
Annotation 
The article discusses the essence of integrative geography and its importance for the theory and practice of 

geographical science. Areas of integration geography are characterized, the development of which will further increase 
the importance of using geographical science in Georgia. These include Cultural Landscape Studies (Part of 
Landscape Studies), Geoecological Expertise and Environmental Impact Assessment (Part of Geographical Ecology), 
Geographical Archeology and Ecological Culture (Part of Historical Geography), Landscape Management and 
Landscape Services (Part of Landscape Planning), assessment and planning of tourist-recreational resources (part of 

1. ინტეგრაციული გეოგრაფიის არსი და 

მნიშვნელობა 

ინტეგრაციული გეოგრაფია გეოგრაფიის 

მესამე ძირითადი განშტოებაა, რომლის განვი-

თარების ისტორია ერთ საუკუნეს ითვლის. იგი 

მსოფლიოს სხვადასხვა გეოგრაფიულ სკოლებ-

ში ასევე ცნობილია, როგორც საზოგადოებრივ-

საბუნებისმეტყველო გეოგრაფია, სინთეზური 

გეოგრაფია, ერთიანი გეოგრაფია, რეგიონული 

გეოგრაფია, ფიზიკური ანთროპოგეოგრაფია, 

გარემოს გეოგრაფია ან ადამიანის გეოგრაფია. 

თუმცა მის შინაარსს არსებითად სწორედ ტერ-

მინი – ინტეგრაციული – წარმოაჩენს. ამრიგად, 

ინტეგრაციული გეოგრაფია სწავლობს საზოგა-

დოებისა და ბუნების ურთიერთდამოკიდებუ-

ლების სივრცე-დროით თავისებურებებს და კა-

ნონზომიერებებს. ინტეგრაციულ გეოგრაფიაში 

თანაბარმნიშვნელოვნად განიხილება გეოგრა-

ფიულ გარემოში მიმდინარე საზოგადოებრივი 

და მასთან დაკავშირებული ბუნებრივი პროცე-

სები (ან პირიქით). ინტეგრაციული გეოგრაფია 

თანამედროვე გეოგრაფიის უმნიშვნელოვანესი 

ასპარეზია, რაც მის აქტუალობას, უდიდეს გა-

მოყენებით დანიშნულებას და განვითარების 

პერსპექტივებს უკავშირდება. 

ინტეგრაციული გეოგრაფია შედგება შემ-

დეგი ძირითადი ნაწილებისგან: ქვეყანათმცოდ-

ნეობა, გეოგრაფიული ეკოლოგია (გეოეკოლო-

გია), ისტორიული გეოგრაფია, რეკრეაციული 

გეოგრაფია, სამხედრო გეოგრაფია, სამედიცინო 

გეოგრაფია, მსოფლიო ოკეანის გეოგრაფია, ბუ-

ნებრივი რესურსების გეოგრაფია, ლანდშაფ-

ტური დაგეგმარება და სხვ. მათი მიზნები და 

ამოცანები განხილულია უმაღლესი სკოლის 

სახელმძღვანელოში „გეოგრაფიის საფუძვლე-

ბი“ (ნ. ელიზბარაშვილი, 2008 – 2017 წ.). 

ინტეგრაციული გეოგრაფიის მკაფიო მაგა-

ლითია ლანდშაფტმცოდნეობა და გეოგრაფიუ-

ლი კარტოგრაფია. ორივე მათგანი მოითხოვს 

კომპლექსურ მიდგომას და სინთეზურ ხედვას. 

თუმცა, საქართველოში ლანდშაფტმცოდნეობა 

კვლავ რჩება რუსული გეოგრაფიული სკოლის 

გავლენის ქვეშ და ფიზიკური გეოგრაფიის ნა-

წილად მოიაზრება. ამგვარი მიდგომა აზარა-

ლებას ლანდშაფტმცოდნეობის მნიშვნელობას 

და ხელს უშლის ისეთი „დასავლური“ მიმარ-

თულებების განვითარებას, როგორიცაა ლან-

დშაფტური დეგეგმარება, ლანდშაფტის მომსა-

ხურება და ლანდშაფტის მართვა, ლანდშაფტე-

ბის პერცეფცია, კულტურული და ისტორიუ-

ლი ლანდშაფტების კვლევა, ლანდშაფტური 

რეკრეაცია და სხვ.  

კავკასიის რეგიონში თუ საქართველოში 

მიმდინარე გეოპოლიტიკური, ეკოლოგიური 

თუ სოციალურ-ეკონომიკური პროცესები ქარ-

თული გეოგრაფიული სკოლის განვითარების 

პერსპექტივების ახლებურ გააზრებას საჭირო-

ებს. თეორიულ გამოკვლევებთან ერთად, რაც 

მეცნიერების განვითარების აუცილებელი წი-

ნაპირობაა, სასურველია გამოყენებითი გეოგ-

რაფიული მიმართულებების სწრაფი განვითა-

რება და პოპულარიზაცია, გეოინფორმაციული 

ტექნოლოგიების ფართო დანერგვა სასწავლო 

და სამეცნიერო პროცესში, გეოგრაფიული კვლე-

ვის ევროპული გამოცდილების გათავისება, სა-

ერთაშორისო ორგანიზაციებთან თანამშრომ-

ლობის გაფართოება, ინტეგრაციული გეოგრა-

ფიის მნიშვნელობის წარმოჩენა და გეოგრაფი-

ის სხვადასხვა მიმართულების ფოკუსირება 

ურთიერთდაკავშირებული თემების კომპლექ-

სურ შესწავლასა და გადაწყვეტაზე. დღის წეს-

რიგში დგება ისეთი საკითხების კვლევა, რაც 

წარმოაჩენს გეოგრაფიული განათლების და მეც-

ნიერების უდიდეს მნიშვნელობას მდგრადი გან-

ვითარების პრობლემების გადაწყვეტაში. არა-

და, საქართველოში უკანასკნელ ათწლეულებში 

გეოგრაფია სულ უფრო კარგავს მის ასპარეზს, 

კნინდება სასკოლო გეოგრაფიის მნიშვნელობა, 

ჩნდება მდარე ხარისხის სასკოლო სახელმძღვა-

ნელოები, ასპარეზზე გამოდის გაურკვეველი 

კვლევის ობიექტები და მიდგომები, იკარგება 

კავშირი საშუალო სკოლას, უმაღლეს სკოლასა 

და სამეცნიერო დაწესებულებებს შორის.  

ქართულ გეოგრაფიულ სკოლას, ისე, რო-

გორც არასდროს, ესაჭიროება ყურადღების გა-

მახვილება მთიანი ტერიტორიების პრობლემა-

ტიკაზე და მასში სხვადასხვა, ანალოგიური თე-

მატიკით დაინტერესებული სამეცნიერო თუ 

პრაქტიკული ორგანიზაციების ჩაბმის აუცი-

ლებლობაზე. უკანასკნელ წლებში, ქართველ 

გეოგრაფთა და საქართველოს გეოგრაფიული 

საზოგადოების აქტიურობის შემცირებასთან 

ერთად, შეინიშნება სამეცნიერო აქტივიზაცია 

კავკასიის სხვადასხვა სამეცნიერო-გეოგრაფი-

ულ წრეებში მთიანი ტერიტორიების პრობლე-

მატიკაზე. ამგვარი ვითარება დამღუპველად 

იმოქმედებს ქართული გეოგრაფიული სკოლის 

ავტორიტეტზე და განვითარებაზე. აღნიშნულ 

ვითარებას ამწვავებს ისიც, რომ უკანასკნელ 

წლებში ქართულ გეოგრაფიულ სკოლას გამო-

აკლდა რამდენიმე გამოჩენილი მეცნიერი, რომ-

ლებსაც კარგად იცნობდნენ საერთაშორისო ას-

პარეზზე და რომლებიც სამართლიანად ით-

ვლებოდნენ მთიანი ტერიტორიების ექსპერ-

ტებად დემოგეოგრაფიის, გეოეკოლოგიის და 

ლანდშაფტურ-ეკოლოგიური გამოკვლევების 

სფეროში.  

თანამედროვე გეოგრაფია დაკავებულია 

გეოგრაფიული გარემოს როგორც შეფასებით, 

ისე მისი განვითარების მოდელირებით და 

პროგნოზირებით. მსოფლიოს წამყვან სამეცნი-

ერო წრეებში მეტად პოპულარულმა გლობა-

ლურმა მოდელირებამ, რაც ფართოდ გავრ-

ცელდა XX საუკუნის 80-იან წლებიდან, თანდა-

თანობითი `გეოგრაფიზაცია~ და რეგიონალი-

ზაცია განიცადა. ამგვარი ვითარება განაპირობა 

იმან, რომ ნებისმიერი გლობალური თუ რეგი-

ონული პრობლემა (პოლიტიკური, ეკონომიკუ-

რი, სოციალური, ეკოლოგიური, დემოგრაფიუ-

ლი და სხვ.). შესაძლებელია გაანილიზდეს გე-

ოგრაფიული ანუ რეგიონული თუ ლოკალური 

მოვლენების ანალიზის და შეჯერების გზით. 

ამის გამო, არაერთი სახის გლობალური პრობ-

ლემის მოდელირება და პროგნოზირება შეუძ-

ლებელია ინტეგრაციული მიდგომის, კომ-

პლექსური ანალიზისა და სინთეზის გარეშე. 

გარდა ამისა, ერთიანი გეოგრაფიისაკენ, გეოგ-

რაფიულ დისციპლინათა ინტეგრაციისაკენ 

სწრაფვა დარგობრივ გეოგრაფიულ მიმართუ-

ლებათა განვითარების `არაგეოგრაფიული~ 

ტენდენციებით, ბუნებრივი გარემოს ანთროპო-

გენული ტრანსფორმაციის მასშტაბების და გა-

რემოზე ზემოქმედების შედეგთა შეფასების და 

პროგნოზირების აუცილებლობითაა განსაზღ-

ვრული. როგორც აღნიშნავდა გამოჩენილი ქარ-

თველი გეოგრაფი, პროფესორი ნიკო ბერუჩაშ-

ვილი (1947-2006), კომპლექსური ფიზიკურ- და 

ეკონომიკურ-გეოგრაფიული გამოკვლევანი გე-

ოგრაფიის ძირითად ამოცანად, სოციალურ 

შეკვეთად გვევლინება (Беручашвили, Жучкова, 

1997). და მართლაც, გეოგრაფიის ეფექტურობა 

და გამოყენებითი მნიშვნელობა მით უფრო 

დიდია, რაც უფრო ინტეგრაციული და კომ-

პლექსურია სივრცე-დროითი კვლევა, რაც 

უფრო მეტი გეოგრაფიული მოვლენა და პრო-

ცესი განიხილება მიზეზ-შედეგობრივ კავშირ-

ში და რაც უფრო სრულყოფილია მათი პროგ-

ნოზირება. 

ნებისმიერი ბუნებათსარგებლობითი ხასი-

ათის პროექტი ბუნებრივი ფაქტორებისა და 

სოციალურ-ეკონომიკური პროცესების ანალიზს 

და ერთიან გეოგრაფიულ შეფასებას და ექსპერ-

ტიზას საჭიროებს. რაციონალური ბუნებათ-

სარგებლობის კონცეპტუალური საფუძვლების 

შექმნაზე ძირითადი პრეტენზია კი ორ სამეც-

ნიერო მიმართულებას შეიძლება ჰქონდეს: 

ეკოლოგიას და ინტეგრაციულ გეოგრაფიას. ინ-

ტეგრაციული გეოგრაფიის მომხრეთა უმრავ-

ლესობა კვლევის ობიექტად განიხილავს რო-

გორც გეოგრაფიულ გარსში (გლობალური 

თვალსაზრისი), ისე სხვადასხვა რანგისა (მდი-

ნარეთა აუზები, პოლიტიკურ-ადმინისტრაცი-

ული ერთეულები, ლანდშაფტები) და შედგე-

ნილობის ტერიტორიულ კომპლექსში ადამია-

ნისა და ბუნების ურთიერთდამოკიდებულე-

ბის სივრცე-დროით თავისებურებათა შესწავ-

ლას. დასავლეთის არაერთ ქვეყანაში (აშშ, დი-

დი ბრიტანეთი, საფრანგეთი, ნიდერლანდები, 

ბელგია და სხვ.) გეოგრაფია ერთიან მეცნიერე-

ბად განიხილება, თუმცა აქ არსებითი აქცენტი 

სოციალურ-ეკონომიკური პროცესების ანა-

ლიზსა და პროგნოზირებაზეა გადატანილი.  

2. ინტეგრაციული გეოგრაფიის ზოგიერთი 

აქტუალური საკითხი 

ინტეგრაციული გეოგრაფიის არაერთი მი-

მართულება განსაკუთრებულ ყურადღებას სა-

ჭიროებს. მათ შორისაა სამედიცინო გეოგრა-

ფია, რეკრეაციული გეოგრაფია, სამხედრო გე-

ოგრაფია და სხვ. გარდა ამისა, იკვეთება რამ-

დენიმე ახალი მიმართულება, რომელთა განვი-

თარება საქართველოში კიდევ უფრო გაზრდის 

გეოგრაფიული მეცნიერების მნიშვნელობას. 

მათ მიეკუთვნება სწავლება კულტურული 

ლანდშაფტის შესახებ (ლანდშაფტმცოდნეობის 

ნაწილი), გეოეკოლოგიური ექსპერტიზა და გა-

რემოზე ზემოქმედების შეფასება (გეოგრაფიუ-

ლი ეკოლოგიის ნაწილი), გეოგრაფიული არქე-

ოლოგია და ეკოლოგიური კულტურა (ისტო-

რიული გეოგრაფიის ნაწილი), ლანდშაფტის 

მართვა და ლანდშაფტის მომსახურება (ლან-

დშაფტური დაგეგმარების ნაწილი), ტურის-

ტულ-რეკრეაციული რესურსების შეფასება და 

დაგეგმარება (რეკრეაციული გეოგრაფიის ნაწი-

ლი). ცალკეული მიმართულებების შესახებ სა-

უბარია ჩვენ მიერ გამოქვეყნებულ სხვადასხვა 

პუბლიკაციაში (ნ. ელიზბარაშვილი, 2017, 2018, 

2019). ამჯერად კი შევეხებით იმ ახალ და საინ-

ტერესო მიმართულებებს, რომელთა კვლევაში 

აქტიურად და წარმატებულად არიან ჩართუ-

ლნი თბილისის სახელმწიფო უნივერსიტეტის 

რეგიონული (ინტეგრაციული) გეოგრაფიის და 

ლანდშაფტური დაგეგმარების კათედრის სტუ-

დენტები და კურსდამთავრებულები. 

2.1. სწავლება კულტურული ლანდშაფტის 

შესახებ – კულტურული ლანდშაფტი წარმო-

ადგენს ადამიანისა და ბუნების ხანგრძლივი 

(ისტორიული) და ჰარმონიული ურთიერთდა-

მოკიდებულების შედეგს. იგი სამართლიანად 

მიიჩნევა ნაციონალური მემკვიდრეობის არსე-

ბით ნაწილად, რადგან მასში კარგად აისახება 

ადგილობრივი კულტურა და იდენტობა. იგი 

შეიძლება უკავშირდებოდეს როგორც მნიშვნე-

ლოვან ისტორიულ მოვლენას, ისე ტრადიცი-

ულ სამეურნეო ან სხვადასხვაგვარ საზოგადო-

ებრივ საქმიანობას.  

კულტურული ლანდშაფტი მსოფლიო მემ-

კვიდრეობის ნაწილია, იგი ყველას ეკუთვნის. 

მას შეიძლება ეწოდოს ჩვენი და ბუნების თა-

ნაცხოვრების სარკე. მისი მეშვეობით შესაძლე-

ბელია, წარმოდგენა ვიქონიოთ ლანდშაფტის 

პოტენციალზე და ეკოლოგიურ თავისებურებე-

ზე, ეკონომიკურ და სოციალურ ღირებულე-

ბებზე. კულტურული ლანდშაფტის დაცვა ნა-

ციონალური იდენტურობის, ეროვნული ღირ-

სების შენარჩუნების წინაპირობაა. მასზე 

ზრუნვა და მისი სწორი აღქმა გააუმჯობესებს 

მომავალი თაობების ცხოვრების ხარისხს და 

გააღრმავებს მათ პატრიოტულ მოტივაციას. 

კულტურულ ლანდშაფტებს იცავს 1992 

წელს მიღებული მსოფლიო მემკვიდრეობის 

კონვენცია, რომლის მიხედვით, კულტურული 

ლანდშაფტების დაცვას შეუძლია ხელი შეუწყ-

ოს მდგრადი განვითარების პრინციპების რეა-

ლიზებას, ერთდროულად შეინარჩუნოს ან გაა-

უმჯობესოს ლანდშაფტის ბუნებრივი (ბიოლო-

გიური მრავალფეროვნება) და ისტორიულ-

კულტურული ღირებულება. 

კულტურული ლანდშაფტის, როგორც ტერ-

მინის ფორმირება, უკავშირდება ევროპაში პეი-

ზაჟური ფერწერის განვითარებას. ეს პროცესი 

მე-16 საუკუნიდან ანუ მაშინ იწყება, როცა 

მხატვრობაში პოპულარული გახდა გარემოს 

ცალკეული მონაკვეთების, დედამიწის ფორმე-

ბის ან ეფექტური პეიზაჟების ასახვა. ამავე პე-

რიოდს ეკუთვნის ევროპაში გერმანული ტერ-

მინის „ლანდშაფტის“ გავრცელება. 

ტერმინი „კულტურული ლანდშაფტი“ სა-

მეცნიერო ლიტერატურაში (გერმანული სკო-

ლა) მე-20 საუკუნის დასაწყისში გამოჩნდა. ამ-

რიგად, ტერმინის – კულტურული ლანდშაფტი 

– ისტორია ერთ საუკუნეს ითვლის, თუმცა მი-

სი აქტიური განხილვა 1992 წლიდან, რიოს ის-

ტორიული კონფერენციის შემდეგ დაიწყო.  

სწავლება კულტურული ლანდშაფტის შე-

სახებ (ე.წ. პეიზაჟური მეცნიერება) ფორმირე-

ბას მე-20 საუკუნის დასაწყისში იწყებს, რასაც 

გერმანელ გეოგრაფს ოტო შლუტერს მიაკუთ-

ვნებენ. იგი გეოგრაფიულ გარემოს ორი სახით: 

ბუნებრივი ანუ ორიგინალური (ადამიანის ჩა-

რევის გარეშე) და კულტურული ლანდშაფტე-

ბის კრებადობის სახით განიხილავდა. მისივე 

აზრით, გეოგრაფიის ძირითად ამოცანას ბუ-

ნებრივი ლანდშაფტის კულტურულ ლანდშაფ-

ტად გარდაქმნის პროცესის შესწავლა წარმო-

ადგენდა.  

ამ მიმართულების მკვლევართა აბსოლუ-

ტური უმრავლესობა თანხმდება იმაში, რომ: 

1. კულტურული ლანდშაფტი განვითარე-

ბულია მის ბუნებრივ ფუნდამენტზე; 

2. ინარჩუნებს ძირითად გეოგრაფიულ 

ელემენტებს (რელიეფი, გეოლოგიური აგებუ-

ლება, კლიმატი, წყლები, ნიადაგი, განსახლება, 

კომუნიკაციები და სხვ.); 

3. ძირითადად (არსებითად) „ემორჩილება“ 

ბუნებრივ გარემოში მიმდინარე პროცესებს.  

თავდაპირველად კულტურულ ლანდშაფ-

ტად მოიაზრებოდა როგორც პეიზაჟი, რომელ-

საც გააჩნდა მაღალი ესთეტიკური და ფუნქცი-

ონალური მახასიათებლები, წარმოადგენდა 

ადამიანთა ან ეთნოსის საცხოვრებელ გარემოს, 

რომლის ფორმირებაში აქტიურ როლს ასრუ-

ლებდნენ სულიერი და მატერიალური ფასეუ-

ლობები. ცალკეული განმარტებით, კულტუ-

რული ლანდშაფტი ამა თუ იმ ადგილზე 

მცხოვრები ადამიანების ისტორიის, მატერია-

ლური და სულიერი კულტურის პროდუქტია; 

ბუნების და საზოგადოების მიერ ინიცირებუ-

ლი და ურთიერთდაკავშირებული პროცესების 

შედეგია.  

არსებობს კულტურული ლანდშაფტის გან-

საზღვრის სხვადასხვაგვარი მიდგომა (ხედვა), 

რომელიც ითვალისწინებს მის ისტორიულ, 

ეკოლოგიურ, აგრარულ, ეთნოკულტურულ და 

სხვა ღირებულებებს. მათ შორის ძირითადია: 

• ურბანული ღირებულებების მიხედვით – 

ითვალისწინებს დასახლებული ლანდშაფ-

ტის ისტორიულ ღირებულებას; 

• ეკოლოგიური ღირებულებების მიხედვით 

– ითვალისწინებს ლანდშაფტის გარემოს-

დაცვით, რეკრეაციულ და გარემოსაღ-

მდგენ ღირებულებას; 

• რელიგიური ღირებულებების მიხედვით – 

ითვალისწინებს ლანდშაფტის რელიგიურ 

ღირებულებას და სტატუსს, მაგალითად, 

სამონასტრო კომპლექსი, ნათლობის ადგი-

ლი და სხვ.; 

• ტრადიციული და ეთნოკულტურული ღი-

რებულებების მიხედვით – ამგვარი შეიძ-

ლება იყოს ისტორიული ძეგლი, ისტორი-

ული შენობა, არქეოლოგიური ძეგლი, ის-

ტორიული ბრძოლის ადგილი, ეთნოკულ-

ტურული სივრცე, ლეგენდები, ისტორიუ-

ლი სამრეწველო ან ინდუსტრიული რაიო-

ნები, ისტორიული წყალრეგულირების ნა-

გებობები, ტრადიციული სასოფლო-სამე-

ურნეო წარმოება და სხვ.). 

ამრიგად, კულტურული ლანდშაფტი შეიძ-

ლება იყოს: ქალაქი ან მისი ცალკეული უბანი, 

ცალკეული ისტორიული ძეგლი და ადგილი, 

სამონასტრო ანსამბლი, ისტორიული განაშენი-

ანება, საინჟინრო კომუნიკაციები, არქეოლოგი-

ური ძეგლი, არხები, ვენახები და ბაღები, პარ-

კები, ბუნების ძეგლები და მასთან დაკავშირე-

ბული კულტურის ობიექტები და სხვ. 

კულტურული ლანდშაფტის ამგვარი მრა-

ვალფეროვნება მისი სხვადასხვაგვარი განმარ-

ტების წინაპირობაა. ამის გამოა, რომ ცნობილია 

ანალოგიური შინაარსის არაერთი ტერმინიც: 

ისტორიული ლანდშაფტი, აგრარული ლან-

დშატი, ბუნებრივ-აგრარული ლანდშაფტი, ის-

ტორიულ-ბუნებრივი ლანდშაფტი, გეოკულ-

ტურული რეგიონი, ბუნებრივ-კულტურული 

ლანდშაფტი, ისტორიულ-კულტურული ლან-



saqarTvelos geografia, #11, 2021 

 10

დშაფტი, ურბანული ლანდშაფტი, საქალაქო 

სივრცე (ადგილი), ბუნებრივ-კულტურული 

კომპლექსი, ისტორიულ-გეოგრაფიული ლან-

დშაფტი და სხვ.  

თუმცა ფაქტია, რომ ნებისმიერ შემთხვევა-

ში კულტურული ლანდშაფტი ბუნებრივი და 

კულტურული მემკვიდრეობის ნაწილია. იგი 

მკაფიოდ გვიჩვენებს ამა თუ იმ ქვეყნის (ტერი-

ტორიის) წარმოშობის და განვითარების თავი-

სებურებებს, ადამიანის (ადგილობრივი თემის) 

და ბუნების ურთიერთდამოკიდებულებას 

(https://tclf.org/places/about-cultural-landscapes). 

კულტურული ლანდშაფტის შექმნის მიზა-

ნი არაერთ ფაქტორს უკავშირდება. ისინი აღი-

წერება 7 საკვანძო სიტყვაში: ადამიანი, ეთნო-

სი, ბუნება, ისტორია, კულტურა, ფუნქცია და 

მაღალი მნიშვნელობა. ამგვარი კრებადობით 

შეიძლება მივიღოთ კულტურული ლანდშაფ-

ტის შემდეგი განმარტება: კულტურული ლან-

დშაფტი წარმოადგენს ადამიანის და ბუნების 

ისტორიული თანაარსებობის და მაღალი ეთ-

ნოკულტურული მნიშვნელობის ტერიტორიას. 

კულტურული ლანდშაფტები მსოფლიოში 

(იუნესკოს მიერ) აღიარებულია ეთნოკულტუ-

რულად და ბუნებრივად მნიშვნელოვანი 12 ფა-

სეულობის წარმოჩენის და შენარჩუნების მიზ-

ნით. ესენია: 

• რელიგიური ფასეულობები და რელიგიუ-

რი არქიტექტურა – ამგვარი კულტურული 

ლანდშაფტი შექმნილია მსოფლიოს 14 ქვე-

ყანაში. მათ შორისაა: იტალია, იაპონია, ავ-

ღანეთი, კენია, პოლონეთი, პორტუგალია, 

აშშ, საფრანგეთი, ჩინეთი, კანადა, ავსტრა-

ლია და სხვ. 

• ტრადიციული სოფლის მეურნეობა – ამ-

გვარი კულტურული ლანდშაფტი შექმნი-

ლია მსოფლიოს 15 ქვეყანაში. მათ შორისაა: 

ანდორა, ავსტრალია, ავსტრია, გერმანია, 

ჩინეთი, იტალია, მექსიკა, სამხრეთი აფრი-

კა და სხვ.  

• ისტორიული მნიშვნელობის ადგილი (და-

სახლება, ისტორიული ნაგებობა, ისტორი-

ული გზაჯვარედინი). ამგვარი კულტურუ-

ლი ლანდშაფტი შექმნილია მსოფლიოს 18 

ქვეყანაში. მათ შორისაა: არგენტინა, ლიტ-

ვა, საუდის არაბეთი, სამხრეთი აფრიკა, 

შვედეთი, სირია, ვიეტნამი, ესპანეთი, უკ-

რაინა და სხვ. 

• კულტურული პეიზაჟი – ამგვარი კულტუ-

რული ლანდშაფტი შექმნილია მსოფლიოს 

6 ქვეყანაში და ძირითადად უკავშირდება 

პრეისტორიულ კედლის მხატვრობას. ამ-

გვარ ქვეყანათა შორისაა: კანადა, ჩინეთი, 

ინდოეთი, ყაზახეთი და სხვ. 

• ურბანული და ბუნებრივი ლანდშაფტის 

ჰარმონია – ამგვარი კულტურული ლან-

დშაფტი შექმნილია მსოფლიოს 6 ქვეყანა-

ში. მათ შორისაა: ბრაზილია, გერმანია, ის-

რაელი და სხვ. 

• განუმეორებელი ლანდშაფტური არქიტექ-

ტურა და ლანდშაფტური დიზაინი – ამგვა-

რი კულტურული ლანდშაფტი შექმნილია 

მსოფლიოს 10 ქვეყანაში. მათ შორისაა: საფ-

რანგეთი, ირანი, ესპანეთი, ლიხტენშტეინი 

და სხვ.  

• ურბანული და ეკონომიკური ევოლუცია – 

ამგვარი კულტურული ლანდშაფტი შექ-

მნილია მსოფლიოს 2 ქვეყანაში: ავსტრია 

და პორტუგალია; 

• ბუნებისა და ადამიანის ურთიერთდამოკი-

დებული თანაარსებობა – ამგვარი კულტუ-

რული ლანდშაფტი შექმნილია მსოფლიოს 

7 ქვეყანაში. მათ შორისაა: ნორვეგია, რუსე-

თი, ლიტვა, ესპანეთი და სხვ. 

• ბუნებრივი რესურსების მოპოვების და გა-

მოყენების ტრადიციული ფორმა – ამგვარი 

კულტურული ლანდშაფტი შექმნილია 

მსოფლიოს 8 ქვეყანაში. მათ შორისაა: ჩეხე-

თი, ეთიოპია, იაპონია, ნიგერია, დიდი 

ბრიტანეთი და სხვ. 

• ეთნოკულტურა – პოლინეზია (საფრანგეთი); 

• ბუნების ევოლუცია – ამგვარი კულტურუ-

ლი ლანდშაფტი შექმნილია მხოლოდ გა-

ბონში; 

• ბოტანიკური პარკი – სინგაპური, დიდი 

ბრიტანეთი. 

ამრიგად, კულტურული ლანდშაფტის ფა-

სეულობებს შორის, მნიშვნელობით და რაოდე-

ნობით გამოირჩევა რელიგიური, ტრადიციუ-

ლი სოფლის მეურნეობის, ისტორიული ადგი-

ლების, ლანდშაფტური არქიტექტურის, ბუნებ-

რივი რესურსების ტრადიციული გამოყენების 

ფორმებთან დაკავშირებული ტერიტორიები. 

1992 წლიდან კულტურული ლანდშაფტი 

იუნესკოს მსოფლიო მემკვიდრეობის ობიექ-

ტად განიხილება და ამგვარი სტატუსი ათეუ-

ლობით ტერიტორიას აქვს მინიჭებული. მსოფ-

ლიო მემკვიდრეობის კონვენციის თანახმად, 

„კულტურული ლანდშაფტი ადამიანისა და 

ბუნების ერთობლივი ქმედების პროდუქტია“. 

იგი, თავისი სტატუსით, უნდა განაპირობებ-

დეს არა მარტო მატერიალური და სულიერი 

კულტურის ძეგლების, არამედ ბიომრავალფე-

როვნების შენარჩუნებასაც. კონვენციის „კულ-

ტურული მემკვიდრეობის შესახებ“ ამგვარი 

კულტურული ლანდშაფტის ტერიტორია მოი-

ცავს: 

 ძეგლის ტერიტორიას, რომლის საზღვრები 

გადის დაცვის და რეგულირების ზონაზე; 

 დაცვის ზონას; 

 რეგულირების ზონას; 

 ისტორიულ ზონას, რომელსაც გააჩნია გან-

საკუთრებული ისტორიული, საქალაქო, 

არქიტექტურული და კულტურული ფასე-

ულობა.  

სხვადასხვა ორგანიზაციის მიერ განსაზღ-

ვრულია კულტურული ლანდშაფტის სხვადას-

ხვა კატეგორია. მაგალითად, ცნობილია, რომ 

გაერთიანებული ეროვნული საგანმანათლებ-

ლო, სამეცნიერო და კულტურული ორგანიზა-

ცია (იუნესკო) დაარსების დღიდან იბრძოდა 

მრავალი კულტურული, ბუნებრივი და ისტო-

რიული მნიშვნელობის ტერიტორიის დასაცა-

ვად მთელ მსოფლიოში. იუნესკო, რომელიც 

1942 წელს შეიქმნა, არის მთავარი საერთაშორი-

სო სააგენტო, რომელსაც აქვს მკაცრი მეცნიე-

რული ხედვა კულტურული ლანდშაფტებისა 

და მათი შენარჩუნების შესახებ. მის სახელ-

მძღვანელო დოკუმენტში ნათქვამია, რომ კულ-

ტურული ლანდშაფტი მოიცავს კაცობრიობასა 

და მის ბუნებრივ გარემოს შორის ურთიერ-

თქმედების მრავალფეროვან გამოვლინებებს. 

ისინი უნდა შეირჩეს როგორც მათი გამორჩეუ-

ლი უნივერსალური მნიშვნელობიდან, ისე მა-

თი რეპრეზენტაციულობიდან გამომდინარე. 

იგი უნდა იყოს მკაფიოდ განსაზღვრული გეო-

კულტურული, ადვილად ამოსაცნობი, ორგა-

ნულად განვითარებული და არსებითი სოცია-

ლური როლის მქონე ლანდშაფტი (https://www. 

archronicle.com, https://whc.unesco.org). 

იუნესკოს მიერ აღიარებული კულტურუ-

ლი ლანდშაფტების გეოგრაფია კონტინენტე-

ბის მიხედვით საკმაოდ განსხვავებულია. მათი 

რაოდენობით გამოირჩევა ევროპა. აქ 19 სახელ-

მწიფოში კულტურული ლანდშაფტის სტატუ-

სი აქვს 58 ობიექტს. სახელმწიფოებს შორის 

წამყვანია საფრანგეთი და იტალია (8-8 ერთეუ-

ლი თითოეულში), დიდი ბრიტანეთი და გერ-

მანია (5-5), პორტუგალია და ესპანეთი (4-4 

კულტურული ლანდშაფტი).  

მეორე ადგილზეა აზია. აქ 30 კულტურუ-

ლი ლანდშაფტია, თუმცა 21 სახელმწიფოში. 

მათ შორის გამოირჩევა ჩინეთი (5 ერთეული), 

თურქეთი (4) და ირანი (3). ამერიკის ორივე 

კონტინენტზე 10 სახელმწიფოში გვხვდება 14 

კულტურული ლანდშაფტი. მათი რაოდენო-

ბით გამოირჩევა ბრაზილია (3), კუბა და მექსი-

კა (2-2 თითოეულში). აფრიკის 9 სახელმწიფო-

ში 13 კულტურული ლანდშაფტია წარმოდგე-

ნილი. სახელმწიფოებს შორის გამოირჩევა სამ-

ხრეთ აფრიკის რესპუბლიკა, ნიგერია და სენე-

გალი. ავსტრალიასა და ოკეანეთში 5 კულტუ-

რული ლანდშაფტია დაფიქსირებული. აქ მათი 

რაოდენობით (3) ავსტრალია გამოირჩევა. 

საქართველოში კულტურული ლანდშაფ-

ტის სტატუსი, მიუხედავად მეურნეობის რამ-

დენიმე ათასწლოვანი ისტორიისა, არც ერთ 

ტერიტორიას არ გააჩნია. არადა, ამგვარი სტა-

ტუსი მკაფიოდ წარმოაჩენდა საქართველოს მე-

ურნეობისა და კულტურის ზოგადსაკაცობრიო 

მნიშვნელობას და ქართული ეროვნული იდენ-

ტობის პოპულარიზაციასაც შეუწყობდა ხელს. 

სამწუხაროა, რომ ამ მიმართულებით ჯერჯე-

რობით არავინ მუშაობს. „ქართული“ კულტუ-

რული ლანდშაფტის იუნესკოს ნომინაციაზე 

წარდგენა საშური საქმეა, რადგან ამავე ორგანი-

ზაციის ძეგლის სტატუსს კარგა ხანია, უიმე-

დოდ ელოდება ათზე მეტი ქართული ისტორი-

ისა და კულტურის ძეგლი, რომლებიც მიმდე-

ბარე ტერიტორიებთან ერთად, გაცილებით 

სწრაფად მიიღებდნენ იუნესკოს კულტურული 

ლანდშაფტის სტატუსს. 

2.2. გეოგრაფიული არქეოლოგია (გეოარქე-

ოლოგია) ისტორიული გეოგრაფიის საინტერე-

სო და სწრაფად განვითარებადი სამეცნიერო 

მიმართულებაა. იგი გეოგრაფიისა და არქეო-

ლოგიის მომიჯნავე მეცნიერებაა და აერთია-

ნებს ჰუმანიტარულ (საზოგადოებრივ) და სა-

ბუნებისმეტყველო სამეცნიერო დისციპლი-

ნებს. გეოგრაფიულ არქეოლოგიაში უკვე და-

ცულია სამაგისტრო ნაშრომი, რომლის ავტო-

რიც გვანცა მოსიძეა. სამაგისტრო ნაშრომი პირ-

ველია იმ კვლევებს შორის, რომელიც ეხება 

ახალ მიმართულებას ინტეგრაციულ (სინთე-

ზურ) გეოგრაფიაში. ამგვარი კვლევა საქართვე-

ლოში და კავკასიაში დღემდე არ ჩატარებულა.  

ამჟამად შესაძლებელია, ვისაუბროთ გეოგ-

რაფიული არქეოლოგიის, როგორც ინტეგრაცი-

ული (ინტერდისციპლინური) გეოგრაფიული 

მეცნიერების დაფუძნების და სასწავლო პრო-

ცესში მისი ჩართვის პერსპექტივებზე. პრაქტი-

კული თვალსაზრისით, გეოგრაფიული არქეო-

ლოგია ახალ საშუალებას იძლევა, უფრო სიღ-

რმისეულად იქნას შესწავლილი გეოგრაფიუ-

ლი გარემოს განვითარებისა და ტრანსფორმა-

ციის თავისებურებანი, საზოგადოების აქტიუ-

რი სამეურნეო საქმიანობის ისტორიული კავ-

შირი ბუნებრივ გარემოსთან, კულტურული 

ლანდშაფტების ფორმირების თავისებურებანი, 

ისტორიული და ბუნებრივი პროცესების კა-

ნონზომიერებანი. იმედია, გეოგრაფიული არ-

ქეოლოგია მყარად დაიმკვიდრებს ადგილს გე-

ოგრაფიულ მეცნიერებათა სისტემაში და ხელს 

შეუწყობს როგორც ინტეგრაციული გეოგრაფი-

ის, ისე არქეოლოგიის განვითარებას. 

2.3. ეკოლოგიური კულტურა – ახალი სა-

მეცნიერო მიმართულებაა გეოგრაფიულ ეკო-

ლოგიაში, რომელიც ინტეგრაციული გეოგრა-

ფიის ერთ-ერთი ძირითადი ნაწილია. ამ თემა-

ზე წარმატებით დაიცვა თავისი სამაგისტრო 

ნაშრომი თამარ ფილაურმა, რომლის კვლევის 

საგანს წარმოადგენდა მთის მოსახლეობის ეკო-

ლოგიური კულტურა, მთიან რეგიონებში ადა-

მიანის გარემოსთან შეგუების სხვადასხვა ფორ-

მების დადგენა, გეოგრაფიული მახასიათებლე-

ბის გავლენა მთის მოსახლეობის ყოფა-ცხოვ-

რებასა და სამეურნეო საქმიანობაზე, მათი ეთ-

ნოკულტურული თვითმყოფადობის შენარჩუ-

ნების გამომწვევი ეკოლოგიური მიზეზების გა-

მოვლენა. 

სამეცნიერო თვალსაზრისით, ნაშრომი შე-

იძლება პირველ ნაბიჯად ჩაითვალოს საქარ-

თველოში მთის მოსახლეობის ეკოლოგიური 

კულტურის კვლევასთან დაკავშირებით. მომა-

ვალში ამ მიმართულებით მნიშვნელოვანია 

მსოფლიოს სხვადასხვა ხალხების და სხვადას-

ხვა რეგიონების ეკოკულტურის ჩამოყალიბება-

ზე მომქმედი ფაქტორების შესწავლა და შედა-

რებითი ანალიზი. ამ მიმართულების აქტუა-

ლობას განაპირობებს კლიმატის ცვლილების 

სწრაფი ტენდენციები, რაც გამოიხატება არაერ-

თი ბუნებრივი ზონის თუ ლანდშაფტის გეოგ-

რაფიული გავრცელების თავისებურებებში და 

მოსახლეობისთვის ახალ ეკოლოგიურ ვითარე-

ბასთან ადაპტაციის აუცილებლობაში. 

2.4. ლანდშაფტის მომსახურება და ლან-

დშაფტის მართვა თანამედროვე ლადშაფ-

ტმცოდნეობის და ლანდშაფტური დაგეგმარე-

ბის ახალი და ძალზე საინტერესო მიმართუ-

ლებაა. სამწუხაროა, რომ ამ მიმართულებით 

საქართველოში არავინ მუშაობს. 

ამ დროს, ლანდშაფტური დაგეგმარება სა-

ვალდებულო საქმიანობაა სივრცითი დაგეგმა-

რებისა თუ სხვადასხვაგვარი სამეურნეო პრო-

ფილის საქმიანობის განხორციელების პროცეს-

ში. ევროპის ლანდშაფტური კონვენციის არსზე 

და მასში წარმოჩენილ ლანდშაფტური დაგეგ-

მარების მნიშვნელობაზე წარმატებით დაიცვა 

სამაგისტრო ნაშრომი ირინე ჯავახიშვილმა. სა-

მაგისტრო ნაშრომის აქტუალობა უკავშირდება 

ევროპის ლანდშაფტური კონვენციის ინტეგ-

რაციის პროცესის შესწავლას როგორც ევროპა-

ში, ასევე საქართველოში. აღსანიშნავია, რომ 

ქართულ გეოგრაფიულ მეცნიერებაში პირვე-

ლად იქნა გამოკვლეული კონვენციის როლი 

ევროპის და მათ შორის საქართველოს სივრცი-

თი გეგმარების სისტემაში. საქართველოს გა-

რემოსდაცვითი კანონმდებლობის მიხედვით, 

აღიარებულია ლანდშაფტის დაცვის აუცილებ-

ლობა, თუმცა მის მიხედვით შეუძლებელია 

ლანდშაფტის მართვის, დაგეგმარების და მომ-

სახურების ნორმების და პრინციპების გან-

საზღვრა. ქართული კანონმდებლობა ასევე არ 

ითვალისწინებს კონვენციით განსაზღვრული 

ღონისძიებების განხორციელების ვალდებუ-

ლებებს, რაც ხელის შემშლელი ფაქტორი შეიძ-

ლება აღმოჩნდეს ევროპასთან ინტეგრაციის 

გზაზე.  

ლანდშაფტის მართვა სწრაფად განვითარე-

ბადი სამეცნიერო-პრაქტიკული მიმართულე-

ბაა, რომლითაც დაკავებული არიან გეოგრაფე-

ბი, ტერიტორიული დაგეგმარების და მართვის 

სპეციალისტები, სოციოლოგები, ურბანისტები, 

ლანდშაფტის არქიტექტორები, ეკონომისტები 

და სხვ. მისი არსი, უპირველეს ყოვლისა, გარე-

მოს ეკოლოგიური მდგრადობის შენარჩუნებას 

და უზრუნველყოფას უკავშირდება. აქ იგუ-

ლისხმება იმ სივრცითი ურთიერთობების პო-

ლიტიკის შემუშავება და მართვა, რომელიც 

წარმოიქმნება ადგილობრივ, რეგიონულ, ქვეყ-

ნის ან გლობალურ დონეზე (არსებობს სივრცი-

თი ურთიერთობების სხვა ფორმებიც: სასოფ-

ლო სივრცე – ურბანული სივრცე – ნაციონა-

ლური სივრცე).  

ლანდშაფტის მართვის საბოლოო მიზანი 

ბუნებრივი და საზოგადოებრივი გარემოს ჰარ-

მონიული თანაარსებობაა. ამგვარი მიზნის 

მიღწევა კი შეუძლებელია იმ ბუნებრივი მექა-

ნიზმების ცოდნის გარეშე, რაც განაპირობებს 

ბუნებრივი გარემოს სტრუქტურისა და ფუნ-

ქციონირების გეოგრაფიულ თავისებურებებს. 

მეორე მხრივ, საზოგადოებრივი პროცესები   

და ცნობიერება არსებითად განსაზღვრავს ბუ-

ნებრივი გარემოს ეკოლოგიურ მდგომარეობას, 

რის გამოც ამა თუ იმ ადგილისთვის დამახასი-

ათებელი სოციალურ-ეკონომიკური ვითარე-

ბის და საზოგადოების ქცევის კვლევა ლან-

დშაფტის მართვის აუცილებელი წინაპირობაა. 

ამრიგად, ლანდშაფტის მართვა მრავალწახნა-

გოვანი საქმიანობაა, რომელშიც ჩაბმულია სა-

მეცნიერო, პრაქტიკული (სამეურნეო) და ადმი-

ნისტრაციული წრეები.  

ლანდშაფტის მართვის თანამედროვე ფორ-

მები გულისხმობს ადმინისტრაციული მარ-

თვის ვერტიკალზე ძალაუფლების გადანაწი-

ლებას ადგილობრივი მოსახლეობის (სამოქა-

ლაქო საზოგადოების) და კერძო სექტორის 

ინიციატივების სასარგებლოდ. ამგვარი მიდ-

გომისას მართვა (ადმინისტრირება) ეფუძნება 

არაერთ პრინციპს, რომელთაგან ძირითადია: 

ადგილობრივი პრობლემების კომპლექსური 

შესწავლა (კვლევა), მათზე მოსახლეობის მაქსი-

მალური ფოკუსირება, ქმედებათა ადაპტაცია, 

ერთიანობა და მოქნილობა. გასაგებია, რომ  

მართვის ინოვაციური ფორმების რეალიზაცია 

მხოლოდ ცენტრალურ და ადგილობრივ ხელი-

სუფლებას შორის ინტერესების გადანაწილე-

ბის, კოორდინაციის და თვითორგანიზაციის, 

კონსენსუსის და ურთიერთშეთანხმების გზი-

თაა შესაძლებელი. ამის გამოა, რომ როგორც 

ლანდშაფტის მართვაში, ისე ლანდშაფტურ და-

გეგმარებაში ქმედებათა ხანგრძლივობა ძირი-

თადად 5, იშვიათად კი 10 წლით განისაზღვრე-

ბა. ამის შემდეგ, როგორც ცენტრალური ხელი-

სუფლება, ისე ადგილობრივი მოსახლეობა გან-

ხორციელებულ ქმედებათა რევიზიას და ახალ 

დაგეგმარებას ახორციელებს.  

ლანდშაფტის მართვა ძირითადად ადმი-

ნისტრაციულ ფარგლებში ხორციელდება, რაც 

ნაკლებად ითვალისწინებს ბუნებრივი გარემოს 

ელემენტების ან ეკოსისტემების საზღვრებს. ამ-

გვარი მიდგომა კვლავ ადგილობრივი მოსახ-

ლეობის სოციალურ, ეკონომიკურ, ეკოლოგი-

ურ თუ განსახლების ინტერესებს ემსახურება. 

ამიტომ, არცთუ ისე ცოტაა შემთხვევა, როცა 

იდენტურ ან მსგავს ბუნებრივ გარემოს სხვა-

დასხვა ადმინისტრაციულ ერთეულებში წარ-

მოდგენილი მოსახლეობა განსხვავებულ მოთხ-

ოვნას „უყენებს“.  

ლანდშაფტის მართვის საყოველთაოდ მი-

ღებული მეთოდოლოგია დღემდე არ არსე-

ბობს, რადგან მას არ გააჩნია დიდი ხნის ისტო-

რია. ამგვარ მეთოდოლოგიას საფუძვლები 

თანდათან ეყრება, რისთვისაც განსაკუთრებით 

აქტიურობენ მსოფლიოს არაერთი ქვეყნის სპე-

ციალისტები (შვედეთი, გერმანია, შვეიცარია, 

ნორვეგია, ავსტრია, ფინეთი, ავსტრალია, იაპო-

ნია და სხვ.). გაცილებით დიდი ხნის ისტორია 

აქვს ლანდშაფტის გამოყენების და მართვის 

ტრადიციულ ფორმებს, რითიც განსაკუთრე-

ბით სამხრეთ-აღმოსავლეთ აზიის და ევროპის 

ქვეყნები გამოირჩევა. ამჟამად სწრაფად ვრცელ-

დება ინფორმაცია ლანდშაფტის მართვის თანა-

მედროვე შედეგების შესახებ, რომლის გათავი-

სებას არსებითი მნიშვნელობა ექნება ჩვენი 

ქვეყნის სრულფასოვანი ევროინტეგრაციის-

თვის.  

ლანდშაფტის მომსახურებაში იგულისხმე-

ბა იმ ქმედებათა ერთობლიობა, რომელსაც ად-

გილობრივი მოსახლეობა ახორციელებს მისი 

ესთეტიკური და ეროვნული მნიშვნელობის შე-

ნარჩუნების მიზნით. ლანდშაფტის იერ-სახე 

მკაფიოდ მეტყველებს მოსახლეობის საყოფაცხ-

ოვრებო და ეკოლოგიურ კულტურაზე. დაბინ-

ძურებული და მოუვლელი, დეგრადირებული 

და დამთრგუნველი ლანდშაფტი არა მარტო 

ადგილობრივ მცხოვრებთა, არამედ საზოგა-

დოების განვითარების შემაფერხებელ ფაქტო-

რად ითვლება.  

სახელმწიფო ძირითადად ზრუნავს ადგი-

ლობრივი ინფრასტრუქტურის განვითარებაზე, 

რაშიც გზების, არხების, კავშირგაბმულობის, 

სოციალური და ეკოლოგიური ობიექტების 

მშენებლობის ხელშეწყობა და სტიმულირება 

იგულისხმება. მხოლოდ ადგილობრივ მოსახ-

ლეობას შეუძლია აქციოს ლანდშაფტი მიმ-

ზიდველ და საინტერესო, ჯანსაღ და უსაფ-

რთხო, დაცულ და სუფთა გარემოდ, რაც ასევე 

აისახება მათ ფსიქოლოგიურ განწყობასა და 

სოციალურ-ეკონომიკურ აქტივობაზე. ამ მიზ-

ნით, ევროპის ქვეყნების დასახლებულ პუნ-

ქტებში შენობების ფასადის, ბაღების, ეზოებისა 

და პარკების კეთილმოწყობას და მიზანმიმარ-

თულ რეგულირებას უდიდესი ყურადღება ექ-

ცევა. ლანდშაფტის მომსახურების პასუხისმ-

გებლობას ადგილობრივი მოსახლეობა იღებს 

საკუთარ თავზე, რაც ევროპული ეკოლოგიური 

კულტურის განუყოფელი ნაწილია.  

2.5. აქტუალურ საკითხთა შორის ასევე აღ-

სანიშნავია საქართველოში სამეცნიერო ტუ-

რიზმის განვითარების აუცილებლობა, რაც ინ-

ტეგრაციული გეოგრაფიის აქტუალური ამოცა-

ნაა. ამისთვის სასურველია, დამუშავდეს სპე-

ციალური კონცეფცია, სადაც წარმოჩენილი იქ-

ნება არა მარტო ლანდშაფტური და ისტორი-

ულ-კულტურული მრავალფეროვნების პერ-

ცეფციული მნიშვნელობა, არამედ ყველა სახის 

გეოგრაფიული „რესურსის“ (გეოგრაფიული 

კომპონენტების) ტურისტული დანიშნულება. 

სამეცნიერო-გეოგრაფიული ტურიზმის თეო-

რიული საფუძვლების დამუშავება საინტერესო 

სამეცნიერო ამოცანაა, რომლის პრაქტიკული 

რეალიზაცია ინტეგრაციული გეოგრაფიის გან-

ვითარების არსებითი სტიმული შეიძლება 

გახდეს. 

შესაბამისი დემოგრაფიული მაჩვენებლებისა და გაანგარიშებების საფუძველზე, შესწავლილი და გა-

ანალიზებულია პოსტსაბჭოთა საქართველოში შობადობის სფეროში არსებული ვითარება და მისი პერ-

სპექტივები. ანალიზისათვის გამოყენებულია მოსახლეობის 2014 წლის საყოველთაო აღწერის შემდგომ, 

საქართველოს სტატისტიკის ეროვნული სამსახურის (შემდგომში საქსტატი) მიერ, 1995-2013 წწ. გადაან-

გარიშებული მონაცემები. 

საკვანძო სიტყვები: გლობალური, საქართველო, დემოგრაფია, დემოგრაფიული გადასვლა, შობადო-

ბა, კოვიდ-19. 

GEORGIA AT THE BACKGROUND OF                                                                              
THE GLOBAL FERTILITY PROCESSES 

Associate professor, Giorgi Meladze 

Iv.Javakhishvili Tbilisi State Unoversity 
giorgi.meladze@tsu.ge 

Annotation 
The current level of fertility and its future prospects are of great importance for the demographic security of any 

country. The dynamics of fertility as one of the most important component of the natural movement of the population 
is considered on a global scale. Based on the theory of demographic transition, it is shown that the decline in fertility is 
a universal phenomenon that will cover all countries of the world. The current situation and prospects of fertility in 
post-Soviet Georgia have been studied and analyzed on the basis of relevant indicators and calculations. For analysis 
were used data recalculated by the National Statistical Office of Georgia after general population census of 2014 for 
1995-2013. 

Key words: Global, Georgia, demography, demographic transition, natality, covid-19. 

თემის აქტუალობა 

თანამედროვე ეტაპზე, მსოფლიოს მასშტა-

ბით დიფუზიას განიცდის შობადობის კლების 

პროცესი. 21-ე საუკუნის ბოლოს, უმთავრესად 

შობადობის კლების შედეგად, მსოფლიოს ყვე-

ლა ქვეყანა დადგება მოსახლეობის შემცირების 

პრობლემის წინაშე. გაეროს სპეციალისტების 

დაბალი პროგნოზის თანახმად, ამჟამად არსე-

ბული ტენდენციების შენარჩუნების შემთხვე-

ვაში, ევროკავშირისა და მსოფლიოს რიგ ქვეყ-

ნებში მოსალოდნელია მოსახლეობის რიცხოვ-

ნობის განახევრება. 2080-იან წლებში განახევ-

რდება საქართველოს, იაპონიის და საბერძნე-

თის მოსახლეობა. 2090-იან წლებში მსგავსი ვი-

თარებაა მოსალოდნელი იტალიაში, პორტუგა-

ლიაში, ესპანეთში და ჩინეთში (https://population. 

un.org). მიგვაჩნია, რომ მიუხედავად აღნიშნუ-

ლი გრძელვადიანი პროგნოზის გამართლების 

დაბალი შანსისა, მას გააჩნია გარკვეული ღირე-

ბულება – იგი არის მომავალი თაობების გაფ-

რთხილება შესაძლო საშიშროების შესახებ.  

1960 წელს შობადობის ჯამობრივი კოეფიცი-

ენტი ვერ უზრუნველყოფდა მოსახლეობის მარ-

ტივ აღწარმოებას მსოფლიოს 5 ქვეყანაში, რაც 

ნიშნავდა, რომ ფერტილური ასაკის (15-49 წლის) 

ქალების მიერ გაჩენილი ბავშვების რაოდენობა 

2.1-ზე ნაკლები იყო. 1990 წელს ასეთი ქვეყნების 

რიცხვი 46-მდე გაიზარდა (მელაძე გ., საქართვე-

ლო და გლობალური..., 2013), ხოლო 2020 წელს 

მათი რაოდენობა 89 იყო (2020 World Population 

Data..., 2021). მესამე ათასწლეულის დასაწყისი-

დან სამეცნიერო ლიტერატურაში დამკვიდრდა 

ტერმინი „ძალიან დაბალი შობადობა“, რაც შობა-

დობის ჯამობრივი კოეფიციენტის 1.5-ზე დაბალ 

დონეზე ყოფნას გულისხმობს. 

საქსტატის მონაცემების მიხედვით, საქარ-

თველოში შობადობის ჯამობრივი კოეფიციენ-

ტი მოსახლეობის მარტივ აღწარმოებას 1992 

წლიდან ვეღარ უზრუნველყოფდა. 2020 წელს 

განხილულმა მაჩვენებელმა 1.97 შეადგინა (იხ. 

ცხრ. 4). ამ უკანასკნელის მნიშვნელობიდან გა-

მომდინარე, შობადობის არსებული დონის დი-

დი ხნის მანძილზე შენარჩუნების შემთხვევაში, 

ყოველი მომდევნო თაობა დაახლოებით ყოვე-

ლი 27-29 წლის შემდეგ 6.2%-ით შემცირდება.  

ქვეყანაში არსებული შობადობის დონე 

მნიშვნელოვნადაა დამოკიდებული ფერტი-

ლური ასაკის ქალების რაოდენობაზე. უკანას-

კნელ წლებში შეიმჩნევა აღნიშნული ასაკის ქა-

ლების რაოდენობრივი კლების პროცესი, რაც 

ამცირებს შობადი კონტინგენტის პოტენციალს. 

თუკი გავითვალისწინებთ იმ ფაქტს, რომ თანა-

მედროვე დემოგრაფიული პროცესებიდან გა-

მომდინარე, მოსახლეობის აღწარმოება უფრო 

მეტადაა დამოკიდებული შობადობაზე, მოკ-

ვდაობასთან შედარებით, ყოველივე აღნიშნუ-

ლი ზრდის შობადობის მნიშვნელობას დემოგ-

რაფიული ვითარების ჩამოყალიბებაში, რო-

მელზედაც დამოკიდებულია ქვეყნის დემოგ-

რაფიული უსაფრთხოება. 

ნაშრომის მიზანი  

ნაშრომის მიზანია – დემოგრაფიული გა-

დასვლის თეორიის საფუძველზე, შობადობის 

გლობალური ტენდენციის განხილვა. სტატის-

ტიკის ეროვნული სამსახურის მიერ, 1995-2013 

წლებისათვის გადაანგარიშებული მონაცემების 

მიხედვით, საქართველოში უკანასკნელი 30 

წლის მანძილზე (1990-2020 წწ.) შობადობის 

დინამიკის შესწავლა და ანალიზი.  

2007 წლიდან 2009 წლის ჩათვლით საქარ-

თველოში მკვეთრად გაიზარდა შობადობა. და-

ფიქსირებული მოვლენა საზოგადოების მიერ 

არაერთმნიშვნელოვნად იქნა შეფასებული. სა-

თანადო სტატისტიკური ინფორმაციისა და გა-

ანგარიშებების საფუძველზე განხილულია აღ-

ნიშნული მოვლენის არსი.  

შობადობის დონეს მნიშვნელოვნად გან-

საზღვრავს ფერტილური ასაკის ქალების რაო-

დენობა. შესწავლილია რეპროდუქციული ქა-

ლების ასაკობრივ სტრუქტურის შესაძლებლო-

ბები საქართველოში.  

საქსტატის მონაცემებით, 2014 წელს საქარ-

თველოში შობადობის უპრეცედენტო მატება და-

ფიქსირდა. აღნიშნულ წელს, 2013 წელთან შედა-

რებით, თითქმის 11 ათასით გაიზარდა დაბადე-

ბულთა აბსოლუტური რაოდენობა. დაფიქსირე-

ბული ფაქტი შობადობის ზოგად კოეფიციენტში-

აც შესაბამისად აისახა (იხ. ნახ. 1), ეს უკანასკნე-

ლი 2.9 პუნქტით აღემატებოდა 2013 წლის შესა-

ბამისი კოეფიციენტის მნიშვნელობას. განხილუ-

ლია აღნიშნული მოვლენის არსი. 

გაანალიზებულია თანამედროვეობის უდი-

დესი გლობალური გამოწვევის – კოვიდ-19 ვი- 

რუსის გავრცელების არაერთგვაროვანი ზეგავ-

ლენა, ცალკეული ქვეყნების შობადობის პრო-

ცესებზე.  

კვლევის მეთოდები 

შესაბამისი მასალების შესწავლისა და ანა-

ლიზისათვის გამოყენებულია: ისტორიული, 

შედარებითი, აღწერილობითი, სტატისტიკური 

ანალიზისა და შეფასების მეთოდები. კვლევი-

სათვის ოფიციალურ სტატისტიკურ მონაცე-

მებზე დაყრდნობით, გაანგარიშებულია შესაბა-

მისი კოეფიციენტები. 

ძირითადი შედეგები: 

1. გრძელი გზა დაბალ შობადობამდე 

შობადობის კლება გლობალური პროცესია, 

რომელიც, შესაბამისად, აღიწერება დემოგრა-

ფიული გადასვლის უნივერსალური თეორიის 

მიერ. აღნიშნული თეორია ოთხ ფაზას მოი-

ცავს: პირველი ფაზა ხასიათდება მოკვდაობის 

უფრო დიდი მასშტაბით კლებით, ვიდრე შობა-

დობა, რის შედეგადაც მოსახლეობის ბუნებრი-

ვი მატება მაქსიმალურად იზრდება; 

მეორე ფაზაში მოკვდაობის კოეფიციენტი 

თავის მაქსიმალურად დაბალ მაჩვენებელს აღ-

წევს, ხოლო შობადობის კოეფიციენტი უფრო 

სწრაფად კლებულობს, რის შედეგადაც მცირ-

დება მოსახლეობის ბუნებრივი მატება; 

მესამე ფაზის დასასრულისათვის ნიშან-

დობლივია მოკვდაობის კოეფიციენტის მატება 

მოსახლეობის დაბერების გამო. ამასთანავე, 

მიმდინარეობს შობადობის კლების შენელების 

პროცესი. აღნიშნული ფაზის ბოლოს შობადო-

ბის ზოგადი კოეფიციენტი მოსახლეობის მარ-

ტივი აღწარმოების ზღვარს უახლოვდება; 

მეოთხე ფაზაში მოკვდაობის ზოგადი კოე-

ფიციენტი მატულობს და უახლოვდება შობა-

დობის ზოგად კოეფიციენტს, ამ დროისათვის 

მთავრდება დემოგრაფიული სტაბილიზაციის 

პროცესი (აღნიშნული კოეფიციენტები 13‰-ს 

ფარგლებში იმყოფებიან). 

ოჯახების მცირეშვილიანობაზე გადასვლის 

პროცესი კაცობრიობის დემოგრაფიული ისტო-

რიის განუყოფელ მოვლენას წარმოადგენს, რომ-

ლის პირველი ნიშნები ევროპაში მე-18 საუკუ-

ნის ბოლოს დაფიქსირდა და მსოფლიოს მას-

შტაბით თანდათანობით დიფუზიას განიცდის.  

დემოგრაფიული პროცესების განვითარე-

ბის ისტორია გვიჩვენებს, რომ დემოგრაფიული 

გადასვლა არ დასრულდება მოსახლეობის სტა-

ბილიზაციით (წულაძე გ., მელაძე გ., საქართვე-

ლოს მოსახლეობა და..., 1998; მელაძე გ., წულა-

ძე გ., დემოგრაფიული გადასვლის...,1998). მე-

ოთხე ფაზის დასრულების შემდგომ დამკვიდ-

რდება მეხუთე – ანუ რეგრესული ფაზა. განხი-

ლულ საკითხთან დაკავშირებით აღსანიშნავია 

ქართველი მეცნიერის ვ. გუჯაბიძის მიერ შემო-

თავაზებული დემოგრაფიული გადასვლის ხუთ-

საფეხურიანი მოდიფიცირებული მოდელი (Гуд-

жабидзе В.В. Пространственно-временная диффу-

зия демографического..., 1979; Гуджабидзе В.В. 

Демографический переход и старение..., 1990), 

რომელშიაც განსაზღვრულია მსოფლიოს დე-

მოგრაფიული პროცესები მომავალში. აღნიშ-

ნული მოდელის მეხუთე ფაზას ავტორი შემ-

დეგნაირად ახასიათებს – „ბოლო მეხუთე სტა-

დიაში შობადობა სტაბილიზირდება დაბალ 

დონეზე (15‰-მდე), შესაბამისად, ყველაზე და-

ბალია ბუნებრივი მატება. შობადობის შემცი-

რებისა და მითუმეტეს – მოსახლეობის სქესობ-

რივ-ასაკობრივი სტრუქტურის გაუარესების 

გამო, მოკვდაობის მაჩვენებელმა განსაზღვრულ 

დონემდე შეიძლება მოიმატოს და გადააჭარ-

ბოს კიდეც შობადობის მაჩვენებელს, ამიტომ 

მომავალში მოსალოდნელია მოსახლეობის ნუ-

ლოვანი ან ძალიან უმნიშვნელო ბუნებრივი მა-

ტება (ზოგიერთ შემთხვევაში კი კლებაც კი)“. 

დემოგრაფიული განვითარების უახლესი ის-

ტორია გვიჩვენებს, რომ რეალობად უნდა მი-

ვიჩნიოთ ცნობილი მეცნიერის ა. კარლსონის 

ხატოვანი გამოთქმა – დემოგრაფების რწმენა, 

თითქოსდა დასავლეთის ქვეყნების მოსახლე-

ობა სტაბილიზდება მარტივი აღწარმოების 

ზღვარზე ან მასთან ახლოს, არასოდეს არ ყო-

ფილა აუხდენელ ოცნებაზე მეტი (Carlson A.C. 

Family Questions..., 1990 ). 

როგორც უკვე აღინიშნა, შობადობის კლე-

ბის მიზეზები სათავეს ისტორიულ წარსულში 

იღებენ, როდესაც შობადობა და მოკვდაობა ძა-

ლიან მაღალი მაჩვენებლებით გამოირჩეოდნენ. 

მედიცინის და სანიტარულ-ჰიგიენური პირო-

ბების დაბალი დონის, გამუდმებული ომებისა 

და ხშირი პანდემიების არსებობისას, ძალიან 

მაღალი იყო გარდაცვალებათა შემთხვევები, 

განსაკუთრებით მაღალი იყო ბავშვთა მოკვდა-

ობა. ისტორიულ წარსულში ერთ წლამდე ასაკ-

ში იღუპებოდა ბავშვების 26.9%, ხოლო 46.2% 

ვერ აღწევდა სრულწლოვანებას (Volk A., Atkin-

son J., Infant and child death..., 2013). არსებული 

ვითარების გამო ადამიანები – პოპულაციის შე-

ნარჩუნების მიზნით, იძულებულნი იყვნენ, 

შობადობის მაღალ ნორმებზე ყოფილიყვნენ 

ორიენტირებულნი. 

მოსახლეობის რაოდენობრივ ცვლილებაში 

რევოლუციურ მოვლენას წარმოადგენდა ჩვილ-

თა მოკვდაობის მნიშვნელოვანი კლება ევროპა-

ში მე-18 საუკუნის ბოლოდან. დაფიქსირებუ-

ლი ფაქტი მედიცინის განვითარებით და სანი-

ტარულ-ჰიგიენური პირობების გაუმჯობესე-

ბით იყო განპირობებული. აღნიშნულთან ერ-

თად, შობადობის შემცირების მიზეზები ადა-

მიანთა ცხოვრების წესის ცვლილებებში უნდა 

ვეძიოთ. შობადობის დაბალი დონის განმაპი-

რობებელი უმთავრესი მიზეზებია: ურბანული 

პროცესები, ქვეყნების ინდუსტრიალიზაცია, 

ქალების მასობრივი ჩაბმა საზოგადოებრივ 

წარმოებაში, განათლების მისაღებად სწავლის 

ვადების გახანგრძლივება, საზოგადოების 

ცხოვრებაზე რელიგიის ზეგავლენის შემცირე-

ბა; ბიჭებისადმი უპირატესობის მინიჭების 

ტრადიციის შესუსტება; საპენსიო სოციალური 

უზრუნველყოფის სახელმწიფო სისტემების 

შექმნა, ამ უკანასკნელის მეშვეობით პენსიაზე 

გასვლის შემდეგ, ასაკოვანი ადამიანები მატე-

რიალურად აღარ არიან თავიანთ შვილებზე 

დამოკიდებულნი, რაც ხელს უწყობს შობადო-

ბის კლებას.  

დღესდღეობით ევროკავშირის ქვეყნებში 

შობადობის ზოგადი კოეფიციენტი კრიტიკულ 

ზღვარზე (15‰) დაბლა იმყოფება (იხ. ცხრილი 

1). 2019 წელს საქართველოში შობადობის ზო-

გადი კოეფიციენტის მნიშვნელობა 13.0‰-ს შე-

ადგენდა, რაც ევროკავშირის ქვეყნებს შორის, 

ირლანდიასთან ერთად, ყველაზე მაღალი მაჩ-

ვენებელია, მაგრამ ეს არ ნიშნავს, რომ ჩვენს ქვე-

ყანაში შობადობის სფეროში არსებული მდგო-

მარეობა დამშვიდების საფუძველს იძლევა.  

ცხრილი 1 

შობადობის ზოგადი კოეფიციენტების დინამიკა ევროკავშირის ქვეყნებში 

და საქართველოში 

ქვეყანა 
წ ლ ე ბ ი  

1950 1960 1970 1980 1990 2000 2010 2019 

ავსტრია 15.6 17.9 15.0 12.0 11.8 9.8 9.4 9.9 

ბელგია 16.9 16.8 14.7 12.6 12.4 11.4 11.9 10.9 

ბულგარეთი 25.2 17.8 16.3 14.5 12.1 9.0 10.2 9.0 

უნგრეთი 20.9 14.7 14.7 13.9 12.1 9.6 9.0 9.5 

გერმანია 16.1 17.3 13.4 11.1 11.4 9.3 8.3 9.4 

საბერძნეთი 20.0 18.9 16.5 15.4 10.0 9.6 10.3 7.8 

დანია 18.7 16.6 14.4 11.2 12.3 12.6 11.4 10.7 

ირლანდია 21.3 21.5 21.8 21.7 15.1 14.4 16.5 13.0 

ესპანეთი 20.2 21.7 19.5 15.2 10.3 9.8 10.4 8.5 

იტალია 19.5 18.1 16.7 11.3 10.0 9.5 9.5 7.6 

ლატვია 16.9 16.7 14.6 14.1 14.2 8.6 9.4 10.8 

ლიტვა 23.6 22.5 17.7 15.2 15.4 9.8 9.9 10.3 

ნიდერლანდები 22.7 20.8 18.3 12.8 13.2 13.0 11.1 10.1 

პოლონეთი 30.7 22.6 16.8 19.6 14.4 9.9 10.9 9.9 

პორტუგალია 24.4 24.1 20.8 16.2 11.7 11.7 9.6 7.8 

რუმინეთი 26.2 19.1 21.1 18.0 13.6 10.4 10.5 9.8 

სლოვაკეთი 27.4 21.7 17.8 19.1 15.1 10.2 11.2 10.5 

სლოვენია 22.0 17.6 15.9 15.7 11.2 9.1 10.9 9.7 

ფინეთი 24.5 18.5 14.0 13.2 13.1 11.0 11.4 9.4 

საფრანგეთი 20.7 17.9 16.7 14.9 13.4 13.3 12.9 11.2 

ხორვატია 24.8 18.4 13.8 14.8 11.6 9.8 10.1 8.9 

ჩეხეთი 19.4 13.4 15.0 14.9 12.6 8.9 11.2 10.5 

შვედეთი 16.5 13.7 13.7 11.7 14.5 10.2 12.3 11.9 

ესტონეთი 18.4 16.7 15.8 15.0 14.2 9.4 11.9 10.4 

საქართველო 23.5 24.7 19.2 17.6 17.1 11.1 14.6 13.0 

წყარო: საქსტატი; http://www.demoscope.ru 

2. შობადობის სტატისტიკური აღრიცხვის 

პრობლემები საქართველოში 

1990-იან წლებში საქართველოში განვითა-

რებული უმძიმესი სოციალურ-ეკონომიკური 

კრიზისის შედეგად – რომელმაც საზოგადოე-

ბის ყველა სფერო მოიცვა – მოიშალა დემოგრა-

ფიული შემთხვევების სტატისტიკური აღ-

რიცხვის სისტემა. აღნიშნულ პერიოდში სპეცი-

ალისტები ეჭვქვეშ აყენებდნენ ოფიციალურად 

გამოქვეყნებული დემოგრაფიულ-სტატისტი-

კური ინფორმაციის რელევანტურობას. აღნიშ-

ნულ წლებში გამოქვეყნდა შესაბამისი ნაშრო-

მები (მელაძე გ., წულაძე გ., საქართველოს მო-

სახლეობა და..., 1997; გაჩეჩილაძე რ., მოსახლე-

ობის მიგრაცია საქართველოში და..., 1997, გუ-

გუშვილი თ., საქართველოს გარე მიგრაციულ-

დემოგრაფიული..., 1998), რომლებშიც ავტორ-

თა მიერ შემოთავაზებული ორიგინალური გა-

ანგარიშებები გაცილებით ადეკვატურად ასა-

ხავდნენ არსებულ რეალობას. 

მოსახლეობის ბუნებრივი მოძრაობის ერთ-

ერთი უმნიშვნელოვანესი კომპონენტის – შობა-

დობის არასრული აღრიცხვის მასშტაბის დად-

გენის მიზნით, 1998 წელს ოფიციალურმა სა-

ხელმწიფო სამსახურებმა – იმჟამინდელი სა-

ქართველოს შრომის, ჯანმრთელობისა და სო-

ციალური დაცვის სამინისტროს სამედიცინო 

სტატისტიკისა და ინფორმაციის ცენტრმა და 

საქართველოს სტატისტიკის სახელმწიფო დე-

პარტამენტის დემოგრაფიული სტატისტიკის 

სამმართველომ, ერთობლივი შერჩევითი გა-

მოკვლევა ჩაატარეს. აღნიშნული კვლევის შე-

დეგად აღმოჩნდა, რომ სამოქალაქო აქტების 

რეგისტრაციის ორგანოების მიერ დაბადებულ-

თა აღურიცხაობამ 21.7% შეადგინა (ჯანმრთე-

ლობის დაცვა, 2000). მეტნაკლებად მსგავსი 

მდგომარეობა იყო ბუნებრივი მოძრაობის (მოკ-

ვდაობა, ქორწინება, განქორწინება) დანარჩენი 

კომპონენტების შემთხვევაშიც. სამწუხაროდ, 

ოფიციალური სამსახურების მიერ 2002 წლის 

მოსახლეობის საყოველთაო აღწერამდე არ მომ-

ხდარა დემოგრაფიული სტატისტიკის მონაცე-

მების გადასინჯვა. 

 2002 წლის აღწერის შემდგომ, იმჟამინდე-

ლი საქართველოს ეკონომიკური განვითარების 

სამინისტროს სტატისტიკის დეპარტამენტის 

მიერ, განხორციელდა 1992-2001 წლების პერი-

ოდის დემოგრაფიულ-სტატისტიკური მონაცე-

მების გადაანგარიშება-შეფასება. მიუხედავად 

გატარებული ღონისძიებისა, სპეციალისტთა 

შეფასებით პრობლემა მაინც ვერ იქნა აღმოფ-

ხვრილი.  

არსებული პრობლემა იმდენად თვალსაჩი-

ნო გახდა, რომ საერთაშორისო ორგანიზაციე-

ბის და სამეცნიერო ცენტრების მსჯელობის სა-

განი გახდა. 2002 წელს ევროსაბჭოს ეგიდით 

ტალინში ჩატარდა საერთაშორისო კონფერენ-

ცია, სადაც ექსპერტთა მიერ განხილულ იქნა 

საქართველოში არსებული დემოგრაფიული 

სტატისტიკის პრობლემები (G.Meladze., Popula-

tion development in Georgia..., 2002). 

2004 წელს პარიზში, დემოგრაფიული 

კვლევების ეროვნულ ინსტიტუტში (INED) გაი-

მართა საერთაშორისო კონფერენცია – „მოსახ-

ლეობის სტატისტიკის როლი პოსტკოლონია-

ლურ სიტუაციაში“, სადაც საქართველოს წარ-

მომადგენლებთან ერთად მონაწილეობდნენ 

სპეციალისტები მსგავსი პრობლემების მქონე 

ქვეყნებიდან. (Meladze G., Problems of demog-

raphic statistics..., 2004), სადაც კვლავ აღინიშნა 

საქართველოში დემოგრაფიულ სტატისტიკაში 

არსებული ნაკლოვანებების შესახებ. 

სამწუხაროდ, დემოგრაფიულ სტატისტი-

კის სფეროში არსებული პრობლემების აღმოფ-

ხვრა ვერ მოხერხდა, რაც დაადასტურა მოსახ-

ლეობის 2014 წლის საყოველთაო აღწერამ, 

რომლის მონაცემების თანახმადაც, საქართვე-

ლოს მოსახლეობის საერთო რაოდენობამ 

3713.8 ათასი მცხოვრები შეადგინა, 2013 წელს 

კი ქვეყნის მოსახლეობის საერთო რაოდენობა 

4490,5 ათასის ტოლი იყო. განსხვავებამ 776.7 

ათასი ადამიანი შეადგინა. შექმნილი არაადეკ-

ვატური ვითარების გამო. საქსტატმა კვლავ მო-

ახდინა დემოგრაფიულ სტატისტიკური მონა-

ცემების ხელახალი გადაანგარიშება-შეფასება 

1995-2013 წლებისათვის (ჰაკერტი რ., მოსახლე-

ობის დინამიკა საქართველოში, 2017, 1994-2014 

წლების..., 2018). 

3. შობადობის პროცესები საქართველოში 

საქართველოში შობადობის სფეროში მიმ-

დინარე პროცესები მეტნაკლებად ჯდებიან დე-

მოგრაფიული გადასვლის თეორიაში და გლო-

ბალურად მიმდინარე პროცესებში, თუმცა ჩვე-

ნი ქვეყნის ისტორიაში მომხდარ რიგ პერტურ-

ბაციულ მოვლენებს: გლობალური მასშტაბის 

ომებს, ფორსირებულ ინდუსტრიალიზაციას, 

სოციალურ კატაკლიზმებს – რომლებიც განვი-

თარდა გასაბჭოების შემდგომი პერიოდის სა-

ქართველოში, 1930-იანი წლების რეპრესიებს, 

1990-იანი წლების უმძიმეს სოციალურ-ეკონო-

მიკურ კრიზისს, თავიანთი კორექტივები შეჰ-

ქონდათ დემოგრაფიული სისტემის ბუნებრივ 

განვითარებაში, იწვევდნენ რა მისი წონასწო-

რობის დარღვევას. ზოგიერთი მოვლენის გავ-

ლენა დემოგრაფიულ პროცესებზე იმდენად 

მნიშვნელოვანი იყო, რომ ათობით წლების შემ-

დეგაც იგრძნობოდა და იგრძნობა. 

საქართველოში 1990-2020 წწ. არაერთმნიშ-

ვნელოვნად იცვლებოდა შობადობა. აღნიშნუ-

ლი დროის მონაკვეთში განახევრდა დაბადე-

ბულთა აბსოლუტური რაოდენობა, რაც შობა-

დობის ზოგადი კოეფიციენტის 27%-ით კლე-

ბის ტოლფასია. განსაკუთრებით დაბალი იყო 

შობადობის ზოგადი კოეფიციენტის მნიშვნე-

ლობები 1999-2005 წწ. (იხ. ნახაზი 1). 

ნახაზი 1 

შობადობის ზოგადი კოეფიციენტების დინამიკა საქართველოში  

1990-2020 წწ.* 

(პრომილე) 

 
* ცხინვალის რეგიონის და აფხაზეთის გარეშე, 1991 და 1992 წლიდან. 

წყარო: საქსტატი. 

 

2006-2009 წელბში ადგილი ჰქონდა დაბა-

დებულთა აბსოლუტური რაოდენობის უჩვეუ-

ლო მატებას. 2009 წელს 21%-ით მეტი ბავშვი 

დაიბადა 2009 წელთან შედარებით. განსაკუთ-

რებით გაიზარდა დაბადებული ბავშვების აბ-

სოლუტური რაოდენობა, 2007-2008 წწ. და 

2008-2009 წწ. (შესაბამისად 3.9 და 4.1 ათასით). 

დაფიქსირებული ფაქტი ერთგვარად მოულო-

დნელი იყო, ვინაიდან ქვეყანაში არ გატარებუ-

ლა შობადობის გაზრდისაკენ მიმართული არა-

ნაირი პოლიტიკა. შობადობის ზემოაღნიშნუ-

ლი მოკლევადიანი მატების ძირითად მიზე-

ზად ქართული საზოგადოების გარკვეული ნა-

წილი მიიჩნევდა ხელისუფლების წარმატებულ 

სოციალურ-ეკონომიკურ პოლიტიკას და სა-

ქართველოს პატრიარქის ილია II ცნობილ მო-

წოდებას, რომლის თანახმადაც იგი ნათლავს 

ყოველ მესამე ბავშვს (აღნიშნული რიტუალი 

პირველად 2008 წლის 16 იანვარს შესრულდა).  

აღნიშნულ მოვლენაზე ერთმნიშვნელოვან 

პასუხს ვერც საქართველოში 2009 წელს ჩატა-

რებული რეპრეზენტატული გამოკვლევის – 

„ოჯახური ურთიერთობები და თაობათა ურ-

თიერთდამოკიდებულება“ იძლევა. ავტორთა 

აზრით, საკითხი დამატებით კვლევას მოითხ-

ოვს (ბადურაშვილი ი., კაპანაძე ე., წიკლაური 

შ. ოჯახური ურთიერთობები და..., 2010), ხო-

ლო რაც შეეხება მომავლის პერსპექტივებს, აღ-

ნიშნავენ: „ამრიგად, ჩატარებული კვლევის შე-

დეგები არ გვაძლევს არანაირ საფუძველს, ვი-

ვარაუდოთ, რომ საქართველოში მცხოვრები 

ქალების რეპროდუქციული განზრახვები გაზ-

რდილია..., უახლოეს მომავალში არ არის მოსა-

ლოდნელი შობადობის რეალური ზრდა საქარ-

თველოში“ (იქვე, გვ. 64).  

ნაწილობრივ ვიზიარებთ აღნიშნულ მო-

საზრებებს, მაგრამ განხილული დროის მონაკ-

ვეთში შობადობის ასეთი მკვეთრი მატება დე-

მოგრაფიული მეცნიერების თვალსაწიერიდან 

ნაკლებად დამაჯერებელია. მოვლენის ასახსნე-

ლად აუცილებელია, გაანალიზდეს შობადობის 

ყველაზე მაღალი დონით გამორჩეული ასაკის 

(20-24 და 25-29 წწ.) ქალებში მომხდარი სტრუქ-

ტურული ცვლილებები. დემოგრაფიულ მეც-

ნიერებაში გათვითცნობიერებული ადამიანი-

სათვის ცნობილია დემოგრაფიული ტალღების 



saqarTvelos geografia, #11, 2021 

 23

არსებობის შესახებ. ზოგადად, დემოგრაფიუ-

ლი ტალღა არსებული სიტუაციისა და გარემო 

ფაქტორების შედეგად ყალიბდება, რის გამოც 

თავისი არსებობის მანძილზე გარკვეულ ზე-

მოქმედებას ახდენს ქვეყნის დემოგრაფიულ 

სისტემაზე, იწვევს რა მისი პარამეტრების კო-

რექტირებას (მელაძე გ., საქართველო და გლო-

ბალური...  2013). 

დაბადებული ბავშვების რაოდენობამ პიკს 

2009 წელს მიაღწია, ამ დროისათვის ბავშვთა 

შობით გამორჩეულ ასაკებში (20-24 და 25-29 

წწ.) იმ ქალების თაობა შევიდა, რომლებიც 

1980-იანი წლებში დაიბადნენ, როდესაც მაღა-

ლი იყო შობადობა. ჩვენი აზრით, უმთავრესად 

აღნიშნულ პერიოდში ჩამოყალიბებული დე-

მოგრაფიული ტალღის გამოძახილი იყო 2006-

2009 წლების შობადობის მატება. რა თქმა უნ-

და, აღნიშნული დემოგრაფიული ტალღის შე-

საძლებლობები ამოწურვადია და შობადობის 

მატებას კლება მოჰყვებოდა. დღესდღეობით 

აქტიურ საქორწინო ასაკში შედის იმ ქალთა 

თაობა, რომლებიც გასული საუკუნის 90-იანი 

წლებში დაიბადა, როდესაც მკვეთრად შემცირ-

და შობადობა. დღესდღეობით შობადობის სფე-

როში არსებულ არასახარბიელო მდგომარეო-

ბას დაერთო კოვიდ-19-ის გლობალური პანდე-

მია, რომელმაც ნეგატიური კორექტივები შეი-

ტანა დაბადებულთა რაოდენობაში. უახლოეს 

მომავალში არ არის მოსალოდნელი შობადო-

ბის ზრდა, ვინაიდან ქალების საერთო რაოდე-

ნობაში – ბავშვთა შობით გამორჩეულ რეპრო-

დუქციულ ასაკში (20-29 წწ.) მყოფი ქალთა რა-

ოდენობა მეტად მცირეა (იხ. ცხრ. 2).  

ცხრილი 2 

20-29 წლის ასაკის ქალების რაოდენობა, ქალების ასაკობრივ სტრუქტურაში 

საქართველოში მოსახლეობის აღწერების მიხედვით* 

 

აღწერის 

წლები 

20-29 წლის ასაკის ქალების 

რიცხოვნობა 

აბსოლუტური 

მონაცემები (ათასი) 

 

პროცენტი 

1926 221.7 16.8 

1939 311.4 17.5 

1959 406.6 18.7 

1970 304.2 12.2 

1979 402.7 15.2 

1989 451.9 15.9 

2002** 289.0 13.8 

2014 275.2 14.2 

2021*** 217.0 11.2 

* 2002 და 2014 წლები – აფხაზეთისა და ცხინვალის რეგიონის გარეშე. 

**2002 წელი – საქსტატის შეფასებითი მონაცემები. 

*** 2021 წელი – მოსახლეობის ბუნებრივი მოძრაობის მიმდინარე აღრიცხვის მიხედვით, საქართველოს 

ხელისუფლების მიერ კონტროლირებადი ტერიტორია. 

წყარო: საქსტატი. 

 

საგულისხმო ფაქტია, რომ თუკი აბსოლუ-

ტურ რიცხვებში განხილული ასაკის ქალების 

რაოდენობა 2002 წელს 289.0 ათასის ტოლი 

იყო, 2021 წელს ისინი სულ 217.0 ათასს შეად-

გენდნენ, მათი წილი კი უპრეცედენტოდ დაბა-

ლი (11.2%) იყო. 

შობადობის სფეროში 2014 წელს კვლავ და-

ფიქსირდა მოულოდნელი ფაქტი, კერძოდ, აღ-

ნიშნულ წელს დაბადებულთა რაოდენობამ 

60.6 ათასი ბავშვი შეადგინა, რაც 11 ათასით 

აღემატებოდა 2013 წელს დაფიქსირებული ბავ-

შვების რაოდენობას. აღნიშნული მოვლენის მი-

ზეზი სტატისტიკურ აღრიცხვაში უნდა ვეძი-

ოთ. როგორც უკვე აღვნიშნეთ, 2014 წლის მო-

სახლეობის აღწერის შემდგომ, საქართველოს 

სტატისტიკის ეროვნულმა სამსახურმა მოახ-

დინა დემოგრაფიული მაჩვენებლების გადაან-

გარიშება 1995-2013 წლების პერიოდისათვის. 

გადაანგარიშებისას აღმოჩნდა, რომ „ყოველ კა-

ლენდარულ წელს ქვეყანაში დაახლოებით 15-

პროცენტიანი სხვაობა ფიქსირდება, ერთი 

მხრივ, იუსტიციის სამინისტროს დაქვემდება-

რებაში მყოფი დაბადების რეგისტრში და პირა-

დობის დამადასტურებელი მოწმობების (პირა-

დი საიდენტიფიკაციო ნომერი ან მონაცემები) 

გაცემაზე პასუხისმგებელ განყოფილებაში რე-

გისტრირებულ ახალშობილთა რაოდენობასა 

და, მეორე მხრივ, მოსახლეობის აღწერისა და 

განათლებისა და მეცნიერების სამინისტროს 

სტატისტიკით აღრიცხული შესაბამისი ასაკის 

ბავშვების რაოდენობებს შორის“ (ჰაკერტი რ., 

მოსახლეობის დინამიკა საქართველოში, 2017). 

სამწუხაროდ, ავტორის განმარტებით, ჯერჯე-

რობით ამ სხვაობას ახსნა ვერ მოეძებნა (იქვე, 

გვ. 20). აქედან გამომდინარე, შემოღებულ იქნა 

ტერმინი „შობადობა რეზიდენტთა შორის“. ზე-

მოაღნიშნული დროის პერიოდში ოფიციალუ-

რად გამოქვეყნებულ დაბადებულთა რაოდე-

ნობას რეზიდენტი მოსახლეობის მიერ დაბა-

დებული ბავშვები შეადგენენ. 2014 წლიდან 

დაბადებულთა აღრიცხვა მოიცავს როგორც რე-

ზიდენტი, ასევე არარეზიდენტი ქალების მიერ 

გაჩენილ ბავშვებს. 

სამეცნიერო თვალსაზრისით, მნიშვნელო-

ვანია, გავარკვიოთ შობადობის განმსაზღვრე-

ლი შემდეგი კომპონენტებიდან შობადობის 

ზოგადი კოეფიციენტის ცვლილებაში რომელ 

მათგანს რა წილი გააჩნდა: 

ა) 15-49 წლის ქალების წილი მოსახლეობის 

საერთო რაოდენობაში;  

ბ) რეპროდუქციული კონტინგენტის ქალების 

ასაკობრივი სტრუქტურა; 

გ) შობადობის ასაკობრივი კოეფიციენტები. 

დასახული მიზნის განსახორციელებლად 

გამოვიყენებთ საინდექსო მეთოდს. 

ფორმულას, რომლის მეშვეობითაც გაანგა-

რიშებულ იქნა კოეფიციენტის ცვლილების 

ფაქტორები, შემდეგი სახე აქვს: 

,

 

სადაც: n – შობადობის ზოგადი კოეფიციენტი; 

Fx – შობადობის ასაკობრივი კოეფიციენტი; 

dW15-49 – 15-49 წლის ქალების წილი მოსახლეო-

ბის საერთო რაოდენობაში;  ωx – რეპროდუქცი-

ული ასაკის (5-წლიანი ასაკობრივი ჯგუფები) 

ქალების წილი, 15-49 ასაკის ქალთა საერთო 

რაოდენობაში. 

გაანგარიშებების შედეგად ირკვევა, რომ 

მხოლოდ 2015-2020 წლებში დაფიქსირდა შო-

ბადობის ზოგადი კოეფიციენტის ცვლილების 

სამივე კომპონენტის უარყოფითი მნიშვნელობა 

(იხ. ცხრილი 3). აღნიშნული დროის მონაკვეთ-

ში კოეფიციენტი 21,4%-ით შემცირდა. დაფიქ-

სირებულ მოვლენაში ყველაზე მნიშვნელოვანი 

იყო შობადობის ასაკობრივი კოეფიციენტების 

კლებით გამოწვეული შობადობის შემცირება (-

13,0%). შობადობის კოეფიციენტის კლებაში 

მოსახლეობის საერთო რაოდენობაში 15-49 

წლის ასაკის ქალების წილის კლებაზე 5.7 პრო-

ცენტი მოდიოდა. შობადობის ზოგადი კოეფი-

ციენტის კლება 2.7%-ით იყო განსაზღვრული, 

ქალების რეპროდუქციული კონტინგენტის ასა-

კობრივი სტრუქტურის დაბერებით.  

ცხრილი 3 

შობადობის ზოგადი კოეფიციენტების ცვლილებების კომპონენტები საქართველოში 

1990-2020 წწ. (პროცენტებში კოეფიციენტის სიდიდესთან თითოეული პერიოდის დასაწყისში) 

 

 

წლები 

მათ შორის ცვლილების ხარჯზე 

შობადობის ზოგა-

დი კოეფიციენტის 

ცვლილება 

პერიოდში 

მოსახლეობაში 

15-49 წლის ასა-

კის ქალების წი-

ლის 

ქალების რეპროდუქ-

ციული კონტინგენ-

ტის ასაკობრივი 

სტრუქტურის 

შობადობის ასა-

კობრივი კოეფიცი-

ენტების 

1990-1995 -29.2 16.0 -15.8 -29.4 

1995-2000 -2.4 2.2 -5.7 1.1 

2000-2005 -0.1 -0.1 -0.2 0.2 

2005-2010 23.7 -3.6 2.9 24.4 

2010-2015 8.9 -6.3 1.5 13.8 

2015-2020 -21.4 -5.7 -2.7 -13.0 

წყარო: გაანგარიშებულია ავტორის მიერ, საქსტატის მონაცემების საფუძველზე. 

მნიშვნელოვანი ცვლილებები განიცადა შო-

ბადობის ასაკობრივმა კოეფიციენტებმა (იხ. 

ცხრილი 4). საქართველოს სტატისტიკის ეროვ-

ნული სამსახურის ოფიციალური მონაცემებით, 

ყოველ ათას ქალზე გაანგარიშებით, თითქმის 

განახევრდა 15-19 წლის ასაკის ქალთა მაჩვენე-

ბელი. განსხვავებულ მონაცემებს იძლევა მსოფ-

ლიო ბანკი, რომლის მიხედვითაც ეს უკანასკნე-

ლი მაჩვენებელი 2019 წელს 44.0‰-ს შეადგენდა, 

რაც 9-ჯერ აღემატებოდა დასავლეთ ევროპის 

ქვეყნების (ავსტრია, ბელგია, საფრანგეთი, გერ-

მანია, ნიდერლანდები, შვეიცარია) შესაბამის 

კოეფიციენტებს (https://data.worldbank. org). საგუ-

ლისხმო ფაქტია, რომ 2017 წლიდან 25-29 წლის 

ქალების კოეფიციენტი აღემატება 20-25 წლის 

ასაკის ქალთა მაჩვენებელს. დაფიქსირებული 

ფაქტი ბავშვის დაბადებისას დედის საშუალო 

ასაკის მატებითაა განპირობებული. ოფიცია-

ლური მონაცემებით, აღნიშნული მაჩვენებელი 

1994-2020 წწ. 4.6 წლით გაიზარდა და 28.5 წელი 

შეადგინა (2020 წ.).  

ცხრილი 4 

შობადობის ასაკობრივი და ჯამობრივი კოეფიციენტების დინამიკა                                                          

საქართველოში 1990-2020 წწ. 

წლები 
დედის ასაკი 

შ. ჯ. კ. 
15-19 20-24 25-29 30-34 35-39 40-44 45-54 

1990 58.1 167.3 110.2 64.1 24.7 6.2 0.3 2,16 

1995 65.7 116.0 67.9 42.7 16.9 4.3 0.3 1,57 

2000 43.7 120.6 80.8 46.3 20.5 5.3 0.5 1,59 

2005 45.1 111.7 86.3 49.9 20.8 4.8 0.3 1,59 

2010 52.2 132.6 111.0 67.0 29.1 6.8 0.3 2,00 

2015 48.4 144.1 128.0 87.7 41.5 10.6 0.7 2,31 

2020 27.3 103.3 121.8 81.6 44.4 13.3 1.7 1,97 

წყარო: საქსტატი. 

აღსანიშნავია, რომ ბავშვის დაბადებისას 

დედის საშუალო ასაკის ანალიზისათვის უმ-

ჯობესია გამოყენებულ იქნას არა საშუალო, 

არამედ მედიანური ასაკი, რომელიც გაცილე-

ბით ზუსტად აღწერს მდგომარეობას. ჩვენი გა-

ანგარიშებით, 2020 წელს მედიანურმა ასაკმა 

32.5 წელი შეადგინა, რაც ნიშნავს, რომ საქარ-

თველოში ქალები უფრო მაღალ ასაკებში აჩე-

ნენ ბავშვებს. ამ უკანასკნელ ფაქტს ამტკიცებს 

ქალთა 20-24, 25-29 და 30-34 წლის ასაკობრივი 

კოჰორტების დინამიკა (იხ. ნახ). ნახაზიდან 

ირკვევა, რომ დაბადებულთა საერთო რაოდე-

ნობაში სულ უფრო მატულობს 30-34 წლის 

ქალთა კოჰორტის წილი. 2020 წელს აღნიშნუ-

ლი ასაკის ქალთა წილმა დაბადებულთა საერ-

თო რაოდენობაში გადააჭარბა 20-24 წლის ასა-

კის ქალების მაჩვენებელს. 

ნახაზი 2 

ქალთა 20-24, 25-29 და 30-34 წლის ასაკობრივი კოჰორტების დინამიკა 

(პროცენტი) 

 

წყარო: საქსტატი. 

4. გლობალური პანდემია და შობადობა 

ცალკეულ ქვეყნებში კორონავირუსის პანდემი-

ამ არაერთგვაროვანი ზეგავლენა მოახდინა შო-

ბადობაზე (იხ. ცხრ. 5). ცხრილის ანალიზი 

გვიჩვენებს, რომ 2021 წელს, 2020 წლის შესაბა-

მის პერიოდთან შედარებით დაბადებულთა 

რაოდენობა საგრძნობლადაა შემცირებული  

პოლონეთში, იტალიაში, საფრანგეთში, ესპა-

ნეთში და სხვა ქვეყნებში. საპირისპირო მოვ-

ლენა დაფიქსირდა ნიდერლანდებში, გერმანი-

აში, ფინეთში და სხვ.  

ცხრილი 5 

დაბადებულთა აბსოლუტური რაოდენობის ცვლილება 2020 და 2021 წლის 

შესაბამის პერიოდებში 

ქვეყანა 2020 წელი 2021 წელი დაბადებული ბავშვების ცვლილება 2020 

და 2021 წლების შესაბამის პერიოდებში 

საფრანგეთი   01.-1.08.2020  01.-1.08.2021 -8959 

შვედეთი 01-07.2020 01-07.2021 +395 

გერმანია 01-06.2020 01-06.2021 +3923 

იტალია 01-06.2020 01-06.2021 -11015 

ესპანეთი 01-07.2020 01-07.2021 -8331 

ავსტრია 01-06.2020 01-06.2021 +600 

ბელგია 01-07.2020 01-07.2021 -211 

ბულგარეთი 01-06.2020 01-06.2021 -792 



saqarTvelos geografia, #11, 2021 

 27

ხორვატია 01.-08.2020 01.-08.2021 +177 

ჩეხეთი 01-06.2020 01-06.2021 +422 

დანია 01-06.2020 01-06.2021 +814 

ესტონეთი 01.-08.2020 01.-08.2021 -9 

ფინეთი 01.-08.2020 01.-08.2021 +2040 

უნგრეთი 01.-08.2020 01.-08.2021 -533 

ირლანდია 01.03.2020 01.03.2020 -476 

ლატვია 01-07.2020 01-07.2021 -548 

ლიეტუვა 01.-08.2020 01.-08.2021 -717 

ნიდერლანდები 01.-08.2020 01.-08.2021 +5665 

პოლონეთი 01-07.2020 01-07.2021 -16700 

პორტუგალია 01-06.2020 01-06.2021 -4189 

რუმინეთი 01-07.2020 01-07.2021 -336 

სლოვაკეთი 01-07.2020 01-07.2021 +239 

სლოვენია 01.-08.2020 01.-08.2021 -54 

წყარო: მონაცემები აღებულია ქვეყნების შესაბამისი სტატისტიკური სამსახურების ვებგვერდებიდან. 

2010-2019 წწ. ფინეთში დაბადებული ბავ-

შვების აბსოლუტური რაოდენობის პერმანენ-

ტული კლება ფიქსირდებოდა. 2020 წელს შობა-

დობა გაიზარდა, ხოლო 2021 წლის პირველ რვა 

თვეში უფრო მეტი ბავშვი დაიბადა, 2020 წლის 

შესაბამის პერიოდთან შედარებით (https://pxnet2. 

stat.fi/...). ფინელი ოჯახის მკვლევრის კ. იოკი-

ნენის აზრით, დაფიქსირებულ ფაქტს შემდეგი 

ახხნა გააჩნია – პანდემიამ გამოათავისუფლა 

სხვადასხვა გასართობებისა და მოგზაურობი-

სათვის განკუთვნილი დრო და სახსრები. გარ-

და ამისა, სხვა ქვეყნებთან შედარებით, ფინეთ-

მა შედარებით უკეთ შეძლო პანდემიასთან გამ-

კლავება, რის გამოც ადამიანებში შესაძლებე-

ლია გაიზარდა მომავლის რწმენა. მიუხედავად 

ამისა, იგი აღიარებს, რომ შობადობის მცირე 

ბუმი ვერ შეცვლის მრავალწლიან კლების ტენ-

დენციას (https://worldakkam.com/finlands...). 

დემოგრაფიის დარგის ექსპერტების აზ-

რით, შობადობის მატება გერმანიაში გამოწვეუ-

ლია ოჯახის ინტერესებზე ორიენტირებული 

პოლიტიკით. ასევე იმ ფაქტით, რომ მოსახლე-

ობას ხელისუფლებისაგან აქვს გარანტიები, 

რომ სახელმწიფო იმ შემთხვევაშიც კი გადაუხ-

დის ხელფასს, თუკი მოსახლეობა ვერ შეძლებს 

მუშაობას იზოლაციის დროს (https://www. 

reuters.com/...).  

გავრცელებული მოსაზრების მიხედვით, 

იძულებითი იზოლაციის გამო წყვილები უფ-

რო მეტ დროს ატარებენ ერთად, რაც ხელს 

უწყობს შობადობას. ანგარიშგასაწევია ის მო-

საზრებაც, რომ პანდემიის პირობებში ოჯახები 

სამომავლოდ გადადებენ ბავშვთა შობას, სა-

ხელმწიფოს მიერ იძულებით გამოწვეული 

ლოქდაუნები ამცირებს ახალგაზრდების სექ-

სუალურ აქტივობას, რაც შესაბამისად ამცი-

რებს პოტენციურ წყვილთა დაქორწინების შემ-

თხვევებს, რაც შობადობის კლებაში აისახება. 

სპეციალისტთა გარკვეული ნაწილი ვარა-

უდობს, რომ იმ ქვეყნებში, სადაც შემცირდა 

შობადობა, პანდემიის შემდეგ მისი მატებაა მო-

სალოდნელი და ამის მაგალითად მოჰყავთ 

ომის შემდგომი ბეიბი-ბუმი. ჩვენ ვიზიარებთ 

აზრს, რომ დემოგრაფიული განვითარების 

თვალსაზრისით, მაღალ დონეზე მდგომ ქვეყ-

ნებში ნაკლებად მოსალოდნელია შობადობის 

საგრძნობი ზრდა. შესაძლებელია დაფიქსირ-

დეს ხანმოკლე მატება, რაც გამოწვეული იქნება 

– პანდემიის გამო – ე.წ. „ფეხმძიმობის დაპაუ-

ზებით“. აღნიშნულის საფუძველს იძლევა ის 

ფაქტი, რომ ამ ქვეყნებში მეუღლეებს ჩამოყა-

ლიბებული აქვთ დაბალი რეპროდუქციული 

განწყობები, რაც ბავშვების ნაკლებ სასურველ 

რაოდენობას გულისხმობს. აღნიშნული გან-

წყობა საკმაოდ მდგრადია, წყვილებს უკვე 

აქვთ ჩამოყალიბებული თავიანთი აზრი, თუ 

რა რაოდენობის ბავშვებს იყოლიებენ და დრო-

ის რა ინტერვალებით.  

საქართველოში კორონავირუსული დაავა-

დება COVID-19-ით ინფიცირებული ადამიანი 

პირველად 2020 წლის 26 თებერვალს დაფიქ-

სირდა. მოსახლეობის მიერ საშიშროების მთე-

ლი სერიოზულობით აღქმას კიდევ რამდენიმე 

თვე დასჭირდა, რის გამოც შობადობის პროცე-

სები ინერციით მიმდინარეობდა. 

საქსტატის მიერ გამოქვეყნებული, მიმდი-

ნარე წლის პირველი ნახევრის მოსახლეობის 

ბუნებრივი მოძრაობის მონაცემები, 2020 წლის 

შესაბამის მონაცემებთან შედარებით გაუარესე-

ბულია (იხ. ცხრილი 6). 

ცხრილი 6. 

მოსახლეობის ბუნებრივი მოძრაობა                                                                                        

2020 და 2021 წლის პირველ ნახევარში საქართველოში 

 

წელი 

ა ბ ს ო ლ უ ტ უ რ ი  მ ო ნ ა ც ე მ ე ბ ი 

დაბადებულთა 

რაოდენობა 

გარდაცვლილთა 

რაოდენობა 

ბუნებრივი 

მატება 

2020. I-VI. 22310 23794 -1484 

2021. I-VI. 21839 25821 -3982 

წყარო: ძირითადი დემოგრაფიული მაჩვენებლები 2021 იანვარი-ივნისი (წინასწარი მონაცემები). 

საქსტატი. 15.09.2021. https://www.geostat.ge 

საქსტატის მონაცემებით, 2021 წლის პირ-

ველ ნახევარში საქართველოში 21839 ბავშვი 

დაიბადა, რაც 471 ბავშვით ნაკლები იყო 2020 

წლის შესაბამისი დროის მონაკვეთში დაბადე-

ბულთა რაოდენობაზე. ბუნებრივია, დაისმის 

კითხვა, რამდენად იყო აღნიშნული მოვლენა 

პანდემიის შედეგი? 

მიუხედავად პანდემიის ნეგატიური გავ-

ლენისა შობადობაზე, იგი ძირეულად ვერ შეც-

ვლის მოსახლეობის აღწარმოების პროცესს, ვი-

ნაიდან ადამიანები არ იქცევიან ფლუგერის 

მაგვარად, არ იხრებიან იმ მხარეს, საიდანაც ქა-

რი ქრის, განსაკუთრებით ისეთ საკითხში, რო-

გორიცაა ოჯახის დაგეგმვა. არსებულმა ეპიდე-

მიოლოგიურმა კრიზისმა შესაძლებელია, გამო-

იწვიოს ბავშვთაშობის გადავადება გარკვეული 

დროით, რასაც დიდი ალბათობით მომავალში 

მოჰყვება შობადობის ადრინდელი დონის მეტ-

ნაკლებად აღდგენა.  

საქართველოში შობადობაზე ზეგავლენის 

თვალსაზრისით, კოვიდ-19 პანდემიაზე გაცი-

ლებით უარყოფით ზეგავლენას ახდენს რეპ-

როდუქციული ასაკის ქალების მცირე რაოდე-

ნობა, რაც მომავალშიაც საგრძნობი იქნება.  

დასკვნები 

• დემოგრაფიული გადასვლა არ დასრულ-

დება მოსახლეობის სტაბილიზაციით. მე-

ოთხე ფაზის დასრულების შემდგომ დამ-

კვიდრდება მეხუთე ანუ რეგრესული ფაზა. 

• ახლო მომავალში საქართველოში არ არის 

მოსალოდნელი შობადობის მატება, ვინაი-

დან აქტიურ საქორწინო ასაკში იმყოფება 

იმ ქალთა თაობა, რომლებიც გასული საუ-

კუნის 90-იან წლებში დაიბადა, როდესაც 

მკვეთრად შემცირდა შობადობა. 

• უახლოესი მონაცემებით (2021 წელი), ქა-

ლების საერთო რაოდენობაში ქვეყანაში 

უპრეცედენტოდ დაბალია 20-29 წლის ასა-

კის ქალების რაოდენობა. 

• საინდექსო მეთოდით შობადობის კვლევამ 

გვიჩვენა, რომ შობადობის სფეროში მომა-

ვალში გარდაუვალია პრობლემური სიტუ-

აციის კიდევ უფრო გაღრმავება. 

• ქალების ასაკობრივი სტრუქტურიდან გა-

მომდინარე, საქართველოში მოსალოდნე-

ლი იყო შობადობის კლება. კოვიდ-19 პან-

დემია დროში დაემთხვა აღნიშნულ პრო-

ცესს, რის შედეგადაც მისი მასშტაბი გარ-

კვეულწილად გაიზარდა. 

• საქართველოში სულ უფრო მატულობს 

ქალთა საშუალო ასაკი ბავშვის გაჩენისას. 

2020 წელს 30-34 წლის ასაკის ქალთა წილი 

დაბადებულთა საერთო რაოდენობაში აღე-

მატებოდა 20-24 წლის ასაკის ქალების მაჩ-

ვენებელს, რაც უპრეცედენტო მოვლენას 

წარმოადგენდა. 

• არსებული არასტაბილური ეკონომიკური 

ვითარების და რეპროდუქციული ასაკის 

ქალების რაოდენობის შემცირების პირო-

ბებში, სახელმწიფოს მხრიდან ოჯახების 

აქტიური დახმარების გარეშე, შობადობა 

კიდევ უფრო შემცირდება.  

• სახელმწიფოს ეკონომიკური პოლიტიკა არ 

უნდა იყოს მიმართული მხოლოდ ოჯახე-

ბის შემწეობებისა და სხვადასხვა დახმარე-

ბებით უზრუნველყოფისაკენ. გადაუდე-

ბელ ამოცანას წარმოადგენს, შეიქმნას მაღა-

ლანაზღაურებადი სამუშაო ადგილები, 

ხელმისაწვდომი კომფორტული საცხოვნე-

ბელი ბინები, სტაბილურად მზარდი შემო-

სავლები, მნიშვნელოვანია, ოჯახებს ჰქონ-

დეთ მყარი სოციალური გარანტიები. 

• განსაკუთრებით აქტუალურია, სახელმწი-

ფომ მიიღოს გადამჭრელი ზომები იმ ოჯა-

ხების დასახმარებლად, რომელთაც ჰყავთ 

ბავშვები და გეგმავენ ბავშვის გაჩენას. შე-

საძლებელია, აღნიშნულმა ზომებმა ვერ გა-

მოიწვიოს შობადობის ბუმი, მაგრამ აღნიშ-

ნული ოჯახებისათვის ეს დახმარება საკმა-

ოდ მნიშვნელოვანი სტიმული იქნება. 

• სპეციალისტებს შორის არ არსებობს ერთი-

ანი აზრი კოვიდ-19 პანდემიის გავლენის 

შესახებ შობადობაზე. ასევე ბუნდოვანია, 

თუ რა ზეგავლენას მოახდენს პანდემია 

დემოგრაფიულ პროცესებზე მომავალში, 

ვინაიდან უცნობია, თუ რამდენ ხანს გას-

ტანს იგი.  

• კოვიდ-19 ეპიდემიით შექმნილი კრიზისის 

მასშტაბს ანალოგი არ მოეძებნება მსოფლი-

ოს პანდემიათა ისტორიაში. კოვიდ-19 ვი-

რუსის ახალ შტამებად გარდაქმნის უნარის 

გამო მისი შედეგები გაცილებით უფრო 

კომპლექსური იქნება. დღესდღეობით 

რთულია დარწმუნებით რაიმეს თქმა, დას-

კვნების გაკეთებას დრო ესაჭიროება. 

• სავარაუდოდ, კორონავირუსის პანდემია 

რადიკალურად ვერ შეცვლის შობადობის 

გლობალურ ტრაექტორიას. აღნიშნული არ 

გამორიცხავს პანდემიის მიერ არსებული 

ტრენდების დაჩქარებას ან შენელებას. სცე-

ნარის განხორციელება მნიშვნელოვნად იქ-

ნება დამოკიდებული ცალკეულ ქვეყანაში 

არსებულ ეკონომიკურ ფაქტორებზე. 

არქეოლოგიური ტურიზმის არსი და მისი განვითარების                            

პერსპექტივები საქართველოში 

ჯემალ ძაძუა (†) 

ივ. ჯავახიშვილის სახელობის თბილისის სახელმწიფო უნივერსიტეტი 

რეგიონული გეოგრაფიის და ლანდშაფტური დაგეგმარების კათედრა 

ანოტაცია 

არქეოლოგიური ტურიზმი, რომელიც სამეცნიერო ტურიზმის ნაწილს წარმოადგენს, სწრაფად ვი-

თარდება საქართველოში. ამის საფუძველს წარმოადგენს ის მდიდარი, მრავალფეროვანი და ხანგრძლი-

ვი არქეოლოგიური მასალა, რომელიც მოიპოვება ჩვენს ქვეყანაში. 

სტატიაში განხილულია არქეოლოგიური ტურიზმის არსი და ქართული არქეოლოგიური სკოლის 

თავისებურებანი, საქართველოს მნიშვნელოვანი არქეოლოგიური ობიექტების გეოგრაფია და არქეოლო-

გიური ტურიზმის განვითარების პერსპექტივები. 

საკვანძო სიტყვები: ტურიზმი, არქეოლოგია, საქართველო, გეოგრაფია  

THE ESSENCE OF ARCHAEOLOGICAL TOURISM AND                                   
ITS DEVELOPMENT PERSPECTIVES IN GEORGIA 

Jemal Dzadzua (†) 
Iv. Javakhishvili Tbilisi State University 

Department of Regional Geography and Landscape Planning 

Annotation 
Archaeological tourism, which is part of scientific tourism, is developing rapidly in Georgia. This is based on the 

rich, diverse and long-lasting archaeological material found in our country. 
The article discusses the essence of archaeological tourism and the peculiarities of the Georgian Archaeological 

School, the geography of important archeological sites in Georgia and the prospects for the development of 
archaeological tourism. 

Key words: Tourism, Archeology, Georgia, geography 

შესავალი 

არქეოლოგიური ტურიზმი სამეცნიერო 

ტურიზმის სფეროს განეკუთვნება, თუმცა არ-

სებობს მათ შორის გარკვეული სხვაობაც. თუ 

სამეცნიერო ტურიზმის საფუძველს წარმოად-

გენს ნებისმიერი ქვეყნის ბუნებრივი პირობე-

ბისა და პროცესების, ისტორიულ სიძველეთა 

კვლევა-ძიება და შესწავლა, მაშინ არქეოლოგი-

ური ტურიზმი შეიძლება მივაკუთვნოთ დადე-

ბითი ემოციების მქონე ტურიზმის სფეროს, სა-

დაც თავს იყრის სამეცნიერო, შემეცნებითი და 

რიტუალური ტურიზმის სახეობები. 

საქართველოში არქეოლოგია XIX საუკუნე-

ში ჩაისახა, ხოლო განვითარების ახალი ეტაპი 

დაიწყო მცხეთის არქეოლოგიური ექსპედიცი-

ის მუშაობით (1975 წელი). დმანისის არქეო-

ლოგიურმა გათხრებმა სრულად ახლებურად 

დააყენა კავკასიაში ადამიანის პირველად გამო-

ჩენის ქრონოლოგია.  

საქართველოს მრავალსაუკუნოვანმა ის-

ტორიამ, არქეოლოგიური ძეგლების სიუხვემ 

ყველა პირობა შექმნა საქართველოში საერთა-

შორისო ტურიზმის კიდევ ერთი სახეობის – 

`არქეოლოგიური ტურიზმის“ განვითარები-

სათვის. იგი ტურისტებს ნათელ წარმოდგენას 

შეუქმნის იმ სოციალურ-ეკონომიკურ და კულ-

ტურულ ცხოვრებაზე, რომელსაც ეწეოდა სა-

ქართველოს სხვადასხვა ტერიტორიაზე დასახ-

ლებული უძველესი ტომები. ტურისტებს ასევე 

ექნებათ საშუალება, უშუალოდ მიიღონ მონა-

წილეობა (თუ ამის სურვილი გააჩნიათ) არქეო-

ლოგიურ გათხრებში. 

კვლევის მეთოდები 

სტატიაზე მუშაობისას ჩატარებულ იქნა 

სხვადასხვა სამეცნიერო წყაროს ანალიზი, სავე-

ლე კვლევის შედეგების საფუძველზე გამოვ-

ლენილ იქნა არქეოლოგიური ობიექტების გე-

ოგრაფიული თავისებურებანი, განხორციელდა 

საქართველოში არსებული სამუზეუმო და მხა-

რეთმცოდნეობითი მასალის კლასიფიკაცია.  

შედეგები  

1. არქეოლოგიური ტურიზმის არსი და                    

ქართული არქეოლოგიის განვითარების                   

თავისებურებანი 

ტურიზმი, ერთი შეხედვით, უბრალო, მაგ-

რამ თავისი მრავალმხრივი ფორმებით დასვე-

ნების, ფიზიკური და სულიერი ძალების აღ-

დგენის პროცესია. იგი სჭირდება ყველას, გა-

ნურჩევლად ასაკისა, სქესისა, ეროვნებისა და 

რწმენისა.  

ყოველი ტური ან მოგზაურობა წინასწარ 

გარკვეული შინაარსის მატარებელია, გააჩნია 

თავისი მიზანი, რომლის მიხედვითაც მას ტუ-

რიზმის ამა თუ იმ სახეობას მიაკუთვნებენ.  

საერთაშორისო ტურიზმის სფეროში ჩამო-

ყალიბდა ტურიზმის კიდევ ერთი ახალი სახე-

ობა `არქეოლოგიური ტურიზმი“, რომელიც 

ფეხს აქტიურად იკიდებს საქართველოში.  

როგორც ცნობილია, არქეოლოგია არის 

მეცნიერება, რომელიც სწავლობს კაცობრიობის 

განვითარების ისტორიას ნივთიერი კულტუ-

რის ძეგლების მეშვეობით. მისი კვლევის შედე-

გები ავსებს და აზუსტებს წერილობითი წყა-

როებს და ისტორიულ ცნობებს. როგორც მეც-

ნიერება, არქეოლოგია ჩამოყალიბდა XVIII საუ-

კუნის ბოლოს და XIX საუკუნის დასაწყისში. 

თუმცა არქეოლოგიური მასალისადმი ინტერე-

სი უძველესი დროიდან გააჩნდა კაცობრიობას. 

ჯერ კიდევ ძვ. წ. VI საუკუნეში ბაბილონის მე-

ფის ნაბონიდის ბრძანებით, თხრიდნენ ძველ 

სასახლეთა ნანგრევებს და აღრიცხავდნენ ყო-

ველგვარ მონაპოვარს, უმთავრესად კი წარწე-

რებს. 

ტერმინი `არქეოლოგია“ სიძველეთმცოდ-

ნეობის მნიშვნელობით პირველად გამოიყენა 

პლატონმა (ძვ.წ. IVს.). სიძველეთა შესწავლა სა-

განგებო ყურადღების საგანი გახდა ძველ რომ-

ში, სადაც პოეტმა და მოაზროვნემ ლუკრეცი-

უსმა პირველმა გამოთქვა მოსაზრება კაცობრი-

ობის ისტორიაში ქვის, ბრინჯაოს და რკინის 

ხანის მონაცვლეობის შესახებ (რაც შემდგომ 

დადასტურებულ იქნა სხვადასხვა ქვეყნის მეც-

ნიერების მიერ არქეოლოგიური გათხრების ჩა-

ტარების შედეგად (ქართული ენციკლოპედია, 

1975). არქეოლოგიის განვითარებაზე დიდი 

გავლენა იქონია საბუნებისმეტყველო მეცნიე-

რებათა აღმავლობამ XIX საუკუნეში. გეოლო-

გიური თვალსაზრისით, არქეოლოგიური მონა-

ცემების საფუძველზე შესაძლებელი გახდა კა-

ცობრიობის ისტორიის განვითარების დაკავში-

რება დედამიწის ისტორიის პერიოდებთან. 

დადგინდა კავშირი პალეოლითსა და ნეო-

ლითს შორის, გამოიყო გარდამავალი ეპოქა მე-

ზოლითი.  

საქართველოში არქეოლოგია XIX საუკუნე-

ში ჩაისახა და განვითარდა. მიუხედავად არქე-

ოლოგიური გათხრების სიმცირისა, მნიშვნე-

ლოვანი აღმოჩენები ჩატარდა სამთავროს სამა-

როვნისა და საჩხერის ყორღანულ სამარხებში. 

მრავალი არქეოლოგიური მასალა მოპოვებუ-

ლი იქნა ყაზბეგის განძის, ბორის სამაროვნის, 

ახალგორის განძის სამარხებში. ამ მასალების 

უდიდესი ნაწილი თავმოყრილია თბილისის, 

ბათუმის, გორის, ზუგდიდის, ქუთაისის ისტო- 

რიულ-ეთნოგრაფიულ სახელმწიფო მუზეუ-

მებში და რაიონული ცენტრების მხარეთმცოდ-

ნეობის მუზეუმებში, რომელიც ტურისტების 

დიდ ინტერესს იმსახურებს. 

საქართველოში არქეოლოგიის განვითარე-

ბის ახალი ეტაპი დაიწყო მცხეთის არქეოლო-

გიური ექსპედიციის მუშაობით (1975 წელი), 

რომელმაც შეისწავლა სამთავროს სამაროვნები, 

არმაზისხევის, ბაგინეთის და საკუთრივ მცხე-

თის არაერთი უძველესი ძეგლი. ამან საფუძვე-

ლი ჩაუყარა ქალაქ მცხეთის მთლიანად მუზე-

უმად გამოცხადებას და იგი დღეს ტურისტები-

სათვის მიმზიდველ, ისტორიული და არქეო-

ლოგიური ძეგლებით მდიდარ და გამორჩეულ 

ადგილს წარმოადგენს. 

2. საქართველოს მნიშვნელოვანი არქეოლოგი-

ური ობიექტები 

სამხრეთი კავკასია და მისი განუყოფელი 

ნაწილი საქართველო მდიდარია არქეოლოგი-

ური ძეგლებით. უძველესი ადამიანის ნაკვალე-

ვი ამიერკავკასიაში და, კერძოდ, საქართველო-

ში ქვის ხანის უძველესი ეტაპების: შელის, აშე-

ლის და მუსტიეს ხანაშია ცნობილი, როდესაც 

ადამიანები ჯგუფებად (ჯოგებად ცხოვრობ-

დნენ) და მათთვის მეურნეობის ძირითად საქ-

მიანობას კოლექტიური ნადირობა (მამაკაცები-

სათვის) და შემგროვებლობა (ქალებისათვის) 

წარმოადგენდა. აღნიშნულ ეპოქებში ვითარდე-

ბოდა ქვის შრომისა და სანადირო იარაღების 

დამზადების ტექნიკა, რომელთა გაცნობა ვი-

ზიტიორებს შეუძლიათ მხარეთმცოდნეობისა 

და სახელმწიფო მუზეუმებში.  

საქართველოს ზღვისპირა ზოლი მიმდებარე 

ტერიტორიებით უძველესი ადამიანებით დასახ-

ლებული ყოფილა აშელის ეპოქაში, რაზეც მეტყ-

ველებს აფხაზეთის ტერიტორიაზე, სოხუმის 

მახლობლად აღმოჩენილი იაშთხვის ნამოსახლა-

რი. ასევე აღსანიშნავია ამავე ეპოქის კუდაროს 

მღვიმეთა ჯგუფი, წონის გამოქვაბული ერწოს 

ტბის მახლობლად შიდა ქართლში და ჯავახე-

თის მაღალმთიანი პლატო (ჯაფარიძე, 2003). 

დასავლეთ საქართველოში მოგზაურობი-

სას ტურისტებს საშუალება ეძლევათ, გაეცნონ 

ნეოლითის ხანის გვიან საფეხურზე მდგარი 

ადამიანის მიერ დამზადებული ორნამენტიანი 

ქვისა და კერამიკის იარაღების ახალ სახეო-

ბებს, რომელიც აღმოჩენილია ანასეულის, გუ-

რიანთას, ოდიშის და სხვა სამარხებში.  

არანაკლებად დააინტერესებთ ტურისტებს 

საქართველოში კარგად ცნობილი ნეოლითის 

ბოლო ეტაპისა და ენეოლითის სპილენძ-ქვის 

ხანის ნამოსახლარები, რომელიც აღმოჩენილია 

აღმოსავლეთ საქართველოში მდ. მტკვრის შუა 

წელისა და მის მიმდებარე ტერიტორიებზე, 

დასავლეთ საქართველოში რიონ-ყვირილის 

აუზში, იმერეთში ქუთაისის მახლობლად (თეთ-

რამიწის ნამოსახლარი), სადაც გამოქვაბულებ-

ში კარგად არის შემონახული ენეოლითური 

კულტურა. უძველესი ნამოსახლარებია ასევე 

გამოვლენილი საგვარჯილეს, სამელე კლდეს, 

სამერცხლე კლდეს, დარკვეთის და სხვა გამოქ-

ვაბულთა კომპლექსში (ჯაფარიძე, 2003).  

დმანისის არქეოლოგიურმა გათხრებმა სრუ-

ლად ახლებურად დააყენა კავკასიაში ადამია-

ნის პირველად გამოჩენის ქრონოლოგია. დმა-

ნისის ფეოდალური ნაქალაქარის ტერიტორია-

ზე გათხრების შედეგად აღმოჩენილი იქნა ქვის 

ხანის სადგომი, სადაც ხერხემლიანთა ძვლებს 

შორის ნაპოვნი იქნა უძველესი ადამიანის `ჰო-

მინიდების~ მსგავსი რამდენიმე თავის ქალა, 

ქვედა ყბა და ქვის პრიმიტიული იარაღები. 

მეცნიერთა მტკიცებით, უძველესი ადამიანი ამ 

მიდამოებში გამოჩნდა უკანასკნელი ვულკანუ-

რი ამოფრქვევის შემდეგ, რომელიც ბაზალტუ-

რი ლავების იზოტოპური განსაზღვრის შედე-

გად დაახლოებით 2 მილიონი წლის წინათ უნ-

და მომხდარიყო და უძველესი ადამიანი აქ აფ-

რიკის კონტინენტიდან უნდა შემოსულიყო. 

თუმცა არსებობს მოსაზრებაც, რომლის მიხედ-

ვით, საქართველო თავად წარმოადგენს უძვე-

ლესი ადამიანის ფორმირების კერას.  

სამარხებში ნაპოვნი მასალების საფუძველ-

ზე კრანიოლოგებისა (მეცნიერება, რომელიც 

სწავლობს ადამიანისა და ცხოველების თავის 

ქალის აგებულებას) და რესტავრატორების ერ-

თობლივი მუშაობის შედეგად აღდგენილ იქნა 

უძველესი ადამიანის ქალის („მზია“) და მამაკა-

ცის („ზეზვა“) პირვანდელი სახეები, რომელიც 

გამოფენილია თბილისის სახელმწიფო მუზე-

უმში და ვიზიტიორთა დიდ მოწონებას იმსა-

ხურებს. ამჟამად დმანისის არქეოლოგიური 

გათხრების არეალი არქეოლოგიური ტურიზ-

მის უმნიშვნელოვანესი კერაა საქართველოში. 

აღმოსავლეთ საქართველოში, ქვემო და ში-

და ქართლში (ქვაცხელები, ხიზაანთ გორა, გუ-

დაბერტყა, ამირანის გორა და სხვ.) ტურისტებს 

საშუალება ეძლევათ, გაეცნონ უფრო განვითა-

რებული, ე.წ. მტკვარ-არაქსის კულტურის ძეგ-

ლებს, რომელიც ენეოლითის კულტურის ფეს-

ვებზე აღმოცენდა. ეს კულტურა დასავლეთ სა-

ქართველოში წარმოდგენილია რიონ-ყვირი-

ლის აუზშიც. ადგილობრივ მხარეთმცოდნეო-

ბის მუზეუმებში ტურისტები გაეცნობიან ამ 

კულტურის ქვისა და ძვლის იარაღთან ერთად, 

ხელით ნაძერწ, კარგად ჩამოყალიბებულ კერა-

მიკულ ფორმებს და მეტალურგიული წარმოე-

ბის სამეურნეო იარაღებს, რითიც განთქმულნი 

იყვნენ აქ მაცხოვრებელი ტომები. 

საინტერესო იქნება ტურისტებისათვის 

ძვ.წ. III ათასწლეულის II ნახევარში აღმოსავ-

ლეთ საქართველოში მტკვარ-არაქსის კულტუ-

რაზე აღმოცენებული თრიალეთის კულტურის 

გაცნობა, რომელიც უპირატესად ამავე ქედის 

ფარგლებში წარმოდგენილ სამარხებში იქნა აღ-

მოჩენილი. ამ ეპოქაში მცხოვრებ ადამიანთა 

ყოფა-ცხოვრება განსხვავებულია სხვა ეპოქები-

საგან. კერძოდ, მიცვალებულთა დასაფლავების 

წესით, ჩნდება ძვირფასი ლითონებისაგან დამ-

ზადებული ნივთების დამუშავების მაღალი 

ტექნიკა, რაც მაღალ ოსტატობას დაუფლებულ 

ხელოსანთა არსებობაზე მიგვანიშნებს. აყვავე-

ბის ხანაში თრიალეთის კულტურამ მთლია-

ნად მოიცვა აღმ. საქართველოს მიმდებარე მხა-

რეები, ხოლო დას. საქართველოში იგი საერ-

თოდ არ გავრცელებულა (ჯაფარიძე, 2003). 

ტურისტებს თრიალეთის კულტურის ამ-

სახველ მასალებში საშუალება ეძლევათ, გაეც-

ნონ ოქრომჭედლობაში თავისებური დამუშავე-

ბით შექმნილ საიუველირო ნივთებს: ოქროს 

სასმისებს, საკინძეებს, მძივებს, კულონებს. 

ვერცხლიდან დამზადებულ საყოფაცხოვრებო 

ნივთებს (რომელზეც რთული კომპოზიციებია 

ამოტვიფრული), ბრინჯაოს იარაღ-სამკაულებს, 

თავისებური ფორმის ცულებს, სატევრებს, მას-

რიან შუბისპირებს და სხვა ნივთებს.  

ტურისტებს დააინტერესებთ ასევე შუა და 

გვიანი ბრინჯაოს ხანის სამარხებში ნაპოვნი 

ნივთების გაცნობა. ბრინჯაოს ხანაში დასავ-

ლეთ საქართველოს ბარი და მთისწინეთი ინ-

ტენსიურად ყოფილა დასახლებული და აქ 

მცხოვრებთა ძირითად საქმიანობას მიწათმოქ-

მედება და მესაქონლეობა წარმოადგენდა. აღ-

მავლობის გზაზე ყოფილა ბრინჯაოს მეტა-

ლურგიული წარმოება, რასაც მოწმობს მდინა-

რე რიონის ზემო წელში აღმოჩენილი მაღაროე-

ბის და სამთამადნო წარმოებასთან დაკავშირე-

ბული იარაღების სიმრავლე. ვიზიტიორებს სა-

შუალება ეძლევათ, ადგილობრივ მხარეთ-

მცოდნეობის მუზეუმში გაეცნონ ამ ეპოქის 

ბრინჯაოსაგან დამზადებულ სხვადასხვა ფორ-

მის ცულებს, მახვილებს, სატევრის პირებს, 

მასრაშეკრულ შუბისპირებს, სამეურნეო იარა-

ღებს: სატეხს, ხელეჩოს, ნამგალს, ჩარხზე და-

მუშავებულ კერამიკულ ნივთებს. გვიანდელი 

ბრინჯაოს ხანის არქეოლოგიური მასალის გაც-

ნობა ტურისტებს გარკვეულ წარმოდგენას შე-

უქმნის იმაზე, თუ როგორი სოციალურ-ეკონო-

მიკური პროცესები მიმდინარეობდა იმდროინ-

დელ საქართველოს საზოგადოებაში, როგორი 

იყო მათი ყოფითი კულტურა.  

ამჟამად წარმატებით ხორციელდება საქარ-

თველოს სხვადასხვა რეგიონში ფეოდალური 

ხანის ძეგლების (ნამოსახლარების) არქეოლო-

გიური კვლევა, რომლებიც ავსებენ წერილობი-

თი წყაროების მონაცემებს და ახლებურად აშუ-

ქებენ შუა საუკუნეთა საქართველოს კულტუ-

რის მრავალ საკითხს.  

ამის ნათელი მაგალითია ალგეთის ხეობა-

ში 2012 წელს მიმდინარე გათხრების დროს სა-

მარხში აღმოჩენილი შუა საუკუნეებში მცხოვ-

რები ადამიანის ჩონჩხის ნარჩენები. ამავე წელს 

ბორჯომის მახლობლად სოფელ საკირეში აღ-

მოჩენილია სამი ათასწლეულის სამარხი ქალის 

ჩონჩხის ნარჩენებით და უძველესი კერამიკუ-

ლი საყოფაცხოვრებო ჭურჭლის სხვადასხვა სა-

ხეობებით, რომლის ერთ-ერთ ნაწილში მოთავ-

სებული იყო თაფლი. ლაბორატორიული კვლე-

ვების საფუძველზე დადგინდა, რომ ეს თაფლი 

ეგვიპტეში ტუტანჰამონის სარკოფაგში აღმოჩე-

ნილ თაფლზე 2000 წლით ადრეა დამზადებუ-

ლი და რომ საქართველო მსოფლიოში შეიძლე-

ბა მიჩნეული იქნას თაფლის დამზადების პირ-

ველ კერად.  

2012 წელს ავსტრიელ და ქართველ მეცნი-

ერ-არქეოლოგთა ერთობლივი გათხრების შე-

დეგად კასპის რაიონში სოფ. ხოვლეს ჩრდი-

ლო-დასავლეთით, ხოვლეს გორაზე აღმოჩენი-

ლი იქნა გვიანდელი ბრინჯაოს ხანის ნამოსახ-

ლარები, რომელიც ძვ. წელთაღრიცხვის III სა-

უკუნით თარიღდება. აქ ტურისტებს შესაძლებ-

ლობა ეძლევათ, გაეცნონ უძველეს საცხოვრე-

ბელ სახლებს, რომელთა საძირკველი ნატეხი 

ქვით და ტალახის ხსნარზეა ამოყვანილი, ია-

ტაკი თიხატკეპნილია, ხოლო კედლები ორივე 

მხრიდან ბათქაშითაა შელესილი. შესასვლელ-

თან მოწყობილია პურის საცხობი ღუმელი, 

კუთხეში საკურთხეველი, რომელიც თიხის 

ვერძის თავის ქანდაკებითაა შემკული. ხოვლეს 

ნასახლარებზე მოპოვებული მასალის უდიდე-

სი ნაწილი შავად და წითლად გამომწვარი კე-

რამიკული ჭურჭელია, რომელიც ნასოფლარის 

მახლობლად არსებულ მეჭურჭლეთა სახელოს-

ნოში მზადდებოდა.  

აჭარაში ქობულეთთან ახლოს ფიჭვნარში 

2012 წელს ჩატარებული გათხრების შედეგად 

აღმოჩენილი იქნა ძვ.წ. II საუკუნეში აგებული 

იალქნიანი ხომალდის ნაწილები მასში არსე-

ბული სხვადასხვა ნივთებით. მეცნიერთა აზ-

რით, იგი სავაჭრო გემს წარმოადგენდა. ამით 

წერტილი დაესვა მოსაზრებას ქართული გემ-

თმშენებლობის არარსებობის შესახებ და განამ-

ტკიცა ჰეროდოტეს, სტრაბონის და არიადნეს 

შეხედულება იმაზე, რომ კოლხეთი მდიდარია 

გემთმშენებლობისათვის საჭირო მასალით: ხე-

ტყით, სელით და რომ აქ მაცხოვრებელი ტომე-

ბის მიერ აგებული ხომალდები დიდი სანავი-

გაციო თვისებებით ხასიათდება (კუტალეიშვი-

ლი, 1987).  

აღსანიშნავია, ასევე, 2012 წელს თსუ-ს და 

სიმონ ჯანაშიას სახ. საქართველოს სახელმწი-

ფო მუზეუმის მეცნიერ-არქეოლოგთა მიერ ერ-

თობლივად ჩატარებული კვლევა-ძიება ჭია-

თურის რაიონში (სოფელ ვაკევისაში), ჯავა-

ხეთში (სოფ. თმოგვში), მცხეთაში (ბაგინეთი), 

თბილისში (ისან-სამგორის რაიონში), გურჯაა-

ნის რაიონის სოფ. მელაანში, ყვარელში მდ. 

დურუჯის მარჯვენა სანაპიროზე დოლოჭოფის 

ტერიტორიაზე, აჭარაში (გონიოში) და სხვაგან, 

სადაც გამოვლენილია მრავალი სხვადასხვა 

ეპოქის ძეგლი მრავალფეროვანი საყოფაცხოვ-

რებო ნივთებით.  

3. არქეოლოგიური ტურიზმის განვითარების 

პერსპექტივები საქართველოში 

საქართველოს მრავალსაუკუნოვანმა ის-

ტორიამ, არქეოლოგიური ძეგლების სიუხვემ 

ყველა პირობა შექმნა საქართველოში საერთა-

შორისო ტურიზმის კიდევ ერთი სახეობის `არ-

ქეოლოგიური ტურიზმის“ განვითარებისათ-

ვის. იგი ტურისტებს ნათელ წარმოდგენას შე-

უქმნის იმ სოციალურ-ეკონომიკურ და კულ-

ტურულ ცხოვრებაზე, რომელსაც ეწეოდა სა-

ქართველოს სხვადასხვა ტერიტორიაზე დასახ-

ლებული უძველესი ტომები. არქეოლოგიური 

გათხრებით დასტურდება, რომ საქართველო 

წარმოადგენს უძველესი ადამიანის წარმოშო-

ბის კერას თავისი განსახლებითა და სამეურ-

ნეო ფორმებით. ვიზიტიორებს საშუალება ექ-

ნებათ, გაეცნონ სხვადასხვა ეპოქაში მცხოვრებ 

ადამიანთა მიერ დამზადებულ ქვის, ძვლის, 

ბრინჯაოს და რკინის ხანის სამეურნეო, სანა-

დირო და საყოფაცხოვრებო ნივთებს, ოქროსა 

და ვერცხლის ნაკეთობებს, ქართული კერა-

მიკის უძველეს ნიმუშებს, უშუალოდ მიიღონ 

მონაწილეობა (თუ ამის სურვილი გააჩნიათ) 

არქეოლოგიურ გათხრებში. 

ზემოაღნიშნულიდან გამომდინარე, არქეო-

ლოგიური ტურიზმის შემდგომი განვითარები-

სათვის საქართველოში მიზანშეწონილად მიგ-

ვაჩნია შემდეგი ღონისძიებების გატარება:  

1. საქართველოს ტურისტული ფირმების 

სამუშაო გეგმას უნდა წარმოადგენდეს მაღალ-

კვალიფიციური პერსონალის – მენეჯერების, 

გიდ-თარჯიმანთა კადრების მომზადება არქე-

ოლოგიური ტურიზმის განვითარების და პო-

პულარიზაციის მიზნით;  

2. ტურისტულ-არქეოლოგიური მარშრუ-

ტების შერჩევა. საჭირო გახდება ამ მარშრუტე-

ბის ფიზიკურ-გეოგრაფიული, ისტორიული, 

ეთნოგრაფიული და არქეოლოგიური კვლევის 

მასალების გაშუქება და ინფორმაციის მიწოდე-

ბა წინასწარ მომზადებული ცნობარების მი-

ხედვით.  

3. სამარხების არქეოლოგიურ გათხრებში 

მონაწილეობის შეთავაზება. ამ თვალსაზრისით 

აუცილებელია, საქართველოს ტურიზმის დე-

პარტამენტმა და სააგენტოებმა ინტერნეტში 

შექმნან ელექტრონული ფოსტის ან ვებგვერდე-

ბის ინფორმაცია საქართველოს არქეოლოგიუ-

რი ძეგლების შესახებ, რომელიც ხელმისაწ-

ვდომი იქნება მრავალი ქვეყნის ამ სახის ტუ-

რიზმით დაინტერესებულ პირთათვის. 

4. მსოფლიოს მრავალ ქვეყანაში ტურიზმის 

სფეროში საქმიანობას სახელმწიფოები კონვენ-

ციების, საერთაშორისო ხელშეკრულებებისა 

და შეთანხმებების საფუძველზე ხელმძღვანე-

ლობენ. გამონაკლისს, ამ მხრივ, არც საქართვე-

ლო წარმოადგენს, ამიტომ ტურიზმი, როგორც 

ქვეყნის ეკონომიკისა და საერთაშორისო ურ-

თიერთობების მნიშვნელოვანი შემადგენელი 

ნაწილი, საჭიროებს განსაკუთრებულ სამარ-

თლებრივ რეგულირებას. კერძოდ, საჭირო გახ-

დება სამაროვნების და სამარხების სიახლოვეს 

ყოველგვარი მშენებლობის აკრძალვა და მიმ-

დებარე ტერიტორიების ნაკრძალად გამოცხა-

დება, სპეციალური მოედნების მოწყობა, ვიზი-

ტიორთა რისკ-ფაქტორებისა და მათი გამომ-

წვევი მიზეზების შესწავლა, რათა აცილებულ 

იქნას ტრამვების მიღების საშიშროება. 

თუ გავითვალისწინებთ უკანასკნელ წლებ-

ში ტურიზმის სფეროში მიღწეულ შედეგებს, 

მაშინ ყველა პირობა არსებობს საქართველოში 

`არქეოლოგიური ტურიზმის“ განვითარები-

სათვის. ეს კი, თავის მხრივ, გაზრდის ვიზიტი-

ორთა რიცხვს და სავალუტო შემოსავლებს სა-

ხელმწიფო ხაზინაში. 

გამოყენებული ლიტერატურა 

1. ბირჟაკოვი მ., ტურიზმის თეორია (თარგმანი მ. მეტრეველის), გვ. 129, თბ., 2004. 

2. კუტალეიშვილი ზ., ნაოსნობა საქართველოში, გვ. 15., თბ., 1987 

3. ძაძუა ჯ., საერთაშორისო ტურიზმის სახეობები და ფორები, ჟურნ. „საქართველოს გეოგრაფია“, #8-9, 

გვ. 50-55, თბ., 2011.  

4. ჯაფარიძე ო., საქართველოს ისტორიის სათავეებთან (პირველყოფილი ეპოქა), გვ. 350, თბ., 2003. 

5. საქართველოს ენციკლოპედია, ტ. #1, გვ. 595, თბ., 1975.  

ვაზის კულტურის გავრცელების                                                              

გეოგრაფიული თავისებურებები                                                             

და ღვინის ტურიზმი საქართველოში 

მაია ხეჩიკაშვილი 

ა(ა) საქართველოს საპატრიარქოს წმინდა ანდრია პირველწოდებულის 

სახელობის ქართული უნივერსიტეტის ასოცირებული პროფესორი 

გეოგრაფიის აკადემიური დოქტორი 

maiakhechikashvili@hotmail.com 

ინეზა ვაწაძე 

ივანე ჯავახიშვილის სახელობის თბილისის სახელმწიფო უნივერსიტეტის 

ეკონომიკისა და ბიზნესის ფაკულტეტის მოწვეული ლექტორი 

ტურიზმის დოქტორი 

Ina.vatsadze@tsu.ge 

ა ნ ო ტ ა ც ი ა 

ჩვენი ქვეყნის ბუნებრივ-ეკოლოგიური პირობები, ვაზისთვის გამოსადეგი ფართობების სიუხვე, მიღებუ-

ლი პროდუქციის ნაირსახეობა და მაღალი ხარისხი, აგრეთვე, ვაზის ჯიშების მრავალფეროვნება ფართო პერ-

სპექტივას იძლევა მევენახეობის და ხარისხოვანი მეღვინეობის განვითარებისთვის, რაც არსებითი საფუძვე-

ლია ღვინის ტურიზმის ინდუსტრიისთვის.  

საყოველთაოდ აღიარებული შეხედულების მიხედვით, მსოფლიო ბაზარზე ქართული ღვინის ტურიზმის 

კონკურენტუნარიანობის უმნიშვნელოვანესი მაჩვენებლებია მევენახეობა-მეღვინეობის ხანგრძლივი, რვაათას-

წლიანი უწყვეტი ისტორია და „ღვინის ტურიზმის“ სტატუსი, რაც 7 ქვეყნის წამყვანმა სპეციალისტებმა 3-

წლიანი კვლევის შემდეგ დაადასტურეს – 525 უნიკალური აბორიგენული ჯიში და ქვევრის ღვინის დაყენე-

ბის ტრადიციული მეთოდი, რომელიც იუნესკოს მიერ 2013 წელს აღიარებული იქნა კაცობრიობის არამატერი-

ალური კულტურული მემკვიდრეობის ძეგლად. 

ღვინის ტურიზმი მჭიდროდ არის დაკავშირებული გასტრონომიულ ტურიზმთან, აგრო და ეკოტუ-

რიზმთან, რომლებიც ქვეყნის ეკონომიკისთვის პრიორიტეტულ და მნიშვნელოვან მიმართულებებს წარ-

მოადგენენ. ღვინის ტურიზმს შეუძლია, გადამწყვეტი როლი შეასრულოს მოსახლეობის ცხოვრების დონის გა-

უმჯობესებისა და სოფლის თვითმყოფადობის შენარჩუნებაში, ქვეყნის რეგიონულ განვითარებაში, საქართვე-

ლოს უნიკალური ბუნებრივი მემკვიდრეობის დაცვაში. ღვინის ტურიზმი კორონა ვირუსის პანდემიით 

შექმნილი ვითარების გამო დღეს არასახარბიელო მდგომარეობაშია. ინტერესმოკლებული არ უნდა 

იყოს პანდემიის პერიოდში ღვინის ტურიზმის მდგომარეობის შესახებ ინფორმაციული ბანკის გამ-

დიდრება ქვეყნის ცალკეული რეგიონების მიხედვით. არსებულ ეტაპზე გამოსავალი ღვინის შიდა ტუ-

რიზმის განვითარებაშია. რასაკვირველია, შიდა ტურიზმი ვერ გახდება საერთაშორისო ტურიზმის სა-

პირწონე, მაგრამ ადგილობრივ მცირე წარმოებებს (მარნებს) გარკვეულ შეღავათს მაინც მოუტანს. 

საკვანძო სიტყვები: ვაზის კულტურა, მევენახეობა, ლანდშაფტი, ღვინის ტურიზმი, პანდემია, რაჭის 

რეგიონი. 



saqarTvelos geografia, #11, 2021 

 38

VINE CULTURE SPREAD                                                                 

GEOGRAPHICAL FEATURES                                                             

AND OF WINE TOURISM IN GEORGIA  

Maia Khechikashvili 
Associate Professor of the St. Andrew the First-Called Georgian University 

Academic Doctor of Geography 
maiakhechikashvili@hotmail.com 

Ineza Vatsadze 
Ivane Javakhishvili Tbilisi State University 

Invited Lecturer at the Faculty of Economics and Business, 
Academic Doctor of Tourism 

Ina.vatsadze@tsu.ge 

Annotation 
The natural-ecological conditions of our country, the abundance of areas suitable for vines, the variety of products obtained 

and high quality, as well as the diversity of vine varieties give a wide perspective for the development of viticulture and quality 
winemaking, which is the basis for the wine tourism industry. 

According to the generally accepted view, the most important indicators of the competitiveness of Georgian wine tourism in 
the world market are the long, eight-thousand-year continuous history of viticulture and winemaking and the status of "wine 
tourism", which was confirmed by leading experts from 7 countries. The female variety and the traditional method of making 
pitcher wine, which was recognized by UNESCO in 2013 as a monument of intangible cultural heritage of mankind. 

Wine tourism is closely related to gastronomic tourism, agro and eco tourism, which are priority and important 
directions for the country's economy.Representation Wine tourism can play a crucial role in improving the living standards 
of the population and maintaining rural identity, regional development of the country, protection of Georgia's unique natural 
heritage.Wine Tourism Corona Virus PaIt is in an unfavorable condition today due to the idioms created by Ndemi. 
Not to be outdone is the state of wine tourism during the pandemic types of information enrichment of Lee Bank by 
individual regions of the country. At the present stage the solution lies in the development of domestic wine 
tourism. Of course, domestic tourism can not be a counterweight to international tourism, but local small industries 
(Marnebs) will still bring some relief. 

Keywords: Vine culture, Viticulture, Landscape, Wine tourism, Pandemic, Racha region. 

შესავალი 

საქართველოს გეოგრაფიული მდებარეობა 

განსაზღვრავს მისი ბუნებრივი პირობების მრა-

ვალფეროვნებას და საუკეთესო გარემოს ქმნის 

ორიგინალური, მაღალხარისხოვანი მევენახეო-

ბა-მეღვინეობის განვითარებისთვის. ჩვენი ქვეყ-

ნის ბუნებრივ-ეკოლოგიური პირობები, ვაზის-

თვის გამოსადეგი ფართობების სიუხვე, მიღებუ-

ლი პროდუქციის ნაირსახეობა და მაღალი ხარის-

ხი, აგრეთვე, ვაზის ჯიშების მრავალფეროვნება 

ფართო პერსპექტივას იძლევა მევენახეობის და 

ხარისხოვანი მეღვინეობის განვითარებისთვის.  

საქართველოში ძალიან მაღალია აგრობიომ-

რავალფეროვნების ხარისხი. უძველესი სამი-

წათმოქმედო კულტურის ქვეყანაში, კულტუ-

რული მცენარეების გამოსაყვანად, ოდითგან 

იყენებენ ველურ მცენარეთა მდიდარ გენო-

ფონდს. საქართველოს ტყეებში დღემდე შემორ-

ჩენილია ვაზის არაერთი გაველურებული ჯიში. 

საქართველო ასევე განთქმულია კულტურული 

ვაზის აბორიგენული ჯიშების სიმრავლით. 

ქართველი ხალხისთვის ვაზი და ღვინო სო-

ციალურ-კულტურული ცხოვრების, რელიგი-

ის, კეთილდღეობისა და სიწმინდის განუყოფე-

ლი ნაწილია, რომელსაც სჭირდება დაცვა და 

მთელი მსოფლიოსთვის გაცნობა. საქართველო 

სწორედ ისეთ ქვეყანას წარმოადგენს, რომელიც 

სთავაზობს ვიზიტიორებს: 8000-წლიან ღვინის 

ისტორიას, 500-ზე მეტ ენდემურ ვაზის ჯიშს, 

ქვევრის ღვინის დაყენების უძველეს ქართულ 

ტრადიციულ მეთოდს, უგემრიელეს ქართულ 

სამზარეულოს, კარგ კლიმატს და ბუნებრივ გა-

რემოს, უძველეს ადათებს, კულტურასა და 

ტრადიციებს. ღვინის ტურიზმი წარმოადგენს 

ძირითად, შეიძლება ითქვას, ერთ-ერთ ახალ 

რესურსს მეღვინეობის დარგის აღორძინებისა 

და განვითარებისთვის.  

ღვინის ტურიზმი სხვა სექტორებს შორის 

ყველაზე წარმატებით ვითარდებოდა ბოლო 

პერიოდამდე მთელ მსოფლიოში. იგი ტურის-

ტული საქმიანობის სწრაფად მზარდ მიმართუ-

ლებას წარმოადგენდა საქართველოშიც, რომ-

ლის პროდუქტს ჰყავდა მოტივირებული მომ-

ხმარებელი და მწარმოებელი.  

ღვინის ტურიზმი, ისევე, როგორც ყოველ-

გვარი სამეურნეო აქტივობა, ვითარდება შესა-

ბამის გარემოში. ამ გარემოს შესწავლა აუცილე-

ბელია ქვეყანაში ღვინის ტურიზმის ფაქტიური 

მდგომარეობისა და განვითარების პერსპექტი-

ვების დასადგენად და, ამდენად, იგი აქტუა-

ლურ ეკონომიკურ ამოცანას წარმოადგენს. 

ღვინის ტურისტული ბიზნესის გარემო და, შე-

საბამისად, ბიზნესი, სისტემატურად განიცდის 

რაოდენობრივ და თვისობრივ ცვლილებებს. ეს 

ცვლილებები, რომელთა ცოდნა აუცილებელია 

ღვინის ტურიზმის მენეჯმენტისათვის, განსა-

კუთრებული რელიეფურობით გამოვლინდა 

დღეს – პანდემიის პირობებში, რაც განაპირო-

ბებს სტატიის ძირითადი მიზნის აქტუალობას. 

თემის აქტუალობა დასტურდება იმითაც, რომ 

საქართველოს მთავრობის მიერ შემუშავებული 

ტურიზმის ამოქმედების ანტიკრიზისულ გეგ-

მაში ღვინის ტურიზმი მიჩნეულია „ახალი 

მოთხოვნადი“ ტურისტული პროდუქტების 

წარმოების განვითარების ერთ-ერთ სახედ 

(ტურიზმის ამოქმედების ანტიკრიზისული 

გეგმა, 2020). 

სტატიის ძირითადი მიზანია ვაზის კულ-

ტურის გავრცელების გეოგრაფიული თავისებუ-

რებების გაანალიზება, რაც გახლავთ ქვეყანაში 

მევენახეობის განვითარების საწინდარი და ღვი-

ნის ტურიზმის განვითარების საფუძველი; აგ-

რეთვე რაჭის რეგიონის მიხედვით, ინფორმაცი-

ის შეგროვება იმის შესახებ, თუ როგორ იმოქმე-

და ღვინის ტურიზმის ბიზნესზე პანდემიით 

შექმნილმა ვითარებამ, როგორ შეიძლება განვი-

თარდეს ღვინის ტურიზმი პანდემიის პერიოდ-

ში და რა ღონისძიებებით შეიძლება ღვინის ტუ-

რისტული ბიზნესის შენარჩუნება პოსტპანდე-

მიური პერიოდის დადგომამდე.  

კვლევის მეთოდები 

სტატიაზე მუშაობისას გაანალიზებულ იქ-

ნა სამეცნიერო და სტატისტიკური ლიტერატუ-

რა, შესაბამისი სამეურნეო თუ ადმინისტრაცი-

ული უწყების ხელთ არსებული მონაცემები.  

იმის შესახებ, თუ როგორ იმოქმედა ღვი-

ნის ტურიზმის ბიზნესზე პანდემიით შექ-

მნილმა ვითარებამ და როგორ შეიძლება გან-

ვითარდეს ღვინის ტურიზმი პანდემიის პერი-

ოდში, ჩავატარეთ კვლევა რაჭის რეგიონში. 

გამოყენებული იყო რაოდენობრივი კვლევის 

გავრცელებული მეთოდი – მასობრივი გამო-

კითხვა, რაც ხორციელდებოდა ღვინის ტუ-

რისტული პროდუქტის მწარმოებელთა სატე-

ლეფონო ინტერვიუს საშუალებით. ეს მეთო-

დი ფართოდ არის გავრცელებული ღვინის 

ტურიზმის კვლევის სფეროში (Taylor R. 2006). 

ძირითადი შედეგები 

1. ვაზის კულტურის გავრცელების და                      

მევენახეობის განვითარების გეოგრაფიული 

თავისებურებანი 

ამერიკელმა პროფესორმა მაკ გოვერნმა 

ქართული ეროვნული საგანძურის გამოფენის 

კატალოგში ჩაწერა: „საქართველო ღვინის სამ-

შობლოა, გვიანი ქვის ხანის, ნეოლითის მონა-

ცემების მიხედვით, კაცობრიობის კულტუ-

რულ და ეკონომიკურ ცხოვრებაში ღვინის 

კულტურა სწორედ საქართველოდან მკვიდ-

რდება. შულავერში აღმოჩენილი უძველესი 

მოშინაურებელი ყურძნის წიპწები, რომლებიც 

ჩვ.წ-მდე 7000-6000 წლებით თარიღდება, ადას-

ტურებს, რომ იმ დროისთვის მტკვრის ხეობა-

ში, სამხრეთ და ცენტრალურ საქართველოში, 

უკვე არსებობდა კარგად განვითარებული მეღ-

ვინეობის კულტურა“. (Govern Mc., 2003).  

ვაზი მსოფლიოში ერთ-ერთ მნიშვნელოვან 

სასოფლო-სამეურნეო კულტურას წარმოად-

გენს. მას გააჩნია უძველესი ისტორიული კავ-

შირი ადამიანის ცივილიზაციის განვითარებას-

თან. მევენახეობისა და მეღვინეობის განვითა-

რებას უდიდესი მნიშვნელობა გააჩნდა ბრინ-

ჯაოს ხანიდან, როდესაც ღვინის ინტენსიურმა 

წარმოებამ საფუძველი ჩაუყარა ვაჭრობას (ჯა-

ვახიშვილი ივ., 1934). 

კულტურული მევენახეობის საწყისი ენეო-

ლითურ და ბრინჯაოს ხანას მიეკუთვნება. ამი-

ერკავკასიის, შუა და წინა აზიის მოსაზღვრე 

რაიონებში მევენახეობა ცნობილი იყო ძვ.წ. 

რამდენიმე ათეული წლის წინათ. საქართველო 

მევენახეობის ერთ-ერთი უძველესი კერაა. აქ 

ვაზის გაშენება-მოვლის პროცესი ცნობილი 

იყო ძვ.წ. 3200-3300 წლის წინ. 

ივ. ჯავახიშვილი აღნიშნავდა, რომ „მევენა-

ხეობა ძველ საქართველოში უაღრესად განვი-

თარებული იყო, რადგან ისეთი მაღალი ღირე-

ბულების ვაზ-ყურძნის ჯიშების შექმნა, როგო-

რიცაა საფერავი, რქაწითელი და სხვ., ქართველ 

მევენახეს მხოლოდ ხანგრძლივი და შეგნებუ-

ლი მზრუნველობით აღსავსე მუშაობით შეეძ-

ლო“ (ჯავახიშვილი ივ., 1935). 

საქართველოს გეოგრაფიულ სივრცეში სა-

უკეთესო გარემოა ორიგინალური, მაღალხა-

რისხოვანი მევენახეობა-მეღვინეობის განვითა-

რებისთვის, რომლის თავისებურებათა მიხედ-

ვით, ქვეყნის ტერიტორია ორ მაკროზონად (18 

მიკროზონა) იყოფა: აღმოსავლეთ და დასავ-

ლეთ საქართველოდ. მევენახეობის თითოეუ-

ლი რაიონი გამოირჩევა თავისი დამახასიათე-

ბელი ვაზის ჯიშებით, რომლებიც საუკეთესოდ 

არის შეგუებული ამ ტერიტორიების მიკროკ-

ლიმატს და მევენახეობის ტრადიციებს. კლიმა-

ტური და სხვა მახასიათებლებით გამოყოფილი 

მევენახეობა-მეღვინეობის ზონები საშუალებას 

იძლევა, წარმოებულ იქნეს მრავალი სახის, და-

ნიშნულების და ხარისხის ღვინოები.  

ნ. კეცხოველის მიხედვით, მევენახეობის 

განვითარების თვალსაზრისით, საქართველოს 

ტერიტორიაზე გამოიყოფა: 

1) მევენახეობისა და მშრალი სუბტროპი-

კული მეხილეობის სარტყელი – მოიცავს კა-

ხეთს, შირაქ-ელდარის არიდულ სივრცეს და 

ქვემო ქართლს; 

2) სუფრისა და შამპანური ღვინოების სარ-

ტყელი – მოიცავს ცენტრალური და ზემო ქარ-

თლის მხარეს დაახლოებით 1200 მ-ის სიმაღ-

ლემდე (ზემო ქართლში 1200 მ); 

3) დასავლეთ საქართველოს სუბტროპი-

კულ კულტურათა სარტყელი – გამოიყოფა 

იმერეთის, აჭარა-გურიის, აფხაზეთ-სამეგრე-

ლოს მევენახეობის ქვესარტყელები; 

4) საქართველოს შუამთის მევენახეობის 

სარტყელი – წარმოდგენილია რაჭის და ლეჩხ-

უმის მთიანი მხარის რეგიონების ქვესარტყე-

ლებით. 

საქართველოს ვაზის ჯიშობრივი შემადგენ-

ლობა საუკუნეთა განმავლობაში ყალიბდებოდა. 

საწარმოო ასორტიმენტის ჩონჩხს შეადგენს ჰა-

ვისა და ნიადაგურ პირობებთან კარგად შეგუე-

ბული ადგილობრივი ვაზის ჯიშები. საქართვე-

ლოს რელიეფის განსაკუთრებულ სირთულეს, 

ნიადაგისა და ჰავის პირობების ხშირ ცვალება-

დობას შედარებით მცირე სივრცეზე, არ შეეძლო 

არსებითი გავლენა არ მოეხდინა ვაზის ჯიშობ-

რივ შემადგენლობაზე (კეცხოველი ნ. ..., 1960).  

ვაზის, ისევე, როგორც ნებისმიერი მცენა-

რის დედამიწაზე გავრცელებას, განსაზღვრავენ 

ეკოლოგიური ფაქტორები – კლიმატი და ნია-

დაგსაფარი. მნიშვნელოვანი ფაქტორია კლიმა-

ტი, რომელიც ძირითადად განსაზღვრავს არა 

მარტო ვაზის გეოგრაფიულ გავრცელებას, არა-

მედ მისი მოვლა-მოყვანის ხასიათს და მიღე-

ბული პროდუქციის რაოდენობასა და ხარისხს. 

ამავე დროს, აღსანიშნავია სინათლის, როგორც 

ეკოლოგიური ფაქტორის მნიშვნელობა ვაზის 

ფიტოკლიმატის ფორმირებასა და ვაზის პრო-

დუქტიულობაზე.  

საქართველოში სავენახე ნიადაგების დიდი 

მრავალფეროვნებაა, საერთოდ ვაზი თითქმის 

ყველანაირ ნიადაგზე ხარობს, მაგრამ საუკეთე-

სო პროდუქტს, ანუ ღვინოს, ის მხოლოდ განსა-

კუთრებულ ნიადაგებზე და, რაც მთავარია, 

განსაკუთრებული პირობების შემთხვევაში იძ-

ლევა. ამ პირობებს წარმოადგენს სავენახე ნია-

დაგების საგანგებოდ შერჩევა და ვენახის ექ-

სპოზიცია.  

ვაზის ზრდა-განვითარებაზე, პროდუქტიუ-

ლობასა და პროდუქციის ხარისხზე რელიეფის 

არაპირდაპირი გავლენა მეტად მნიშვნელოვა-

ნია. რელიეფი დიდ გავლენას ახდენს ვენახში 

სინათლის, სითბოსა და ნალექების განაწილება-

ზე. ვაკე რელიეფთან შედარებით, სხვადასხვა 

დახრილობის მქონე მთის ფერდობები ვაზის 

უკეთეს გათბობა-განათებისა და აერაციას განა-

პირობებს, რის გამოც დამაკმაყოფილებლად ვი-

თარდება და ყურძენიც უკეთ მწიფდება, ამიტომ 

საერთო, მაკრორელიეფურ პირობებთან ერთად 

(მთა-ბარი) დიდი მნიშვნელობა აქვს ექსპოზი-

ციას და ამასთან დაკავშირებულ მიკროკლიმა-

ტურ პირობებს (თურმანიძე თ., 2003).  

ექსპოზიცია, მევენახეობის რაიონების გო-

რაკბორცვიანი რელიეფის განსაკუთრებულ გა-

ნათება-გათბობის პირობების მიხედვით, მიკ-

როზონების კომპლექსებს ქმნის, რაც ვაზის 

ზრდა-განვითარებაზე მნიშვნელოვან გავლენას 

ახდენს. უმაღლესი ხარისხის ღვინის მომცემი 

ვენახები მთელ მსოფლიოში ძირითადად ფერ-

დობებზეა განლაგებული. ამ მიზეზის გამო 

ხშირად ვაზს ფერდობის კულტურას უწოდე-

ბენ. მთის ფერდობები ვენახს იცავს ცივი ქა-

რისგან, ამასთან ერთად, ფერდობზე გაშენებუ-

ლი ვენახები აერაციის უკეთეს პირობებში იმ-

ყოფებიან ჰაერის დღე-ღამური ცირკულაციის 

მიზეზით (მთა-ხეობის ქარები). მაღალი ხარის-

ხის ცნობილი ღვინოები ისტორიულად დგე-

ბოდა და დღესაც მიიღება კახეთში მდ. ალაზ-

ნისაკენ დახრილ ფერდობებზე, იმერეთში – 

მდინარეების რიონის, ყვირილას, ძირულას ხე-

ობებში განლაგებულ ფერდობებზე. საუკეთესო 

ხარისხის ღვინოები იმერეთში მიიღება ზღ.დ.-

დან 150-250 მ სიმაღლეზე, რაჭა-ლეჩხუმში – 

400-500 მ-ზე, ქართლში (ატენის ხეობა, მუხრა-

ნის ველი) 600-700მ-ზე, ალაზნის ველზე – 500-

600 მ-ზე და ა.შ. 

საქართველო უძველესი და ტრადიციული 

აგრარული სახელმწიფოა. აღსანიშნავია, რომ 

ტერიტორიის აგროპოტენციალის მიხედვით, 

ზონირება მთლიანად ემთხვევა საქართველოს 

თანამედროვე აგროკლიმატური რესურსების 

გეოგრაფიას. 

ამჟამად საქართველოში გამოიყოფა 5 ძი-

რითადი აგროკლიმატური ზონა, რომლებიც 

ერთმანეთისგან აქტიურ ტემპერატურათა ჯა-

მით (100-ზე მაღალი ტემპერატურების წლიუ-

რი კრებსადობა), ნალექების რაოდენობით, 

სიმშრალის ინდექსით, ყინვიან დღეთა რიცხ-

ვით, ექსტრემალურ ამინდთა ტიპებით და სხვა 

აგროკლიმატური მაჩვენებლებით განსხვავდე-

ბიან. ვაზის კულტურის გავრცელება და მევე-

ნახეობის განვითარება ემთხვევა: 

1) აგროკლიმატურ ზონას, რომელიც მოი-

ცავს საქართველოს შავი ზღვის სანაპირო 

ზოლს, კოლხეთის დაბლობს, ალაზნის ველს 

და ქვემო ქართლის ვაკის ნაწილს. იგი ხასიათ-

დება ჰაერის საკმაოდ დიდი ტენიანობით (80-

85% და მეტი), აქტიურ ტემპერატურათა ჯამის 

(4200-46000), სავეგეტაციო პერიოდში ატმოსფე-

რული ნალექების (500-1500 მმ), ჰიდროთერმუ-

ლი კოეფიციენტის (1.5-4.0), უყინვო პერიოდის 

(წლის 60-80%) მაღალი მაჩვენებლებით; 

2) აგროკლიმატურ ზონას, რომელიც მოი-

ცავს დასავლეთ საქართველოს მთისწინეთებს 

და აღმოსავლეთ საქართველოს მთათაშორისი 

ბარის ძირითად ნაწილს. აქტიურ ტემპერატუ-

რათა ჯამი შეადგენს 3000-40000. სავეგეტაციო 

პერიოდში ატმოსფერული ნალექების რაოდე-

ნობა დასავლეთ საქართველოში 800-1200 მმ-ია, 

ხოლო აღმოსავლეთ საქართველოში 400-600 მმ. 

ჰიდროთერმული კოეფიციენტი მერყეობს 3.5-

დან (დასავლეთ საქართველო) 1.0-მდე (აღმო-

სავლეთ საქართველო). უყინვო პერიოდის ხან-

გძლივობა წლის მანძილზე საშუალოდ 70%-ია 

(ელიზბარაშვილი ნ., 2012). 

საქართველოს ბუნებრივი პოტენციალის 

შეფასება, რაც სოფლის მეურნეობის განვითა-

რების აუცილებელი წინაპირობაა, სასურვე-

ლია, ლანდშაფტური მიდგომით განხორციელ-

დეს. ლანდშაფტური მეთოდი იძლევა საშუა-

ლებას, გამოვლინდეს მაღალი და დაბალი პო-

ტენციალის მქონე ლანდშაფტები.  

ლანდშაფტი ის ბუნებრივი წარმონაქმნია, 

რომელსაც ახასიათებს ერთგვაროვანი გეოლო-

გიური აგებულება, რელიეფი, ჰავა, ნიადაგურ-

მცენარეული საფარი და განვითარების თავისე-

ბურებანი. ლანდშაფტი ზემოთ აღნიშნული 

კომპონენტების მჭიდრო ურთიერთკავშირის 

მეშვეობით ფუნქციონირებს. 

საქართველოს ტერიტორიაზე წარმოდგე-

ნილია 71 ტიპის ლანდშაფტი, მათგან ოთხზე 

ვრცელდება ყურძნის სხვადასხვა სახეობა, რაც 

ლანდშაფტის თითქმის 2/3-ია. დაბლობში ყურ-

ძენი თითქმის ყველა სახის ლანდშაფტურ ერ-

თეულზე გვხვდება. რაც შეეხება მთის ლან-

დშაფტებს, ყურძნის გავრცელება ემთხვევა 

არეალს – დაბალი მთის ზონიდან საშუალო სი-

მაღლის მთის ტყის ლანდშაფტების ქვედა ზო-

ნის ჩათვლით. ყურძნის მოყვანა-განვითარე-

ბისთვის ბუნებრივი პირობების შესაბამისად, 

საქართველოს ტერიტორიაზე გამოიყოფა 5 

ლანდშაფტის კატეგორია: ძალიან მაღალი, მა-

ღალი, ზომიერი, დაბალი და ძალიან დაბალი 

პოტენციალის მქონე ლანდშაფტები. ძალიან 

მაღალი პოტენციალის მქონე ლანდშაფტი აერ-

თიანებს 9 სახის ლანდშაფტურ ერთეულს და 

მოიცავს 6,657კმ2 ფართობს (საქართველოს 

მთლიანი ტერიტორიის 94%). ეს ლანდშაფტუ-

რი ერთეულები ძირითადად ემთხვევა, რო-

გორც დასავლეთ, ასევე აღმოსავლეთ საქარ-

თველოს მევენახეობა-მეღვინეობის განვითარე-

ბისთვის ყველაზე მნიშვნელოვან რეგიონებს. 

იგი მოიცავს ძირითადად ვაკე-მთისწინეთების, 

მთისწინეთების და ქვემო რაჭის (რაჭის ქვაბუ-

ლი) ლანდშაფტებს. აქ მთავარია ის ფაქტი, რომ 

საზღვრები ემთხვევა არა ადმინისტრაციული 

საზღვრების, არამედ ლანდშაფტის საზღვრებს. 

მაღალი პოტენციალის მქონე ლანდშაფტები, 

ასევე აერთიანებს 9 სახის ლანდშაფტს – აღმო-

სავლეთ და დასავლეთ საქართველოს ვაკისა 

და მთისწინეთის, დასავლეთ საქართველოს 

ქვედა მთის კარსტულ და სამხრეთ საქართვე-

ლოს მთათაშორისი ქვაბულების ლანდშაფტს, 

წარმოდგენილია 6,84კმ2-ის ფართობზე (საქარ-

თველოს ტერიტორიის 9,8%). ზომიერი პოტენ-

ციალის მქონე ლანდშაფტები აერთიანებს 12 

სახის ლანდშაფტურ ერთეულს – დაბლობის, 

მთისწინეთის და ასევე ქვედა მთის ლანდშაფ-

ტების უმეტესობას, ფართობით 10,28კმ2 (საქარ-

თველოს ტერიტორიის 14,8%). დაბალი და ძა-

ლიან დაბალი პოტენციალის მქონეა საქართვე-

ლოს ლანდშაფტების უმრავლესობა, რომელ-

თაგან პირველი 4 (ფართობი 2,5 კმ2 – საქართვე-

ლოს ტერიტორიის 3,6%), ხოლო მეორე 37 

(ფართობი 43,51კმ2 – საქართველოს ტერიტო-

რიის 62,4%) სახის ლანდშაფტურ ერთეულს 

მოიცავს (Nikolaishvili D., Sartania D., 2015). 

ჩვენი ქვეყნის ბუნებრივ-ეკოლოგიური პი-

რობები, ვაზისთვის გამოსადეგი ფართობების 

სიუხვე, მიღებული პროდუქციის ნაირსახეობა 

და მაღალი ხარისხი, აგრეთვე, ვაზის ჯიშების 

მრავალფეროვნება ფართო პერსპექტივას იძ-

ლევა მევენახეობის და ხარისხოვანი მეღვინეო-

ბის განვითარებისთვის. 

მსოფლიო ვენახების ფართობის 0,8% სა-

ქართველოზე მოდის. 2004 წლის აღწერის მო-

ნაცემებით, ვენახის საერთო ფართობმა საქარ-

თველოში 48,0 ათასი ჰა შეადგინა. 1960 წელს ეს 

მაჩვენებელი 77,9 ათასი ჰა იყო, 1970 წელს – 

66,8 ათასი ჰა, ხოლო 1984 წელს – 87,9 ათასი ჰა. 

ოფიციალური წყაროებით, აღნიშნული მონა-

ცემების განახლება არ მომხდარა, თუმცა, სა-

ქართველოს სოფლის მეურნეობის სამინის-

ტროს მიერ მოწოდებული საორიენტაციო მო-

ნაცემების თანახმად, იმერეთის რეგიონში ვენა-

ხების ფართობებია დაახლოებით 20 000 ჰა, კა-

ხეთში – 33 582 ჰა, ხოლო რაჭის რეგიონში კი – 

570 ჰა, დანარჩენ რეგიონებში – 1848 ჰა. საქარ-

თველოში კი ვენახების ფართობის საორიენტა-

ციო მაჩვენებელმა 2014 წელს 56 ათას ჰა-ს მი-

აღწია (ხარაიშვილი ე., 2017).  

საქართველოში ვენახების ფართობის უმე-

ტესი ნაწილი ქვეყნის აღმოსავლეთზე მოდის, 

კერძოდ, კახეთში ვენახების მთლიანი რაოდე-

ნობის 68%-ია, დასავლეთში წამყვანია იმერე-

თი, სადაც შესაბამისი მაჩვენებელი 18%-ია, 9% 

მოდის ქართლზე, დანარჩენი 5% კი სხვა რე-

გიონებზე (საქართველოს სტატისტიკის ეროვ-

ნული სამსახური http: //gostat.ge/). აღსანიშნა-

ვია, რომ აჭარის რეგიონში ვაზი გავრცელე-

ბულია იგივე სიმაღლით დიაპაზონში, რო-

გორც თითქმის საქართველოს ყველა მხარეში 

და ის მოიცავს 14 ლანდშაფტურ ერთეულს. ამ 

მხრივ გამორჩეულია აგრეთვე ქართლის რეგი-

ონი, სადაც ვაზი გავრცელებულია 13 ლან-

დშაფტურ ერთეულზე. ყურძნის მოსაყვანად 

ნაკლები სიმაღლის დიაპაზონია დამახასიათე-

ბელი რაჭა-ლეჩხუმისთვის (3 ლანდშაფტური 

ერთეული), მიუხედავად იმისა, რომ ამ რეგი-

ონს ყურძნის სახეობების მიხედვით პირველი 

ადგილი უკავია საქართველოში (Nikolaishvili 

D., Sartania D., ...2015). 

2. ღვინის ტურიზმის მნიშვნელობა ქვეყნის  

სოციალურ-ეკონომიკური განვითარებისათის 

ქართველი ხალხისთვის ვაზი და ღვინო 

სოციალურ-კულტურული ცხოვრების, რელი-

გიის, კეთილდღეობისა და სიწმინდის განუყო-

ფელი ნაწილია, რომელსაც სჭირდება დაცვა და 

მთელი მსოფლიოსთვის გაცნობა. საქართველო 

სწორედ ისეთ ქვეყანას წარმოადგენს, რომელიც 

სთავაზობს ვიზიტიორებს: 8000-წლიან ღვინის 

ისტორიას, 500-ზე მეტ ენდემურ ვაზის ჯიშს, 

ქვევრის ღვინის დაყენების უძველეს ქართულ 

ტრადიციულ მეთოდს, უგემრიელეს ქართულ 

სამზარეულოს, კარგ კლიმატს და ბუნებრივ გა-

რემოს, უძველეს ადათებს, კულტურასა და 

ტრადიციებს. ღვინის ტურიზმი მჭიდროდ 

არის დაკავშირებული გასტრონომიულ ტუ-

რიზმთან, აგრო და ეკოტურიზმთან, რომლე-

ბიც ქვეყნის ეკონომიკისთვის პრიორიტეტულ 

და მნიშვნელოვან მიმართულებებს წარმოად-

გენენ. 

ქვეყნის მასშტაბით, სოფლად ტურიზმის 

განვითარება, როგორც დამატებითი შემოსავ-

ლების წყარო, აღმოფხვრის სოციალურ-ეკონო-

მიკურ პრობლემებს. ცხადია, უმჯობესია საქმი-

ანობის ისეთი სფეროს მოძებნა, რომელიც მო-

სახლეობისთვის ტრადიციულია და ამასთან, 

ხასიათდება შედარებით ნაკლები დანახარჯე-

ბით და მოგების მაღალი მარჟით. ასეთი დარგი 

საქართველოსთვის მევენახეობა-მეღვინეობა 

და, შესაბამისად, ღვინის ტურიზმია, მით უმე-

ტეს, რომ ამ ტურისტულ პროდუქტზე მოთხ-

ოვნა ზრდადია. ღვინის ტურიზმს შეუძლია 

გადამწყვეტი როლი შეასრულოს მოსახლეობის 

ცხოვრების დონის გაუმჯობესებისა და სოფ-

ლის თვითმყოფადობის შენარჩუნებაში, ქვეყ-

ნის რეგიონალურ განვითარებაში, საქართვე-

ლოს უნიკალური ბუნებრივი მემკვიდრეობის 

დაცვაში (ხარაიშვილი ე., 2017). 

ღვინის ტურიზმი, დღეისათვის ყველაზე 

გავრცელებული განმარტების მიხედვით, არის 

ვიზიტიორთა მიერ ვენახებისა და ღვინისადმი 

მიძღვნილ სანახაობებზე დასწრება, რომლის 

სამოტივაციო ფაქტორია ღვინის დეგუსტაცია 

და/ან რეგიონის მევენახეობა-მეღვინეობის თა-

ვისებურებების გაცნობა (Hall C.M. Macionis N. 

1998). ღვინის ტურიზმს ხშირად განიხილავენ 

როგორც ეკონომიკის ძრავას, რომელსაც აქვს 

იმის პოტენციალი, რომ სარგებლობა მოუტა-

ნოს რეგიონალურ და ადგილობრივ დაინტერე-

სებულ მხარეებს. იგი მეღვინეებს უქმნის ბაზ-

რის გაფართოების შესაძლებლობას და, შესაბა-

მისად, შემოსავლების გაზრდის, ხოლო სახელ-

მწიფო ბიუჯეტს – გადასახადებით მიღებული 

შემოსავლებით შევსების შესაძლებლობას 

(Williams P.W. Graham K. 2006).  

ღვინის ტურიზმი სხვა სექტორებს შორის 

ყველაზე წარმატებით ვითარდებოდა ბოლო 

პერიოდამდე მთელ მსოფლიოში. იგი ტურის-

ტული საქმიანობის სწრაფად მზარდ მიმართუ-

ლებას წარმოადგენდა საქართველოშიც, რომ-

ლის პროდუქტს ჰყავდა მოტივირებული მომ-

ხმარებელი და მწარმოებელი. მიუხედავად 

იმისა, რომ იგი ეკონომიკური აქტივობის ახალ 

დარგს წარმოადგენდა და წარმატებით იდგამ-

და ფეხს, განვითარების ინდუსტრიული დონი-

სათვის არ მიუღწევია. ღვინის ტურიზმი ვი-

თარდებოდა საქმიანობის ახალი დარგისათვის 

დამახასიათებელი სიძნელეების გარემოში, 

მაგრამ ითვლებოდა ქართული ტურიზმის 

ერთ-ერთ ყველაზე პერსპექტიულ მიმართუ-

ლებად. ქართული ტურიზმი კი ბოლო წლებში 

ქვეყნის ერთ-ერთ მნიშვნელოვან სექტორად ჩა-

მოყალიბდა, რომელიც მშპ-ის 11,5%-ს აწარმო-

ებდა. 2019 წელს საქართველოს ტურიზმის 

სფეროში დასაქმებული იყო 150 ათსი ადამია-

ნი. 2020 წლის იანვარ-თებერვალში საერთაშო-

რისო მოგზაურთა რიცხვი 10%-ით, ხოლო აქე-

დან მიღებული შემოსავალი 6%-ით გაიზარდა 

(ტურიზმის ამოქმედების ანტიკრიზისული 

გეგმა, 2020), მაგრამ კორონავირუსით გამოწვე-

ულმა პანდემიამ, ფაქტობრივად, ერთ დღეში 

შეცვალა ქვეყნის ყოველდღიური ცხოვრება. 

პანდემიის დაწყების დღიდან აშკარად გამოჩ-

ნდა, რომ დარტყმის პირველ ხაზზე იყო ტუ-

რისტული ბიზნესი (გახარია გ. 2020). მარ-

თლაც, საქართველოს ტურიზმის ადმინისტრა-

ციის მონაცემებით, 2020 წლის თებერვალში სა-

ერთაშორისო ტურისტთა რაოდენობა წინა 

წლის ამავე პერიოდთან შედარებით უკვე 0,7%-

ით შემცირდა. იმავე მარტის თვიდან 62,3 %-

ით, ხოლო აპრილში 95,5%-ით შემცირდა საერ-

თაშორისო მოგზაურთა ვიზიტები. СOVID-19-

ით გამოწვეული საფრთხეები, სახელმწიფო 

საზღვრების ჩაკეტვა, მოგზაურობის შეზღუდვა 

და „შინ დარჩენის“ აუცილებლობა ყველაზე ნე-

გატიურ გავლენას ტურიზმზე მოახდენს (EPRC 

2020). 

იმის გამო, რომ კორონავირუსის წინააღ-

მდეგ ბრძოლის ძირითად საშუალებას წარმო-

ადგენს ადამიანთა მობილობის შემცირება, უნ-

და დავასკვნათ, რომ პანდემია განსაკუთრებით 

მძიმე გავლენას მოახდენს ღვინის ტურიზმზე. 

საქმე ის არის, რომ ტურისტული აქტივობის 

პროცესისათვის განსაკუთრებული მნიშვნე-

ლობა აქვს სტუმარ-მასპინძლის პირად ურთი-

ერთობას. დადგენილია, რომ ღვინის საწარმოს 

პერსონალთან პირადი ურთიერთობა წარმო-

ადგენს ღვინის ტურისტული პროდუქტის უმ-

ნიშვნელოვანეს კომპონენტს, რომელიც გადამ-

წყვეტ როლს ასრულებს ღვინის ტურით მიღე-

ბული საერთო შთაბეჭდილების ჩამოყალიბე-

ბაში (Roberts L. Sparkc B. 2006). ღვინის ტურის-

ტული ბიზნესის გარემო და, შესაბამისად, ბიზ-

ნესი, სისტემატურად განიცდის რაოდენობრივ 

და თვისობრივ ცვლილებებს. ეს ცვლილებები, 

რომელთა ცოდნა აუცილებელია ღვინის ტუ-

რიზმის მენეჯმენტისათვის, განსაკუთრებული 

რელიეფურობით გამოვლინდა დღეს – პანდე-

მიის პირობებში. საქართველოს მთავრობის მი-

ერ შემუშავებული ტურიზმის ამოქმედების ან-

ტიკრიზისულ გეგმაში ღვინის ტურიზმი მიჩ-

ნეულია „ახალი მოთხოვნადი“ ტურისტული 

პროდუქტების წარმოების განვითარების ერთ-

ერთ სახედ (ტურიზმის ამოქმედების ანტიკრი-

ზისული გეგმა, 2020). 

ტურიზმის განვითარების სტრატეგია, სა-

ერთაშორისო გამოცდილების მიხედვით, ღვი-

ნის ტურიზმს მიიჩნევს ტურიზმის რეგიონა-

ლური განვითარების უმნიშვნელოვანეს მიმარ-

თულებად (Taylor R. 2006). 

გაეროს მსოფლიო ტურიზმის ორგანიზა-

ციის გენერალური მდივნის ზურაბ პოლოლი-

კაშვილის შეფასებით, იმედის მომცემია ევრო-

კავშირის მიერ 2020 წლის მაისში შემუშავებუ-

ლი ტურიზმის განახლების ღონისძიებათა გეგ-

მა. მოგზაურობის შეზღუდვების გაუქმება ჯერ 

ქვეყნის შიგნით, შემდეგ კი საერთაშორისო 

ფარგლებში, რასაც ეს გეგმა ითვალისწინებს, 

შესაძლებელს გახდის მრავალი სოციალური 

თუ ეკონომიკური სარგებლის მიღებას არა 

მხოლოდ ევროპაში, არამედ აგრეთვე მთელ 

მსოფლიოში. ყველა რგოლში, მგზავრობის, ღა-

მისთევის, კვების და დასვენების სფეროებში 

უფრო უსაფრთხო და სანდო გახდება ტურის-

ტული მომსახურება. ნდობა კი ჩვენი დღევან-

დელი ცხოვრების „ახალი ნორმების“ ახალი ვა-

ლუტაა. თუ ადამიანები ენდობიან თავიანთ 

მთავრობებს და ტურისტულ სექტორს უსაფ-

რთხოების უზრუნველყოფაში, ისინი ხვალვე 

დაიწყებენ მოგზაურობას (UNWTO 2020). ტუ-

რიზმის გლობალური კრიზისის კომიტეტის 

განცხადების მიხედვით (2020 წლის დეკემბე-

რი), მოგზაურები არ უნდა განვიხილოთ, რო-

გორც მაღალი რისკის მატარებელი ჯგუფები 

(Global Tourism Crisis Committee 2020). 

3. ღვინის ტურიზმის მდგომარეობის კვლევა 

რაჭის რეგიონში 

ღვინის ტურიზმი, კორონა ვირუსის პანდე-

მიით შექმნილი ვითარების გამო დღეს არასა-

ხარბიელო მდგომარეობაშია. ამ შეფასების და 

მდგომარეობის გაუმჯობესების შესახებ სპეცია-

ლისტთა მოსაზრებები არაერთგვაროვანია. ხში-

რად გაუმჯობესების ღონისძიებები მხოლოდ 

სასურველობის ხასიათს ატარებენ. აქედან გა-

მომდინარე, ინტერესმოკლებული არ უნდა იყ-

ოს პანდემიის პერიოდში ღვინის ტურიზმის 

მდგომარეობის შესახებ ინფორმაციული ბანკის 

გამდიდრება ქვეყნის ცალკეული რეგიონების 

მიხედვით. როგორ იმოქმედა ღვინის ტურიზ-

მის ბიზნესზე პანდემიით შექმნილმა ვითარე-

ბამ, როგორ შეიძლება განვითარდეს ღვინის 

ტურიზმი პანდემიის პერიოდში და რა ღონის-

ძიებებით შეიძლება ღვინის ტურისტული ბიზ-

ნესის შენარჩუნება პოსტპანდემიური პერიო-

დის დადგომამდე? ამ კითხვებზე პასუხის გასა-

ცემად ჩავატარეთ კვლევა რაჭის რეგიონში. 

2019 წლის იანვარ-თებერვალში ჩვენ მიერ 

ჩატარებული რაჭის ტურისტული პროდუქტე-

ბისადმი ვიზიტიორთა პრეფერენციული და-

მოკიდებულების გარკვევისათვის ჩატარებულ-

მა გამოკითხვებმა აჩვენა ტურისტთა საკმაოდ 

დიდი ნაწილის (23,6%) დაინტერესება ღვინის 

დეგუსტაციით, რაც ღვინის ტურიზმის მდგო-

მარეობის სპეციალური გამოკვლევის სტიმუ-

ლი გახდა (ვაწაძე ი., 2020). 

ამბროლაურის ტურიზმის საინფორმაციო 

ცენტრის მონაცემებით გაირკვა, რომ ამ პერიო-

დისათვის რაჭაში ფუნქციონირებდა 17 ღვინის 

საწარმო, რომლებიც ღვინის ტურისტულ ბიზ-

ნესს ეწეოდნენ. გამოკითხული იყო 17-ვე მარ-

ნის მფლობელი.  

გამოკითხულთა უმეტესობა აცხადებს, რომ 

მათ ბიზნესზე ძალიან ცუდად იმოქმედა პან-

დემიამ – მინიმუმამდე შეუმცირდათ შემოსა-

ვალი. რესპონდენტთა უმეტესობა (88,2%) 

თვლის, რომ შექმნილი სიტუაციის ძირითადი 

მიზეზია სახელმწიფო საზღვრების ჩაკეტვა, 

ხოლო 11,8%-ის მიხედვით, მთვარი ხელშემ-

შლელი ფაქტორია მთავრობის მიერ შემოღებუ-

ლი ეპიდრეგულაციები. პანდემიამდე ღვინის 

მარნებს ძირითადად სტუმრობენ უცხოელი 

ტურისტები. ღვინის ტურები უფრო მეტად 

მიმზიდველი იყო საშუალო ასაკისა და უფრო-

სი ასაკის ვიზიტიორებისათვის. ტურისტებს 

ხიბლავდათ ყურძნის დაკრეფის, დაწურვის და 

ღვინის წარმოების სხვადასხვა ეტაპში მონაწი-

ლეობის მიღება. ტურის საშუალო ღირებულე-

ბა კაცზე მერყეობდა 50-150 ლარამდე, ხოლო 

2020 წელს უკვე ტურისტების ძირითადი ნაწი-

ლი საქართველოს მოქალაქეები იყვნენ და ერ-

თი ტურისტი ხარჯავდა საშუალოდ 50 ლარამ-

დე. გაირკვა, რომ ღვინის დეგუსტაციის გარდა, 

ყველა საწარმოს შეუძლია ტურისტული მომსა-

ხურების ისეთი ფორმების შეთავაზება, როგო-

რიცაა მარნის დათვალიერება და რთველში მო-

ნაწილეობა. გარდა ამისა, სხვადასხვა მარნები 

ეწევიან სხვა სახის მომსახურეობასაც: ტურის-

ტთა დაბინავებას – 6 მარანი (35,3%), კვებით 

მომსახურეობას – 8 მარანი (47%).  

არაერთგვაროვანია ასევე რესპონდენტთა 

შეხედულებები ანტიკრიზისული გეგმის ეფექ-

ტიანობის შესახებ: ნაწილი მიიჩნევს, რომ ან-

ტიკრიზისული გეგმა ეფექტიანი იქნება მხო-

ლოდ დიდი ფირმებისათვის, ხოლო ნაწილი 

თვლის, რომ ამ გეგმით ვერ მოხერხდება ღვინის 

ტურიზმის შენარჩუნება 2020 წლის დონემდე.  

კითხვებზე, თუ როგორია ბიზნესმენთა 

მოლოდინი და აქვთ თუ არა არსებულ სიტუა-

ციასთნ ბიზნესის ადაპტირების რაიმე გეგმა, 

პასუხები ასეთი იყო: 11 ბიზნესმენი აცხადებს, 

რომ ცდილობენ, შეინარჩუნონ ბიზნესი ღვინის 

გაყიდვების დივერსიფიცირებით, ხოლო 6 ბიზ-

ნესმენს არავითარი გეგმა არ გააჩნია.  

რესპონდენტები აღნიშნავენ, რომ შემცირ-

და ტურის დროს სტუმართა მიერ ღვინის შეძე-

ნის მოცულობა, ასევე ყველა მათგანს მიაჩნია, 

რომ მეღვინეობისა და ტურიზმის მჭიდრო კავ-

შირის გარეშე ღვინის წარმოება არსებითად 

შემცირდება.  

რესპონდენტთა უმეტესობის (87,5%) აზ-

რით, პანდემიის პერიოდში ღვინის ტურიზმი-

სათვის მხარდაჭერა უნდა გააქტიურდეს ღვი-

ნის გაყიდვების ორგანიზების ხელშეწყობით. 

ამასთან უმეტესობა (68,7%) თვლის, რომ ღვი-

ნის გაყიდვების ორგანიზაციისათვის სახელ-

მწიფო მხარდაჭერა ნიშნავს ღვინის პოპულა-

რიზაციის ხელშეწყობას. 23,5% მიიჩნევს, რომ 

მნიშვნელოვანი მხარდაჭერა იქნება მაღაზიებ-

ში ადგილების გამოყოფა. 

რესპონდენტთა უმეტესობა (81,3%) ფიქ-

რობს, რომ პანდემიის დროს შეზღუდული ფი-

ნანსური შესაძლებლობების პირობებში, უმჯო-

ბესი იქნებოდა ხელთ არსებული ფინანსების 

მოხმარება ტურისტთა მიღებისა და მომსახუ-

რებისათვის საჭირო ინფრასტრუქტურის გაუმ-

ჯობესებისათვის. 17,3% ფიქრობს, რომ ფულად 

სახსრებს გამოიყენებდა ღვინის წარმოების 

ტექნოლოგიური მოწყობილობების შესაქმნე-

ლად.  

საინტერესოა ბიზნესმენთა დამოკიდებუ-

ლება შიდა ტურიზმისადმი. ყველა მათგანი 

ფიქრობს, რომ ღვინის ტურიზმის გადარჩენა 

შეიძლება შიდა ტურიზმის გააქტიურებით. 

დასკვნა 

საქართველოს გეოგრაფიული გარემოს გან-

საკუთრებული მნიშვნელობა ენიჭება მევენახე-

ობის განვითარებისთვის. ვაზის უნიკალური 

ჯიშების ჩამოყალიბების პროცესი უკავშირდე-

ბა სწორედ იმ გეოგრაფიულ პირობებს, როგო-

რიცაა: რელიეფის სირთულე, ჰავის, ნიადაგუ-

რი პირობების სხვადასხვაობა და გარემოში 

მიმდინარე პროცესები. ქვეყნის ტერიტორიაზე 

წარმოდგენილ შვიდი ათეული ტიპის ლან-

დშაფტიდან ოთხზე ვრცელდება ყურძნის სხვა-

დასხვა სახეობა, რაც ლანდშაფტის თითქმის 

2/3. ქვეყნის ბუნებრივ-ეკოლოგიური პირობე-

ბი, ვაზისთვის გამოსადეგი ფართობების სიუხ-

ვე, მიღებული პროდუქციის ნაირსახეობა და 

მაღალი ხარისხი, აგრეთვე, ვაზის ჯიშების მრა-

ვალფეროვნება ფართო პერსპექტივას იძლევა 

მევენახეობის და ხარისხოვანი მეღვინეობის 

განვითარებისთვის, რაც საფუძველია ღვინის 

ტურიზმის ინდუსტრიისთვის. გამოვლინდა, 

რომ COVID-19-ით წარმოქმნილმა ვითარებამ, 

ისე, როგორც მთელ ეკონომიკაზე, ღვინის ტუ-

რიზმის განვითარებაზეც მძიმე გავლენა მოახ-

დინა.  

გამოკითხვით დადგინდა, რომ ღვინის ტუ-

რიზმი, კორონა ვირუსის პანდემიით შექმნილი 

ვითარების გამო დღეს არასახარბიელო მდგო-

მარეობაშია. გამოკითხულ რესპონდენტთა 

უმეტესობა აცხადებს, რომ მათ ბიზნესზე ძა-

ლიან ცუდად იმოქმედა პანდემიამ – მინიმუ-

მამდე შეუმცირდათ შემოსავალი და ამის მიზე-

ზად სახელმწიფო საზღვრების ჩაკეტვას მიიჩ-

ნევს, თუმცა ყველა მათგანი ფიქრობს, რომ 

ღვინის ტურიზმის გადარჩენა შესაძლებელია 

შიდა ტურიზმის გააქტიურებით.  

ზემოთ აღვნიშნეთ კრიზისიდან თავის დაღ-

წევის შესახებ სპეციალისტთა ოპტიმისტური 

ხედვები. ასეთივე ტენდენცია შეიმჩნევა ჩვენი 

გამოკითხვითაც. გამოკითხული რესპონდენ-

ტები ამ პერიოდს აქტიურად იყენებენ მარნის 

ინფრასტრუქტურის გასაუმჯობესებლად, სხვა-

დასხვა არხების საშუალებით ცდილობენ ღვი-

ნის გაყიდვების დივერსიფიცირებას. 

• ჩვენი აზრით, გამოსავალი უნდა ვეძებოთ 

ღვინის შიდა ტურიზმის განვითარებაში.  

• პანდემიის პერიოდში შიდა ტურიზმის გა-

აქტიურებით შეიძლება მოხერხდეს რო-

გორც მთლიანად ტურისტული სექტორის, 

ასევე, კონკრეტულად ღვინის ტურისტუ-

ლი ბიზნესის გადარჩენა. 

• მეღვინეებმა მთელი ძალისხმევა ადგი-

ლობრივი მომხმარებლის ინტერესის და 

ცნობიერების გასაზრდელად უნდა მიმარ-

თონ. ეს უზრუნველყოფს უფრო ზუსტ სა-

მომავლო გათვლებს. რასაკვირველია, შიდა 

ტურიზმი ვერ გახდება საერთაშორისო 

ტურიზმის საპირწონე, მაგრამ ადგილობ-

რივ მცირე მარნებს გარკვეულ შეღავათს 

მაინც მოუტანს. 

• მცირე მარნების მფლობელთათვის უნდა 

დაიწყოს საგანმანათლებლო პროექტები, 

უნდა მოხდეს საოჯახო მარნების თანამ-

შრომლების გადამზადება, რათა მიეცეთ 

ზუსტი რეკომენდაციები კოვიდრეგულა-

ციებთან დაკავშირებით;  

• საოჯახო მარნებს, საჭიროების შემთხვევა-

ში, უნდა მიეცეთ დაბალპროცენტიანი სეს-

ხების აღების შესაძლებლობა; მნიშვნელო-

ვანია სახელმწიფოს მხარდაჭერა ტურიზ-

მის, მათ შორის, ღვინის ტურიზმის პოპუ-

ლარიზაციისა და განვითარებისათვის;  

• მცირე მარნების ცნობადობის გაზრდის მიზ-

ნით, ეფექტური იქნება შეიქმნას ერთიანი 

ელექტრონული პლატფორმა, სადაც განთავ-

სდება როგორც ინფორმაცია, ასევე ვიდეომი-

მოხილვები მარნების შესახებ. ეს იქნება კარ-

გი რეკლამა და საშუალებას მისცემს მარნებს, 

მიიზიდონ მომხმარებლები და სხვადასხვა 

ქვეყნის იმპორტიორი კომპანიები. 

საავტომობილო გზების მშენებლობის გარემოზე                             

ზემოქმედების შეფასება 

გელა სანდოძე  

ივანე ჯავახიშვილის სახელობის  

თბილისის სახელმწიფო უნივერსიტეტის დოქტორანტი 

Gela.sandodze@gmail.com 

ანოტაცია 

საქართველოში არაერთი საერთაშორისო და ადგილობრივი მნიშვნელობის საავტომობილო გზის 

მშენებლობის პროექტი ხორციელდება. საავტომობილო გზის ინფრასტრუქტურის მოწყობას სასიცოცხ-

ლო მნიშვნელობა აქვს რეგიონის და ქვეყნის განვითარებისთვის.  

სტატიაში განხილულია იმ ზემოქმედების შეფასება, რომელსაც ახდენს ასეთი საქმიანობა გარემოზე. 

ასევე განხილულია საავტომობილო გზების მშენებლობის გარემოზე ზემოქმედების ტიპები, გამოკვეთი-

ლია ის გეოგრაფიული (ლანდშაფტური) ობიექტები, რომლებიც ექცევა ზემოქმედების ქვეშ, განსაზღ-

ვრულია ის ძირითადი გარემოსდაცვითი კანონმდებლობა, რომელიც უკავშირდება მსგავსი ტიპის პრო-

ექტის განხორციელებას. 

საკვანძო სიტყვები: საავტომობილო გზები, გარემოზე ზემოქმედება, ლანდშაფტი, მონიტორინგი. 

ENVIRONMENTAL IMPACT ASSESSMENT                                              

OF ROAD CONSTRUCTION 
Gela Sandodze  

Ivane Javakhishvili Tbilisi State University PhD student  
Gela.sandodze@gmail.com 

Annotation 
.Numerous international and local road construction projects are being implemented in Georgia. The arrangement 

of the road infrastructure is of vital importance for the development of the region and the country. 
The article discusses the assessment of the impact that such activities have on the environment. As well as the 

types of environmental impact of road construction, the geographical (landscape) objects that are affected are 
identified. The environmental legislation related to the implementation of a similar type of project is outlined. 

Keywords: Roads, Environmental Impact, Landscape, Monitoring. 

შესავალი 

საქართველოში არაერთი საერთაშორისო 

და ადგილობრივი მნიშვნელობის საავტომობი-

ლო გზის მშენებლობის პროექტი ხორციელდე-

ბა. მაგალითად, 2018-დან 2024 წლამდე მიმდი-

ნარეობს 10 პროექტი, რომელიც უკავშირდება 

როგორც მაგისტრალების, ასევე ადგილობრივი 

მნიშვნელობის გზის მშენებლობას (მათ შორის, 

საავტომობილო გზის სიგრძე 135 კმ). დროის ამ 

პერიოდში ასევე დასრულდა 8 პროექტი, რო-

მელშიც საავტომობილო გზამ შეადგინა დაახ-

ლოებით 85 კმ (http://www.georoad.ge/uploads/files/ 

dasrulebuli%202018-2024.pdf).  

საავტომობილო გზის ინფრასტრუქტურის 

მოწყობას სასიცოცხლო მნიშვნელობა აქვს რე-

გიონის და ქვეყნის განვითარებისთვის. `საქარ-

თველოს საერთაშორისო და შიდასახელმწიფო-

ებრივი მნიშვნელობის საავტომობილო გზების 

ნუსხის დამტკიცების შესახებ“ საქართველოს 

მთავრობის 2014 წლის 18 ივნისის №407 დად-

გენილების მიხედვით საქართველოს ამ დრო-

ისთვის გააჩნია 1595 კმ საერთაშრისო და 5371 კმ 

შიდასახელმწიფოებრივი სიგრძის გზა. 

 

სურ. 1. საქართველოს ძირითადი საავტომობილო გზები (http://www.georoad.ge) 

საავტომობილო გზების მშენებლობა საქარ-

თველოს კანონის გარემოზე ზემოქმედების შე-

ფასების კოდექსის მიხედვით, გარემოსდაცვით 

გადაწყვეტილებას დაქვემდებარებული საქმია-

ნობაა. შესაბამისად, ასეთი პროექტის განხორ-

ციელება საჭიროებს გარემოზე ზემოქმედების 

შეფასებასთან დაკავშირებული პროცედურე-

ბის გავლას. გარემოზე ზემოქმედების შეფასე-

ბის პროცედურების გავლა გულისხმობს საქარ-

თველოს გარემოს დაცვისა და სოფლის მეურ-

ნეობის სამინისტროში სკოპინგის განცხადები-

სა და ანგარიშის წარდგენას, ხოლო შემდეგ გა-

რემოზე ზემოქმედების შეფასების ანგარიშის 

წარმოდგენას.  

საქართველოს საავტომობილო გზების ქსე-

ლი, თავისი დანიშნულებიდან გამომდინარე, 

იყოფა საერთო სარგებლობის და საუწყებო სა-

ავტომობილო გზებად. 

საერთო სარგებლობის საავტომობილო 

გზებს მიეკუთვნება სახელმწიფო ბალანსზე არ-

სებული საავტომობილო გზები, რომლებზე-

დაც არ არის შეზღუდული ფიზიკური და იური-

დიული პირების შესვლა. 

საერთო სარგებლობის საავტომობილო გზე-

ბი სამეურნეო და ადმინისტრაციული მნიშვნე-

ლობის მიხედვით იყოფა: საერთაშორისო, ში-

დასახელმწიფოებრივ და ადგილობრივი მნიშ-

ვნელობის გზებად.  

საუწყებო საავტომობილო გზებს მიეკუთ-

ვნება საერთო სარგებლობის საავტომობილო 

გზებიდან ორგანიზაციებამდე მისასვლელი 

გზები (მჭედლიშვილი კ. და სხვ., 2009). 

საავტომობილო გზის მშენებლობის და ექ-

სპლუატაციისას გარემოზე პოტენციური ზე-

მოქმედება შესაძლებელია იყოს: 

 ლანდშაფტის ბუნებრივი მახასიათებლე-

ბის განადგურება; 

 ცხოველთა მიგრაციის გზების გადაკეტვა; 

 გეოდინამიური პროცესების პროვოცირება 

და სტიმულირება; 

 ნაშალი მასალის რაოდენობის ზრდა მიმ-

დებარე ტერიტორიებსა და მდინარეებში; 

 ჰაერის, ნიადაგებისა და წყლის დაბინძუ-

რება; 

 განსახლების და ბიზნესის ტრანსფორმაცია; 

 მიწათსარგებლობის ფორმების ცვლილება; 

 არქეოლოგიურ და კულტურულ ობიექ-

ტებზე ზემოქმედება; 

 ინფრასტრუქტურის ობიექტების დაზიანება; 

 ტექნოგენური ავარიების საფრთხის ზრდა; 

 კარიერების და ნაგავსაყრელების წარმოქ-

მნა (საყოფაცხოვრებო, სამშენებლო და ინერ- 

ტული ნარჩენების სახით) (ელიზბარაშვი-

ლი ნ., 2016). 

საქართველოში აღნიშნული თემატიკით 

შეფასების მეთოდოლოგია პრაქტიკულად არ 

ხორციელდება. გარემოზე ზემოქმედების ანგა-

რიშში გამოყენებული შეფასების მეთოდოლო-

გია ძირითადად ეფუძნება ძველი საბჭოთა 

ნორმების გამოყენებას და იშვიათად ამა თუ იმ 

სამეცნიერო ლიტერატურის მიმოხილვას. 

მსგავსი ტიპის კვლევები (გარემოზე ზემოქ-

მედების შეფასების ანგარიშების პროექტები) სა-

ქართველოში ტარდება სხვადასხვა საავტომობი-

ლო გზების მშენებლობის პროცესში, სადაც მო-

ნაწილეობას იღებენ საქართველოს საავტომობი-

ლო გზების დეპარტამენტი, სხვადასხვა გარემოს-

დაცვითი კერძო საკონსულტაციო ფირმები, ასე-

ვე იურიდიული და ფიზიკური პირები და სხვ. 

კვლევის მეთოდები 

გამოყენებული იქნა კვლევის შედარებითი, 

კარტოგრაფიული და სტატისტიკური მეთოდი. 

ასევე გეოგრაფიული ანალიზის და სინთეზის 

მეთოდები. განხილულ იქნა საავტომობილო 

გზის მშენებლობასთან დაკავშირებული გარე-

მოზე ზემოქმედების შეფასების ანგარიშები, 

რომლებიც მომზადებულია სხვადასხვა ორგა-

ნიზაციისა და სპეციალისტის მიერ.  

ძირითადი შედეგები 

1. საავტომობილო გზების მშენებლობის გარე-

მოზე ზემოქმედების ანგარიში  

იგი უნდა მოიცავდეს ისეთ ძირითად ინ-

ფორმაციებს, როგორიცაა: ზოგადი ინფორმა-

ცია პროექტზე, პროექტთან დაკავშირებული 

კანონმდებლობა, საქმიანობის განსახორციელე-

ბელი ტერიტორიის სოციალური და ბუნებრი-

ვი პირობების დახასიათება, ინფორმაცია ნია-

დაგზე, კლიმატზე, გეოლოგიურ აგებულებაზე, 

საქმიანობის განხორციელების შედეგად წარ-

მოქმნილ ნარჩენებზე ინფორმაცია (რაოდენო-

ბა, სახეობა და სხვ.) და ა. შ.  

ანგარიშში ასევე უნდა იყოს ასახული ზე-

მოქმედების შეფასება ისეთ ძირითად გეოგრა-

ფიულ კომპონენტებზე, როგორიცაა: ატმოსფე-

რული ჰაერი, ნიადაგი, წყალი (ზედაპირული, 

მიწისქვეშა). ასევე წარმოდგენილი უნდა იყოს 

ზემოქმედების შეფასება ფლორასა და ფაუნაზე 

და ა. შ.  

სამეცნიერო ლიტერატურის (ელიზბარაშ-

ვილი ნ. , 2016, მჭედლიშვლი კ., და სხვ., 2009 ) 

და გარემოზე ზემოქმედების შეფასების ანგა-

რიშების (იხ. ცხრ. N1) დამუშავების და ანალი-

ზის შედეგად საავტომობილო გზის მშენებლო-

ბის და ექსპლუატაციისას გეოგრაფიულ გარე-

მოზე პოტენციური ზემოქმედება შესაძლებე-

ლია იყოს: ლანდშაფტის ბუნებრივი მახასია-

თებლების (კომპონენტების – რელიეფი, მიკ-

როკლიმატი, წყლები, ნიადაგი, მცენარეულო-

ბა, ეკოსისტემები, ჰაბიტატები, ეკოტონები, 

რეკრეაციული ფასეულობები) განადგურება; 

ცხოველთა მიგრაციის გზების გადაკეტვა; გეო-

დინამიური პროცესების (მეწყერი, ეროზია, 

დატბორვა, ქვათაცვენა და სხვ.) პროვოცირება 

და სტიმულირება; ნაშალი მასალის რაოდენო-

ბის ზრდა მიმდებარე ტერიტორიებსა და მდი-

ნარეებში (წყლის ბუნებრივ და ხელოვნურ ნა-

კადებში); ჰაერის, ნიადაგებისა და წყლის და-

ბინძურება და სხვ. 

ჩვენ მიერ განხილულ იქნა არაერთი საავ-

ტომობილო გზის მშენებლობის პროექტი და 

მასთან დაკავშირებული გარემოზე ზემოქმე-

დების შეფასება. 

ცხრ. 1 

განხილული პროექტები 

N შემსრულებელი დასახელება წელი 

1 ფონდი მსოფლიო 

გამოცდილება სა-

ქართველოსთვის 

ადგილობრივი მნიშვნელობის „ნატანები შრომა ურეკის“ საავ-

ტომობილო გზის მე-10 კმ-ზე მდ. სეფაზე ახალი სახიდე გადა-

სასვლელის გარემოზე ზემოქმედების შეფასების ანგარიში 

2014 

2 საქართველოს საავ-

ტომობილო გზების 

დეპარტამენტი 

ბაკურციხე-გურჯაანის შემოსავლელი გზა ბუნებრივ და სოცი-

ალურ გარემოზე ზემოქმედების შეფასების ანგარიში 

2015 

3 საქართველოს საავ-

ტომობილო გზების 

დეპარტამენტი 

შიდასახელმწიფოებრივი მნიშვნელობის სადახლო-წოფი-ახ-

ქერფი (სომხეთის რესპუბლიკის საზღვარი) საავტომობილო 

გზის კმ 22+110-ზე მდ. ახქერფისწყალზე ახალი სახიდე გადა-

სასვლელის მშენებლობის სკოპინგის ანგარიში 

2019 

4 შპს „კავტრანსპრო-

ექტი“ 

შიდასახელმწიფოებრივი მნიშვნელობის (შ-39) წნორი დე-

დოფლისწყარო-ქვემო ქედის საავტომობილო გზის კმ 2 (კმ 

1+400)-ზე არსებულ არხზე ახალი სახიდე გადასასვლელის 

მშენებლობის და ექსპლუატაციის პროექტის გარემოზე ზემოქ-

მედების შეფასების ანგარიში 

2021 

 

კვლევის ობიექტი გახდა ის ძირითადი 

სენსიტიური ობიექტები, რომლებზეც შესაძ-

ლებელია იყოს ზემოქმედება. ესენია: ლან-

დშაფტი, ატმოსფერული ჰაერი, წყალი, ნიადა-

გი, ხმაურით გამოწვეული ზემოქმედება, ცხო-

ველთა სამყარო, ნარჩენებით გამოწვეული ზე-

მოქმედება, ზემოქმედება კულტურული მემ-

კვიდრეობის ძეგლებზე და სხვ. 

2. გარემოზე ზემოქმედება და შეფასება 

2.1. ლანდშაფტზე ზემოქმედება უკავშირ-

დება საავტომობილო გზების მშენებლობის შე-

დეგად წარმოქმნილი მყარი ნარჩენებით (ფუჭი 

ქანები) და სახიფათო ნარჩენებით (ნავთობ-

პროდუქტებით დაბინძურებული სხვადასხვა 

სახის მასალები) გარემოს დაბინძურებას. მყარი 

ნარჩენების გარემოში გაბნევა უმეტეს შემთხვე-

ვაში ლანდშაფტის სტრუქტურის ხარისხობრი-

ვი (გეოქიმიური) მაჩვენებლების გარკვეულ 

ცვლილებებს განაპირობებს. ასევე შესაძლებე-

ლია, შეცვალოს მოცემული ტერიტორიის კონ-

კრეტული ლანდშაფტურ-გეოქიმიური მდგო-

მარეობა, რაც საბოლოო ჯამში მოქმედებს რო-

გორც ლანდშაფტურ-გეოფიზიკურ, ასევე 

სტრუქტურულ-ფუნქციონალურ მახასიათებ-

ლებზე (ელიზბარაშვილი ნ., 2016). 

2.2. ატმოსფერულ ჰაერში მოსალოდნელი 

ემისიები უკავშირდება ტრანსპორტის მოძრაო-

ბის ინტენსივობას, რომელიც სასურველია შეს-

წავლილ იქნეს სხვადასხვა მონაკვეთისთვის 

როგორც არსებულ ვითარებისთვის, ისე პერ-

სპექტივაში. აქვე გასათვალისწინებელია ექ-

სტრემალური ატმოსფერული მოვლენების ალ-

ბათობა, რაც დამახასიათებელია მოცემული 

რეგიონისთვის. კვლევისას გამოსავლინებელია 

მავნე ნივთიერებათა კონცენტრაციის არეალე-

ბი, მათი კავშირი სხვა კლიმატურ (მეტეორო-

ლოგიურ) მახასიათებლებთან. აუცილებელია 

საავტომობილო მოძრაობის და კლიმატის პროგ-

ნოზული მდგომარეობის გათვალისწინებაც, 

რაც განხილულია სხვადასხვა წლების ეროვ-

ნულ შეტყობინებებში. 

2.3. ცნობილია, რომ გზის მშენებლობასთან 

დაკავშირებული ხმაური საშუალოდ ვრცელ-

დება 300 მეტრის რადიუსში, ხოლო მოძრაო-

ბასთან დაკავშირებული ხმაური ვრცელდება 

ტრასიდან 200 მეტრამდე. გასაგებია, რომ და-

სახლებული პუნქტების არეალებში განსახორ-

ციელებელ ღონისძიებათა შორის დასაგეგმია 

ხმაურის შემცირების ტექნიკური და ადმინის-

ტრაციული (მოძრაობის რეგულირების) რეგუ-

ლაციები. 

2.4. საავტომობილო გზების მიმდებარედ 

წყლების შესაძლო დაბინძურება უკავშირდება: 

საწვავის ან ზეთის დაღვრა/გაჟონვას, ზედაპი-

რულ წყლებში ნარჩენების ატივნარებას, წყლის 

საყოფაცხოვრებო დანიშნულებით გამოყენებას, 

სატრანსპორტო საშუალებების რეცხვას და 

წყლის ნაკადების გადალახვას. დაბინძურებუ-

ლი წყლები სწრაფად გადაადგილდება, რაც 

ზრდის ზემოქმედების არეალს. ამის გამო, ზე-

მოქმედების შეფასებამ გაცილებით დიდი ფარ-

თობი უნდა მოიცვას, ვიდრე მდინარის მიმდე-

ბარე ხეობის ნაწილი. 

2.5. ნიადაგზე ზემოქმედების შეფასებისას 

განიხილება: ჰუმუსოვანი ფენის მოხსნის მას-

შტაბები და მისი შედეგები, ნიადაგის გადა-

რეცხვის ან ქარისმიერი ეროზიის შესაძლებ-

ლობა, გამოფიტვის პროდუქტის გავლენა მიმ-

დებარე ტერიტორიებსა და წყლებზე.  

2.6. გზების მშენებლობისას განსაკუთრებულ 

ზეგავლენას ცოცხალი სამყარო განიცდის. მათზე 

ზემოქმედების მასშტაბების განსაზღვრა, მათი 

მდგრადობის ანალიზი და შენარჩუნებისთვის 

საქმიანობის განსაზღვრა გარემოზე ზემოქმედე-

ბის შეფასების ერთ-ერთი უმთავრესი ამოცანაა. 

იგივე ითქმის ფაუნაზე და მასზე შესაძლო ზე-

მოქმედებაზე – გზის მშენებლობამ და ექსპლუა-

ტაციამ შესაძლოა, გამოიწვიოს სახეობების ჰაბი-

ტატების განადგურება, ფრაგმენტაცია, მიგრაცი-

ის გზების დეგრადაცია, საბუდარის (თავშესაფ-

რის) მოშლა ან სახეობის შეშფოთება. 

2.7. მშენებლობის პროცესში შესაძლებელია 

ისეთი არქეოლოგიური ძეგლის განადგურება, 

რომელიც არაა ცნობილი და არ განხილულა მი-

სი შესაძლო არსებობა. რისკის შემცირების მიზ-

ნით ხორციელდება არქეოლოგიური ზედამ-

ხედველობა. ამგვარი პროცედურები ხორციელ-

დება კანონის „კულტურული მემკვიდრეობის 

შესახებ“ მიხედვით, ხოლო ქმედებები თანხმდე-

ბა კულტურისა და ძეგლთა დაცვის სახელმწი-

ფო უწყებებთან (ელიზბარაშვილი ნ., 2016). 

აღნიშნული ინფორმაციის საფუძველზე 

შეგვიძლია განვსაზღვროთ იმ ძირითადი გარე-

მოსდაცვითი კანონების ნუსხა, რომელიც უზ-

რუნველყოფს ამა თუ იმ გეოგრაფიული ობიექ-

ტის დაცვას. ესენია: 

• საქართველოს კანონი გარემოს დაცვის შე-

სახებ; 

• კანონი წყლის შესახებ; 

• კანონი ატმოსფერული ჰაერის დაცვის შე-

სახებ; 

• ნიადაგის დაცვის შესახებ; 

• ნარჩენების მართვის კოდექსი; 

• ტყის კოდექსი და სხვა. 

საავტომობილო გზების მშენებლობისას ასე-

ვე გასათვალისწინებელია ამ კანონებიდან გა-

მომდინარე კანონმდებარე აქტებით განსაზღ-

ვრული რეგულაციები. 

მაგალითად, ნიადაგის მოხსნა დასაწყობე-

ბის და რეკულტივაციის შესახებ საქართველოს 

მთავრობის დადგენილება, ჩამდინარე წყლების 

ზღვრულად ჩაშვების პროექტი და ა.შ.  

საავტომობილო გზების მშენებლობისას 

ასევე მნიშვნელოვანია იმ პირობების და ვალ-

დებულებების დაცვა, რაც გზშ ანგარიშში აქვს 

გაწერილი. ასეთი შეიძლება იყოს გარემოსდაც-

ვითი მონიტორინგი, წყლის, ნიადაგის სინჯე-

ბის აღება დაბინძურების შემთხვევაში (მაგა-

ლითად, ნავთობპროდუქტებით), ცხელ ამინ-

დებში გრუნტიანი გზების მორწყვა მტვრის 

გავრცელების პრევენციის მიზნით, ნარჩენების 

მართვის გეგმით განსაზღვრული ვალდებუ-

ლებები (მაგ., ნარჩენების სეპარირება, სახიფა-

თო ნარჩენების მართვა და ა.შ.). 

კვლევის პერსპექტივები 

საავტომობილო გზების მშენებლობის გა-

რემოზე ზემოქმედების შეფასების ანგარიშების 

განხილვისას წარმოჩინდა გეოგრაფიული მეც-

ნიერების ძალიან დიდი მნიშვნელობა ამ პრო-

ცესში. განხილულ ანგარიშებში მრავლადაა 

წარმოდგენილი და მნიშვნელოვანი ადგილი 

უკავია გეოგრაფიულ ინფორმაციას. თუმცა, 

რიგი პარამეტრები (ლანდშაფტის სტრუქტუ-

რის და მდგომარეობის განსაზღვრა, კომპონენ-

ტშორის კავშირების შესაძლო ტრანსფორმაცია, 

ლანდშაფტის მდგრადობა, ლანდშაფტის პო-

ტენციალი და ფუნქციები; კლიმატური მახასი-

ათებლები – ქარი, ყინვები, ნალექები, მზის რა-

დიაცია და სხვ.), პრაქტიკულად, არ განიხილე-

ბა. ამგვარი შეფასება მოითხოვს გარემოზე ზე-

მოქმედების შეფასების გეოგრაფიული თავისე-

ბურებების შესწავლას და წარმოჩენას, რაც პერ-

სპექტიული სამეცნიერო ამოცანაა.  

დასკვნები 

გარემოზე ზემოქმედების ანგარიშების (სა-

ავტომობოლო გზების მშენებლობის) და სამეც-

ნიერო ლიტერატურის განხილვის დროს გამო-

იკვეთა ზემოქმედების რამდენიმე ძირითადი 

ტიპი. ესენია:  

1. ზემოქმედების ობიექტები – ლანდშაფტი, 

ატმოსფერული ჰაერი, ნიადაგი, წყალი, ბი-

ომრავალფეროვნება, კულტურული მემ-

კვიდრეობის ძეგლები, მოსახლეობა, ასევე, 

მნიშვნელოვანია საქმიანობით გამოწვეუ-

ლი ნარჩენების ზემოქმედება ზემო აღნიშ-

ნულ ობიექტებზე.  

2. გარემოზე ზემოქმედების ანგარიშის 

სტრუქტურა შემდეგნაირად გამოიყურება: 

ტერიტორიის აღწერა, ბუნებრივი და სო-

ციალური ფონი, გეოგრაფიული ინფორმა-

ცია (კლიმატი, წყლები, ნიადაგის ტიპები 

და ა.შ.). 

3. საკანონმდებლო ნაწილი ძირითადი გარე-

მოსდაცვითი კანონების ის ნუსხაა, რომე-

ლიც უზრუნველყოფს ამა თუ იმ გეოგრა-

ფიული ობიექტის დაცვას. ესენია: საქარ-

თველოს კანონი გარემოს დაცვის შესახებ, 

კანონი წყლის შესახებ, ატმოსფერული ჰაე-

რის დაცვის შესახებ, ნიადაგის დაცვის შე-

სახებ, ნარჩენების მართვის კოდექსი, ტყის 

კოდექსი და სხვა. 

4. პირობებსა და ვალდებულებებს განეკუთ-

ვნება: გარემოსდაცვითი მონიტორინგი, 

წყლის, ნიადაგის სინჯების აღება დაბინ-

ძურების შემთხვევაში (მაგალითად, ნავ-

თობპროდუქტებით), ცხელ ამინდებში 

გრუნტიანი გზების მორწყვა მტვრის გავ-

რცელების პრევენციის მიზნით, ნარჩენე-

ბის მართვის გეგმით განსაზღვრული ვალ-

დებულებები (მაგ., ნარჩენების სეპარირება, 

სახიფათო ნარჩენების მართვა და ა.შ.). 

გამოყენებული ლიტერატურა: 

1. ელიზბარაშვილი ნოდარ, გამოყენებითი გეოგრაფიის საფუძვლები. თბ., 2016. 

2. მჭედლიშვილი კ., ბურდულაძე ა., გელაშვილი ო., არჩვაძე გ., საავტომობილო გზები (დამხმარე სა-

ხელმძღვანელო), თბ., 2009. 

3. ადგილობრივი მნიშვნელობის „ნატანები შრომა ურეკის“ საავტომობილო გზის მე-10 კმ-ზე მდ. სე-

ფაზე ახალი სახიდე გადასასვლელის გარემოზე ზემოქმედების შეფასების ანგარიში, თბ., 2014. 

4. ბაკურციხე-გურჯაანის შემოსავლელი გზა ბუნებრივ და სოციალურ გარემოზე ზემოქმედების შეფა-

სების ანგარიში, 2015. 

5. შიდასახელმწიფოებრივი მნიშვნელობის სადახლო-წოფი-ახქერფი (სომხეთის რესპუბლიკის საზღ-

ვარი) საავტომობილო გზის კმ 22+110-ზე მდ. ახქერფისწყალზე ახალი სახიდე გადასასვლელის მშე-

ნებლობის სკოპინგის ანგარიში, თბ., 2019. 

6. შიდასახელმწიფოებრივი მნიშვნელობის (შ-39) წნორი დედოფლისწყარო-ქვემო ქედის საავტომობი-

ლო გზის კმ 2 (კმ 1+400)-ზე არსებულ არხზე ახალი სახიდე გადასასვლელის მშენებლობის და ექ-

სპლუატაციის პროექტის გარემოზე ზემოქმედების შეფასების ანგარიში, თბ., 2021. 

7. http://www.georoad.ge  

8. http://www.georoad.ge/uploads/files/dasrulebuli%202018-2024.pdf 

ტურისტული პოტენციალის ტრანსდისციპლინური შეფასება 

(ამბროლაურის მუნიციპალიტეტის მაგალითზე) 

სანდრო გოგოლაძე 

ივანე ჯავახიშვილის სახელობის თბილისის სახელმწიფო 

უნივერსიტეტის დოქტორანტი 

თბილისი, საქართველო 

san.gogoladze@gmail.com 

ანოტაცია 

საქართველო ტურისტული კუთხით ერთ-ერთი უნიკალური და მიმზიდველი ქვეყანაა, რაზეც მოწ-

მობს ტურისტთა რაოდენობის ყოველწლიური ზრდის სტატისტიკაც. მიუხედავად იმისა, რომ 2020 

წელს გლობალურმა პანდემიამ, რომელიც ახლაც მძვინვარებს, უარყოფითი გავლენა მოახდინა ტურიზ-

მის დარგზე მთელ მსოფლიოში და, მათ შორის, საქართველოშიც, ტურიზმი მაინც რჩება ჩვენი ქვეყნის 

ეკონომიკის ერთ-ერთ პრიორიტეტულ მიმართულებად. 

კვლევის ობიექტს წარმოადგენს ამბროლაურის მუნიციპალიტეტი, რომელიც გამორჩეულია ბუნებ-

რივი და ლანდშაფტური მრავალფეროვნებით, ისტორიული და კულტურული ძეგლების სიუხვით, ში-

და წყლებით, ხელუხელებელი ტყის კორომებით და სხვა. აქედან გამომდინარე, მუნიციპალიტეტში ტუ-

რიზმს განვითარების პოტენციალი გააჩნია. 

სტატია მომზადებულია საველე კვლევის საფუძველზე, რომელიც გაიმართა 2020 წლის 1-დან 10 აგ-

ვისტოს ჩათვლით ამბროლაურის მუნიციპალიტეტში. 

საკვანძო სიტყვები: გეოგრაფია, ტურიზმი, ტრანსდისციპლინური კვლევა, ტურისტული პოტენცია-

ლი, ხედვის წერტილი. 

TRANSDISCIPLINARY ASSESSMENT OF TOURISM POTENTIAL 
(ON THE EXAMPLE OF AMBROLAURI MUNICIPALITY) 

Sandro Gogoladze 
PhD student of Ivane Javakhishvili Tbilisi State University 

Tbilisi, Georgia 
san.gogoladze@gmail.com 

Annotation 
Georgia is one of the unique and an attractive country in terms of tourism, which is evidenced by the statistics of 

the annual growth of the number of tourists. The global pandemic in 2020, which is still raging in the world (including 
Georgia), had a negative impact on the tourism sector around the world, though tourism remains one of the most 
priority sector of economic of the country. 

Research object is Ambrolauri Municipality, which is distinguished by natural and landscape diversity, abun-
dance of historical and cultural monuments, inland water, pristine forest groves, etc. Therefore, tourism has developp-

ment potential in the municipality. 
Pervious article is prepared on a field study course, which was held from 1 to 10 August 2020 in municipality of 

Ambrolauri. 

Keywords: Geography, Tourism, Transdisciolinary research, Tourism potential, Point of view. 

შესავალი 

საქართველო ტურისტული კუთხით ერთ-

ერთი უნიკალური და მიმზიდველი ქვეყანაა. 

შედარებით მცირე ტერიტორიაზე წარმოდგე-

ნილი ბუნებრივი და ლანდშაფტური მრავალ-

ფეროვნება, დაცული ტერიტორიების მოწესრი-

გებული სისტემა, ისტორიულ-კულტურული 

ძეგლების სიუხვე და სხვა განაპირობებს ტუ-

რისტთა რაოდენობის ყოველწლიურ ზრდას. 

მიუხედავად იმისა, რომ 2020 წელს გლობა-

ლურმა პანდემიამ, რომელიც ახლაც მძვინვა-

რებს, უარყოფითი გავლენა მოახდინა ტურიზ-

მის დარგზე მთელ მსოფლიოში, მათ შორის, 

საქართველოშიც, ტურიზმი მაინც რჩება ჩვენი 

ქვეყნის ეკონომიკის ერთ-ერთ პრიორიტეტულ 

მიმართულებად. 

წინამდებარე სტატია მომზადებულია სავე-

ლე კვლევის საფუძველზე, რომელიც გაიმართა 

2020 წლის 1-დან 10 აგვისტოს ჩათვლით ქ. ამ-

ბროლაურსა და მის მიმდებარე ტერიტორიაზე 

(სოფელი სადმელი). საველე-სასწავლო პრაქ-

ტიკა განხორციელდა ავსტრიის განვითარების 

თანამშრომლობის სამეცნიერო ფონდის (OEAD) 

დაფინანსებული პროექტის „ტრასნდისციპლი-

ნურობა ტურიზმის მდგრადი განვითარების-

თვის კავკასიის რეგიონში – CaucaSusT“ (Trans-

disciplinarity for Sustainable Tourism Development 

in the Caucasus Region – CaucaSusT) ფარგლებში, 

რომელშიც მონაწილეობდა ივანე ჯავახიშვი-

ლის სახელობის თბილისის სახელმწიფო უნი-

ვერსიტეტისა (თსუ) და ილიას სახელმწიფო 

უნივერსიტეტის ოთხი სხვადასხვა ფაკულტე-

ტის მაგისტრატურისა და დოქტორანტურის 24 

სტუდენტი და 5 პროფესორი (შემთხვევის შეს-

წავლის ტრანსდისციპლინური საველე კურსის 

შემუშავება და განხორციელება, 2020). 

აღნიშნული კვლევის ფარგლებში ინტერ-

ვიუების გზით გამოიკითხა ადგილობრივი მო-

სახლეობა, განხორციელდა შეხვედრები ადგი-

ლობრივი ხელისუფლების წარმომადგენლებ-

თან და დაინტერესებულ მხარეებთან (სტეიკ-

ჰოლდერებთან). მიღებული ინფორმაციის სა-

ფუძველზე მოხდა მუნიციპალიტეტში არსებუ-

ლი სოციალურ-ეკონომიკური ვითარების და 

ტურიზმის სექტორის მდგომარეობის ანალიზი 

და შეფასდა სამომავლო პერსპექტივები. 

რაც შეეხება წინამდებარე სტატიას, მასში 

განხილულია ზემოთ აღნიშნული საველე 

კვლევის შედეგად ამბროლაურის მუნიციპა-

ლიტეტის ტერიტორიაზე გამოვლენილი არსე-

ბული ბუნებრივი გარემოს ის ელემენტები და 

ობიექტები, რომლებიც ხელს შუწყობს მუნიცი-

პალიტეტში მდგრადი ტურიზმის პოპულარი-

ზაციას, განვითარებასა და რეგიონის ეკონომი-

კაში ერთ-ერთი წამყვანი როლის დაკავებას 

ეკონომიკის მომიჯნავე სექტორებთან ერთად. 

კვლევის მიზნები 

ტრანსდისციპლინური საველე კვლევის მო-

ნაწილე სტუდენტები, თემატიკის მიხედვით, 

დაიყვნენ ექვს ჯგუფად. თითოეულ ჯგუფს და-

ევალა კონკრეტული მიმართულებით კვლევა. 

ეს მიმართულებებია: 

• დეპოპულაცია და მიგრაციის ტენდენციე-

ბი: მიზეზები და გამოწვევები; 

• ტურისტული ინფრასტრუქტურა და სერ-

ვისები; 

• ტურიზმის კავშირი ეკონომიკის სხვა სექ-

ტორებთან; 

• ბუნებრივი რესურსები ტურიზმის განვი-

თარებისათვის, რესურსების პერცეფცია, 

დაცული ტერიტორიები; 

• დასახლების მართვისა და განვითარების 

გამოწვევები (სტეიქჰოლდერებისა და სტუ-

დენტების ხედვა); 

• კურორტის მენეჯმენტი: დესტინაციის მარ-

თვის გეგმების აუცილებლობის კვლევა. 

წინამდებარე კვლევის მიზანს წარმოად-

გენდა ბუნებრივი გარემოს იმ ელემენტების გა-

მოვლენა, რომლებიც ხელს შეუწყობენ ტურიზ-

მის სხვადასხვა დარგის განვითარებას ამბრო-

ლაურის მუნიციპალიტეტში. კვლევის მიზან-

თან დაკავშირებული იყო შემდეგი ამოცანების 

გადაწყვეტა: ტურიზმში ნაკლებად ჩართული 

ბუნებრივი გარემოს ელემენტების გამოვლენა, 

ეფექტური პეიზაჟებისთვის ახალი ხედვის 

წერტილების განსაზღვრა და ახალი ტურის-

ტული მარშრუტების დაგეგმვა. აღნიშნული 

ხელს შეუწყობს რეგიონში მდგრადი ტურიზ-

მის პოპულარიზაციას, სწორად დაგეგვმასა და 

როგორც საერთაშორისო, ასევე შიდა ტურიზ-

მის განვითარებას, რაც გააუმჯობესებს მუნი-

ციპალიტეტის და მთლიანად რეგიონის სოცია-

ლურ-ეკონომიკურ და დემოგრაფიულ მდგომა-

რეობას. 

კვლევის მეთოდები 

საწყის ეტაპზე კვლევა განხორციელდა სა-

ველე პირობებში ქ. ამბროლაურსა და მის მიმ-

დებარე ტერიტორიაზე (სოფელი სადმელი), 

ხოლო შემდეგ მოხდა ველზე მოპოვებული ინ-

ფორმაციის კამერალური დამუშავება. გამოყე-

ნებულ იქნა როგორც გეოგრაფიული, ისე კარ-

ტოგრაფიული, გეოინფორმაციული და სოციო-

ლოგიური კვლევის მეთოდები. კერძოდ: 

1. მოსახლეობის გამოკითხვა (შემთხვევითი 

შერჩევის პრინციპით); 

2. სიღრმისეული ინტერვიუ (მიზნობრივი 

შერჩევა); 

3. საველე კვლევის შედეგად მოპოვებული 

ინფორმაციის სისტემური ანალიზი; 

4. ინფორმაცია დამუშავდა SPSS-ისა და 

ArcGIS-ის პროგრამებში. 

შედეგები 

1. მუნიციპალიტეტის ტერიტორიაზე ტუ-

რიზმში ნაკლებად ჩართული ბუნებრივი გარე-

მოს ელემენტებიდან აღსანიშნავია: გეოგრაფი-

ული წარმონაქმნები (ჩანჩქერები, მღვიმეები, 

ბუნებრივი ტყის კორომები, მაღალი მთის ლან-

დშაფტები), გოგირდის წყლები და ხის უნიკა-

ლური ჯიშები. გასათვალისწინებელია, რომ 

მუნიციპალიტეტის გარკვეული ტერიტორია 

გეგმარებითი დაცული ტერიტორიების ფარ-

გლებში ექცევა. 

ახალი ხედვის წერტილები დაუკავშირდა 

ეფექტურ პეიზაჟებს. შედეგად გამოვლინდა 

ორი ხედვის წერტილი: 

 ველიეთი, რომელიც ქ. ამბროლაურიდან 5 

კმ-ით არის დაშორებული. ველიეთიდან 

შესანიშნავად ჩანს მდინარე რიონის ხეობა, 

მოჩანს ბარაკონის ღვთისმშობლის სახე-

ლობის ტაძარი და მინდა ციხე, ხოლო მდ. 

რიონის მარჯვენა სანაპიროზე სოფელი წე-

სია შეფენილი. 

 სოფელი გორი ქ. ამბროლაურიდან 1,5 კი-

ლომეტრით არის დაშორებული. სოფელ 

გორიდან იშლება ხედი ქ. ამბროლაურზე 

და მიმდებარე სოფლებზე, ვხედავთ მდ. 

რიონის ჭალას, გამოზიდვის კონუსებზე 

შეფენილ სოფლებს – ძირაგეულს და კვა-

ცხუთს. მიმდებარე მთის ფერდობებზე 

ვხედავთ თითქმის ხელუხლებელ, ტყის 

მასივს, სადაც ქვედა ტყის ფართოფოთლო-

ვანი ტყე სჭარბობს, ალაგ-ალაგ ნაძვის კო-

რომებით. 

აღნიშნული ადგილები იმიტომ შეირჩა 

ხედვის წერტილებად, რომ ისინი გამოირჩევა 

მრავალფეროვანი და მიმზიდველი, ესთეტიკუ-

რი პეიზაჟებით. აქ თავს იყრის რამდენიმე ტი-

პის ლანდშაფტი და იქმნება ლანდშაფტური 

კვანძი, მოსჩანს უნიკალური ტყის კორომები, 

მდინარის ჭალა და გამოზიდვის კონუსებზე შე-

ფენილი სოფლები. შესაბამისად, მიგვაჩნია, რომ 

აღნიშნული ხედვის წერტილები შესაძლოა სა-

ინტერესო ტურისტულ სანახაობად იქცეს. 

2. ახალი ტურისტული მარშრუტების და-

გეგმვისას გათვალისწინებული იქნა შემდეგი 

პრინციპები: მარშრუტის ხანგრძლივობა, გადა-

ადგილების სირთულე, გეოგრაფიულ და ის-

ტორიულ ობიექტთა მრავალფეროვნება, გეგმა-

რებითი დაცული ტერიტორიების მდებარეობა, 

ხედვის წერტილები, წყლის ობიექტები, ახალი 

(მშენებარე) საგზაო ინფრასტრუქტურა და სხვა. 

კვლევის შედეგების ანალიზის, სინთეზის და 

სხვა გეოგრაფიული მეთოდების გამოყენების 

შემდეგ გამოვლინდა შემდეგი ობიექტები: 

სურა. 1. ხედვის წერტილი. ხედი ველიეთის წმინდა გიორგის სალოცავიდან 

წყარო: https://www.facebook.com/Rachvelebi/photos/a.10151644546549201/10151644547924201/ 

 

სურ. 2. ხედვის წერტილი. ხედი სოფელ გორიდან 

წყარო: ფოტო გადაღებულია მაგისტრანტ ანა მარგველანის მიერ. 

 ზნაკვის ჩანჩქერი – მდებარეობს სოფელ 

ზნაკვაში, ქ. ამბროლაურიდან 10 კილო-

მეტრის დაშორებით. ზნაკვის ჩანჩქერების 

კასკადის ფარგლებში 4 ვარდნილის გამო-

ყოფა შეიძლება, მათგან ყველაზე მაღალია 

პირველი, 40-მეტრიანი ჩანჩქერი. ბილიკის 

მარკირების განახლების და საჭირო ინ-

ფრასტრუქტურის შექმნის შემთხვევაში 

ვიზიტიორების რაოდენობაც გაიზრდება. 

 სოფელი გოგოლათი – სოფელი გოგოლათი 

მდინარე შარეულას ხეობაში, ქ. ამბროლაუ-

რიდან 28 კმ-ს დაშორებით მდებარეობს. 

სოფელს კულტურული მემკვიდრეობის 

ძეგლის სტატუსი აქვს მინიჭებული უნიკა-

ლური არქიტექტურისა და ორნამენტების 

მქონე ოდების გამო. აღსანიშნავია, რომ ხის 

სახლების ასაშენებლად ძირითადად თხი-

ლის, ურთხველის, წაბლის ხეებს იყენებ-

დნენ. დღეს კი ამათგან ზოგიერთი ხის ჯი-

ში გაქრობის საფრთხის წინაშე დგას, ისევე, 

როგორც ოდების მშენებლობის ძველი ტექ-

ნოლოგია და ხეზე კვეთის ოსტატობა. საჭი-

როა სოფლის ტერიტორიაზე ავთენტური 

სახით შემორჩენილი სახლების კონსერვა-

ცია, რეაბილიტაცია და მისი ტურისტულ 

მარშუტებზე დატანა. გარდა ამისა, ვფიქ-

რობთ, რომ თუკი სოფლის მიმდებარედ 

მოხდება სანერგის მოწყობა, ეს შესაძლე-

ბელს გახდის ხის უნიკალური ჯიშების 

კონსერვაციას, შემდგომ კი აღდგენას და 

გამრავლებას. ამავდროულად, სანერგის არ-

სებობა ხელს შეუწყობს ხეზე კვეთის პოპუ-

ლარობის გაზრდას და საბოლოოდ, შესაძ-

ლებელი გახდება ეთნოტურიზმის მიმარ-

თულების განვითარებაც, სეზონური ფეს-

ტივალების (წაბლის კრეფა, სანერგეში მას-

ტერკლასების ჩატარება) მოწყობის საშუა-

ლება. 

 ლეჩხუმის ქედისა და ქ. ამბროლაურის და-

მაკავშირებელი ტურისტული ბილიკი – 

ბილიკის გაყვანისა და მარკირების მთავა-

რი მიზანია, ტურისტს მიეცეს საშუალება, 

საფეხმავლო და საავტომობილო გზებს შო-

რის გააკეთოს არჩევანი. 

ბილიკის ფარგლებში საინტერესოდ იც-

ვლება ლანდშაფტები, სუბნივალურიდან ჩა-

მოვდივართ ქვედა ტყის ლანდშაფტში. ხელუხ-

ლებელი ბუნებრივი ლანდშაფტი და პირველა-

დი ტყეები ბილიკს კიდევ უფრო მიმზიდველს 

გახდის ვიზიტიორთათვის. 

ბილიკის მარკირებისას კარგი იქნება მოი-

ნიშნოს ისეთი წერტილები, როგორებიცაა: სა-

ჩიტიას გადმოსახედი, საიდანაც კარგად ჩანს 

მდინარე ლუხუნის ჭორომიანი დინება და შე-

რეული ტყეებით დაფარულ მთის ფერდობები; 

ქვეშვაკე – ყოფილი კურორტი, რომელიც ცნო-

ბილი იყო თავისი სამკურნალო თვისებების 

მქონე გოგირდის წყლებით. ინფრასტრუქტუ-

რის აღდგენის შემთხვევაში კურორტს ძველი 

პოპულარობა დაუბრუნდება. 

ხიდიკრის კლდეკარი – ადგილი, სადაც 

მდ. რიონი მაღალ, ნათალ კლდეებში მიედინე-

ბა. აქვეა ხიდიკარის ციხის ნანგრევები. გარდა 

ბუნებრივ-ესთეტიურისა, ამ ადგილს მითო-

ლოგიური და ისტორიული ღირებულებაც გა-

აჩნია. საცნობარო დაფის მოწყობის შემთხვევა-

ში საინტერესო ლოკაციად შეიძლება იქცეს. 

ბილიკის სიგრძე (დაახლოებით 30 კმ) სა-

ჭიროს ხდის დასასვენებელი წერტილების 

მოწყობას. ამ მხრივ, ვფიქრობთ, რომ საუკეთე-

სო იქნება მაღალი ევროპული სტანდარტების 

საკემპინგე ტერიტორიების მოწყობა, რაც ლან-

დშაფტის უხეში გარდაქმნისა და გარემოს 

ძლიერ დაბინძურებისაგან დაიცავს. 

 

სურა.  3. ტურისტული მარშრუტი 

 ქალაქ ამბროლაურის სპორტული ბაზა – ქ. 

ამბროლაურში ფუნქციონირებს თანამედ-

როვე ევროპული სტანდარტების სპორტუ-

ლი ინფრასტრუქტურა (საფეხბურთო მო-

ედნები და ბაზები, კალათბურთის მოედა-

ნი, სპორტის სასახლე და ჭიდაობის დარ-

ბაზი, ჩოგბურთის კორტები, ღია და დახუ-

რული საცურაო აუზი). აღნიშნული ინ-

ფრასტრუქტურა საშუალებას იძლევა, მოხ-

დეს სპორტული ტურიზმის განვითარების 

ხელშეწყობა, რაც ტურიზმის სრულიად 

ახალი მიმართულება იქნება რეგიონში. 

სწორი მარკეტინგული და მენეჯერული 

მუშაობით კი შესაძლებელი გახდება სხვა-

დასხვა საფეხბურთო კლუბების საწვრ-

თნელ შეკრებებზე მოწვევა. 

გარდა ზემოთ აღნიშნულისა, ტრანსდის-

ციპლინური კვლევის ფარგლებში, მოსახლეო-

ბის გამოკითხვისას, გამოვლინდა მათი დამო-

კიდებულება ტურიზმის სექტორის მიმართ. 

პირველ რიგში, აღსანიშნავია, რომ გამოკითხუ-

ლი მოსახლეობის უმეტესობა 50-59 წლის ასა-

კობრივ ჯგუფს შეადგენდა. სამწუხაროდ, 

კვლევაში ახალგაზრდა მოსახლეობის წილი 

დაბალი იყო, რაც კიდევ ერთხელ ხაზს უსვამს 

რეგიონის მძიმე დემოგრაფიულ ფონს. თუმცა, 

მნიშვნელოვანია, რომ გამოკითხულთა აბსო-

ლუტური უმრავლესობა ტურიზმის განვითა-

რებას პოზიტიურად უყურებს და მის მთავარ 

დადებით მხარედ სწრაფ ეკონომიკურ სარგე-

ბელს ასახელებს. ასევე, რესპონდენტთა უმეტე-

სი ნაწილი ტურიზმის განვითარების მთავარ 

ხელშემწყობ ფაქტორად რეგიონში ბუნებრივ 

პირობებს, ადგილობრივ კულტურას და მინე-

რალურ წყლებს მიიჩნევს. 

კვლევის პერსპექტივები 

როგორც უკვე აღვნიშნეთ, კვლევის გან-

ხორციელებისას გამოყენებულ იქნა ტრანსდის-

ციპლინური მიდგომა, რამაც საშუალება მოგ-

ვცა, კომპლექსურად შეგვეფასებინა ამბროლა-

ურის მუნიციპალიტეტში არსებული სოცია-

ლურ-ეკონომიკური ვითარება და გამოგვევლი-

ნა ბუნებრივი გარემოს ის ელემენტები, რომ-

ლებიც ნაკლებად არიან ჩართულნი ტურიზმის 

სფეროში, თუმცა რეალურად ამის პოტენცია-

ლი გააჩნიათ. შესაბამისად, წინამდებარე ტრან-

სდისციპლინური კვლევა საკმაოდ აქტუალუ-

რი და პერსპექტიულია. სწორედ ასეთი კომ-

პლექსური კვლევებითაა შესაძლებელი გამოვ-

ლინდეს ისეთი დეტალები და მიგნებები, რო-

მელთა გათვალისწინებაც მდგრადი ტურიზ-

მისთვის მნიშვნელოვანია. კვლევა დეტალუ-

რად და სიღრმისეულად შეეხო ამბროლაურის 

მუნიციპალიტეტის როგორც სოციალურ-ეკო-

ნომიკურ, ასევე მის ბუნებრივი გარემოს ელე-

მენტებსა და ღირსშესანიშნაობებს. შესაბამი-

სად, შესაძლებელია, აღნიშნული კვლევა სა-

ფუძვლად დაედოს, როგორც ამბროლაურის 

მუნიციპალიტეტის, ასევე მთლიანად რეგიო-

ნის ტურიზმის მდგრადი განვითარების სტრა-

ტეგიის შემუშავებას. 

დასკვნები 

ამბროლაურის მუნიციპალიტეტი წარმო-

ადგენს საქართველოს ერთ-ერთ გამორჩეულ 

და მიმზიდველ ადგილს ტურიზმის განვითა-

რების კუთხით. თუმცა, წინამდებარე კვლევამ 

ცხადყო, რომ მუნიციპალიტეტში არსებული 

მძიმე სოციალურ-ეკონომიკური ვითარება 

აფერხებს ტურიზმის განვითარების პროცესს. 

კერძოდ, მოსახლეობის დეპოპულაცია და და-

ბერება, მოსახლეობის სეზონური მიგრაციები, 

გაუმართავი სოციალური ინფრასტრუქტურა 

წინამდებარე კვლევის შედეგებმა აჩვენა, 

რომ მუნიციპალიტეტში შესაძლებელია, განვი-

თარდეს ტურიზმის სხვადასხვა სახეობა. კვლე-

ვის ფარგლებში, წარმოჩინდა ბუნებრივი გარე-

სარგებლობს, თუმცა შესაძლებელია ამ ადგი-

ლების ტურისტულ ცენტრებად ჩამოყალიბება. 

შესწავლილ იქნა რამდენიმე ისეთი ობიექტი, 

რომლებიც ნამდვილად შეიძლება გახდეს ტუ-

რისტთა მიზიდულობის ცენტრი და ვიზიტი-

ორებს შესთავაზოს სხვადასხვა სახის ტურის-

ტული მომსახურება. 

საბოლოოდ, კვლევის შედეგებიდან გამომ-

დინარე, შეგვიძლია ვთქვათ, რომ ამბროლაუ-

რის მუნიციპალიტეტს გააჩნია საკმაოდ დიდი 

პოტენციალი, რათა განვითარდეს ტურიზმის 

ცოცხალ ორგანიზმებს არსებობისთვის სხვადასხვა სახის რესურსი სჭირდებათ, მათი უმრავლესობა 

ბუნებაში უშუალო სახით გვევლინება, ნაწილი კი სასურველ პროდუქტად შემდგომში გარდაიქმნება. 

რესურსები, რომლებიც ბუნებრივი გარემოს შემადგენელ ნაწილებს წარმოადგენენ, ბუნებრივი რესურსე-

ბი ეწოდებათ. სწორედ ისინი უზრუნველყოფენ ბუნებაში ჩვენთვის ნაცნობი სიცოცხლის ფორმებისა და 

ეკოსისტემების არსებობას. ბუნებრივი რესურსების კლასიფიკაციის რამდენიმე მეთოდი არსებობს. მათი 

კლასიფიცირების ყველაზე გავრცელებული სახეებია წარმოშობისა და აღდგენის უნარის მიხედვით და-

ყოფა. წარმოშობის მიხედვით ბუნებრივი რესურსები ორ ჯგუფად იყოფა: ბიოტური – ორგანული მასა-

ლისაგან მიღებული (ბიომრავალფეროვნებისგან მიღებული პროდუქტები) და აბიოტური – არაორგანუ-

ლი მასალისაგან მიღებული (ნიადაგი, წყალი, ჰაერი, ფერადი ლითონი და სხვა). ბუნებრივ რესურსებს 

ასევე ყოფენ განახლებად და არაგანახლებად ტიპებად. დღესდღეობით კაცობრიობის მიერ ბუნებრივი 

რესურსის ათვისების მასშტაბები კრიტიკულად გაიზარდა, რადგან ბუნებრივ გარემოში არსებულ სულ 

გამოწვევები, რომლებიც ამ რესურსების ეფექტურ ათვისებასა და გამოყენებას უკავშირდება. 

საკვანძო სიტყვები: ეკონომიკური პოტენციალი, გეოგრაფიული თავისებურებები, გამოწვევები, ბუ-

GEOGRAPHICAL FEATURES, ECONOMIC POTENTIAL                                    
AND CHALLENGES OF NATURAL RESOURCES                                           

IN SAMEGRELO-ZEMO SVANETI REGION 

Lado grigolia  

Ivane Javakhishvili Tbilisi State University  

Annotation 
Living organisms need a variety of resources for their existence, most of them appear directly in nature, and some 

of them are subsequently transformed into the desired product. Resources that are part of the natural environment are 
called natural resources. It is they who ensure the existence of life forms and ecosystems familiar to us in nature. There 

are several methods for classifying natural resources. The most common types of their classification are divisions 
according to origin and ability to recover. According to the origin, natural resources are divided into two groups: biotic 
– derived from organic materials (products derived from biodiversity) and abiotic – derived from inorganic materials 
(soil, water, air, non-ferrous metals, etc.). Natural resources are also divided into renewable and non-renewable types. 
Nowadays, the scale of human resource utilization has increased critically as more and more elements in the natural 
environment have found a purpose in the production of various, modern products. 

The article discusses the resource potential of natural conditions in the Samegrelo-Zemo Svaneti region. 
Describes the geographical features of natural resource distribution and the problems associated with the efficient use 
and realization of resources. 

Keywords: Economic potential, geographical features, challenges, natural environment. 

2. წყლის რესურსები და ენერგეტიკული 

პოტენციალი – სამეგრელო-ზემო სვანეთის რე-

გიონი მდიდარია წყლის რესურსებით. რეგიო-

ნის ტერიტორიაზე მდებარეობს ტრანსსასაზღ-

ვრო მნიშვნელობის შავი ზღვის სანაპირო ზო-

ლი. რეგიონში აღრიცხულია 2,4 ათასი დიდი 

და მცირე მდინარე. უგრძესი მდინარეებია ენ-

გური (სიგრძე 213 კმ), ხობისწყალი (150 კმ), ტე-

ხური (101 კმ) და აბაშისწყალი (66 კმ). სხვა რე-

გიონების გადამკვეთი მდინარეების – რიონისა 

და ცხენისწყლის სიგრძე რეგიონის ტერიტო-

რიაზე, შესაბამისად, 88 და 44 კმ-ია. მიწისქვეშა 

წყლების მოცულობა რეგიონის წყლის რესურ-

სების საერთო მარაგის 25%-ს შეადგენს. რეგიო-

ნი მდიდარია ტბებით და მინერალური და 

თერმული წყლებით (რეგიონში არსებობს 13 

ტბა სარკის საერთო ფართობით დაახლ. 65 კმ2). 

სამეგრელო-ზემო სვანეთში მდებარეობს ჯვა-

რის წყალსაცავი, რომლის ზედაპირის ფართო-

ბი 13,5 კმ2-ს შეადგენს. 2011 წლის წყალაღების 

მონაცემების თანახმად, ბუნებრივი წყლის 

ობიექტებიდან (მიწისქვეშა და ზედაპირული 

წყალი) წყლის აღებამ 4 935 მლნ მ3, ხოლო 

წყლის გამოყენებამ 4 933 მლნ მ3 შეადგინა, საი-

დანაც 99% გამოყენებულია ჰიდროენერგეტი-

კაში, ხოლო 1% – სასმელ-სამეურნეო და სამ-

რეწველო დანიშნულებით. სამეგრელო-ზემო 

სვანეთში არსებობს მიწისქვეშა მტკნარი სასმე-

ლი წყლების, აგრეთვე სამკურნალო წყლების 

მარაგი. ამჟამად რეგიონში მინერალური წყლის 

მოპოვებაზე გაცემულია მხოლოდ 3 ლიცენზია 

(პერსპექტიული რესურსის ჯამური მარაგი 

1,25 ათასი მ3 დღე-ღამეში) (რეგიონის განვითა-

რების სტრატეგია 2013). 

სამეგრელო-ზემო სვანეთში ამჟამად 5 ჰიდ-

როელექტროსადგურია განლაგებული: წალენ-

ჯიხის მუნიციპალიტეტში – „ენგურჰესი“ და 

„სქურჰესი“, ჩხოროწყუს მუნიციპალიტეტში – 

„ჩხორჰესი“, ხოლო მარტვილის მუნიციპალი-

ტეტში – „აბჰესი“ და „კურზჰესი“. მათ მიერ 

ელექტროენერგიის წლიური გამომუშავება 

4350 მლნ კვტ/სთ-ს მათი ჰიდროენერგეტიკუ-

ლი რესურსების სიმძლავრეთა საერთო ჯამი 

3,3 მლრდ. კვტ-ს, ანუ საქართველოს მთლიანი 

პოტენციური ჰიდროენერგორესურსების 13%-ს 

აღწევს. სამეგრელო-ზემო სვანეთის რეგიონი, 

სხვა რეგიონებთან შედარებით, მდიდარია მა-

ღალი ენერგეტიკული პოტენციალის მქონე 

თერმული წყლის რესურსებით (ლიცენზირე-

ბულია თერმული წყლების მოპოვება ზუგდი-

დის მუნიციპალიტეტის სოფ. ცაიშში, სენაკში 

და ხობში, სადაც რესურსების მოცულობა, შე-

საბამისად, დღე-ღამეში 6900 მ3-ს, 2146 კბმ-ს და 

5122 კბმ-ს 11 შეადგენს). თერმული წყლების 

საბადოების საერთო მარაგი რეგიონში დღე-ღა-

მეში 35 ათას მ3-ია. ყველაზე მძლავრი, დეტა-

ლურად დაძიებული და საექსპლუატაციოდ 

მომზადებული არის ზუგდიდი-ცაიშის საბა-

დო, რომლის საექსპლუატაციო მარაგები დღე-

ღამეში 14300 მ3-ით (800-1000 ტემპერატურით) 

არის შეფასებული (szs.gov.ge). 

ცნობილია, რომ საქართველოს წყლები მა-

ღალი ხარისხობრივი მაჩვენებლებით და განახ-

ლებადი რესურსებით გამოირჩევა, რაც საბადო-

ების რაციონალური ექსპლუატაციის პირობებ-

ში ბუნებრივი სიმდიდრის გრძელვადიანი გა-

მოყენების შესაძლებლობას ქმნის, მათ შორის 

ექსპორტის თვალსაზრისით. რეგიონში ჰიდრო-

რესურსების სიუხვე მრავალი მცირე ჰეს-ის აგე-

ბის საშუალებას იძლევა, რაც ენერგეტიკის მი-

მართულებით კრიტიკულად მნიშვნელოვან შე-

დეგებს მოიტანს. დიდი პერსპექტივა აქვს სამ-

კურნალო და მინერალური წყლების წარმოებას, 

რომელთა დიდი ნაწილი ამჟამად აუთვისებე-

ლია. მნიშვნელოვანია სოფლის მეურნეობაში 

საირიგაციო სისტემების განვითარებაც, რაც 

მთლიანად წყლის რესურსებზეა დამოკიდებუ-

ლი. ასევე დიდი პერსპექტივა აქვს ჰიდროლო-

გიური ობიექტების რეკრეაციულ ღირებულებას 

ტურიზმის მიმართულებით. 

3. ქარისა და მზის ენერგორესურსი – რეგი-

ონს ენერგოგენერირების დიდი პოტენციალი 

აქვს განახლებადი ენერგიის წყაროების – მზი-

სა და ქარის და პოტენციური მარაგების გამო-

ყენების გათვალისწინებითაც. რეგიონის უდი-

დეს ნაწილში ქარის ენერგეტიკული პოტენცია-

ლი 100-250 ვტ/მ²-ის ფარგლებში მერყეობს, 

ფოთისა და მის მიმდებარე ტერიტორიასა და 

სანაპირო ზოლზე კი 800-1200 ვტ/მ²-ს შეად-

გენს. საქართველოს ტერიტორიაზე ქარის პერ-

სპექტიული 9 სადგურის პოტენციურ ტერიტო-

რიებს შორის ქ. ფოთის ტერიტორია შეფასებუ-

ლია როგორც ქარის პერსპექტიული სადგური 

90 მგვტ დადგმული სიმძლავრითა და 110 მლნ 

კვტ/სთ ელექტროენერგიის წლიური გამომუშა-

ვებით, რაც დაახლოებით 11000 ოჯახს დააკმა-

ყოფილებს (რეგიონის განვითარების სტრატე-

გია, 2013). 

მზის ენერგიის სრულდღიანი რესურსი 

მთელი რეგიონის ტერიტორიაზე 3,8 კვტ/სთ/მ²-ს 

შეადგენს. ვაკე-დაბლობის საზღვრებში, რადია-

ციული ბალანსის წლიური სიდიდე 55 კკალ-

სმ²-ს აღემატება. ხოლო მთებში ეს მაჩვენებელი 

45–50 კკალ-სმ2-მდე ეცემა. ჯამური რადიაციის 

მაღალი მაჩვენებლები – 130–140 კკალ-სმ² – 

მთიანი რეგიონებისთვის არის დამახასიათებე-

ლი. სამეგრელოს-ზემო სვანეთის ვაკე-დაბლობ-

ზე ეს მაჩვენებელი 115–120 კკალ-სმ²-ს არ აღე-

მატება (ka.wikipedia.org). 

4. ტყის რესურსები – სამეგრელო-ზემო 

სვანეთი ქვეყნის ერთ-ერთ ტყით მდიდარ მხა-

რეს წარმოადგენს. რეგიონში ტყეს ტერიტორი-

ის 41% უკავია. რეგიონში ტყის ფონდის ფარ-

თობი 276,3 ათას ჰა-ს შეადგენს, საიდანაც 

ტყით 259,7 ათასი (94%) ჰა არის დაფარული 

(უნდა აღინიშნოს, რომ 2011-2012 წლების მერ-

ქნის დამზადების მონაცემები არასრულყოფი-

ლია და სრულად არ შეესაბამება რეგიონში არ-

სებულ რეალურ მდგომარეობას). რეგიონში შე-

ნარჩუნებულია ე.წ „ხელუხლებელი ტყეები“, 

რომლებიც, სხვა ტყის მასივებთან ერთად, ბი-

ომრავალფეროვნების ერთგვარ საბადოს ქმნი-

ან. რეგიონის ტერიტორიაზე არსებული ტყეე-

ბის მნიშვნელოვანი ნაწილი მაღალი დაქანების 

ფერდობებზეა განფენილი და შესაბამისად, 

განსაკუთრებული ფუნქციური დანიშნულე-

ბით გამოირჩევა. გარდა სამრეწველო პოტენცი-

ალისა, უნდა აღინიშნოს მათი ნიადაგდაცვი-

თი, წყალმარეგულირებელი და კლიმატმარე-

გულირებელი ფუნქციები. 

ტყის შემქმნელი ძირითადი მერქნიანი სა-

ხეობებიდან რეგიონის მასშტაბით მაგარმერ-

ქნიანი ფოთლოვნებიდან სჭარბობს წიფელი 

(გავრცელებულია 77565 ჰა ფართობზე და მერ-

ქნის მარაგი შეადგენს 14774,3 ათას მ3-ს). მნიშ-

ვნელოვანი ფართობი უკავია რცხილას (16700 

ჰა, 1418,4 ათასი მ3), წაბლს (14228 ჰა, 2357,4 

ათასი მ3), მუხას (4699 ჰა, 358,3 ათასი მ3), ნე-

კერჩხალს (472 ჰა, 43 ათასი მ3), ჯაგრცხილას 

(1083 ჰა, 38,9 ათასი მ3) და აკაციას (1628 ჰა, 67,5 

ათასი მ3). გამოსარჩევია უნიკალური კოლხური 

ბზის კორომები (1639 ჰა, 130,5 ათასი მ3). წიწ-

ვოვნებიდან ჭარბობს სოჭი (56545ჰა, 21793,6 

ათასი მ3), ნაძვი (14842 ჰა, 3526,4 ათასი მ3) და 

ფიჭვი (10888 ჰა, 1688,5 ათასი მ3). რბილმერქნი-

ანი ფოთლოვნებიდან ყველაზე დიდი ფართო-

ბი უკავია მურყანს (თხმელა) (51734ჰა, 2766 

ათასი მ3) და ვერხვს (1284 ჰა, 103,4 ათასი მ3). 

არსებული სანედლეულო ბაზა იძლევა ამ მი-

მართულებით ინვესტიციების განვითარების 

შესაძლებლობას. რეგიონის მასშტაბით არსე-

ბული ტყეები იძლევა შესაძლებლობას, სრუ-

ლად იქნეს დაკმაყოფილებული მოსახლეობის 

მოთხოვნილება როგორც საშეშე, ისე სამასალე 

მერქანზე. მრავალწლიანი მონაცემების თანახ-

მად, 5 წლის განმავლობაში ათვისებული მერ-

ქნული რესურსი წლების მიხედვით ცვლილე-

ბას განიცდიდა. საშეშე მერქანი სრულად არის 

ათვისებული ადგილობრივი მოსახლეობის მი-

ერ, ხოლო სამასალე მერქნის მოპოვების მაჩვე-

ნებლის ზრდა რეგიონის ტერიტორიაზე ხე-

ტყის სამრეწველო დანიშნულებით დამზადე-

ბის მასშტაბების ზრდით არის განპირობებუ-

ლი. დღეისათვის, ხორციელდება ხე-ტყის მო-

პოვება 78019 ჰა ფართობზე, რისთვისაც გაცე-

მულია ხე-ტყის დამზადების 30 სპეციალური 

ლიცენზია, ხოლო 2092 ჰა ფართობი გამოყენე-

ბულია სამონადირეო მეურნეობისათვის. რეგი-

ონში რეგისტრირებულია 101 ლიცენზირებუ-

ლი სახერხი. ამის მიუხედავად ტყის უკანონო 

ჭრა მუდმივად მიმდინარეობს. 2019 წელს გა-

მოვლენილ იქნა 8023 კუბური მეტრი უკანო-

ნოდ მოჭრილი მასალა (geostat.ge). 

5. წიაღისეული რესურსი – დღეისათვის, 

რეგიონში წიაღისეული რესურსების მოპოვება-

ზე 185 ლიცენზია არის გაცემული. რეგიონში 

არსებობს ტორფის 4 ძირითადი საბადო: ანაკ-

ლიისა და ჭურიის (ზუგდიდის მუნიციპალი-

ტეტი), ნაბადის (ქ. ფოთი) და ოცანცალეშის 

(მარტვილის მუნიციპალიტეტი). გარდა ამისა, 

ზუგდიდის, მარტვილისა და წალენჯიხის მუ-

ნიციპალიტეტებში გვხვდება ტორფის მცირე-

მასშტაბური გამოვლინებები. 

 

სურ. 1. რეგიონში წიაღისეული რესურსის გავრცელება (წიაღის ეროვნული სააგენტო) 

ტორფის საერთო მარაგი 48 მლნ ტონას შე-

ადგენს. რეგიონში მოიპოვება ფერადი ლითო-

ნები. ოქროს შეფასებული პროგნოზული რესუ-

რსი შეადგენს 103,7 ტონას, ტყვიის – 300 ათას 

ტონას, თუთიის – 370 ათას ტონას, სპილენძის 

– 376 ათას ტონას, კობალტის – 6 ტონას, ვერ-

ცხლის – 8,4 ტონას. მარტვილის, მესტიისა და 

ჩხოროწყუს მუნიციპალიტეტებში მოიპოვება 

მოსაპირკეთებელი ქვები. მაგმური ქანების სა-

ბადოების მარაგი შეადგენს 6475 ათას მ3-ს, ხო-

ლო მარაგების ეკონომიკური პოტენციალი – 

317 მლნ დოლარს. მესტიის მუნიციპალიტეტში 

მდებარეობს მარმარილოს საბადოები, რომელ-

თა მარაგი შეადგენს 2992 ათას მ3-ს, ხოლო მა-

რაგების ეკონომიკური პოტენციალი – 441 მლნ 

დოლარს. მესტიის, მარტვილისა და წალენჯი-

ხის მუნიციპალიტეტებში გვხვდება მოსაპირ-

კეთებელი კირქვის საბადოები, რომელთა მა-

რაგები შეადგენს 1089 ათას მ3-ს, ხოლო მარაგე-

ბის ეკონომიკური პოტენციალი – 75 მლნ დო-

ლარს. სახერხი ქვისა და ღორღის ნედლეული – 

კირქვის საბადოებია მარტვილის, სენაკის, ჩხო-

როწყუს და წალენჯიხის მუნიციპალიტეტებში. 

მარაგები შეადგენს 25033 ათას მ3-ს, ხოლო ეკო-

ნომიკური პოტენციალი – 248 მლნ აშშ დოლარს. 

სამშენებლო ქვიშა-ხრეშის საბადოებია სენაკის, 

აბაშის, ჩხოროწყუსა და წალენჯიხის მუნიციპა-

ლიტეტებში. მარაგები შეადგენს 119162 ათას მ3-ს, 

ხოლო მარაგების ეკონომიკური პოტენციალი – 

952 მლნ აშშ დოლარს. საკირე კირქვის საბადო-

ებია მესტიის, სენაკის, ზუგდიდის და წალენ-

ჯიხის რაიონებში. რეგიონში მოიპოვება სააგუ-

რე თიხა, რომლის ეკონომიკური პოტენციალი 

შეადგენს 249.8 მლნ აშშ დოლარს, ასევე თაბა-

შირის, ან ჰიდრიტის საბადოები, რომელთა მა-

რაგები 12584 ათას ტონას შეადგენს. ბარიტის 

საბადოები, რომელიც ასევე არსებობს რეგიონ-

ში, ამ დროისთვის შეფასებული არ არის. აღსა-

ნიშნავია, რომ კოლხეთის დაბლობიდან ამოღე-

ბულია მნიშვნელოვანი რაოდენობით ტორფი, 

რომელიც საჭიროებს სათანადო დასაწყობებას, 

შეფასებას და რეალიზაციას (szs.gov.ge). 

6. ნიადაგები და მიწის რესურსები – რეგიო-

ნის ნიადაგური საფარის გავრცელება ვერტიკა-

ლური ზონალობის იერის მატარებელია. ყველა-

ზე დაბალ (სამურზაყანოსა და ჭალადიდის 

დაბლობები) ადგილებში ტორფიან-ჭაობიანი, 

ჭაობის ლამიანი და ეწერ-ლებიანი ნიადაგებია 

გაბატონებული. ჭაობის ტორფიანი ნიადაგები 

თითქმის აუთვისებელია. ჭაობის ლამიანი და 

ეწერ-ლებიანი ნიადაგები, ხანგრძლივი მელიო-

რაციის შედეგად, ამჟამად გამოყენებულია სუბ-

ტროპიკული კულტურების მოსაყვანად. დაბ-

ლობის ჩრდილო-აღმოსავლეთ, უფრო დრენი-

რებულ, პერიფერიულ ნაწილში ყვითელმიწა-

ეწერი ნიადაგებია გავრცელებული. მდინარეე-

ბის (ენგური, ხობი) ჭალისა და დაბალი ტერასე-

ბის ნაფენებზე საკმაოდ ნოყიერი ალუვიური და 

ალუვიურ-კორბონატული ნიადაგებია განვითა-

რებული. ნოქალაქევისა და აბედათის მთის ქვე-

და კალთები (ზღ. დ. 500-700 მ სიმაღლემდე) 

ყვითელმიწა-ყომრალი ნიადაგებითაა წარმოდ-

გენილი. უფრო მაღლა (1800-2000 მ-ის სიმაღ-

ლემდე) ტყის ყომრალი და გაეწერებული ყომ-

რალი ნიადაგები დომინირებს. აქვე, კირქვების 

ფართო გავრცელების გამო, კარსტულ (ყვირა, 

გაუჩა, ოხაჩქუე, მიგარია) მასივებზე ნეშომპალა-

კარბონატული ნიადაგებია წარმოდგენილი. 

მთიანეთებში მთა-მდელოს კორდიანი (ზოგან 

გატორფებული), კორდიან-კარბონატული და 

პრიმიტიული ნიადაგებია წარმოდგენილი. ამ 

ნიადაგებზე განვითარებული სუბალპური და 

ალპური ბალახეულის საუკეთესო საფარი სა-

ზაფხულო საძოვრებსა და სათიბებს წარმოად-

გენს (ალფენიძე, 2012). 

რეგიონის სასოფლო-სამეურნეო სავარგუ-

ლის ფართობი შეადგენს 268 ათას ჰა-ს. სოფ-

ლის კომლების აბსოლუტურ უმრავლესობას 

საკუთრებაში 1,25 ჰა-ზე ნაკლები სავარგული 

აქვს. რეგიონის მდებარეობა განაპირობებს რო-

გორც სამელიორაციო, ისე სარწყავი სისტემე-

ბის საჭიროებას. აბაშის მუნიციპალიტეტში 

სადრენაჟე მიწების ფართობი შეადგენს 14,6 

ათას ჰექტარს, საიდანაც რეაბილიტაციას 14 

ათასი ჰა საჭიროებს. 1,9 ჰა მიწაა სარეაბილიტა-

ციო ხობის, ხოლო 4,5 ათასი ჰა მიწა – სენაკის 

მუნიციპალიტეტში. წალენჯიხის მუნიციპა-

ლიტეტში ურწყავი მიწების ფართობი 3 ათას 

ჰა-ს შეადგენს. აუთვისებელი ფართობები სულ 

შეადგენს 14,8 ათას ჰა-ს – მთლიანი სავარგუ-

ლების 5,5%-ს. აქედან, დეგრადირებულია 5000 

ჰა-ზე მეტი გაველურებული ჩაისა და ტუნგოს 

ფართობები. სამეგრელო-ზემო სვანეთის რეგი-

ონის ძირითადი საექსპორტო პროდუქტებია 

თხილი, ღვინო, ჩაი, ხურმა, რომლებიც გადის 

ევროკავშირის, დსთ-ის, აზიისა და ამერიკის 

ბაზრებზე. ექსპორტი სტაბილურად იზრდება, 

რაც, ძირითადად, თხილის ექსპორტის ზრდით 

არის განპირობებული. საექსპორტო პრო-

დუქტს ასევე განეკუთვნება ჩაი „გურიელი“, 

რომლის დაფასოებაც ხდება ქ. ზუგდიდში. ასე-

ვე ხორციელდება დაფნის ფოთლისა და ეთერ-

ზეთების ექსპორტი (რეგიონის განვითარების 

სტრატეგია 2013). 

სამეგრელო-ზემო სვანეთის რეგიონი ძლი-

ერ დაქანებული ფერდობები, გამეჩხერებული, 

თვითაღდგენის ფუნქციადაკარგული ტყე და 

ზოგან მთლიანად ტყის საბურველს მოკლებუ-

ლი ფერდობები ზრდის იმის რისკს, რომ კლი-

მატის ცვლილების შედეგად გახშირებულმა ექ-

სტრემალურმა მოვლენებმა, მაგალითად, წყალ-

მოვარდნებმა, შესაძლებელია, ჩამორეცხოს და 

დახრამოს ფერდობები, ზოგან კი მეწყერის წარ-

მოშობის წინაპირობა შექმნას. შედეგად საფრ-

თხე ექმნება არა მხოლოდ ნიადაგდაცვითი 

ტყის ეკოსისტემას, არამედ მიმდებარე დასახ-

ლებულ პუნქტებს, სავარგულებს და გზებს, 

რაც რეალობაში უკვე შეინიშნება ზემო სვანე-

თის ტყეების ბევრ მონაკვეთზე. 

7. ტურისტულ-რეკრეაციული რესურსები 

– სამეგრელო-ზემო სვანეთს აქვს ტურიზმის, 

როგორც მნიშვნელოვანი ეკონომიკური სექტო-

რის განვითარების მაღალი პოტენციალი, რა-

საც განაპირობებს ისეთ ფაქტორთა ერთობლი-

ობა, როგორიცაა კოლხეთისა და სვანეთის უძ-

ველესი კულტურა, უნიკალური კულტურულ-

ისტორიული ძეგლები, მუზეუმები, მღვიმეები 

და გამოქვაბულები, საჯომარდო და საპიკნიკო 

ადგილები, ჭარბტენიანი კოლხეთის დაბლობი 

და მისი იშვიათი ბუნება, რეგიონის გეოგრაფი-

ული თავისებურება – ლანდშაფტური მოზაიკა 

და ბიოლოგიური მრავალფეროვნება, ზემო 

სვანეთის მყინვარები, შავი ზღვის აკვატორია 

და განვითარებადი კურორტული ზონები. ყო-

ველივე ეს განსაკუთრებულ პირობებს ქმნის 

სხვადასხვა სახის ტურიზმის (საავტომობილო, 

საცხენოსნო, საფეხმავლო ტურიზმი, ეკოტუ-

რიზმი, საზღვაო-სანაოსნო, სამდინარო-სანაოს-

ნო, სამონადირეო ტურიზმი, სამოყვარულო 

თევზჭერა, ფრინველებზე დაკვირვება, აგრო-

ტურიზმი, შემეცნებითი ტურიზმი, პილიგრი-

მული ტურიზმი, ექსტრემალური ტურიზმი და 

სხვ.) განვითარებისათვის. 

ტურისტული თვალსაზრისით, უნიკალურ 

ობიექტს წარმოადგენს კოლხეთის ეროვნული 

პარკი, რომელიც სამეგრელოს დასავლეთ ნა-

წილში მდებარეობს და რომლის სახმელეთო 

ნაწილის ფართობი 28571 ჰა-ს, ხოლო ზღვის აკ-

ვატორია – 1574 ჰა-ს შეადგენს. 1996 წელს კოლ-

ხეთის ეროვნულ პარკს რამსარის კონვენციით 

საერთაშორისო მნიშვნელობის სტატუსი მიე-

ნიჭა (szs.gov.ge). 

პარკს კარგი პერსპექტივა აქვს ეკოტურიზ-

მის განვითარების თვალსაზრისით. მასობრივი 

მიგრაციის პერიოდში, აქ მრავალ იშვიათ 

ფრინველზე დაკვირვებაა შესაძლებელი, პარ-

კის ტერიტორიაზე მოწყობილია ფრინველთა 

სათვალთვალო კოშკები, ხოლო ტურისტთა 

განთავსება შესაძლებელია როგორც ეროვნულ 

პარკში არსებულ ვიზიტიორთა სახლში, ისე 

ფოთის, გრიგოლეთისა და ანაკლიის სასტუმ-

როებში. ეკოტურიზმის თანმდევი სახეების – 

სამონადირეო, სათევზაო, საცხენოსნო და აქ-

ტიური ტურიზმის სხვა სახეების დანერგვა--

განვითარების კარგ საფუძველს იძლევა ენგუ-

რის წყალსაცავი და მდინარის შუა და ზემო წე-

ლი, აგრეთვე მარტვილის მღვიმეები და ტობა-

ვარჩხილის ტბები. ზემო სვანეთის თვალწარ-

მტაცი ლანდშაფტი ბოლო წლებში მნიშვნე-

ლოვნად განვითარებულ ინფრასტრუქტურას-

თან ერთად, სულ უფრო მეტ ტურისტსა და 

დამსვენებელს იზიდავს. აშენდა ჰაწვლის და 

თეთნულდის სამთო-სათხილამურო კურორ-

ტები. ისინი კი, ვინც უპირატესობას საზღვაო 

კურორტებზე დასვენებას ანიჭებენ, შეუძლიათ 

ანაკლიასა და განმუხურში დაისვენონ. ახალი 

ბულვარი და დამხმარე ინფრასტრუქტურა შენ-

დება ფოთში, მალთაყვის სანაპირო ზოლზე. 

მიუხედავად მიმზიდველი ობიექტებისა, 

ცხრილში მოცემული სტატისტიკა გვიჩვენებს, 

რომ რეგიონი ტურისტების მასპინძლობის 

კუთხით ბევრად ჩამოუვარდება ქვეყნის სხვა 

რეგიონებს, რაც, პირველ რიგში, ტურისტული 

ინფრასტრუქტურის დაბალ განვითარებაზე 

მეტყველებს. 

ცხრ. 1  

სასტუმროებიდან მიღებული შემოსავალი რეგიონების მიხედვით (ათასი ლარი) 

 2014 2015 2016 2017 2018 

საქართველო – სულ 244 488 313 792 411 240 544 234 607 836 

მათ შორის:      

ქ. თბილისი 1337 565 165 757 207 389 292 429 316 455 

აფხაზეთის არ … … … … … 

აჭარის არ 46 760 66 242 97 805 118 436 129 701 

გურია 4 411 6 299 6 461 8 649 22 155 

იმერეთი 10 063 14 253 16 618 18 683 21 309 

კახეთი 11 828 15 548 20 065 24 338 57 937 

მცხეთა-მთიანეთი 13 806 15 965 20 594 31 087 36 808 

რაჭა-ლეჩხუმი და ქვემო 

სვანეთი 

656 868 928 1 004 1 385 

სამეგრელო-ზემო სვანეთი 4 357 5 341 6 560 7 106 8 951 

სამცხე-ჯავახეთი 12 039 20 108 30 712 37 278 37 781 

ქვემო ქართლი 2 458 3 018 3 527 4 530 4 701 

 შიდა ქართლი 545 393 581 694 654 

 

კვლევის პერსპექტივები 

ნაშრომში განხილული საკითხები და მი-

ღებული დასკვნები დაფუძნებულია არსებულ 

სიტუაციაზე დღევანდელი გადმოსახედიდან, 

თუმცა ბუნებრივი რესურსების ოპტიმალური 

მართვისათვის აუცილებელია საფუძვლიანი 

კვლევების ჩატარება, ძველი მონაცემების გა-

ნახლება და გაანალიზება, რასაც ქვეყნის ეკო-

ნომიკური პოლიტიკის სტრატეგიული დაგეგ-

მარებისთვის უდიდესი მნიშვნელობა ექნება.  

დასკვნები 

სამეგრელო-ზემო სვანეთის რეგიონში არ-

სებული, ათვისებული და პოტენციურად ასათ-

ვისებელი ბუნებრივი რესურსები დიდ შესაძ-

ლებლობას აძლევს რეგიონს, განავითაროს მთე-

ლი რიგი ეკონომიკის დარგები, რაც რეგიონის 

სოციალურ და მატერიალურ წინსვლას განაპი-

რობებს. თუმცა უამრავი შემაფერხებელი ფაქ-

ტორი იჩენს თავს, რომელიც, თავის მხრივ, სა-

თანადო დამოკიდებულებას მოითხოვს სახელ-

მწიფოს და საზოგადოების მხრიდან.  

რეგიონის ტერიტორიაზე არსებული მინე-

რალური და თერმული წყლების რეკრეაციუ-

ლი და საკურორტო პოტენციალი, შესაბამისი 

ინფრასტრუქტურის არარსებობის გამო, უმნიშ-

ვნელოდ არის გამოყენებული. რეგიონს აქვს 

ხელსაყრელი ბუნებრივი პირობები ენერგეტი-

კული ბაზის დამატებით გასაძლიერებლად. 

მთიანი ზონის რელიეფის ძლიერი დახრილო-

ბისა და ნალექების დიდი რაოდენობის გამო, 

სამეგრელო-ზემო სვანეთის მდინარეები ჰიდ-

როენერგეტიკის განვითარების დიდ პოტენცი-

ალს შეიცავს. ასევე გასათვალისწინებელია არ-

სებული მცირე ჰესების მოდერნიზაციის შესაძ-

ლებლობაც, რაც წარმოებული ენერგიის მოცუ-

ლობის ზრდას უზრუნველყოფს. ამასთან, რე-

გიონის ჰიდრორესურსების პოტენციალის გა-

მოყენებისას აუცილებელია არსებული გეოდი-

ნამიკური პოტენციალისა და მაღალი საშიშრო-

ების რისკის გათვალისწინება. 

მზისა და ქარის რესურსები, გარდა იმისა, 

რომ რეგიონში საკმაოდ ხელსაყრელი პირობე-

ბით გვხვდება, განეკუთვნება აღდგენადი რე-

სურსების კატეგორიას. მიუხედავად მსგავსი 

პოტენციალისა, არ არის განთავსებული შესაბა-

მისი სადგურები ან მოწყობილობები, რომლე-

ბიც უზრუნველყოფენ მსგავსი ენერგიის ტრან-

სფორმაციას. საჭიროა მსგავსი ენერგიის გადა-

სამუშავებელი ინფრასტრუქტურული საჭირო-

ებების შესწავლა და რეგიონის მზაობა. 

რეგიონში არ არის განხორციელებული 

ტყის რესურსების ინვენტარიზაცია, რაც ნების-

მიერი გეგმის შესაბამისი უწყების მიერ გან-

ხორციელებას არაეფექტურს და არაკომპეტენ-

ტურს ხდის. რეგიონის ტერიტორიაზე არსებო-

ბენ ტყის ფონდის მართვის სპეციალური უფ-

ლებისა და ლიცენზიის მქონე სუბიექტები, რო-

მელთაც ევალებათ აღდგენითი ღონისძიებების 

გატარება, რაც ეკოლოგიური წონასწორობის 

შენარჩუნებას ემსახურება. თუმცა მსგავსი ღო-

ნისძებები დაბალი პასუხისმგებლობის გრძნო-

ბით ან სულაც არ ტარდება, რაც რესურსის აღ-

დგენას ძლიერ აფერხებს. 

სამეგრელო-ზემო სვანეთის წიაღისეულის, 

მისი რესურსული პოტენციალის ეფექტიანი 

მართვა-გამოყენებისთვის მნიშვნელოვან გა-

მოწვევად რჩება აქამდე შეუფასებელი მარაგე-

ბის აღრიცხვა და მათი კომპლექსური შეფასება. 

ასევე ხშირია მოპოვებითი სამუშაოების განმავ-

ლობაში გარემოზე მავნე ზემოქმედების შემ-

თხვევები და შრომის უსაფრთხოების ნორმე-

ბის დარღვევა, რასაც ხშირად მოყვება მოსახ-

ლეობის პროტესტი. 

მიწის რესურსების საკითხში რეგიონის 

ერთ-ერთი მნიშვნელოვანი პრობლემაა აუთვი-

სებელი სავარგულები, რომლებიც ხშირად 

წარმოდგენილია სახელმწიფო საკუთრებაში 

არსებული და მიტოვებული გაბუჩქებული გა-

უხეშებულ-დასარევლიანებული ფართობებით. 

აუთვისებელი და დეგრადირებული სავარგუ-

ლების ათვისება რეგიონის სასოფლო-სამეურ-

ნეო პროდუქციის წარმოების გაზრდის მნიშ-

ვნელოვან პოტენციალს შეიცავს. რეგიონის სამ-

რეწველო სექტორში ერთ-ერთ უმთავრეს 

პრობლემას სოფლის მეურნეობის პროდუქცი-

ის გადამამუშავებელი საწარმოების დეფიციტი 

წარმოადგენს, რაც კრიტიკულად მნიშვნელო-

ვანია, როგორც ადგილობრივი ბაზრისთვის, 

ასევე ექსპორტის კუთხითაც. 

რეგიონში ტურიზმის სექტორსაც ზრდის 

დიდი პოტენციალი გააჩნია, თუმცა სუსტად 

არის განვითარებული ინფრასტრუქტურა და 

კლიენტთა მომსახურების სერვისები. საჭიროა 

რეგიონის პოპულარიზაცია, კლიენტთა მომსა-

ხურების სფეროში ხარისხიანი განათლების 

უზრუნველყოფა. 

გამოყენებული ლიტერატურა 

1. ალფენიძე მელორ, სეფერთელაძე ზურაბ, დავითაია ეთერ, ხარაძე კობა, „საქართველოს ფიზიკური 

ანოტაცია 

„ჯანდაცვის მსოფლიო ორგანიზაციის“ თანახმად, სამკურნალო მცენარეებით მკურნალობა მსოფ-

ლიო მედიცინის ფართოდ გამოყენებადი დარგია. სინთეზური ფარმაკოლოგიის განვითარების ფონზე 

ხალხურმა მედიცინამ გარკეულწილად უკანა პლანზე გადაინაცვლა, მაგრამ ბოლო რამდენიმე ათწლე-

ულში სამკურნალო მცენარეებისადმი ინტერესი უფრო და უფრო იზრდება (WHO, 2008).  

სათანადოდ მოხმარების პირობების შემთხვევაში სამკურნალო მცენარეები ჯანსაღი ცხოვრების 

მნიშვნელოვანი ნაწილია. შესაბამისად, მნიშვნელოვანია სამკურნალო მცენარეების რესურსის რაციონა-

ლურად გამოყენება, რაშიც ამ მცენარეების თვისებების შესწავლა, აღწერა, მათი მოყვანის თავისურებე-

ბის გათვალისწინება და სწორად მოხმარება იგულისხმება.  

ადამიანის ჯანმრთელობაზე მცენარეების გავლენის შესახებ უძველესი წყაროებიდან არის ცნობი-

ლი. მედიცინისა და ფარმაციის განვითარებამდე ადამიანები მხოლოდ მცენარეული და ცხოველური 

წამლებით სარგებლობდნენ. სამკურნალო მცენარეებს და მათგან მიღებული ფიტოპრეპარატებს გააჩნი-

ათ ის არსებითი უპირატესობა, რომ ადამიანი იღებს მონათესავე ნივთიერებათა კომპლექსს, ადვილად 

შეითვისება ორგანიზმის მიერ, იშვიათად იწვევს გვერდით ალერგიულ მოვლენებს და არ გააჩნია აკუ-

მულაციის თვისება (მ. შენგელია, 1979). დღეისათვის არსებული სამკურნალო პრეპარატების დაახლოე-

ბით 30% მცენარეული ნედლეულისგან მზადდება. ნედლეულის წყაროდ გამოიყენება როგორც ველუ-

რად მოზარდი, ასევე კულტივირებული მცენარეები, ამან გამოიწვია ზოგიერთ რაიონში სასარგებლო 

მცენარეების რესურსის ამოწურვა. სამკურნალო მცენარეები წარმოადგენს ჩვენი ქვეყნის ფარმაცევტული 

მრეწველობისათვის საჭირო ნედლეულის თითქმის ნახევარს. ქართულ ხალხურ მედიცინას უდიდესი 

დროიდან ეყრება საფუძველი და ქართველ ერს ხალხური მედიცინის უდიდესი თვითმყოფადი კულ-

ტურა და ტრადიციები გააჩნია (ჯავახიშვილი, 1934). ჩვენს ქვეყანაში ხალხური მედიცინის მიმართულე-

ბა ყოველთვის ეპოქის მოთხოვნილებათა დონეზე იყო განვითარებული. დღეს საქართველო მრავალფე-

როვან სამედიცინო მცენარეებს იყენებს.  

ამგვარად, საქართველოს მრავალფეროვანი სამკურნალო მცენარეების შესახებ ცოდნის გაღრმავება 

ხელს შეუწყობს ბუნებრივი სამკურნალო საშუალებების ბაზის გაფართოებას და შესაბამისი დარგების გან-

ვითარება-პოპულარიზაციას, რაც, თავის მხრივ, მოსახლეობისთვის ეკონომიკური სარგებელის მომტანია. 

სტატიაში განხილულია საქართველოში მცენარეებით მკურნალობის ისტორია, წარსული დროის გა-

მოცდილება და თანამედროვე გამოწვევები. 

საკვანძო სიტყვები: სამკურნალო მცენარეები, საქართველო, ჯანმრთელობა, ხალხური მედიცინა. 

Annotation 
According to the World Health Organization, medicinal plants are the most widely used medical system globally. 

This knowledge has almost been lost in many developed countries, but interest in medicinal plants has increased in the 
last few decades (WHO, 2008).  

When appropriately used, medicinal plants are an essential part of a healthy life. Thus, it is vital to use the 
medicinal plant resource rationally, which is possible by knowing these plants' properties, their description, and their 
use conditions. Ancient sources have reported on the impact of plants on human health. Before the development of 
medicine and pharmacy, humans only used herbal and animal medicines. Medicinal herbs and Phyto preparations have 
the essential advantage that a person acquires a complex of related substances, easily absorbed by the body, rarely 
causes allergic side effects, and has no accumulation ability. At present, about 30% of existing medicines are made 
from herbal raw materials. As a source of raw materials used both of wild and cultivated plants, this has led to the 
depletion of valuable plant resources in some areas. Medicinal plants constitute almost half of the raw materials 
needed for the pharmaceutical industry in our country.  

Consequently, deepening the knowledge of various medicinal plants of Georgia will help expand the base of 
natural medicinal products and develop relevant fields, which will benefit the population. 

Keywords: Medicinal plants, Georgia, health, folk medicine. 

შესავალი 

გასულ საუკუნეების ხალხურ მედიცინაში 

მცენარეების შემადგენლობა შესწავლილი არ 

იყო, მოგვიანებით, ბიოლოგიური და ქიმიური 

ანალიზების, კლინიკური ცდებისა და ბიოსა-

მეცდიცინო შესწავლის შედეგად, მცენარეების 

შემადგენელი ელემენტები ცნობილი გახდა და 

მკურნალობაში დამკვიდრდა; განისაზღვრა მა-

თი გამოყენების ვადები, სიხშირე და ეს მაჩვე-

ნებლები თანამედროვე ფიტოთერაპიად ჩამო-

ყალიბდა.  

აღნიშნულმა ფაქტმა ხელი შეუწყო სამკურ-

ნალო მცენარეების პოპულარიზაციას და მათი 

მოხმარების გაზრდას. ქვემოთ საუბარია ამ 

დარგის, როგორც ეკონომიკური სარგებელის 

მომტანი წყაროს შესახებ და განხილულია ამ 

პროცესთან დაკავშირებული საფრთხეები.  

შემთხვევითობის პრინციპით გამოკითხუ-

ლი იქნა სხვადასხვა ასაკის მოსახლეობა, რათა 

ზოგადი სურათი მიგვეღო სამკურნალო მცენა-

რეების გამოყენების მხრივ და დამუშავდა შე-

საბამისი ლიტერატურა. საქართველოში სამ-

კურნალო მცენარეები ყველა რეგიონში მოიპო-

ვება და ისინი ძირითადად ორმოცდაათ წელს 

გადაცილებული მოსახლეობის მიერ არის აქ-

ტიურად გამოყენებადი. ეს განპირობებულია 

წინაპართა მიერ დატოვებული მემკვიდრეო-

ბით და გარკვეული რეცეპტებით, თუმცა 

ახალგაზრდა მოსახლეობის ნაწილი არ ამბობს 

უარს ამ ტრადიციაზე და თვლის, რომ სახალ-

ხო მედიცინა საკმაოდ ეფექტურია, განსაკუთ-

რებით, როდესაც ხდება მისი პრევენციის მიზ-

ნით გამოყენება. სამკურნალო მცენარეების შეს-

წავლა-მოყვანის, ამ დარგის ეკონომიკურ საქ-

მიანობაში ინტეგრაციის თავისებურებების და 

ხალხური მედიცინის შესახებ ცნობიერების 

ამაღლების საკითხები საქართველოში სამედი-

ცინო გეოგრაფიის ერთ-ერთი მთავარი გამოწ-

ვევაა.  

1. საქართველოში სამკურნალო მცენარეების 

ისტორიული გამოყენების მოკლე მიმოხილვა 

ცნობები საქართველოში სამკურნალო მცე-

ნარეთა არსებობისა და მათი გამოყენების შესა-

ხებ უძველეს დროს მიეკუთვნება. 

ანტიკური ხანის ქართულმა მედიცინამ წა-

რუშლელი კვალი დატოვა მსოფლიო მედიცი-

ნის ისტორიაში. აღსანიშნავია, რომ სიტყვა მე-

დიცინა დაკავშირებულია კოლხეთის ლეგენ-

დარული მეფის აიეტის ქალიშვილის, მედეას 

სახელთან, რომელიც თავისი ეპოქის სახელგან-

თქმულ მკურნალად ითვლება. მედეას საკ-

მკურნალო მცენარეები ცნობილი იყო ანტიკუ-

რი სამყაროსთვის. ზოგიერთი მათგანი: დაფნა, 

შინდი და სხვა დღესაც გამოიყენება ქართულ 

ხალხურ მედიცინაში. 

ინფორმაციას საქართველოში სამკურნალო 

მცენარეების აქტიურ გამოყენებაზე ვხვდებით 

ჯერ კიდევ ანტიკურ ხანაში მოღვაწე აპოლონი-

ოს როდოსელის „არგონავტიკაში“. ცნობილია, 

რომ კოლხეთის დაბლობზე გაშენებული იყო 

„ჰეკატეს ბაღი“, სადაც ორმოცზე მეტი სამკურ-

ნალო მცენარე მოჰყავდათ, მაგალითად, იქ გა-

შენებული ყოფილა ცერცველა, ვენერას თმა 

(გვიმრა), ძაღლყურძენა, პაპირუსი, ყოჩივარდა, 

ლავანდი, პიტნა, ზაფრანა, ყაყაჩო, კატაბალახა 

და სხვა. უძველესი სამკურნალო მცენარეები, 

რომლებიც დღესაც ფართოდ გამოიყენება მე-

დიცინაში არის: ასკილი, დიდგულა, ვირის-

ტერფა, მრავალძარღვა, ქრისტესისხლა, ანწლი, 

აჭარის ყოჩივარდა, ბარამბო, და მრავალი სხვა 

(წუწუნავა ნ., 1959) 

როგორც მედიცინის ისტორიის ქართველი 

მკვლევრები აღნიშავენ, საქართველოში სამ-

კურნალო საქმიანობისა და წამალთმკეთებლო-

ბის შესახებ ცნობები ანტიკური ხანის თითქმის 

ყველა უცხოელ მწერალს, ისტორიკოსსა და გე-

ოგრაფს აქვს. ეს გარემოება მეტად მნიშვნელო-

ვანია და იმაზე მიუთითებს, რომ მთელი რიგი 

ძვირფასი სამკურნალო მცენარეების შეგროვე-

ბის, დამზადებისა და მოხმარების გარკვეული 

წესები, რომლებიც საქართველოში იცოდნენ, 

საქართველოს მეზობელ ქვეყნებში დიდ ინტე-

რესს იწვევდა. ეს რომ ასე არ ყოფილიყო, მაშინ 

არ იქნებოდა საჭირო მცენარეების შეგროვებისა 

და წამლების მომზადების შესახებ, როგორც ეს 

ბერძენ და რომაელ ავტორებს აქვთ. თუ ასე დე-

ტალურად იძლევიან ცნობებს, ალბათ, იმის-

თვის, რომ უცნობი სამკურალო მცენარეები გა-

ეცნოთ თავიანთი ქვეყნებისთვის (სააკაშვილი, 

გელაშვილი, 1956). 

ასეთივე ტრადიცია გაგრძელდა შემდეგაც, 

რასაც მოწმობს ბიზანტიელ ავტორთა და სა-

ქართველოში სხდასხვა დროს ნამყოფ მოგზა-

ურთა, მისიონერთა და მეცნიერთა ცნობები, 

რომელთა შორის აღსანიშნავია: გიულდენ-

შტედტი, ლამბერტი, შარდენი, სპენსერი და ა.შ. 

(მინდაძე ნ., 2002). 

საქართველოს სამკურნალო მცენარეების 

აღწერა და გავრცელება მოცემული აქვს ვახუშ-

ტი ბაგრატიონს „აღწერა სამეფოსა საქართვე-

ლოსი“-ში. ასევე, შუა საუკუნეებში საქართვე-

ლოში შეიქმნა მნიშვნელოვანი სამედიცინო 

წიგნები. მათ შორის, ზაზა ფანასკერტელ-ცი-

ციშვილის „სამკურნალო წიგნი – კარაბადინი“ 

(XV ს.) და დავით ბაგრატიონის „იადიგარდაუ-

დი“ (XVI ს.). მათში მოცემულია ცნობები მრა-

ვალი ველური და კულტურული მცენარის სამ-

კურნალო მნიშვნელობასა და გამოყენების შე-

სახებ.  

ხალხური მედიცინა ის უწყვეტი და უმ-

დიდრესი წყაროა, საიდანაც მეცნიერულმა მე-

დიცინამ მიიღო მრავალი დაავადების სამკურ-

ნალო საშუალება. ხალხური მედიცინის გამოც-

დილებით დადგენილი იქნა მცენარეების: აბ-

ზინდას, ბერულას, ჟოლოს, ცაცხვის ყვავილის, 

ლენცოფას, შმაგას, ტყის ჩიტისთვალას და სხვა 

მრავალი ბალახის ეფექტური სამკურნალო 

თვისებები (ზ. შენგელია, 1952).  

2. საქართველოს სამკურნალო მცენარეები  

და მათი მრავალფეროვნება  

სამკურნალო მცენარეები შეიძლება დავ-

ყოთ ორ ჯგუფად: ხალხურ მედიცინაში (ეთნო-

მედიცინა) და თანამედროვე მედიცინაში გამო-

ყენებული სამკურნალო მცენარეები. მათ შო-

რის მკვეთრი საზღვრის გავლება არ შეიძლება, 

რადგან მათი სამკურნალო თვისებები ხშირად 

ერთნაირია. თვით თანამედროვე მედიცინაში 

გამოყენებული მცენარეებიც შეიძლება დაიყოს 

ორ ქვეჯგუფად: სამეცნიერო სამედიცინო და 

პრაქტიკული დანიშნულების მცენარეებად. 

პირველს მიეკუთვნებიან ის მცენარეები, რომ-

ლებიც შედიან სახელმწიფო ფარმაკოპეაში და, 

შესაბამისად, მათი სამედიცინო წარმოებაში გა-

მოყენება ნებადართულია ჯანმრთელობის 

დაცვის სამინისტროს მიერ. მეორე ჯგუფში შე-

დის ის სამკურნალო მცენარეები, რომლებიც 

თანამედროვე მედიცინისათვის ცნობილია რო-

გორც სამკურნალწამლო მცენარეები, მაგრამ 

ისინი შეტანილი არ არიან ფარმაკოპეაში. ეს ის 

მცენარეებია, რომელთაც ფართო გამოყენება 

ჰქონდათ ხალხურ მედიცინაში (შ. შეთეკაური, 

2011). 

თანამედროვე ხალხურ მედიცინაში სამ-

კურნალო მიზნით 400-ზე მეტი სახეობის მცე-

ნარეა გამოყენებული. მრავალი მათგანი ოფი-

ციალურ ფარმაკოპეაშია შესული. დედამიწაზე 

ფართოდ გავრცელებულ მცენარეებს შორის 

სამკურნალოდ საქართველოს ფლორის ბევრი 

იშვიათი და ენდემური მცენარეა გამოყენებუ-

ლი. ამასთან, ერთი და იგივე მცენარე ხშირად 

მრავალმხრივად შეიძლება იყოს გამოყენებუ-

ლი. ზოგიერთი (მაგ., ლემა, შხამა, დიყი, ძაღ-

ლყურძენა და სხვ.) ერთდროულად არის რო-

გორც სამკურნალო, ისე შხამიანი მცენარე. ამას 

განაპირობებს მცენარეში სხვადასხვა ნივთიე-

რების როგორც შემადგენლობა, ისე მათი გამო-

ყენების დოზები. საქართველოს ფიზიკურ-

გეოგრაფიული პირობების ნაირგვარობა და 

კონტრასტულობა, განსხვავებული ფიტოლან-

დშაფტური მდებარეობა მცენარეული სამყა-

როს განსაკუთრებულ სიმდიდრესა და მრა-

ვალფეროვნებას განაპირობებს. საქართველოს 

ფლორა მოიცავს უმაღლეს მცენარეთა 4 ათასზე 

მეტ სახეობას, რომელთა შორის 700-მდე გამოი-

ყენება სახალხო მედიცინაში, 200-მდე კი მეც-

ნიერულ მედიცინაში (შ. შეთეკაური, 2011). 

მცენარეული წარმოშობის სამკურნალო სა-

შუალებებით ხდება კუჭ-ნაწლავისა და გულ-

სისხლძარღვთა სისტემის დაავადების, ნერვუ-

ლი სისტემის დააადებების, სასუნთქი გზების 

დაავადებების და სხვა ფართოდ გავრცელებუ-

ლი ავადმყოფობების მკურნალობა.  

მცენარეული სამკურნალო ნივთიერებები-

დან ფიტოთერაპიაში განსაკუთრებულ ინტე-

რესს იწვევს ფარმაკოლოგიურდ ისეთი აქტიუ-

რი ნივთიერებები, როგორიცაა ნახშირწყლები 

(მონო – და პოლისაქარიდები), გლიკოზიდები 

(სპონინები, გულის აქტიური გლიკოზიდები 

და სხვ.), ცხიმოვანი და ეთეროვანი ზეთი, ვი-

ტამინები და ცილოვანი ნაერთები (გლობული-

ნები, პროტეინები, ნუკლეოპროტეინები), ალ-

კალოიდები, ტანინები, ფლავონები, ფერმენტე-

ბი და სხვ.(შ. ხიდაშელი, 1985)  

მცენარეთა შედგენილობაში შემავალი ბიო-

ლოგიურად აქტიური ნივთიერებები, რომლე-

ბიც ადამიანის ორგანიზმში იწვევენ თერაპი-

ულ ეფექტს ამა თუ იმ ორგანოზე ზემოქმედე-

ბისას, არის ფიტონციდები. ფიტონციდები 

ზრდიან ჰაერის იონიზაციის ხარისხს და უვნე-

ბელს ხდიან სამრეწველო წარმოშობის ტოქსი-

ნებს ჰაერსა და ნიადაგში. ფიტონციდების ქი-

მიური ბუნება რთული და ნაკლებად შესწავ-

ლილია. დადგენილია, რომ ის წარმოადგენს 

მრავალ ნივთიერებათა ნარევს, რომელთა შო-

რის იდენტიფიცირებულია ეთეროვანი ზეთე-

ბი, ალდეჰიდები, ციანმჟავა და სხვა. ფიტონცი-

დი არის მცენარეთა მიერ პროდუცირებული 

ნივთიერებები, რომლებსაც გააჩნიათ ბაქტერი-

ოციდული და პროტისტოციდული მოქმედე-

ბის უნარი მიკროსკოპული სოკოებისა და აქ-

ტინომიცეტების მიმართ. ფიტონციდების ბიო-

ლოგიური აქტივობა განპირობებულია არა რო-

მელიმე ერთი, არამედ ნივთიერებათა ერთობ-

ლიობით. არჩევენ ფიტონციდების აქროლად 

ფრაქციას და ქსოვილური წვენის ფიტონცი-

დურ თვისებებს (ნ. ლომთათიძე, 2012). 

აღსანიშნავია, რომ ფიტონციდები მცენარე-

თა იმუნიტეტის განმაპირობებელი მნიშვნე-

ლოვანი ფაქტორია. მათ მცირე დოზითაც კი 

შესწევთ უნარი, შეაჩერონ ერთი სახეობის მიკ-

როორგანიზმთა ზრდა-გამრავლება და ასტი-

მულირონ მეორე სახეობის ზრდა. ამასთანავე, 

შეუძლიათ არეგულირონ ჰაერის, ნიადაგისა 

და წყლის მიკროფლორა. ნებისმიერი მცენარე, 

დაწყებული ბაქტერიებიდან, ყვავილოვნების 

ჩათვლით, აპროდუცირებს ფიტონციდებს, 

რომლებიც ხასიათდებიან მრავალფეროვანი 

ქიმიური ბუნებით.  

მცენარეთა მიერ აქროლადი ნივთიერებე-

ბის გამოყოფა დამოკიდებულია მრავალ ფაქ-

ტორზე, კერძოდ, სისტემატიკურ თავისებურე-

ბებზე, ასაკზე, ფიზიოლოგიურ მდგომარეობა-

ზე, ეკოლოგო-ბიოლოგიურ თავისებურებებზე, 

განვითარების პირობებზე. ფიტოცინდების 

მეშვეობით მცენარეები გარკვეულწილად ამცი-

რებს ჰაერში დაავადებების წარმომქმნელი მიკ-

რობების რაოდენობას. ისინი მოქმედებენ არა-

მარტო დაავადებების წარმომქმნელ მიკროფ-

ლორაზე, არამედ, სახელდობრ, ადამიანზეც. 

მაგალითად, დახურულ სივრცეში განთავსებუ-

ლი პიტნის ტოტები 10-ჯერ ამცირებენ ჰაერში 

მიკრობების რაოდენობას. მირტის მცენარე 

იცავს ადამიანს ანგინისა და შემოდგომა-ზამ-

თრის სხვა ვირუსული ინფექციებისაგან. სამ-

კურნალო როზმარინი დახმარებას უწევს ზემო 

სასუნთქი გზებისა და ბრონქული ასთმით დაა-

ვადებულებს და ა.შ. (ნ. ლომთათიძე, 2012). 

საქართველოში სამკურნალო მცენარეების 

გამოყენების მრავალსაუკუნოვანი ისტორია არ-

სებობს. თუმცა, ამ თვალსაზრისით, ბევრი მცე-

ნარე კვლავ შეუსწავლელია. მიუხედავად ამი-

სა, სამკურნალო მცენარეებზე მოთხოვნილება 

დღითიდღე იზრდება, ისინი ვერ შეცვალა სინ-

თეზური გზით მიღებულმა ქიმიურმა პრეპარა-

ტებმა, პირიქით, მათი უპირატესობა კიდევ 

უფრო მნიშვნელოვნად გამოიკვეთა იმის გამო, 

რომ მცენარეში ფოტოსინთეზის შედეგად მი-

ღებული ნივთიერებები წარმოიქმნება ცოცხალ 

უჯრედში, რომელსაც ძალზედ დიდი საერთო 

გააჩნია ცხოველურ უჯრედთან (საერთო 

სტრუქტურა, მსგავსი ბიოქიმიური პროცესები 

და სხვა). ცხოველური უჯრედი იკვებება მცენა-

რის მიერ წარმოქმნილი ორგანული ნივთიერე-

ბებით, ყოველივე აქედან გამომდინარე ადამია-

ნის ორგანიზმისათვის სამკურნალო მცენარეე-

ბის მიღება ადვილი და ეფექტურია, ისინი არ 

არიან ტოქსიკური, არ იწვევენ შემდგომ უარყო-

ფით მოვლენას ორგანიზმში (მ.კვერნაძე, 2014). 

დღეისათვის ამ მოთხოვნილების დაკმაყოფი-

ლება ხდება ველურად მოზარდი სამკურნალო 

მცენარეთა დამზადების ხარჯზე, აქედან გა-

მომდინარე, ველურად მოზარდი სამკურნალო 

ფლორის არაგეგმიური დამზადება საშიშროე-

ბას უქმნის მათ გადაშენებას და გაქრობას, რაც 

ეკოლოგიურ პრობლემებში აისახება. საქართვე-

ლოში მცენარეებით მკურნალობა კულტურის 

ნაწილია და მათი მოყვანაც და გამრავლებაც 

გაუკონტროლებელია, შესაბამისად, ამ კუთხ-

ით კვლევების და შესაბამისი ღონისძიებების 

გაფართოება ხელს შეუწყობს ამ მცენარეების 

რაციონალურ გამოყენებას და მათი მრავალფე-

როვნების შენარჩუნებას. რასაკვირველია, მცე-

ნარეების სამკურნალო ეფექტი არ გამოვლინ-

დება მხოლოდ ფიტონციდების მოქმედებით, 

მცენარეები შეიცავს სამკურნალო დანიშნულე-

ბის, თითქმის ყველა ქიმიურ ნივთიერებას, 

რომელთაგან აღსანიშნავია ცილები, ცხიმები, 

ნახშირწყლები, ალკალოიდები, ორგანული 

მჟავები, საპონინები და ა.შ. მცენარეებში 

ვხვდებით მრავალი სახის ვიტამინს, რომელიც 

აუცილებელია ადამიანის ორგანიზმში ნორმა-

ლური ფუნქციონირებისათვის. ისინი პირველ-

ხარისხოვან როლს ასრულებენ ნივთიერებათა 

ცვლაში, ნერვული, გულსისხლძარღვთა, საჭ-

მლის მომნელებელი, ენდოკრინული სისტემე-

ბისა და სისხლწარმომქმნელი ორგანოების 

ნორმალური ფიზიოლოგიური მდგომარეობის 

შენარჩუნებაში. ვიტამინის უკმარისობა ასუს-

ტებს ორგანიზმს და ავითარებს დამახასიათე-

ბელ დაავადებებს ჰიპო და ავიტამინოზებს, 

რომლის დროსაც ირღვევა ნივთიერებათა 

ცვლა და ორგანიზმის ფუნქციათა უმეტესობა. 

მცენარეული წარმოშობის პროდუქტები შეიცა-

ვენ ადამიანისათვის აუცილებელი ვიტამინე-

ბის უმეტესობას. ადამიანისათვის ბევრი მცენა-

რეული პროდუქტი ორგანიზმის სიცოცხლი-

სათვის აუცილებელი ვიტამინებით დაკმაყო-

ფილების ძირითადი წყაროა. ზოგიერთი მცენა-

რე ისეთი მდიდარია ამა თუ იმ ვიტამინით, 

რომ შეუძლიათ არა მარტო ჰიპო და ავიტამი-

ნოზის მკურნალობის საშუალებად გამოდგნენ, 

არამედ სხვა დაავადებათა სამკურნალოდაც, 

რომელთა დროსაც საჭიროა გარკვეული ვიტა-

მინური ნივთიერებების დიდი რაოდენობით 

გამოყენება (ნ. ლომთათიძე, 2012). 

აქედან გამომდინარე, მცენარეების როლი 

მედიცინაში არსებითია და მისი ეფექტურობა 

დამოკიდებულია სამკურნალო მცენარეების 

სწორად მიმართულ ექსპლუატაციასა და მათი 

კონსერვაცია-აღდგენისთვის საჭირო პირობე-

ბის შექმნაზე, რასაც, თავის მხრივ, გეოგრაფიუ-

ლი არეალების სპეციფიკა და ბუნებრივი ხასი-

ათი განაპირობებს. საქართველოს ყველა რეგი-

ონში ვხვდებით გარკვეული სახის სამკურნა-

ლო მცენარეებს. თუმცა, აღსანიშნავია, რომ 

სხვადასხვა ანთროპოგენული და ბუნებრივი 

ფაქტორების გამო ამ მცენარეების შენარჩუნება 

სულ უფრო და უფრო ძნელი ხდება, მაგრამ, მე-

ორე მხრივ, სამკურნალო მცენარეების ნაკლები 

პოპულარიზაცია ხელს უწყობს ამა თუ იმ მცე-

ნარის ველურ პირობებში არსებობას. 

3. სამკურნალო მცენარეების გავრცელების 

ზოგიერთი გეოგრაფიული თავისებურება 

სამკურნალო მცენარეების მრავალფეროვ-

ნებით გამოირჩევა ტყის ლანდშაფტი, თუმცა 

აღსანიშნავია, რომ ტყეში არსებული ბალახო-

ვანი მცენარეები გამოიყენება არა მხოლოდ სამ-

კურნალო საშუალებების დასამზადებლად, 

არამედ კულინარიაში, კოსმეტოლოგიაში და 

სხვ. ტყეში არსებული მსგავსი რესურსების ერ-

თობლიობას ტყის არამერქნული პროდუქტი 

ეწოდება. ტყის არამერქნული პროდუქტი არის 

„ტყეში არსებული ყველა ბიოლოგიური წარმო-

შობის პროდუქტი, გარდა მერქნისა, რომელიც 

მოიპოვება ტყეში, ტყის ფონდის მიწებზე და 

ტყის გარეთ არსებულ ხეებზე“ (FAO, 1999).  

არამერქნული ტყის პროდუქტებს განე-

კუთვნება ყველა სახის სამკურნალო სამედიცი-

ნო და საკვები მცენარეები, როგორიცაა: კოწა-

ხური, თხილი, შინდი, კუნელი, კომში, ლეღვი, 

კაკალი, წყავი, მაჟალო, ზღმარტლი, თუთა, 

ტყემალი, კვრინჩხი, ბროწეული, პანტა, ნუში, 

ასკილი, ჟოლო, მოცხარი, უნაბი, მოცვი, მაყვა-

ლი, პანტა, ჯონჯოლი, ბამბუკი, სატაცური, დე-

კა, პანტა, სოკო, ასევე, არამერქნული ტყის 

პროდუქტებში შედის ფიჩხი, ქერქი, ნეშომპა-

ლა, გირჩი, ტყისმიწა, ტორფი და სხვა. 

სოფლად მცხოვრები მოსახლეობის კე-

თილდღეობა დიდწილად დამოკიდებულია 

ველურად მზარდი მცენარეული პროდუქტე-

ბის მრავალფეროვნებაზე, განსაკუთრებით, 

სამკურნალო მცენარეებზე, რომელიც, ძირითა-

დად, ფარმაცევტულ და არომათერაპიის სექ-

ტორებში გამოიყენება.  

სახალხო მედიცინაში მნიშვნელოვანია მდე-

ლოს მცენარეულობის როლი, ალპებში ვხვდე-

ბით არაერთ უნიკალურ სახეობას, რომელიც 

სამკურნალოდ გამოიყენება: დეკა, ნაღველა, 

ალპური თეთრყვავილა (მიიჩნევა კავკასიის 

ეკორეგიონის ენდემად) და სხვ. 

მცენარეებით ვაჭრობა წარმოადგენს შემო-

სავლის წყაროს მილიონობით ფერმერისთვის 

მთელ მსოფლიოში, ამასთან, სამკურნალო მცე-

ნარეების წარმოებაში ხშირად, მთავარი როლი 

ქალებს უკავიათ. 

ამგვარად, არამერქნული ტყის პროდუქტე-

ბის ჩამონათვალში სამკურნალო მცენარეებს 

მნიშვნელოვანი ადგილი უკავია და სერიოზუ-

ლი საექსპორტო პოტენციალი აქვს. 

ფარმაცევტული და ფიტოფარმაცევტული 

კომპანიები სამკურნალო მცენარეებს ექსტრაქ-

ტების, ფარმაკოლოგიური ნივთიერებების, და-

ნამატების, მცენარეული ნაყენის დასამზადებ-

ლად იყენებენ. 

4. სამკურნალო მცენარეების დაჯგუფება             

მათი ადამიანის ორგანიზმზე                                

ზემოქმედების მიხედვით 

სამკურნალო მცენარეების სასარგებლო 

თვისებები განპირობებულია მათში სხვადას-

ხვა ბიოლოგიურად აქტიური ნივთიერებების 

არსებობით. ეს ნივთიერებები წარმოიქმნება და 

გროვდება სამკურნალო მცენარეების სხვადას-

ხვა ნაწილსა და ორგანოში, გარკვეულ სავეგე-

ტაციო პერიოდში. ამასთან დაკავშირებით 

დადგენილია სამკურნალო მცენარეების შეგ-

როვების ვადები, როდესაც მათში დაგროვილი 

სასარგებლო ნივთიერებების ფარმაკოთერაპი-

ული აქტივობა მაქსიმუმს აღწევს. 

შეგროვებულ სამკურნალო მცენარეებს აშ-

რობენ, იშვიათად იყენებენ ნედლსაც (მაგ., შრო-

შანა, გვიმრა). აშრობენ უმეტესად დახურულ, 

კარგად განიავებულ სათავსებში, ზოგს (მაგ., კა-

ტაბალახას ფესვები, ღვიის ნაყოფი) – მზეზე, აგ-

რეთვე ღუმლებში (განსაკუთრებით ნაყოფს). გა-

მომშრალი სამკურნალო მცენარეების შენახვი-

სას ანგარიში უნდა გაეწიოს ჰაერის ტემპერატუ-

რას, სინესტესა და სამკურნალწამლო ნედლეუ-

ლის მავნებლებს (ქუთათელაძე ი., 1945).  

შესაბამისად, გარკეული მცენარეები კონ-

კრეტული ჯანმრთელობის პრობლემის შემ-

თხვევაში გამოიყენება, რის მიხედვითაც შეგ-

ვიძლია მოვახდინოთ სამკურნალო მცენარეე-

ბის კლასიფიკაცია.  

 ნერვული სისტემის დაავადებების სამკურ-

ნალო – კატაბალახა, ჟენშენი, ლიმონურა, 

მანჯურიული, არალია, დეზურა, ფითრი, 

წვავი; 

 გულ-სისხლძარღვთა დაავადებების სამ-

კურნალო – კუნელი, თრიმლი, ზღვის კომ-

ბოსტო, შროშანა, ოლეანდრე, ფუტკარა, ევ-

კომია, ჩაის ბუჩქი, ფითრი და სხვა; 

 სპაზმოლიზური და ტკივილგამაყუჩებელი 

საშუალებები – ძირთეთრა, ურცი, შმაგა 

(ბელადონა), ხაშხაში, პიტნა, სტაფილო, 

ტილჭირი, სკოპოლია; 

 სასუნთქი ორგანოების დაავადების სამ-

კურნალო – სამკურნალო ტუხტი, იპეკო, 

ვირისტერფა, თერმოფსისი, ურცი; 

 კუჭ-ნაწლავის დაავადებების სამკურნალო 

– ალოე, საბრი, ტუხტი, გულყვითელა, 

მრავალძარღვა, კოთხუჯი, აბუსალათინი, 

კოწახური; 

 ღვიძლის, სანაღვლე გზების, საშარდე ორგა-

ნოების დაავადების სამკურნალო – კოწახუ-

რი, მოცვი, სიმინდი (ფოჩი), თირკმლის ჩაი; 

 სისხლდენის შემაჩერებელი საშუალებები 

– კოწახური, ჭინჭარი, ჭვავის რქა, მრავალ-

ძარღვა, ცხენისწაბლა, სოფორას სახეობები; 

 გინეკოლოგიური დაავადებების სამკურნა-

ლო – ქაცვი, ხახვი; 

 კანის დაავადებებისა – ალოე (საბრი), კრა-

ზანა, ძირთეთრა. 

 და სხვ. 

5. სამკურნალო მცენარეების გამოყენების 

ეკონომიკური ასპექტები 

ჯანდაცვის მსოფლიო ორგანიზაციის მონა-

ცემებით, განვითარებადი ქვეყნების მოსახლე-

ობის 80% ტრადიციულ მედიცინას (მცენარე-

ული სამკურნალო პრეპარატები) მიმართავს. 

რაც შეეხება განვითარებულ ქვეყნებს, გერმანი-

აში ტრადიციულ პრეპარატებს იყენებს მოსახ-

ლეობის 40-50%, აშშ-ში – 42%, საფრანგეთში – 

49%, ავსტრალიაში კი – 48% (FAO, 2017).  

სამკურნალო და ეთერზეთოვანი მცენარეე-

ბის მიმართ ინტერესის ზრდა განვითარებად 

ქვეყნებში, მათ შორის, საქართველოში სოფ-

ლად მცხოვრებ მოსახლეობას ახალ შესაძლებ-

ლობებს აძლევს. 

ჯანდაცვის მსოფლიო ორგანიზაციის მონა-

ცემებით, სამკურნალო მცენარეების იმპორტში 

ევროკავშირში 95% უკავია „მცენარეებს და მცე-

ნარეთა ნაწილებს, თესლებს და ხილს, რომე-

ლიც პარფიუმერიაში, მედიკამენტებში, ინსექ-

ტიციდური, ფუნგიციდური ან სხვა მსგავსი 

მიზნებისთვის, ახალი ან გამშრალი, დაჭრილი 

და დაუჭრელი, დაქუცმაცებული ან ფხვნილის 

სახით გამოიყენება“, დანარჩენი 5% კი – ძირ-

ტკბილას და ჯანჯაფილის ფესვებს.  

სამკურნალო და ეთერზეთოვანი მცენარეე-

ბით ვაჭრობაში აშშ-სა და გერმანიის ბაზრები 

უმსხვილესია როგორც იმპორტის, ისე ექსპორ-

ტის კუთხით. 1992-2003 წლებში აშშ-მ 1,4 მი-

ლიარდი აშშ დოლარის ღირებულების სამკურ-

ნალო მცენარეების იმპორტი და 1,05 მილიარ-

დი აშშ დოლარის ღირებულების ექსპორტი გა-

ნახორციელა. რაც შეეხება გერმანიას, ამავე პე-

რიოდში ამ ქვეყანამ 1,04 მლრდ. აშშ დოლარის 

ღირებულების პროდუქტის იმპორტი განახორ-

ციელა. სამკურნალო მცენარეების ვაჭრობის 

კუთხით, გერმანია უმნიშვნელოვანესი ქვეყანაა 

აღმოსავლეთ და სამხრეთ-აღმოსავლეთ ევრო-

პისთვის, ვინაიდან სამკურნალო მცენარეების 

2/3 ამ ქვეყნებიდან ექსპორტზე სწორედ გერმა-

ნიაში გადის (ევროსტატი, 2017).  

სამკურნალო მცენარეების ექსპორტს სა-

ქართველოც ახორციელებს, კონკრეტულად, 

გერმანიაში. სოფლად თემთა განვითარების სა-

აგენტოს მონაცემებით, ქალთა კოოპერატივები 

მცხეთა-მთიანეთის მუნიციპალიტეტებში აგ-

როვებენ სხვადასხვა მცენარეს, მათ შორისაა: 

კრაზანა, ფარსმანდუკი, ფურისულა სამკურნა-

ლო, შავი კუნელის ფოთლები, ბაბუაწვერა, 

დიდგულა, ტყის მაჟალო, ასკილი და სხვ. 

როგორც ვხედავთ, სამკურნალო მცენარეე-

ბის პოპულარიზაცია მოსახლეობისთვის მნიშ-

ვნელოვანია, როგორც ჯანმრთელობის, ასევე 

ეკონომიკური თვალსაზრისით, თუმცა, მეორე 

მხრივ, იგი მოიცავს რისკებს სამკურნალო მცე-

ნარეების შემცირებასა ან უარეს შემთხვევაში, 

მათ გადაშენებასთან დაკავშირებით.  

6. სამკურნალო მცენარეების რაციონალური 

გამოყენება 

მცენარის შეგროვება ბუნებაში საფრთხის 

შემცველი და დაუშვებელია. ამის მტკიცების 

საშუალებას მრავალი ფაქტორი გვაძლევს: ჰა-

ბიტატის დესტრუქცია, კომერციული მიზნე-

ბისთვის მათი გამოყენება, გადამეტებული ძო-

ვება აღკვეთილ ტერიტორიებზე, გზებისა და 

მილსადენების მშენებლობა, ტყეების გაჩეხვა, 

ურბანიზაცია და სხვ. (ახალკაცი და სხვ. 2008). 

ადგილობრივი მოსახლეობის მიერ ტრა-

დიციულ ხალხურ მედიცინაში დაახლოებით 

250 მცენარის სახეობა გამოიყენება. თუმცა, მა-

თი ეს ქმედება საფრთხეს არ უქმნის ბუნებრივ 

ჰაბიტატებს. საფრთხის შემცველია მათი ინ-

დუსტრიული მიზნებისთვის გამოყენება, რად-

გან შეიძლება ამ ფაქტმა სახეობის გაქრობა გა-

მოიწვიოს. ბევრ მათგანს პერიოდულად აგრო-

ვებენ, როცა კომპანიებს მათზე მოთხოვნა აქვთ. 

მათ შორის არიან საფრთხის ქვეშ მყოფი სახეო-

ბები. დიდი საფრთხის შემცველია, როცა მცენა-

რის ფესვია სარგებლიანი. ეს ფაქტი ზრდის 

მის, როგორც ინდივიდის გაქრობის შანსებს  

(თ. ბერიშვილი, 2012). 

ბიომრავალფეროვნების შენარჩუნების ალ-

ტერნატიული გზა არის სამკურნალო მცენარე-

თა ნაკვეთზე და სათბურში წარმოება. ამ ყვე-

ლაფრის გათვალისწინებით, თავისუფლად შე-

იძლება ითქვას, რომ სამკურნალო მცენარეების 

შეგროვება ინდუსტრიული გამოყენებისთვის 

ბუნებაში დაუშვებელია, ვინაიდან მათ პოპუ-

ლაციებს ამით გაქრობის რეალური საფრთხე 

ექმნებათ. ამიტომ, ისინი საჭიროებენ დაცვას. 

სამკურნალო მცენარეების მდგრადი მოხ-

მარებისთვის საჭიროა არაერთი ეტაპის გავლა, 

მაგალითად, მნიშვნელოვანია:  

1. სამკურნალო მცენარეთა ნუსხის შედგე-

ნა, რომელთაც რეგიონის ადგილობრივი მო-

სახლეობა იყენებს; 

2. სამკურნალო მცენარეების გამოყენების 

შესახებ ინფორმაციის გამოქვეყნება; 

3. ვირტუალური რუკების მომზადება, 

რომლითაც დავადგენთ თითოეული მცენარის 

ადგილმდებარეობას; 

4. გარკვეული სახეობების ნაკვეთებში 

მოყვანის შესაძლებლობა და სამკურნალო მცე-

ნარეების კულტივირება და გამრავლება; 

5. ნაკვეთებში მოყვანისა და გამოყენების 

ტექნოლოგიების შესახებ ინფორმაციის მიწო-

დება ადგილობრივი მოსახლეობისათვის.  

სამკურნალო მცენარეების 8 სახეობა საქარ-

თველოს წითელ წიგნშია შეტანილი. (ახალკაცი 

და სხვ. 2008). ყველა ისინი ძვირფასი სამკურ-

ნალო მცენარეები არიან, რომლებსაც ბუნებაში 

ფართო მასშტაბით მოიპოვებენ ბაზარზე რეა-

ლიზაციისთვის.  

აღსანიშნავია, რომ არსებობს კანონი სამ-

კურნალო მცენარეების შესახებ, რომელშიც 

ნათლადაა აღწერილი ის, თუ როგორ უნდა გა-

მოვიყენოთ სამკურნალო მცენარეები, რათა 

ქვეყანაში ჯანსაღი პროდუქციის რიცხვი გაი-

ზარდოს. ასევე აქ ჩაწერილია, რა უნდა გაკეთ-

დეს მათ დასაცავად. სასურველია, სკოლებში 

შემოვიდეს სამკურნალო მცენარეების შესწავ-

ლის მეთოდი რეგიონების მიხედვით. ეს ახალ-

გაზრდებს მისცემს საშუალებას, გაერკვნენ, თუ 

რომელი მცენარის გამოყენება შეუძლია, რომე-

ლია დასაცავი, რომელს შეუწყოს ხელი გამრავ-

ლებაში და ა.შ.  

დასკვნები 

სამკურნალო მცენარეები აქტიურად გამო-

იყენება მოსახლეობის მიერ, რაც განპირობებუ-

ლია ზემოთაღნიშული თვისებებითა და ეფექ-

ტიანობით, საქართველოში არსებობს მრავალი 

სამკურნალო მცენარე, რომლებიც დიდი პოპუ-

ლარობით სარგებლობს, მაგალითად, ფარსმან-

დუკი, დიდგულა, კუნელი, მატიტელა, ფური-

სულა და სხვ. ამასთან, სამკურნალო მცენარეე-

ბის ნუსხა შედგება არა მხოლოდ ველურად 

გაზრდილი მცენარეებისგან, არამედ, კულტი-

ვირებული სახეობისგანაც, როგორებიცაა: ლი-

მონი, შინდი, ჩაი, თხილი, თუთა და ა.შ. 

საქართველოში სამკურნალო მცენარეების 

სრული პოტენციალის გამოყენება არ ხდება, 

მოსახლეობა ხშირ შემთხვევაში თავს იკავებს 

ტრადიციული მედიცინის გამოყენებისგან, რაც 

დაკავშირებულია გარკვეული ინფორმაციების 

არქონასთან: დოზირება, მიღების წესი და სხვ. 

შესაბამისად, ამ დარგის პოპულარიზება გამო-

იწვევს მოსახლეობის ინტერესის გაზრდას და 

სამკურნალო მცენარეების ინტენსიურ გამოყე-

ნებას, ამ შემთხვევაში კი, მნიშვნელოვანია 

მდგრადი გამოყენების პრინციპების შემუშავე-

ბა და მათი დანერგვა.  

სამკურნალო მცენარეების გამოყენების გე-

ოგრაფიული თავისებურებები და სამომავლო 

პერსპექტივები პირდაპირ კავშირშია სამედი-

ცინო გეოგრაფიასთან. მცენარეების გავლენა 

ადამიანის ჯანმრთელობაზე სამედიცინო გე-

ოგრაფიის ერთ-ერთი შესწავლის საგანია, რაც 

აღნიშნული საკითხის კომპლექსურად შესწავ-

ლის წინაპირობაა. მნიშვნელოვანია სამკურნა-

ლო მცენარეების კატეგორიზაცია და მათი გე-

ოგრაფიული გავრცელების კანონზომიერებე-

ბის დადგენა. მცენარეების შემადგენლობის 

ანალიზი და მათი ადამიანის ჯანმრთელობაზე 

გავლენის მახასიათებლების შესწავლა ხელს 

შეუწყობს ფარმაკოლოგიურ წარმოებებში ჩარ-

თულობის გაზრდას.  

გამოყენებული ლიტერატურა: 

1. ახალკაცი, მ., მოსულიშვილი, მ., ქიმერიძე, მ., მაისაია, ი., სამცხე-ჯავახეთის იშვიათი სამკურნალო 

მცენარეების კონსერვაცია და მდგრადი გამოყენება, 2008.  

2. კარაბადინი – ხალხური სამკურნალო რეცეპტები, 2017. 

3. კუჭუხიძე ჯ., ჯოხაძე მ., ბოტანიკა (სამკურნალო მცენარეები), 2012.  

4. ქუთათელაძე ი., სამკურნალო და ზოგიერთ ტექნიკურ მცენარეთა რესურსები საქართველოში, 1945. 

5. შეთეკაური შ., „ბიომრავალფეროვნება“, 2013. 

6. წუწუნავა ნ. , „საქართველოს სამკურნალო მცენარეები, 1966. 

7. ხიდაშელი შ., პაპუნიძე ვ., საქართველოს ტყის სამკურნალო მცენარეები, 1980. 

8. ftp://ftp.fao.org/docrep/fao/008/af285e/af285e00.pdf 

ევროპის ლანდშაფტური კონვენცია და მისი სამართლებრივი 

უზრუნველყოფა ქართულ კანონმდებლობაში 

ირინე ჯავახიშვილი 

ივანე ჯავახიშვილის სახელობის თბილისის  

სახელმწიფო უნივერსიტეტის მაგისტრი 

irine.javakhishvili889@ens.tsu.edu.ge  

ანოტაცია 

თანამედროვე სამყაროში მდგრადი განვითარების მიღწევა ერთ-ერთ მნიშვნელოვან გამოწვევას წარ-

მოადგენს. ამ მიზნის შესრულება ლანდშაფტების დაცვისა და მართვის გარეშე შეუძლებელია. შესაბამი-

სად, სულ უფრო აქტუალური ხდება ამ საკითხების განხილვა, რაც ევროპის ლანდშაფტური კონვენციის 

შემუშავებამ კიდევ უფრო აქტუალური და მრავალმნიშვნელოვანი გახადა. ევროპის რიგ ქვეყნებში აქტიუ-

რად მიმდინარეობს კონვენციის მიზნების განხორციელების პროცესი, ვინაიდან აღიარებულია, რომ ლან-

დშაფტების დაგეგმარება ერთ-ერთი მნიშვნელოვანი საშუალებაა მდგრადი განვითარების მისაღწევად. 

ევროპის ლანდშაფტური კონვენცია წარმოადგენს საკონონმდებლო საფუძველს ლანდშაფტურ და-

გეგმარებაში. იგი არის პირველი საერთაშორისო დოკუმენტი, რომელიც ეფუძნება მდგრადი განვითარე-

ბის პრინციპებს და სრულიად ახლებურად წარმოაჩენს ლანდშაფტის არსს (The European Landscape 

Convention: a revolution in thinking about ‘cultural landscapes, 2007).  

კონვენციას ხელი მოაწერა ევროპის საბჭოს წევრმა 40-მა ქვეყანამ, მათ შორის, საქართველომ. შესაბა-

მისად, მნიშვნელოვანია, რომ ჩვენმა ქვეყანამ შეასრულოს კონვენციით ნაკისრი ვალდებულება. ასევე, 

არსებითია, რომ კონვენციის მიზნების განსახორციელებლად, შესწავლილ იქნას გეოგრაფიული მეთო-

დოლოგიის საფუძვლები. ჩვენი ქვეყნისთვის ორმაგად საპასუხისმგებლოა დოკუმენტით აღებული ვალ-

დებულების შესრულება, ვინაიდან 2014 წელს ევროკავშირთან გაფორმდა ასოცირების ხელშეკრულება. 

ხელშეკრულების მნიშვნელოვანი ნაწილი ეხება გარემოსდაცვით ვალდებულებას და საერთაშორისო 

დოკუმენტებით აღებული პასუხისმგებლობის შესრულების აუცილებლობას. 

საკვანძო სიტყვები: საქართველო, ლანდშაფტური კონვენცია, კანონმდებლობა, ინტეგრაცია.  

EUROPEAN LANDSCAPE CONVENTION AND ITS LEGAL                       
PROVISION IN GEORGIAN LEGISLATION 

Irine Javakhishvili 
Master of Iv. Javakhishvili Tbilisi State University 

irine.javakhishvili889@ens.tsu.edu.ge 

Annotation 
In the modern world achieving sustainable development is one of the most important tasks. It’s impossible 

without protection and management of landscapes. Consequently, the discussion of these issues is becoming more and 
more actual and the European Landscape Convention makes it more actual and significant. A number of European 
countries are actively pursuing the objectives of the Convention, as it is recognized that landscape planning is one of 
the most important way of achieving sustainable development. 

The European Landscape Convention is the legal framework for landscape planning. This is the first international 
document based on the principles of sustainable development and representing the essence of the landscape in a 
completely new way.  

The convention was signed by 40 member states of the Council of Europe, including Georgia. Therefore, it is 
important for our country to fulfill its obligations under the Convention. It is also important to be studied the basics of 
geographic methodology to achieve the objectives of the Convention. Our country has a double responsibility for 
fulfilling obligations of the Convention. Our country signed an Association Agreement with the European Union in 
2014. An important part of the agreement concerns environmental obligations and the need to fulfill obligations in 
accordance with international documents. 

Keywords: Georgia, Landscape Convention, Legislation, Integration. 

შესავალი 

თემის აქტუალობა უკავშირდება ევროპის 

ლანდშაფტური კონვენციის ინტეგრაციას ეროვ-

ნულ პოლიტიკაში, მისი მნიშვნელობის, გა-

მოცდილების და საკანონმდებლო ბაზის შეს-

წავლას და ანალიზს.  

2011 წელს საქართველომ მოახდინა ევრო-

პის ლანდშაფტური კონვენციის რატიფიცირე-

ბა, შესაბამისად, საქართველოსთვის მნიშვნე-

ლოვანი გამოწვევაა კონვენციის ინტეგრაცია 

ქართულ კანონმდებლობასთან და მისი მიზნე-

ბის მიღწევა. აღსანიშნავია, რომ 2018 წელს სა-

ქართველოში ჩატარდა უწყებათაშორისი სამუ-

შაო მრგვალი მაგიდის შეხვედრა სახელწოდე-

ბით „ლანდშაფტების პოლიტიკაში ინტეგრა-

ცია“. შეხვედრის მიზანი იყო ევროპის ლან-

დშაფტების კონვენციის განხორციელების გან-

ხილვა ეროვნულ დონეზე და გამოცდილებე-

ბის გაზიარება. სიმპოზიუმს ესწრებოდა 14 ქვე-

ყნის წარმომადგენელი, რომლებმაც წარმოად-

გინეს საკუთარი ქვეყნის გამოცდილებები კონ-

ვენციის განხორციელებასთან დაკავშირებით. 

სიმპოზიუმზე სიტყვით გამოვიდა ევრო-

პის ლანდშფატების კონვენციის აღმასრულებე-

ლი მდივანი, რომელმაც ისაუბრა ლანდშაფტის 

ლეგალურ აღიარებზე, ლანდშაფტის პოლიტი-

კის განხორციელებაზე ეროვნულ დონეზე და 

ამ კუთხით ქვეყნებს შორის თანამშრომლობის 

გაღრმავებაზე (https://www.heritagesites.ge/ka/ 

news_item/100). 

მდივანმა ხაზი გაუსვა, რომ ლანდშაფტის 

პოლიტიკის განსახორციელებლად მნიშვნე-

ლოვანია ლანდშაფტის სტრატეგიის შემუშავე-

ბა ქვეყნების მიერ. ლანდშაფტის სტრატეგია 

უნდა შემუშავდეს სამინისტროების და საზო-

გადოების ჩართულობით. დოკუმენტმა უნდა 

განსაზღვროს ლანდშაფტის პოლიტიკის სა-

ხელმძღვანელო პრინციპები და ლანდშაფტის 

პოლიტიკის განსახორციელებლად დასახოს 

კონკრეტული მიზნები.  

ასევე, ხაზი გაესვა, რომ მნიშვნელოვანია 

ლანდშაფტის პოლიტიკის განხორციელების 

საკითხში ადგილობრივი ხელისუფლების წარ-

მომადგენლების ჩართულობა. ადგილობრივ 

დონეზე უნდა ჩამოყალიბდეს სპეციალისტთა 

ჯგუფი, რომლებიც პასუხისმგებელნი იქნებიან 

ამ პოლიტიკის განხორციელებაზე და ექნებათ 

სრული და ამომწურავი ინფორმაცია ადგილობ-

რივი ლანდშაფტების შესახებ (https://www. 

heritagesites.ge/ka/news_item/100). 

კონვენციის ინტეგრაციის პროცესი ქარ-

თულ გარემოსდაცვით კანონმდებლობასთან 

მნიშვნელოვან საკითხს წარმოადგენს და საჭი-

როებს სამართლებრივი ბაზის გაუმჯობესებას 

და სრულყოფას. წინამდებარე სტატიაში განხი-

ლულია საქართველოს გარემოსდაცვითი კა-

ნონმდებლობა ევროპის ლანდშაფტების კონ-

ვენციის მიზნების განხორციელების ჭრილში.  

კვლევის მეთოდები 

ზემოაღნიშნულ სტატიაზე მუშაობისას გან-

ხილულ იქნა ქართული გარემოსდაცვითი კა-

ნონმდებლობა ევროპის ლანდშაფტური კონ-

ვენციის ჭრილში, შეფასდა, თუ რამდენად უწყ-

ობს ხელს კონვენციის მიზნების განხორციე-

ლებას. სტატიაში განვიხილეთ შემდეგი გარე-

მოსდაცვითი კანონმდებლობა: კანონი კულ-

ტურული მემკვიდრეობის შესახებ, კანონი გა-

რემოს დაცვის შესახებ, კანონი კულტურული 

მემკვიდრეობის შესახებ, კანონი დაცული ტე-

რიტორიების სისტემის შესახებ, საქართველოს 

სივრცის დაგეგმარების, არქიტექტურული და 

სამშენებლო საქმიანობის კოდექსი, საქართვე-

ლოს კანონი სივრცითი მოწყობისა და ქალაქ-

თმშენებლობის საფუძვლების შესახებ, ტყის 

კოდექსი, გარემოსდაცვითი შეფასების კოდექ-

სი, კანონი წყლის შესახებ, კანონი საქართვე-

ლოს ზღვის წყალსატევებისა და მდინარეთა 

ნაპირების რეგულირებისა და საინჟინრო დაც-

ვის შესახებ, კანონი ნიადაგის დაცვის შესახებ, 

საქართველოს კანონი ატმოსფერული ჰაერის 

დაცვის შესახებ, საქართველოს კანონი ცხო-

ველთა სამყაროს შესახებ, კანონი ტურიზმისა 

და კურორტების შესახებ.  

შედეგები 

 ევროპის ლანდშაფტურმა კონვენციამ სრუ-

ლიად ახლებურად წარმოაჩინა ლანდშაფტის 

მნიშვნელობა გლობალური თვალსაზრისით. 

პრეამბულაში აღნიშნულია ის ძირითადი მესი-

ჯები, რის გამოც ის შეიქმნა, კერძოდ:  

1. „დოკუმენტის ხელმომწერი ქვეყნები, 

ითვალისწინებენ რა ევროპის საბჭოს მიზანს, 

მიღწეულ იქნეს უფრო მჭიდრო კავშირი მის 

წევრებს შორის, იმ იდეალებისა და პრინციპე-

ბის დაცვისა და განხორციელების მიზნით, 

რომლებიც მათ საერთო მემკვიდრეობას წარ-

მოადგენს და რაც შესაძლებელია ერთობლივი 

შეთანხმებების საფუძველზე;  

2. „დაინტერესებულნი არიან, მიღწეულ 

იქნეს მდგრადი განვითარება, რაც დაფუძნებუ-

ლია სოციალურ საჭიროებებს, ეკონომიკურ 

საქმიანობასა და გარემოს შორის გაწონასწო-

რებულ და ჰარმონიულ კავშირზე“ (ევროპის 

ლანდშაფტების კონვენცია, 2000). 

დოკუმენტი ხაზს უსვამს ლანდშაფტის 

როლს ადამიანის ცხოვრებაში და მას განიხი-

ლავს კულტურის, გარემოსდაცვით და სოცია-

ლური სფეროს ჩამოყალიბების ერთ-ერთ მნიშ-

ვნელოვან ფაქტორად. გაცნობიერებულია, რომ 

ადგილობირვი, თვითმყოფადი კულტურის ჩა-

მოყალიბებაში ლანდშაფტი ფუნდამენტურ 

როლს ასრულებს და კულტურული მემკვიდ-

რეობის ძირითად ნაწილს წარმოადგენს. ხაზს 

უსვამს, რომ იგი წარმოადგენს ეკონომიკური 

საქმიანობისთვის რესურსს, რომ ლანდშაფტის 

დაცვა, მართვა და დაგეგმარება ხელს შეუწყობს 

სამუშაო ადგილების შექმნას. 

კონვენციამ ლანდშაფტის არსი და მნიშვნე-

ლობა სრულიად ახლებურად წარმოაჩინა და 

მისი დაცვის საკითხიც უფრო მნიშვნელოვანი 

გახადა. კონვენციის მიხედვით: ა) ლანდშაფტი 

მოიიაზრება როგორც ადამიანის და ბუნების 

ურთიერთქმედების შედეგი და ბ) მასში ბუნებ-

რივი და კულტურული კომპონენტები ერთმა-

ნეთთან მჭიდრო ურთიერთკავშირშია.  

ამრიგად, კონვენცია წარმოადგენს ერთა-

დერთ დოკუმენტს, რომელიც ჰოლისტიკური 

ხასიათის მიდგომით ხაზს უსვამს, რომ ლან-

დშაფტი ყველგან არსებობს, რომლის მნიშვნე-

ლოვანი ნაწილიც არის საზოგადოება, მისი პი-

როვნული იდენტობა და ადგილობრივი კულ-

ტურა მაშინაც კი, როდესაც ისინი ჩვეულებრი-

ვია ან დეგრადირებულია.  

ვინაიდან ლანდშაფტი განხილულია, რო-

გორც საზოგადოების განვითარების, მისი კე-

თილდღეობის, პიროვნული იდენტობის ძირი-

თადი ელემენტი, ხაზს უსვამს თითოეული 

ადამიანის უფლებას და პასუხისმგბელობას მი-

სი დაცვის, მართვის და დაგეგმარების პროცეს-

ში. ამიტომ, კონვენციის ძირითად მოთხოვნას 

წარმოადგენს ინფორმაციის საჯაროობა და ად-

გილობრივი თემის მაქსიმალური ჩართულობა 

ნებისმიერ ეტაპზე (ევროპის ლანდშაფტების 

კონვენცია, 2000).  

კონვენციის მე-4 მუხლის თანახმად, თი-

თოეული მხარე ქვეყანა აღებულ ვალდებულე-

ბებს, კერძოდ, მე-5 და მე-6 მუხლით გათვა-

ლისწინებულ ღონისძიებებს ახორციელებს სა-

კუთარი  უფლებამოსილების განაწილების სა-

ფუძველზე, კონსტიტუციური პრინციპების და 

ადმინისტრაციული მოწყობის შესაბამისად. ამ 

ღონისძიებების მიზანია თითოეულ ქვეყანაში 

ლანდშაფტის პოლიტიკის განხორციელების 

ხელშეწყობა, რაც გულისხმობს ისეთი სტრატე-

გიის და სახელმძღვანელო პრინციპების და-

ნერგვას, რომელიც ხელს შეუწყობს ლანდშაფ-

ტის დაცვას, მართვასა და დაგეგმარებას.  

ამრიგად, ევროპის ლანდშაფტების კონვენ-

ცია წარმოადგენს უნივერსალურ დოკუმენტს 

ლანდშაფტების პოლიტიკის შემუშავებაში. 

კონვენცია ხაზს უსვამს ლანდშაფტის მთლია-

ნობას და მის მნიშვნელობას ადამიანის ცხოვ-

რების ხარისხის გაუმჯობესებაში.  

კონვენციის მიზანია ევროპის ლანდშაფ-

ტის დაცვის, მართვის და დაგეგმარების უზ-

რუნვეყოფა. ამ მიზნების განხორციელება კი 

შეუძლებელია გამართული საკანონმდებლო 

ბაზის გარეშე. ამიტომ მნიშვნელოვანია, შეფას-

დეს და გამოვლინდეს საკანონმდებლო ბაზაში 

არსებული სუსტი და ძლიერი მხარეები. 

საქართველოში გარემოსდაცვის სამარ-

თლებრივ საფუძველს წარმოადგენს „კანონი 

გარემოს დაცვის შესახებ“. იგი არის სხვა გარე-

მოსდაცვითი კანონების და სამართლებრივი 

აქტების საფუძველი და განსაზღვრავს გარემოს 

დაცვის სფეროში სამართლებრივ ნორმებს და 

პრინციპებს. ევროპის ლანდშაფტების კონვენ-

ციის მიზნებიდან გამომდინარე, მნიშვნელოვა-

ნია, რომ გარემოს დაცვის კანონის ერთ-ერთ 

მიზანს წარმოადგენს თვითმყოფადი ლან-

დშაფტებისა და ეკოსისტემების დაცვა (კანონი 

გარემოს დაცვის შესახებ, მუხლი 3, 1996). ლან-

დშაფტების და ბუნებრივი ეკოსისტემების 

დაცვის მიზნით, ამ კანონის 32-ე მუხლით გათ-

ვალისწინებულია გარემოზე დატვირთვის 

ნორმების დადგენა. გარემოზე დატვირთვის 

ნორმებს ადგენს გარემოს დაცვისა და სოფლის 

მეურნეობის სამინისტრო 5 წელიწადში ერ-

თხელ. ასევე, გარემოს დაცვის კანონის 45-ე 

მუხლი ეხება ლანდშაფტების და ბუნებრივი 

ეკოსისტემების დაცვის მიზანს და დაცვას დაქ-

ვემდებარებულ არეალებს. აღნიშნულია, რომ 

ბუნებრივი ეკოსისტემები, ლანდშაფტები და 

ტერიტორიები დაცული უნდა იყოს დაზიანე-

ბის, დეგრადაციის, გამოფიტვის, დაბინძურე-

ბის, დარღვევისა და დაშლისგან. დაცვას ექვემ-

დებარება: ზღვის სანაპირო ზოლი, ჭაობები 

მდინარის სათავეები, მყინვარები, მღვიმეები, 

ძვირფასი ტყის მასივები და ა.შ. 

ევროპის ლანდშაფტების კონვენციასთან 

მიმართებით ერთ-ერთი მნიშვნელოვანი კანო-

ნია – „კანონი კულტურული მემკვიდრეობის 

დაცვის შესახებ“. კანონით განსაზღვრულია 

კულტურული მემკვიდრეობის დამცავი ზონე-

ბი. ძეგლის დამცავი ზონები შედგება ინდივი-

დუალური და ზოგადი დამცავი ზონებისგან.  

1. ინდივიდუალური დამცავი ზონა შედგება: 

1.1. ძეგლის ფიზიკური დაცვის არეალი; 

1.2. ძეგლის ვიზუალური დაცვის არეალი; 

2. ზოგადი დამცავი ზონებია: 

2.1. ისტორიული განაშენიანების დაცვის 

ზონა; 

2.2. განაშენიანების რეგულირების ზონა; 

2.3. ისტორიული ლანდშაფტის დაცვის 

ზონა; 

2.4. არქეოლოგიური დაცვის ზონა. 

34-ე მუხლით დგინდება ძეგლის დამცავი 

ზონების კატეგორიები, მათ შორის, ისტორიუ-

ლი ლანდშაფტის დაცვის ზონა. დამცავი ზო-

ნის დადგენის მიზნებიდან (მუხლი 35) ყუ-

რადღება გამახვილებულია იმ ხედებისა და პა-

ნორამების შენარჩუნებაზე, რომელიც ხელს 

უწყობს ძეგლისა და მისი გარემოს დაცვას და 

მდგრად განვითარებას. კანონის 39-ე მუხლი 

ეხება ისტორიული ლანდშაფტის დაცვის ზო-

ნის და მისი რეჟიმის დადგენას. აღსანიშნავია, 

რომ ამ მუხლში ყურადღება გამახვილებულია 

ლანდშაფტის ესთეტიკურ ღირებულებაზე, რაც 

კონვენციის ერთ-ერთ მნიშვნელოვან ასპექტს 

წარმოადგენს.  

„ისტორიული ლანდშაფტის დაცვის ზო-

ნად განისაზღვრება ისტორიული, კულტურუ-

ლი, ესთეტიკური ღირებულების მქონე ბუნებ-

რივი, სასოფლო ან ურბანული ტერიტორია, 

რომლის ჩამოყალიბება ისტორიული განვითა-

რების მანძილზე მთლიანად ან ნაწილობრივ 

ადამიანის საქმიანობის შედეგია ან რომელიც 

ცალკეული ძეგლების ისტორიულად ჩამოყა-

ლიბებული ბუნებრივი გარემოა“ (კანონი კულ-

ტურული მემკვიდრეობის შესახებ, მუხლი 39, 

2007).  

კანონი „დაცული ტერიტორიების სისტე-

მის შესახებ“ განსაზღვრავს დაცული ტერიტო-

რიების კატეგორიებს და მათი დაცვისა და მარ-

თვის სამართლებრივ ნორმებს და პრინციპებს. 

მნიშვნელოვანია, რომ დაცული ტერიტორიე-

ბის სისტემის ერთ-ერთ მიზანს წარმოადგენს 

ისტორიულ-კულტურული ლანდშაფტების და 

ხუროთმოძღვრული და არქეოლოგიური კომ-

პლექსებისთვის დამახასიათებელი პეიზაჟების 

შენარჩუნება და აღდგენა (კანონი დაცული ტე-

რიტორიების სისტემის შესახებ მუხლი 1, 1996). 

ამ კანონის მე-8 მუხლით განსაზღვრულია და-

ცული ლანდშაფტის დადგენის კრიტერიუმე-

ბი, ხოლო მე-10 მუხლით განსაზღვრულია ბი-

ოსფერული რეზერვატის დადგენის წესი, სა-

დაც შეიძლება გამოიყოს შემდეგი ზონები: 

1. ბირთვი (მკაცრი დაცვის ზონა); 

2. ბუფერული ზონა; 

3. აღდგენის ზონა; 

4. ტრადიციული კულტურული ლანდშა-

ფტის ზონა.  

აღსანიშნავია, რომ ბიოსფერული რეზერვა-

ტი იქმნება ბუნებრივი გარემოს და ბიოლოგიუ-

რი მრავალფეროვნების დინამიურ და თვითრე-

გულირებად მდგომარეობაში დასაცავად. ტრა-

დიციულ კულტურული ლანდშაფტის ზონაში 

დასაშვებია განახლებადი ბუნებრივი რესურსე-

ბის ტრადიციული გამოყენება. შესაბამისად, რე-

ზერვატის ფარგლებში უნდა განხორციელდეს 

ლანდშაფტების მართვა ისე, რომ ჰარმონიზია-

ცია შენარჩუნდეს სოციალურ-ეკონომიკურ და 

გარემოში მიმდინარე პროცესებს შორის. 

საქართველოს სივრცის დაგეგმარების, არ-

ქიტექტურული და სამშენებლო საქმიანობის 

კოდექსი ადგენს საქართველოს სივრცის და-

გეგმარების და ქალაქთმშენებლობის გეგმების 

სისტემას, განსაზღვრავს მის მიზნებს და ამო-

ცანებს, ასევე მის იერარქიასა და შემადგენლო-

ბას. ეს კოდექსი მნიშვნელოვანი სამართლებ-

რივი დოკუმენტია ევროპის ლანდშაფტების 

კონვენციის მიზნების განხორციელებისთვის. 

კოდექსის მე-6 მუხლის მე-4 ქვეპუნქტის შესა-

ბამისად, ინტეგრირებული გეგმებიდან (საქარ-

თველოს სივრცის დაგეგმარების გეგმა, გენერა-

ლური გეგმა, განაშენიანების გეგმა...) შეიძლება 

გამოიყოს ცალკეული ასპექტები დამოუკიდე-

ბელი გეგმის სახით. ასეთ გეგმათა შორის შეიძ-

ლება შესრულდეს ლანდშაფტების დაცვის გეგ-

მა. კოდექსის მე-8 მუხლის თანახმად, საქარ-

თველოს სივრცის და ქალაქთმშენებლობითი 

დაგეგმვისას სხვა პრინციპებთან ერთად მნიშ-

ვნელოვანია კულტურული და ბუნებრივი ლან-

დშაფტების და მისი დამახასიათებელი ნიშნე-

ბის, ასევე ისტორიული და ბუნებრივი ძეგლე-

ბის დაცვა და შენარჩუნება, ასევე კულტურუ-

ლი ლანდშაფტების მდგრადი განვითარება. კა-

ნონმდებლობით გათვალისწინებულია ლან-

დშაფტის მართვის საკითხებიც. მე-16 მუხლის 

მე-3 ქვეპუნქტის თანახმად, საქართველოს სივ-

რცის დაგეგმარების გეგმამ უნდა მოიცვას ლან-

დშაფტის დაცვის, გაუმჯობესების და განვითა-

რების ღონისძიებები (საქართველოს სივრცის 

დაგეგმარების, არქიტექტურული და სამშენებ-

ლო საქმიანობის კოდექსი, 2018).  

საქართველოს „კანონი სივრცითი მოწყო-

ბისა და ქალაქთმშენებლობის საფუძვლების 

შესახებ“ ითვალისწინებს კულტურული ლან-

დშაფტების და მისი დამახასიათებელი ნიშნე-

ბის შენარჩუნებას. კანონის მე-18, 22-ე და 29-ე 

მუხლებით განსაზღვრულია ქვეყნის სივრცით-

ტერიტორიული დაგეგმვის, მუნიციპალიტე-

ტის სივრცითი მოწყობის გეგმის და მიწათსარ-

გებლობის გეგმები.  

ტყის კოდექსი არეგულირების საქართვე-

ლოს ტყის მართვის სამართლებრივ ნორმებს 

და პრინციპებს. კოდექსის მიხედვით გამოიყო-

ფა ოთხი კატეგორიის ტყე: 

1. დაცული ტყე; 

2. დაცვითი ტყე; 

3. საკურორტო და სარეკრეაციო ტყე; 

4. სამეურნეო ტყე. 

8-11 მუხლის ჩათვლით, კოდექსი განსაზღ-

ვრავს თითოეული ტყის კატეგორიას და დაც-

ვის ნორმებს. კანონი ხელს უწყობს იმ ლან-

დშაფტების დაცვას, რომელიც ხვდება ამ ტყეე-

ბის კატეგორიების ქვეშ.  

გარემოსდაცვითი შეფასების კოდექსი ლან-

დშაფტს განიხილავს, როგორც პეიზაჟს, შესაბა-

მისად, ორიენტირებულია მხოლოდ ვიზუა-

ლური ზემოქმედების შერბილებაზე. შეიძლება 

ითქვას, რომ გარკვეულწილად ითვალისწინებს 

კონვენციის მიხედვით ლანდშაფტის დაცვის 

მიზანს, ვინაიდან ევროპის ლანდშაფტების 

კონვენციისთვის ერთ-ერთი მნიშვნელოვანი 

ასპექტია ლანდშაფტის ვიზუალური ფასეუ-

ლობა და მისი დაცვა.  

საქართველოს კანონი წყლის შესახებ არის 

წყლის რესურსების დაცვის და გამოყენების სა-

მართლებრივი საფუძველი. კანონის მე-18 და 

21-ე მუხლებით განსაზღვრულია მდინარეთა 

წყალდაცვითი და სანიტარული დაცვის ზონე-

ბი, რაც ხელს უწყობს ამ არეალში მოხვედრი-

ლი ლანდშაფტების დაცვას. 

საქართველოს კანონი ნიადაგის დაცვის შე-

სახებ – კანონის მიზანია, უზრუნველყოს ნია-

დაგის მთლიანობა, ნაყოფიერების შენარჩუნება 

და ზრდა. აღკვეთოს ნიადაგის ნაყოფიერების 

ამაღლების მიზნით განხორციელებული ის 

ღონისძიებები, რომელიც აზიანებს მას. ნიადა-

გის დაცვის ღონისძიებები და მისი დაცვის 

მიზნით დაწესებული აკრძალვები კანონის მე-

3 და მე-4 მუხლით განისაზღვრება.  

მაგალითად, ამ კანონის მე-3 მუხლის თა-

ნახმად, ნიადაგის დაცვის საშუალებებია: ნია-

დაგის პასპორტიზაცია შესაბამისი პერიოდუ-

ლობის დაცვით და ნიადაგის ნაყოფიერების 

ასამაღლებლად ეკოლოგიურად უსაფრთხო 

ტექნოლოგიების შემუშავება-დანერგვა; ნიადა-

გის გამოფიტვის მიზეზების სამელიორაციო, 

მიკრობიოლოგიური, აგროქიმიური და გეობო-

ტანიკური კვლევა, მონიტირება და კადასტრის 

პერიოდულად შედგენა; სასარგებლო წიაღისე-

ულის და საშენი მასალების კარიერული წესით 

მოპოვების შედეგად დაზიანებული ნიადაგის 

რეკულტივიცია და მაღალმთიან რეგიონებში 

სასარგებლო წიაღისეულით სარგებლობით გა-

მოწვეული ნიადაგისა და წყლის გაუვარგისე-

ბის შედეგად მიყენებული ზიანის ანაზღაურე-

ბა საქართველოს კანონმდებლობით დადგენი-

ლი წესით და ა.შ. (კანონი ნიადაგის დაცვის შე-

სახებ, 1994).  

ასევე, მე-4 მუხლის მიხედვით დაწესებუ-

ლი აკრძალვებია: ნაყოფიერი ნიადაგის არასა-

სოფლო-სამეურნეო დანიშნულებით გამოყენე-

ბა; არასასოფლო-სამეურნეო ხასიათის ნების-

მიერი საქმიანობა ნიადაგის ნაყოფიერი ფენის 

მოუხსნელად, მის დაუკონსერვებლად და და-

ნიშნულებისამებრ გამოუყენებლად; ტყით სარ-

გებლობის დროს ნიადაგის საფარის დაზიანე-

ბა; ფერდობების დატერასება ნიადაგის შერჩე-

ვისა და სათანადო დაპროექტების გარეშე და 

ა.შ. (კანონი ნიადაგის დაცვის შესახებ, 1994).  

საქართველოს კანონი ატმოსფერული ჰაე-

რის დაცვის შესახებ არეგულირებს მთლიანი 

ქვეყნის ტერიტორიაზე ატმოსფერული ჰაერის 

დაცვის საკითხებს მავნე ანთროპოგენური ზე-

მოქმედებისგან. აღსანიშნავია, რომ კანონი გან-

საზღვრავს დაბინძურების კატეგორიებს და 

მათ რეგულირებას. კანონით გათვალისწინე-

ბული საკითხები ლანდშაფტების დაცვისა და 

მართვისთვის მნიშვნელოვანია. 

საქართველოს კანონი ცხოველთა სამყაროს 

შესახებ, კანონის მე-17 მუხლი იცავს ცხოველ-

თა საბინადრო გარემოს, გამრავლების არეა-

ლებს, სამიგრაციო და წყალთან მისასვლელ 

გზებს. 

საქართველოს კანონი ტურიზმისა და კუ-

რორტების შესახებ ითვალისწინებს თითოეუ-

ლი კურორტისთვის და საკურორტო ადგი-

ლისთვის სანიტარული დაცვის ზონის შექმნას. 

ცხრილი 1 

საქართველოს გარემოსდაცვითი კანონმდებლობის ანალიზი                                                                 

ევროპის ლანდშაფტების კონვენციის მიზნებთან მიმართებით 

  დაცვა მართვა  დაგეგმარება 

1. კანონი გარემოს დაცვის შესახებ +(მუხლი 3 ე ქვეპუნქ-

ტი; მუხლი 32, 45) 

  

2. კანონი კულტურული მემკვიდრე-

ობის შესახებ 

+(მუხლი 34; მუხლი 35; 

მუხლი 37, პუნქტი 2, 3; 

მუხლის 39) 

  

3. კანონი დაცული ტერიტორიების 

სისტემის შესახებ 

+(მუხლი 1, მუხლი 8) +(მუხლი 10)  

4. საქართველოს სივრცის დაგეგმა-

რების, არქიტექტურული და სამ-

შენებლო საქმიანობის კოდექსი 

+(მუხლი 8, მუხლი 38) +(მუხლი 16, 3 

ქვეპუნქტი;  

+(მუხლი 6, 4 

ქვეპუნქტი,). 

5. საქართველოს კანონი სივრცითი 

მოწყობისა და ქალაქთმშენებლო-

ბის საფუძვლების შესახებ 

+(მუხლი 5, ო ქვეპუნ-

ქტი;)  

 

  

6. ტყის კოდექსი +(მუხლი 8 ბ ქვეპუნქტი, 

მუხლი 10, 2 ნაწილი). 

+მართვა (7 მუხ-

ლის 4 ქვეპუნქტი) 

 

7. გარემოსდაცვითი შეფასების კო-

დექსი 

+(მუხლი 10, გ ქვეპუნ-

ქტი, მუხლი 20) 

  

8. კანონი წყლის შესახებ +(მუხლი 18, 20, 21)   

9. კანონი საქართველოს ზღვის 

წყალსატევებისა და მდინარეთა 

ნაპირების რეგულირებისა და სა-

ინჟინრო დაცვის შესახებ 

 +(მუხლი 7)  

10. კანონი ნიადაგის დაცვის შესახებ +(მუხლი 3, მუხლი 4)   

11. საქართველოს კანონი ატმოსფე-

რული ჰაერის დაცვის შესახებ 

+(მუხლი 3, 16, 22)   

12. საქართველოს კანონი ცხოველთა 

სამყაროს შესახებ 

+(მუხლი 17)   

13. კანონი ტურიზმისა და კურორტე-

ბის შესახებ 

+(მუხლი 3, 7 ქვეპუნ-

ქტი) 

  

 

ცხრილში განხილულია 13 გარემოსდაცვი-

თი საკანონმდებლო დოკუმენტი ევროპის ლან-

დშაფტების კონვენციის მიზნებთან მიმართე-

ბით. გაანალიზებულია, თუ რამდენად ითვა-

ლისწინებს ჩვენი ქვეყნის კანონმდებლობა 

ლანდშაფტის დაცვის, მართვისა და დაგეგმა-

რებისთვის საჭირო პრინციპებს. ცხრილის ანა-

ლიზი ცხადყოფს, რომ ჩვენი ქვეყნის კანონ-

მდებლობა ორიენტირებულია მხოლოდ ლან-

დშაფტის დაცვის ღონისძიებებზე, თუმცა აქვე 

უნდა აღინიშნოს, რომ დაცვის ღონისძიებები 

ძირითადად შემოიფარგლება გარკვეული ქმე-

დებების აკრძალვით. ასევე აღსანიშნავია, რომ 

ლანდშაფტის დაცვის ღონისძიებები ვრცელ-

დება მხოლოდ ლოკალურად, გარკვეული სა-

ხის ტერიტორიებზე, მაგალითად, კულტურუ-

ლი მემკვიდრეობის დაცვის ზონებზე, მდინა-

რეთა წყალდაცვით ზონებზე ან დაცული ტე-

რიტორიების კატეგორიებში არსებულ არეა-

ლებზე. შესაბამისად, ერთიანი ლანდშაფტთა 

დაცვის სისტემა არ არსებობს.  

აღსანიშნავია, რომ ხარვეზები გამოვლინდა 

ლანდშაფტის მართვისა და დაგეგმარების 

კუთხით. კანონმდებლობაში არ გვაქვს ლან-

დშაფტის მართვის კონკრეტული პრინციპები 

და ნორმები განსაზღვრული. ასევე მნიშვნელო-

ვანია, ლანდშაფტის მართვა განხორციელდეს 

ქვეყნის მთელ ტერიტორიაზე, რისი სამართ-

ლებრივი საფუძველიც არ არსებობს. მართვი-

თი ღონისძიებების გატარება შესაძლებელია 

მხოლოდ ცალკეულ არეალებში. მაგალითის-

თვის, ტყის კოდექსის მე-7 მუხლის მე-4 პუნ-

ქტის მიხედვით, საკურორტო და სარეკრეაციო 

ტყის მართვის ამოცანა ტყის კურორტოლოგი-

ური ფუნქციის, ლანდშაფტის და ბუნების კომ-

პონენტების დაცვა და გაუმჯობესებაა. შესაბა-

მისად, გარკვეული სახის ღონისძიებების გატა-

რება შესაძლებელია მხოლოდ კონკრეტულად 

სარეკრეაციო ტყის ზონაში.  

აღსანიშნავია, რომ კანონმდებლობით არ 

არის მოთხოვნილი ლანდშაფტური დაგეგმარე-

ბა და ასევე არ არსებობს დაგეგმარების სახელ-

მღვანელო პრინციპების სამართლებრივი სა-

ფუძველი, რაც მნიშვნელოვნად აფერხებს კონ-

ვენციის მიზნების განხორციელების პროცესს. 

მხოლოდ საქართველოს სივრცის დაგეგმარე-

ბის, არქიტექტურული და სამშენებლო საქმია-

ნობის კოდექსის მე-6 მუხლის მუხლის თანახ-

მად, ინტეგრირებული გეგმებიდან შეიძლება 

გამოიყოს ლანდშაფტის დაცვის გეგმა და შეს-

რულდეს დამოუკიდებლად. თუმცა, ბუნდოვა-

ნია, რა შემთხვევაშია შესაძლებელი ასეთი გეგ-

მების შესრულება, ასევე ეს კოდექსი არ იძლევა 

საშუალებას, საქართველოს მთელ ტერიტორი-

აზე შესრულდეს ლანდშაფტის მართვის გეგმე-

ბი, შესაბამისად, არ არის ჩამოყალიბებული 

ასეთი მართვის გეგმების სახელმძღვანელო 

დოკუმენტებიც.  

ევროპის ლანდშაფტების კონვენციის მე-6 

მუხლით განსაზღვრულია ის კონკრეტული 

ღონისძიებები, რომლთა მეშვეობით მიიღწევა 

კონვენციის მიზნები. შესაბამისად, ასევე მნიშ-

ვნელოვანია გარემოსდაცვითი კანონმდებლო-

ბის ანალიზი, თუ რამდენად ითვალისწინებს 

და ხელს უწყობს კონვენციით განსაზღვრული 

კონკრეტული ღონისძიებების განხორციელე-

ბას.  

ცხრილი 2 

საქართველოს გარემოსდაცვითი კანონმდებლობის ანალიზი                                                              

ევროპის ლანდშაფტების კონვენციის კონკრეტულ ღონისძიებებთან მიმართებით 

 ცნობიერების 

ამაღლება 

ტრენინგები 

და განათლება 

ლანდშაფტების  

იდენტიფიცირება 

და შეფასება 

1 კანონი გარემოს დაცვის შესა-

ხებ 

+(მუხლი 8, მუხ-

ლი 9) 

+(მუხლი 8, 

მუხლი 9) 

 

2 კანონი კულტურული მემ-

კვიდრეობის შესახებ 

   +(მუხლი 39) 

3 სივრცის დაგეგმარებისა და  

ქალაქთმშენებლობითი 

გეგმების შემუშავების 

წესის შესახებ 

  +(დანართი №1) 

ევროპის ლანდშაფტების კონვენციით გათ-

ვალისწინებული კონკრეტული ღონისძიებების 

სამართლებრივი უზრუნველყოფის ანალიზი-

სას, სამწუხაროდ, მნიშვნელოვანი ხარვეზები 

გამოვლინდა. თითქმის არც ერთი კანონმდებ-

ლობით არ არის მოთხოვნილი მათი შესრულე-

ბა, არადა თითოეული ქვეყანა ვალდებულია, 

თავის ტერიტორიაზე განახორციელოს ეს ღო-

ნისძიებები. ლანდშაფტის ხარისხის მიზნები-

ბის განსაზღვრის და განხორციელების შედგე-

ნის პრინციპები და ნორმები არც ერთი კანონ-

მდებლობით არ რეგულირდება. ევროპის ლან-

დშაფტების კონვენციის მე-6 მუხლის ე ქვეპუნ-

ქტის შესაბამისად კი, თითოეულმა მხარე ქვე-

ყანამ უნდა შეიმუშაოს სპეციალური დოკუმენ-

ტი, რომლის მიზანი იქნება ლანდშაფტის დაც-

ვა, მართვა და გეგმარება. ამიტომ, კარგი იქნება, 

თუ შეიქმნება ლანდშაფტის სტრატეგიის დო-

კუმენტი და მისი სამართლებრივი საფუძველი, 

რათა ქვეყანამ განსაზღვროს, თუ როგორ განა-

ხორციელებს ლანდშაფტის პოლიტიკას ქვეყ-

ნის მასშტაბით. 

კვლევის პერსპექტივები 

ზოგადად, საქართველო ახორციელებს გა-

რემოსდაცვითი კანონმდებლობის დახვეწას და 

მის სრულყოფას. ამ რთულ პროცესში მნიშვნე-

ლოვანია ევროპის ლანდშაფტების კონვენციის 

მაქსიმალური ინტეგრაციის უზრუნველყოფა 

კანონმდებლობაში და, შესაბამისად, სივრცითი 

გეგმარების დოკუმენტებში. კვლევის პერსპექ-

ტივები უკავშირდება ამ ხარვეზების დეტა-

ლურ გააზრებას და მათ აღმოფხვრას.  

ასევე კვლევის პერსპექტივებს უკავშირდე-

ბა ლანდშაფტების სტრატეგიის დოკუმენტის 

შექმნა, რომლის ძირითადი მიმართულება უნ-

და იყოს: ფასეული ლანდშაფტების განსაზღ-

ვრა ეროვნულ და ადგილობრივ დონეზე; სივ-

რცითი დაგეგმარების საკანონმდებლო ბაზის 

გაუმჯობესება; ლანდშაფტების შესახებ ცნობი-

ერების ამაღლება და საზოგადოების მაქსიმა-

ლური ჩართულობის უზრუნველყოფა ლან-

დშაფტთა მართვის, დაცვის და/ან დაგეგმარე-

ბის დოკუმენტაციების მომზადებისას; ლან-

დშაფტებზე მომუშავე ადგილობრივი ჯგუფე-

ბის მომზადება; ლანდშაფტების მართვის, და-

გეგმარების და დაცვის მეთოდოლოგიური სა-

ფუძვლების შემუშავება; ელექტრონული პლატ-

ფორმის მომზადება. 

დასკვნები 

საქართველოს გარემოსდაცვითი კანონ-

მდებლობის ანალიზმა ცხადყო, რომ განხილუ-

ლი კანონმდებლობა ძირითადად ხელს უწყობს 

კონვენციით გათვალისწინებულ ლანდშაფტე-

ბის დაცვას. ლანდშაფტების დაცვის ღონისძიე-

ბები კი გულისხმობს გარკვეული შეზღუდვე-

ბის დაწესებას ამა თუ იმ ტერიტორიაზე.  

კანონმდებლობის ძირითადი ნაწილი არ 

არის ფოკუსირებული ლანდშაფტის მართვის 

და დაგეგმარების საკითხებზე. ლანდშაფტის 

მართვასთან დაკავშირებით მნიშვნელოვანია 

„კანონი დაცული ტერიტორიების სისტემის შე-

სახებ“, „ტყის კოდექსი“ და „საქართველოს სივ-

რცის დაგეგმარების არქიტექტორული და სამ-

შენებლო საქმიანობების კოდექსი“. მათგან ყვე-

ლაზე მნიშვნელოვანი სწორედ ეს უკანასკნე-

ლია, ვინაიდან ითვალისწინებს, რომ ლან-

დშაფტების დაცვის გაუმჯობესების და განვი-

თარების ღონისძიებები უნდა იქნას წარმოდგე-

ნილი საქართველოს სივრცის განვითარების 

გეგმაში. ეს კი საშუალებას იძლევა, საქართვე-

ლოს მთელ ტერიტორიაზე განხორციელდეს 

ლანდშაფტის დაცვის და მართვის ღონისძიე-

ბები და არა ცალკეულ შემთხვევაში. იგი შეიძ-

ლება ჩაითვალოს ლანდშაფტური დაგეგმარე-

ბის სამართლებრივ საფუძვლად ევროპის ლან-

დშაფტურ კონვენციასთან ერთად. მართალია, 

კოდექსი ორიენტირებულია ლანდშაფტური 

დაგეგმარების ინტეგრაციაზე სივრცით დაგეგ-

მარებაში, თუმცა მე-6 მუხლის თანახმად, ინ-

ტეგრირებული გეგმებიდან შეიძლება გამოი-

ყოს ლანდშაფტის დაცვის გეგმა და შესრულ-

დეს დამოუკიდებლად. 

მნიშვნელოვანია, რაც შეიძლება მოკლე ვა-

დებში შეიქმნას ლანდშაფტური დაგეგმარების 

სამართლებრივი საფუძველი და ჩამოყალიბ-

დეს დაგეგმარების სახელმძღვანელო პრინცი-

პები. ეს ნაბიჯი უმნიშვნელოვანესია ევროპის 

ლანდშაფტების კონვენციის მიზნების შესრუ-

ლებისთვის. 

რაც შეეხება „კანონს დაცული ტერიტორიე-

ბის სისტემის შესახებ“, კანონით ლანდშაფტის 

მართვის ღონისძიებები გათვალისწინებულია 

მხოლოდ იმ არეალში, რომელიც ბიოსფერულ 

რეზერვატში მოხვდება. „ტყის კოდექსი“ კი ით-

ვალისწინებს იმ ლანდშაფტების მართვას, რო-

მელიც საკურორტო-სარეკრეაციო კატეგორია-

ში ხვდება. შესაბამისად, არ ეხება საქართვე-

ლოს მთლიანი ტერიტორიის ლანდშაფტებს.  

გეოგრაფიული არქეოლოგია (გეოარქეოლოგია) –                                         

არსი და განვითარების პერსპექტივები 

გვანცა მოსიძე 

ივანე ჯავახიშვილის სახელობის თბილისის სახელმწიფო უნივერსიტეტი 

ელ-ფოსტა: gvantsamosidze@gmail.com  

ანოტაცია 

გეოგრაფიული არქეოლოგია (გეოარქეოლოგია) გეოგრაფიისა და არქეოლოგიის მომიჯნავე მეცნიე-

რებაა. ის აერთიანებს ჰუმანიტარულ (საზოგადოებრივ) და საბუნებისმეტყველო სამეცნიერო დისციპ-

ლინებს, განიხილავს ადამიანი-გარემოს ურთიერთობის ისტორიულ განზომილებას, იკვლევს საზოგა-

დოების კულტურულ განვითარებას შესაბამისი ბუნებრივი ტერიტორიის ფონზე, ასევე ბუნებრივი გა-

რემოს ცვლილებებს, აანალიზებს ლანდშაფტის ცვლილების ანთროპოგენულ ფაქტორებს. გეოგრაფი-

ულ-არქეოლოგიური კვლევის მეთოდებში გამოიყენება დისტანციური ზონდირების თანამედროვე მე-

თოდები (მათ შორის, საჰაერო და სატელიტური სურათების ინტერპრეტაცია), ისევე, როგორც გეოსაინ-

ფორმაციო სისტემები (GIS). 

სტატიაში განხილულია გეოგრაფიული არქეოლოგიის (გეოარქეოლოგიის) არსი და მნიშვნელობა, პერ-

სპექტივები, კავშირი სხვა მეცნიერებებთან, ცნობადობა საქართველოში, როგორი და რომელი კვლევის მეთო-

დები გამოიყენება გეოგრაფიული არქეოლოგიის (გეოარქეოლოგიის) კვლევის პროცესში და რა საჭიროა ის.  

საკვანძო სიტყვები: გეოგრაფია, ინტეგრაციული გეოგრაფია, გეოარქეოლოგია, ლანდშაფტი, გეოინ-

ფორმაციული სისტემა, განვითარება. 

GEOGRAPHICAL ARCHAEOLOGY (GEOARCHAEOLOGY) –                             
THE ESSENCE AND PERSPECTIVES OF DEVELOPMENT 

Gvantsa Mosidze 
Ivane Javakhishvili Tbilisi State University 

E-mail: gvantsamosidze@gmail.com  

Annotation 
Geographical Archaeology (Geoarchaeology) is an adjacent science of Geography and Archaeology. It combines 

the humanities (social) and natural sciences, Discusses the historical dimension of human-environmental relations, 
studies the cultural development of society against the background of the relevant natural area, as well as changes in 
the natural environment, analyzes anthropogenic factors of landscape change. Modern methods of remote sensing 
(including interpretation of aerial and satellite imagery) as well as geographic information system (GIS) are used in 
geographical-archaeological research methods. 

The article discusses the essence and significance of Geographical Archaeology (Geoarchaeology), perspectives, 
connection with other sciences, awareness in Georgia, What and which research methods are used in the research 
process of Geographical Archaeology (Geoarchaeology) and what is needed for it. 

Keywords: Geography, integrative geography, Geoarchaeology, Landscape, GIS, development. 

შესავალი 

გეოგრაფიული არქეოლოგია არის გეოგრა-

ფიის ის მიმართულება, რომელიც მრავალდის-

ციპლინარული მიდგომით პასუხობს კითხვებს 

უძველეს ლანდშაფტებზე ანთროპოგენური 

გავლენის შესახებ და აანალიზებს ისტორიულ 

ადამიანთა და გარემო ურთიერთობებს, რაშიც 

არქეოლოგიური, გეოგრაფიული და გეომეცნი-

ერული მეთოდები და ცნებები გვეხმარება.  

აქვე უნდა ითქვას, რომ გეოგრაფიული არ-

ქეოლოგია (გეოარქეოლოგია) შედის ინტეგრა-

ციული, საზოგადოებრივ-საბუნებისმეტყველო 

გეოგრაფიულ მეცნიერებათა ჯგუფში. იგი ის-

ტორიული გეოგრაფიის ნაწილია. „საზოგადო-

ებრივ-საბუნებისმეტყველო გეოგრაფიის მეც-

ნიერებათა ჯგუფი ისეთი ნაწილებისაგან შედ-

გება, როგორიცაა: ქვეყანათმცოდნეობა (დასავ-

ლეთში – რეგიონული გეოგრაფია), გეოეკოლო-

გია, ბუნებრივი რესურსების გეოგრაფია, ისტო-

რიული გეოგრაფია, რეკრეაციული გეოგრაფია, 

სამხედრო გეოგრაფია, სამეცდიცინო გეოგრა-

ფია, მსოფლიო ოკეანის გეოგრაფია და სხვ. სა-

ზოგადოებრივ-საბუნებისმეტყველო გეოგრა-

ფიის ნაწილები ერთიანი გეოგრაფიის თვალსა-

ჩინო მაგალითია“ (ნ. ელიზბარაშვილი, 2010). 

სტატიაში განხილულია გეოგრაფიული 

არქეოლოგიის (გეოარქეოლოგიის) არსი, განვი-

თარების მნიშვნელობა და პერსპექტივები, და-

ნიშნულება, როგორ ფართოდ არის ათვისებუ-

ლი, რა სამუშაოები ხორციელდება ამისათვის, 

რა ციფრული ტექნოლოგიები გამოიყენება 

კვლევის პროცესში.  

კვლევის მიზანს წარმოადგენს ახალი ინ-

ტეგრაციული დისციპლინის, გეოარქეოლოგი-

ის არსის, დანიშნულების, განვითარების მნიშ-

ვნელობა და პერსპექტივების შესწავლა. ამგვა-

რი შესწავლა საშუალებას მოგვცემს, განვსაზღ-

ვროთ გეოარქეოლოგიის მნიშვნელობა. 

კვლევის მეთოდები 

კვლევის მეთოდები უკავშირდება არქეო-

ლოგიის (გეოარქეოლოგიის) განვითარების თა-

ვისებურებების შესწავლას ევროპულ, ამერი-

კულ, აზიურ და აფრიკულ სამეცნიერო და სა-

განმანათლებლო სივრცეში (რისი მოპოვებაც 

გახდა შესაძლებელი ინტერნეტსივრცეში), სა-

მეცნიერო წყაროების, შესაბამისი თეორიული 

კონცეფციების და შესაბამისი მასალების სის-

ტემურ და შედარებით ანალიზს. 

შედეგები 

1. გეოგრაფიული არქეოლოგიის (გეოარქეო-

ლოგიის) არსი  

გეოგრაფიული არქეოლოგიის (გეოარქეო-

ლოგიის) არსი უძველესი ლანდშაფტების, წარ-

სულის გარემოს რეკონსტრუქციაში, ადამიანი-

სა და გარემოს შორის ისტორიული კავშირების 

შეფასებაში მდგომარეობს. გეოგრაფიული არ-

ქეოლოგია არის გეოგრაფიის ის მიმართულება, 

რომელიც მრავალდისციპლინარული მიდგო-

მით და არქეოლოგიური მასალის ანალიზის 

საფუძველზე, საშუალებას გვაძლევს, გავცეთ 

პასუხები კითხვებზე: როგორი იყო უძველესი 

ლანდშაფტები? როგორი გარემო პირობები იყო 

წარსულში? როგორი დამოკიდებულება ჰქონ-

და ადამიანს გარემოსადმი? როგორ იყენებდა 

ბუნებრივ რესურსებს და გეოგრაფიულ გარე-

მოს და სხვ.  

იმის გათვალისწინებით, რომ არქეოლოგი 

ჯეროვან დონეზე ვერ აანალიზებს იმ გეოგრა-

ფიულ ინფორმაციას, რომელიც ზემოაღნიშნუ-

ლი კითხვებისთვის პასუხის გასაცემადაა საჭი-

რო, დადგა საჭიროება ახალი სამეცნიერო მი-

მართულების ჩამოყალიბებისა, რომელსაც გე-

ოგრაფიული არქეოლოგია (გეოარქეოლოგია) 

ეწოდება. 

იმისათვის, რომ მეცნიერებამ უძველესი 

ლანდშაფტების და წარსულის გარემოს რეკონ-

სტრუქცია შეძლოს, საჭიროა ისეთი ცოდნა, 

რომელიც გეოგრაფს აქვს. ამგვარია: კონკრე-

ტულ გარემოში გეოეკოლოგიური ვითარების 

ადამიანის სამეურნეო თუ საყოფაცხოვრებო 

საქმიანობის კავშირი გარემო ფაქტორებთან, 

ტერიტორიის ათვისების ფორმები და მასშტა-

ბები, ამგვარი ინფორმაციის მოპოვება, არქეო-

ლოგიური მასალის ანალიზთან ერთად, ციფ-

რულ-სასიმაღლო მოდელის (DEM), დისტანცი-

ური ზონდირების და გეოსაინფორმაციო სის-

ტემების (GIS) დახმარებით ხორციელდება. 

წარსულში გეოგრაფიული გარემო არსები-

თად განაპირობებდა ადამიანის საცხოვრებელი 

და სამეურნეო პირობების გამოყენების თავისე- 

ბურებებს, რომლის შესწავლაც გეოგრაფიული 

არქეოლოგიის (გეოარქეოლოგიის), როგორც 

გეოგრაფიული მეცნიერების, ერთ-ერთი მი-

მართულების კვლევის ძირითად მიზანს წარ-

მოადგენს. 

„გეოარქეოლოგია წარმოადგენს მრავალ-

დისციპლინურ მიდგომას, სადაც გეოგრაფიუ-

ლი და გეომეცნიერული ცნებები და მეთოდები 

გამოიყენება პრეისტორიაში, არქეოლოგიასა და 

ისტორიაში“ (Rapp and Hill, 1998).  

ამგვარად, გეოარქეოლოგია არის მეცნიე-

რება, რომელიც უზრუნველყოფს დედამიწის 

შემსწავლელ მეცნიერებათა მეთოდებისა და 

ცნებების გამოყენებას არქეოლოგიური კვლე-

ვის მიზნებისთვის. ამასთან, გარემოსდაცვითი 

კონტექსტუალური საკითხების გასარკვევად, 

გეოარქეოლოგები უნდა იყვნენ გამოყენებითი 

მეცნიერების პრაქტიკოსები (Butzer, 1982; 

Fouache, 2006; Fouache and Rasse, 2007). 

გეოსაინფორმაციო სისტემა (GIS) კარგად 

არის ადაპტირებული, რომ გააანალიზოს ყვე-

ლა ინფორმაცია, რომელიც მიწოდებულია 

სხვადასხვა დისციპლინის მიერ ადამიანისა და 

სოციალურ მეცნიერებათა და დედამიწის შემ-

სწავლელი მეცნიერებებისგან. გაფართოებული 

გაგებით, გეოსაინფორმაციო სისტემა (GIS) 

არის ინსტრუმენტი, რომელიც მომხმარებლებს 

საშუალებას აძლევს, შექმნან ინტერაქტიული 

მოთხოვნები, გააანალიზონ სივრცული ინფორ-

მაცია, შეცვალონ მონაცემები, შექმნან რუკები 

და წარმოადგინონ ყველა ამ ოპერაციის შედე-

გები არქეოლოგიური და გეოარქეოლოგიური 

კვლევებისთვის (Kvamme, 1999; Fletcher, 2008). 

არქეოლოგიური პროგნოზირების მოდე-

ლირება, რომელიც გეოსაინფორმაციო სისტე-

მის (GIS) საშუალებით შესაძლებელი გახდა, 

ერთადერთი ყველაზე ადრეული პროგრამაა 

და კვლავ იზრდება, როგორც კულტურული 

რესურსების მართვისა და დაგეგმვის ინსტრუ-

მენტი (Kvamme, 1999; Fry et al., 2004). 

ამრიგად, გეოგრაფიული არქეოლოგია (გე-

ოარქეოლოგია) არის გეოგრაფიის ახალი მი-

მართულება, რომელიც ჩამოყალიბდა უახლო-

ეს წარსულში და აქვს მრავალდისციპლინარუ-

ლი მიდგომა, სწორედ გეოგრაფიული არქეო-

ლოგია (გეოარქეოლოგია) არის ის დარგი, რო-

მელიც გვაძლევს შესაძლებლობას, გეოგრაფიუ-

ლი და გეომეცნიერული ცნებები და ცოდნა გა-

მოვიყენოთ წარსულის გარემოს, ლანდშაფტე-

ბის რეკონსტრუქციისთვის, რისთვისაც აუცი-

ლებლად გვჭირდება გეოსაინფორმაციო სის-

ტემა (GIS), რომლითაც მოვახდენთ არქეოლო-

გიური პროგნოზირების მოდელირებას, მისი 

დახმარებით შესაძლებელია: წარსულისა და 

დღევანდელი გარემოს (რელიეფი, ჰიდროლო-

გია, სანაპირო ზოლები, მცენარეული საფარი 

და ა.შ.) ევოლუციის 3D მოდელირება, გარე-

მოსდაცვითი, პალეოეკოლოგიური და არქეო-

ლოგიური მონაცემების შედარება და სხვა. 

2. გეოგრაფიული არქეოლოგია მსოფლიოს 

უმაღლეს საგანმანათლებლო სივრცეში  

შესწავლილ იქნა მსოფლიოს სხვადასხვა 

ქვეყნის 12 უნივერსიტეტ-კოლეჯი (ამერიკის, 

დიდი ბრიტანეთის, მალაიზიის, გერმანიის, კა-

ნადის, ირლანდიის და სხვა ქვეყნების), სადაც 

როგორც საბაკალავრო ასევე სამაგისტრო 

პროგრამებზე ისწავლება გეოგრაფიული არქე-

ოლოგია (გეოარქეოლოგია) ან გეოგრაფიისა და 

არქეოლოგიის ინტეგრაციული პროგრამები. 

გეოგრაფიული არქეოლოგია (გეოარქეო-

ლოგია) მრავალ ქვეყანაში განვითარებული სა-

მეცნიერო მიმართულებაა, რომელიც დღი-

თიდღე მეტად აქტუალური ხდება, რაც მის 

მნიშვნელობაზე მიუთითებს. აღსანიშნავია ის 

ფაქტიც, რომ სწავლებებთან ერთად ამ მიმარ-

თულებით კვლევებიც აქტუალურად ხორცი-

ელდება.  

საქართველოს უმაღლეს სასწავლებლებში 

არქეოლოგიის მიმართულებაზე არაერთი გე-

ოგრაფიული საგანი ისწავლება, თუმცა გეოგ-

რაფიული არქეოლოგია (გეოარქეოლოგია) სა-

ქართველოში მხოლოდ საწყის ეტაპზე არსებუ-

ლი სამეცნიერო მიმართულებაა. 

3. გეოგრაფიულ-არქეოლოგიური კვლევები 

ქართველ მეცნიერთა შრომებში და მისი                   

განვითარების პერსპექტივები 

ცნობილია რამდენიმე ქართველი არქეო-

ლოგი (ისტორიკოსი) ანუ ის მეცნიერები, რომ-

ლებიც გეოგრაფიულ კვლევის მეთოდებს აქ-

ტიურად იყენებენ თავიანთ შრომებში, ესენია:  

3.1. ჯიმშერ ჩხვიმიანს სადოქტორო დი-

სერტაციაში „შუა საუკუნეების ქალაქ დმანისის 

მოსახლეობის სოციალური, ეთნიკური და კონ-

ფესიური სტრუქტურის საკითხები (ისტორი-

ულ-არქეოლოგიური გამოკვლევა“ (ჯ. ჩხვიმია-

ნი, 2020) სხვადასხვა კვლევის მეთოდებთან ერ-

თად გამოყენებული აქვს გეოსაინფორმაციო და 

ტოპოგრაფიული კვლევის მეთოდი, ქალაქგეგ-

მარებითი და ნივთიერი მასალის 3D მოდელი-

რების და მისი ანალიზის მეთოდი; 

3.2. მადონა მშვილდაძის სადისერტაციო 

ნაშრომში „იბერიის ქალაქთა ლოკალიზაცია 

კლავდიოს პტოლემაიოსის კოორდინატთა სის-

ტემის მიხედვით“ (მ. მშვილდაძე, 2015) ფარ-

თოდ და სიღრმისეულად არის ჩატარებული 

გეოგრაფიული კვლევა. სადისერტაციო ნაშრო-

მის მომზადების დროს სხვა მეთოდოლოგიებ-

თან ერთად გამოყენებულია შემდეგი მეთოდო-

ლოგიაც: საველე არქეოლოგიური სამუშაოების 

ჩატარება (ურბანული თვალსაზრისით ტერი-

ტორიის შეფასება, GPS-კოორდინატების აღება, 

საველე ფოტოფიქსაცია), ადრეული და თანა-

მედროვე პერიოდის ისტორიული რუკების მო-

ძიება და შესწავლა, კოორდინატთა ბადეზე 

მყარი წერტილის აღება და მათი თანამედროვე 

სიტუაციაში გადმოტანა, შესაბამისი პარალე-

ლებისა და მერიდიანების გათვალისწინებით 

ტოპონიმების რუკაზე დატანა.  

3.3. გურამ ჩხატარაშვილის სადოქტორო 

დისერტაციაში „სამხრეთ კავკასიის ფინალური 

ზედა პალეოლითის რეგიონალური თავისებუ-

რებანი (ძუძუანას და საწურბლიას მღვიმეების 

მიხედვით)“ (გ. ჩხატარაშვილი, 2016), რეგიო-

ნის ფიზიკურ-გეოგრაფიული და გეოლოგიუ-

რი მონაცემების შესწავლის შედეგად, დადგე-

ნილია ზედა პალეოლითური კულტურის ძეგ-

ლების გეოგრაფიული თავისებურებანი და მა-

თი გავრცელების მიზეზები; 

3.4. ირინე დემეტრაძის სადისერტაციო ნაშ-

რომში – „იბერიის კულტურული ლანდშაფტე-

ბი: ნამოსახლართა მოდელები „მცხეთის ქვეყა-

ნაში“ ძვ.წ. პირველ-ახ.წ. მესამე საუკუნეებში“ (ი. 

დემეტრაძე, 2014) რამდენიმე ინტერდისციპლი-

ნური კვლევის მეთოდია გამოყენებული, მათ 

შორისაა: ნამოსახლართა გეოგრაფიული (სივ-

რცითი) ანალიზი, ლანდშაფტური თავისებურე-

ბების განსაზღვრის და ფენომენოლოგიური 

კვლევის მეთოდი (რაც კულტურული ლან-

დშაფტის ინტერპრეტაციას გულისხმობს). ამ-

გვარი კვლევები GIS-ის მეთოდების გამოყენე-

ბით განხორციელდა (ი. დემეტრაძე, 2014). დი-

სერტაციაში კულტურული და ბუნებრივი პრო-

ცესების გასაანალიზებლად, სხვა მონაცემებთან 

ერთად, გეოგრაფიული მონაცემებიც გაერთიან-

და. კვლევის შედეგად განხორციელდა კულტუ-

რული და ბუნებრივი ლანდშაფტის რეკონ-

სტრუქცია. არქეოლოგიური, ეთნობოტანიკური, 

ისტორიული და გეოგრაფიული მონაცემების 

ინტეგრირება და ანალიზი კულტურული და 

ბუნებრივი პროცესების შესასწავლად.  

შეუძლებელია გვერდი ავუაროთ ალექსან-

დრე ჯავახიშვილის შრომებს ანთროპოლოგია-

ში, რომელსაც უდიდესი მნიშვნელობა აქვს 

ქართული გეოგრაფიული მეცნიერების ისტო-

რიაში და არა მარტო. 

„ალ. ჯავახიშვილის სამეცნიერო გამოკ-

ვლევებმა შუქი მოჰფინა საქართველოსა და კავ-

კასიის თანამედროვე მოსახლეობის ანთროპო-

ლოგიის კარდინალურ პრობლემებს; თავისი 

შრომებით მოიცვა კავკასიისა და საქართველოს 

თითქმის მთელი გეოგრაფია – გეომორფოლო-

გია, კლიმატოლოგია, ეკონომიკური გეოგრა-

ფია, კარტოგრაფია, ქვეყანათმცოდნეობა და 

ლანდშაფტმცოდნეობა; ჩასწვდა საქართველო-

ში გეოგრაფიული მეცნიერების ისტორიის სა-

კითხებსაც. 

ალექსანდრე ჯავახიშვილი თავისი სამეც-

ნიერო მოღვაწეობის პირველ ორ ათეულ წელს 

(1917 წლამდე) მოსკოვში ატარებს და 11 უმ-

თავრესად საქართველოსა და კავკასიის ხალ-

ხთა ანთროპოლოგიის სადავო და ნაკლებად 

ცნობილ საკითხებს იკვლევს; ამ საკითხების 

შესწავლას კი დიდი მნიშვნელობა ჰქონდა ჩვე-

ნი ქვეყნის მოსახლეობის ისტორიის, ურთიერ-

თდამოკიდებულებისა და ნათესაობის გადა-

უწყვეტელი ან წყვდიადით მოსილი საკითხე-

ბის გამოსარკვევად.  

საქართველოსა და კავკასიის თანამედროვე 

მოსახლეობის ფიზიკური და ანთროპოლოგიუ-

რი შედგენილობის შესწავლას, ამ მოსახლეო-

ბის შემადგენელი ანთროპოლოგიური ტიპები-

სა და ჯგუფების წარმოშობის გაშუქებას და 

მსოფლიო ხალხთა ანთროპოლოგიურ ტიპებ-

თან და ჯგუფებთან მათი დამოკიდებულების 

საკითხების გარკვევას ალ. ჯავახიშვილი იწყ-

ებს საქართველოს გულის – ქართლის ქართვე-

ლების შესწავლით. ამ მიზნით იგი 1903 და 

1904 წლების ზაფხულის თვეებში ანთროპო-

ლოგიურ კვლევა-ძიებას ეწევა ქართლში. 

შემდგომ წლებში ალ. ჯავახიშვილი ან-

თროპოლოგიურ დაკვირვებებს აგრძელებს სა-

ქართველოს დანარჩენ კუთხეებში: 1905 წელს – 

კახეთსა და მთიულეთში, 1908 წელს – იმერეთ-

სა და რაჭაში, 1909 წელს – გურიაში, 1911 წელს 

– სამეგრელოში. თითოეულ ამ კუთხეში ალ. 

ჯავახიშვილმა ას-ასი ცდის პირი შეისწავლა. 

სულ საქართველოში 900 პირი შეისწავლა, რო-

მელთა შესახებ ას-ასი ზომითი მონაცემი აქვს 

აღებული. ამ მონაცემებს, მაშინდელი მათი 

პირდაპირი დანიშნულების გარდა, დღესაც 

დიდი მნიშვნელობა აქვს ისეთი პრობლემის 

გასარკვევად, როგორიცაა ადამიანთა განსა-

კუთრებული დიდსიმაღლიანობა (გიგანტიზ-

მი) მსოფლიოს ხალხთა, კერძოდ, ქართველთა 

შორის. საქართველოს ცალკეული მხარეების 

ქართველების ანთროპოლოგიური დახასიათე-

ბისადმი მიძღვნილ სტატიებში, აგრეთვე, შემა-

ჯამებელი მონოგრაფიების პირველ თავებში, 

იმდროინდელი მსგავსი ნაშრომებისაგან გან-

სხვავებით, ალ. ჯავახიშვილი იძლევა საკმაოდ 

ღრმა და საფუძვლიან გეოგრაფიულ, ისტორი-

ულ და ეთნოგრაფიულ დახასიათებას. 

ალ. ჯავახიშვილის ანთროპოლოგიური 

შრომების მაღალმეცნიერულ ღირებულებაზე 

ის ფაქტიც მეტყველებს, რომ საქართველოს ან-

თროპოლოგიის ორ მონოგრაფიას (საქართვე-

ლოს ანთროპოლოგია, ტ. I, „ქართლისა და კა-

ხეთის ქართველები“ და ტ. II, „იმერეთის, გუ-

რიისა და რაჭის ქართველები“) მოსკოვის უნი-

ვერსიტეტთან არსებულმა ბუნებისმეტყველე-

ბის, ანთროპოლოგიისა და ეთნოგრაფიის მოყ-

ვარულთა საზოგადოებამ უმაღლესი სამეცნიე-

რო ჯილდო – პროფესორ ა. პ. რასცვეტოვის 

პრემიები მიანიჭა 1906 და 1912 წლებში, რო-

გორც ძვირფასი შენაძენი კავკასიის ანთროპო-

ლოგიაში და რომელიც გამოირჩევა მასში მოყ-

ვანილი მონაცემების სიუხვით, დეტალური 

დამუშავებითა და მაღალი მეცნიერული დო-

ნით. ალ. ჯავახიშვილის გამოკვლევებით და-

დასტურდა, რომ ქართლის, კახეთის, მთიულე-

თის, იმერეთის, რაჭის, გურიისა და სამეგრე-

ლოს ქართველები ერთმანეთთან ანთროპოლო-

გიური ნიშნების მიხედვით დიდ მსგავსებას ამ-

ჟღავნებენ, განსხვავებანი კი უმნიშვნელოა, ამას-

თან, ქართველები ადგილობრივ, ავტოქტონურ 

მოსახლეობას წარმოადგენენ კავკასიაში. 

შემდგომ წლებში ალ. ჯავახიშვილის კვლე-

ვა-ძიება სცილდება საქართველოს ფარგლებს 

და სწავლობს კავკასიის თანამედროვე მოსახ-

ლეობის ანთროპოლოგიას“.  

ევროპული და ამერიკული სამეცნიერო სკო-

ლების გამოცდილების მიხედვით, გეოგრაფიუ-

ლი არქეოლოგიის მეთოდოლოგია და გამოცდი-

ლება საქართველოში პრაქტიკულად არ გამოიყე-

ნება. ქართველი მეცნიერები გარკვეულწილად 

იყენებენ გეოგრაფიული კვლევის მეთოდებს არ-

ქეოლოგიური კვლევის პროცესში, თუმცა პრაქ-

ტიკულად არ ითვალისწინებენ არსებულ გამოც-

დილებას და ამის გამო ამგვარ კვლევებს არ გააჩ-

ნიათ მეთოდოლოგიური მნიშვნელობა. 

საქართველოში გეოგრაფიული არქეოლო-

გიის განვითარების პერსპექტივები რამდენიმე 

მომენტს უკავშირდება: 1. დეტალურადაა შე-

სასწავლი ამ სამეცნიერო მიმართულების საერ-

თაშორისო გამოცდილება; 2. იგი აქტიურად 

უნდა დაინერგოს სასწავლო პროცესში და 3. გა-

აქტიურდეს ქართველ გეოგრაფთა და არქეო-

ლოგთა სამეცნიერო კავშირები.  

კვლევის პერსპექტივები 

კლიმატის ცვლილების თანამედროვე ტენ-

დენციების ფონზე ძალზე აქტუალური ხდება 

როგორც პალეოგეოგრაფიული, ისე გეოგრაფი-

ულ-არქეოლოგიური გამოკვლევები. მისი მეშ-

ვეობით იქნება შესაძლებელი, წარმოვაჩინოთ 

ისტორიულ წარსულში ჩვენი ქვეყნის ტერიტო-

რიაზე მცხოვრებ ადამიანთა სამეურნეო და სა-

ყოფაცხოვრებო საქმიანობის კავშირი ბუნებრივ 

გარემოსთან, ბუნებრივი რესურსების და გარე-

მო ფაქტორების გავლენა საზოგადოების განვი-

თარების პროცესებზე, კავშირი ბუნებრივი გა-

რემოს ცვლილებასა და საზოგადოებრივი აქ-

ტივობის ფორმებს შორის. 

დასკვნები 

გეოგრაფიული არქეოლოგია (გეოარქეო-

ლოგია) არის ინტეგრაციული გეოგრაფიის ახა-

ლი მიმართულება, რომელიც ჩამოყალიბდა 

უახლოეს წარსულში და აქვს მრავალდისციპ-

ლინარული მიდგომა. 

გეოგრაფიული არქეოლოგია აქტიურად 

ისწავლება მსოფლიოს არაერთ უმაღლეს სას-

წავლებელში, როგორც გეოგრაფიულ, ისე ის-

ტორიული საგანმანათლებლო პროგრამების 

ფარგლებში. 

გეოგრაფიული არქეოლოგია (გეოარქეო-

ლოგია) საქართველოში პრაქტიკულად ჩასახ-

ვისა და განვითარების საწყის სტადიაზე იმყო-

ფება და არსებითად გაიგივებულია პალეოგე-

ოგრაფიასთან, რაც არ შეესაბამება საერთაშო-

რისო გამოცდილებას. 

რივი პირობების, სიმაღლებრივი სარტყლურობის, გეოპოლიტიკური ვითარების და სხვა არაერთი მაჩ-

ვენებლის მიხედვით (გოგოლაძე, 2020). აქ არსებული კულტურული მემკვიდრეობის ძეგლები და ადგი-

ლობივი ადათ-წესები მათ კიდევ უფრო გამოარჩევს სხვა ტერიტორიებისგან.  

წარსულში სახელმწიფოების მმართველი ორგანოები ცდილობდნენ, განევითარებინათ ბარი და 

კომფორტული ცხოვრების პირობები შეექმნათ იქ მცხოვრები ადამიანებისთვის. სწორედ ეს ტერიტორი-

ები წარმოადგენდა ქვეყნების მშპ-ს წარმოების ძირითად ცენტრს, მთიანი ტერიტორიები კი რჩებოდა 

განვითარების გარეშე. XX საუკუნის მეორე ნახევრამდე ასევე მცირე იყო მეცნიერების, ექსპერტებისა თუ 

გადაწყვეტილების მიმღები ორგანოების დაინტერესება მთიანი ტერიტორიებით. 

მთიანი ტერიტორიების საკითხი მსოფლიოს ყურადღების ცენტრში 1992 წელს მოხვდა. რიო-დე-ჟა-

ნეიროში გაეროს მიერ გამართულ სპეციალურ კონფერენციაზე, რომლის თემასაც გარემო და განვითარე-

ბა (UNCED) წარმოადგენდა, შეიმუშავეს პროგრამა (Agenda 21), რომლის მე-13 თავის მიხედვით, მთის 

მდგრადი განვითარება XXI საუკუნის პრიორიტეტად დასახელდა. სამოქმედო გეგმის მიღება კი UNCED-

ის მიერ თითოეული ქვეყნის წარმომადგენლის ხმათა უმრავლესობით მოხდა (Price 1998; Stone 2002).  

სტატიაში განხილულია მთიანი ტერიტორიების მნიშვნელობა, მათი გეოგრაფიული პრობლემატი-

კა და ის საერთაშორისო კონვენციები და ორგანიზაციები, რომელთა მიზანს მთიანი ტერიტორიების 

დაცვა და მდგრადი განვითარების ხელშეწყობა წარმოადგენს. 

საკვანძო სიტყვები: მთების გეოგრაფიული პრობლემატიკა, მთის კანონი, საერთაშორისო კონვენცი-

ები, მონტოლოგია. 

PROBLEMS OF MOUNTAINOUS REGIONS AND                                
INTERNATIONAL ORGANIZATIONS 

Bachelor Student of 

Annotation 
Mountainous landscapes occupy about a fifth of Earth’s entire terrestrial surface. Despite the fact, mountain 

systems are present on every continent, world scientists have not agreed on the definition of high mountains yet. One 
thing is clear, mountains criteria is based on altitude and slope in combination (Goishvili, 2004). 

Mountains are differed by their location, area, elevation, orography, natural conditions, Altitudinal zonation, level 
of geopolitical development and other characteristics (Gogoladze, 2020). 

In the past, governments were trying to develop lowlands and create comfortable living conditions for local 
people, because these territories were producing a major share of states’ GDP. Mountain areas were often left without 
development. Before the XX century, mountains were a topic of interest to a relatively small number of scientists, 
development experts, and decision makers. 

The United Nations Conference on Environment and Development (UNCED), held in Rio de Janeiro in 1992, 
presented a unique opportunity to move mountains onto the global stage, through the inclusion of a specific chapter in 
Agenda 21, the plan for action endorsed at UNCED by the Heads of State or Government of most of the world’s 
nations (Price 1998; Stone 2002).  

The article discusses the importance of mountain areas, their geographical problems and international 
conventions and organizations whose main objectives are promotion of protection and sustainable development of 
mountain areas.  

Keywords: Geographical problems of mountains, mountain law, international conventions, Monto logy.  

შესავალი 

თემის აქტუალობა უკავშირდება მთებში 

არსებული რესურსების დიდ მნიშვნელობას 

კაცობრიობისთვის, ასევე იმ ეკოლოგიურ, სო-

ციალურ და ეკონომიკურ პრობლემებს, რომ-

ლებიც სამყაროში არსებული ბუნებრივი პრო-

ცესებისა თუ ტექნოგენური ჩარევების შედე-

გად ვლინდება და 21-ე საუკუნებში მსოფლიოს 

სამეცნიერო საზოგადოების ყურადღების ცენ-

ტრშია.  

მთებს დედამიწის ზედაპირის 24 პროცენ-

ტი უჭირავს (Kapos et al. 2000) და წარმოადგენს 

მსოფლიო მოსახლეობის 12 პროცენტის საცხ-

ოვრებელ ადგილს (Huddleston et al. 2003). მთე-

ბი მდიდარია არაერთი სახეობის ბუნებრივი 

რესურსით, რომელთაგან კაცობრიობისთვის 

განსაკუთრებით მნიშვნელოვანია სასმელი წყა-

ლი, ჰიდროენერგია, მზის და ქარის ენერგია, 

თერმული და მინერალური წყლები. მთები 

მსოფლიოში ბიოლოგიური და ლანდშაფტური 

მრავალფეროვნებით, ბუნებრივი სრულყოფი-

ლებით და უნიკალობით გამოირჩევა. ამის გა-

მო მთები მეცნიერებისთვის საუკეთესო „ექსპე-

რიმენტული“ დაკვირვების ადგილია, სადაც 

თვალსაჩინოა ტექტონიკური, გეოდინამიური, 

კლიმატური და ბიოლოგიური მოვლენები და 

პროცესების გლობალური მიმდინარეობის თა-

ვისებურებანი (ელიზბარაშვილი, 2018).  

მთების მნიშვნელობა ძალიან კარგად არის 

ჩამოყალიბებული რიო-დე-ჟანეიროში 1992 

წელს გარემოსა და განვითარების შესახებ გაე-

როს მიერ გამართულ კონფერენციაზე შემუშა-

ვებული პროგრამის (Agenda 21). მე-13 თავის 

შესავალში ვკითხულობთ:  

„მთები არის ძირითადი წყარო წყლის, 

ენერგიის, ბიოლოგიური და ისეთი რესურსე-

ბისა, როგორებიცაა მინერალები, ტყისა და 

სოფლის მეურნეობის პროდუქტები, რეკრეაცი-

ული რესურსები. როგორც ძირითადი ეკოსის-

ტემა, ის წარმოადგენს ურთიერთდაკავშირებუ-

ლი ეკოლოგიის კომპლექსს ჩვენს პლანეტაზე. 

მთიან გარემოს აქვს გლობალური ეკოსისტემე-

ბის გადარჩენისთვის არსებითი მნიშვნელობა, 

ამასთან მთის ეკოსისტემები სწრაფად იცვლე-

ბა, ექვემდებარება გაძლიერებულ ნიადაგურ 

ეროზიას, მეწყრებს, ჰაბიტატებისა და გენეტი-

კური მრავალფეროვნების სწრაფ დაკარგვას. 

ადგილობრივი მოსახლეობისთვის საყოველ-

თაო სიღარიბე და ტრადიციულ ჩვევათა და-

კარგვაა დამახასიათებელი. მსოფლიოს მთიანი 

ტერიტორიები განიცდის გარემოს დეგრადაცი-

ას, აქედან გამომდინარე მთის რესურსების 

სწორი მენეჯმენტი და მოსახლეობის სოცია-

ლურ-ეკონომიკური განვითარება საჭიროებს 

დაუყოვნებლივ მოქმედებას“ (United Nations 

Conference on Environment & Development, 1992).  

კვლევის მეთოდები 

სტატიაზე მუშაობისას გამოყენებულ იქნა 

როგორც ქართული, ისე ინგლისურენოვანი სა-

მეცნიერო ლიტერატურის ანალიზი, მიღებუ-

ლი ინფორმაციის სისტემატიზაცია და კლასი-

ფიკაცია.  

შედეგები 

1. მთების გეოგრაფიული პრობლემატიკა 

ადამიანებისთვის მთა ოდითგანვე მშვიდ 

გარემოსა და უნიკალურ ბუნებასთან ასოცირ-

დებოდა, თუმცა ბუნებაზე გახშირებული არა-

პირდაპირი თუ პირდაპირი ზემოქმედების შე-

დეგად მთიანი ტერიტორიები ამ უნიკალურ 

თვისებებს კარგავს. 

მთებს უდიდეს მნიშვნელობასთან ერთად 

აქვს მრავალი პრობლემა, მაგალითად, მთებში 

ინტენსიურია სტიქიური ბუნებრივი პროცესე-

ბი, რაც უკავშირდება: სეისმურ აქტივობას, რე-

ლიეფის ფორმებს (დახრილობას), წყლის ბრუ-

ნვის თავისებურებებს (მაღალ ინფილტრაციას), 

ამინდის სწრაფ ცვლილებას და სამეურნეო ზე-

მოქმედების (ძოვებას, გზების მშენელობა, ტყე-

ების ექსპლუატაცია) მასშტაბებს. ისინი გამოი-

ხატება მეწყრული და დენიდაციური პროცესე-

ბის, ღვარცოფების და თოვლის ზვავების სა-

ხით (ელიზბარაშვილი, 2018). ჩამოთვლილი 

პროცესები საცხოვრებლად რთულ პირობებს 

ქმნის, ასევე უარყოფით ზეგავლენას ახდენს 

ადგილობრივ ინფრასტრუქტურაზე და აფერ-

ხებს მთიანი რეგიონების განვითარებას, რაც 

საბოლოო ჯამში ეკონომიკურ სიდუხჭირეს და 

ცხოვრების დაბალ დონეს განაპირობებს. მთებ-

ში არსებული ძირითადი პრობლემებიდან გან-

საკუთრებით აქტუალურია: 

ნიადაგის ჰუმუსოვანი ფენის დაკარგვა – 

მთების დამრეცი ფერდობები ძალიან სენსიტი-

ურები არიან ეროზიის მიმართ, რაც იწვევს ნი-

ადაგის ჰუმუსოვანი ფენის დაკარგვას და შემ-

დგომში განაპირობებს მცენარეული საფარის 

შემცირებას.  

ომები და ეთნიკური კონფლიქტები ამცი-

რებს მიწის რესურსებს და მათ პროდუქტიუ-

ლობას. სურსათის და სოფლის მეურნეობის 

ორგანიზაციის (FAO-Food and Agriculture Orga-

nisation) მიხედვით, შეიარაღებული კონფლიქ-

ტი საფრთხის წინაშე აყენებს მთის ეკოსისტე-

მებს და ადგილობრივ მოსახლეობას, 1999 

წელს მსოფლიოს ყველაზე მწვავე კონფლიქტე-

ბი (27-დან 23 კონფლიქტი) სწორედ მთიან რე-

გიონებში დაფიქსირდა (www.fao.org).  

წყლის მართვა – დედამიწაზე არსებული 

მტკნარი წყლის 90 პროცენტზე მეტი წარმოდ-

გენილია ყინულისა და სეზონურად მოსული 

თოვლის ერთობლიობით, რომლებიც წლის 

ცხელი და მშრალი პერიოდის განმავლობაში 

დნება და ასაზრდოებს მდინარეებს. ესაა მიზე-

ზი, რატომაც მთები ცნობილია „წყლის კოშკე-

ბის“ (‘‘water towers’’) სახელწოდებით, რომლე-

ბიც მილიარდობით ადამიანისთვის მტკნარი 

წყლის ძირითადი წყაროა. მსოფლიო მოსახლე-

ობის 1/3-ზე მეტი სასმელი, სარწყავი, ჰიდროე-

ნერგეტიკული, რეკრეაციული თუ სხვა მიზნე-

ბისთვის სწორედ მთიანი ტერიტორიებიდან 

მიღებულ წყალს იყენებს (The key issues of 

mountain areas, 2004).  

ანთროპოგენული ზეწოლის შედეგად, ბო-

ლო წლებში ძლიერ ჰიდროლოგიურ ცვლილე-

ბებს აქვს ადგილი. ხშირია მდინარეების დო-

ნის არაპროგნოზირებული ცვლილება, გახში-

რებული წყალდიდობები თუ წყალმოვარდნე-

ბი. ჩვენ ვართ კრიტიკულ პერიოდში, როცა 

წყლის რესურსის დაცვა და სწორი მართვა დი-

დი აუცილებლობის წინაშეა, რადგან მთიანი 

ტერიტორიების წყლის რესურსი ისეთი გამოწ-

ვევების წინაშეა, როგორიცაა ზედაპირული თუ 

მიწისქვეშა წყლის დაბინძურება, წყალთან და-

კავშირებული დაავადებები და სუფთა წყლის 

ეკოსისტემების დეგრადაცია (The key issues of 

mountain areas, 2004). 

მცენარეული საფარი – ტყის და მცენარეუ-

ლი საფარის ეკოლოგიური მნიშვნელობა განუ-

ზომელია. ტყეს უდიდესი გარემოსდაცვითი 

და გარემოსაღმდგენი ფუნქცია გააჩნია. მისი 

მეშვეობით მსოფლიოს არაერთ რეგიონში რე-

გულირდება სითბოცვლა და ტენბრუნვა, ფერ-

ხდება არიდიზაციის და ეროზიული პროცესე-

ბი, დაცულია ნიადაგის ნაყოფიერება და სხვა. 

ტყის რესურსებზე დიდი მოთხოვნილებაა მშე-

ნებლობაში, ქიმიურ მრეწველობაში, ასევე დი-

დი გამოყენება აქვს სამკურნალო მცენარეულო-

ბას (ელიზბარაშვილი, 2018), მაგრამ რადგან 

ზაფხულის თბილი პერიოდი ბართან შედარე-

ბით მთაში უფრო მოკლეა, აქ მცენარეების 

ზრდის პერიოდიც მოკლეა, შესაბამისად, მცე-

ნარეული საფარის აღდგენა დიდ სირთულეებს 

უკავშირდება და ეს საკითხი მუდამ დიდ 

პრობლემად გვევლინება. მითუმეტეს, რომ ტყე 

და მცენარეული საფარი ახდენს მეწყრების, 

ღვარცოფების, თოვლის ზვავებისა და დენუ-

დაციური პროცესების პრევენციას.  

კლიმატის ცვლილება – კლიმატი გავლენას 

ახდენს ამინდის წარმოქმნის პროცესზე, ნალე-

ქების სიხშირესა და ჰიდროლოგიური პირობე-

ბის ცვლილებაზე. ის ასევე მოქმედებს მცენა-

რეული საფარისა და ბიომრავალფეროვნების 

რაოდენობასა და მის ხარისხზე. მთის სისტემე-

ბი განსაკუთრებით სენსიტიურები არიან კლი-

მატის ცვლილების მიმართ: უმნიშვნელო ცვლი-

ლებებმა შესაძლოა გამოიწვიოს მნიშვნელოვა-

ნი რეგიონალური ან უფრო ფართომასშტაბია-

ნი ცვლილებები (The key issues of mountain 

areas, 2004). 

კვლევების მიხედვით დგინდება, რომ 

მთებში არსებული ვითარების ზოგადი ტენ-

დენცია ამგვარია – მცენარეები და ცხოველები 

ინაცვლებენ ზღვის დონიდან უფრო დიდ სი-

მაღლეებზე (Grabherr, Gottfried, and Pauli 1994; 

Gottfried, Pauli, and Grabherr 1998), ის სახეობა 

კი, რომელიც ვერ შეეგუება მაღალ მთაში არსე-

ბობას, ემუქრება გადაშენება. აღსანიშნავია 

ისიც, რომ მსოფლიოს მთიანი რეგიონების მი-

ხედვით განსხვავებულია სურათიც და პროგ-

ნოზიც. 

ტურიზმი – მთები ტურიზმის განვითარე-

ბის პოტენციალით გამორჩეულია მთელ მსო-

ფლიოში. აქ ადამიანს განუმეორებელი ბუნება, 

ეთნიკური და კულტურული მრავალფეროვნე-

ბა, მინერალური და სასმელი წყლები, ეფექტუ-

რი პეიზაჟები და ეკოლოგიურად სუფთა კვე-

ბის პროდუქტები იზიდავს (ელიზბარაშვილი, 

2018). 

მართალია, ბოლო წლების განმავლობაში 

(იგულისხმება პერიოდი პანდემიის დასაწყი-

სამდე) ტურიზმი და რეკრეაცია გახდა ერთ-ერ-

თი სწრაფად ზრდადი ინდუსტრია. თუმცა 

მთიანი რეგიონებისთვის ეკონომიკური სარგე-

ბელის მიუხედავად, ტექნოგენურმა საქმიანო-

ბამ – მაგალითად, სათხილამურო ტრასების და 

სხვა ტურისტული ინფრასტრუქტურის კე-

თილმოწყობამ – სერიოზულად შეუცვალა სახე 

გარემოს და გამოიწვია მისი დეგრადაცია. 

სამომავლო პროგნოზის სახით – ისეთი 

ფაქტორები, როგორიცაა ყინულის საფარის მუ-

დმივი დნობა, მზის ულტრაიისფერი გამოსხი-

ვების დონის ზრდა და ყინვიანი დღეების რაო-

დენობის შემცირება, უარყოფით ეფექტს მოახ-

დენს ზამთრის სპორტზე. გლობალური დათ-

ბობის პირდაპირი მოქმედების გარდა, მოხდე-

ბა შემოსავლის შემცირება იმ კურორტებზე 

მცხოვრები მოსახლეობისთვის, რომლებიც 

ზამთრის სპორტზე არიან დამოკიდებული 

(Key issues for mountain areas, 2004).  

2. საერთაშორისო კონვენციები და                 

ორგანიზაციები  

კარლტონის უნივერსიტეტის პროფესორი 

ჯეკ ივსი აღნიშნავს, რომ მთების განადგურე-

ბის ძირითადი შედეგები მოიცავს სასმელი 

წყლის შემცირებას და ისეთი სტიქიების გამოწ-

ვევას, როგორებიცაა მეწყერი, ზვავი, ტერიტო-

რიების დატბორვა და სხვა. ივსი ასევე აცხა-

დებს, რომ რთულია მსოფლიოს ყველა რეგიო-

ნისთვის მორგებული მოდელის შექმნა, რომე-

ლიც დაიცავს მთიან რეგიონებს ამ ცვლილებე-

ბისგან, რადგან თითოეული მათგანს გააჩნია 

განსხვავებული პრობლემა (Jack D. Ives, 2013), 

ამის მიუხედავად, მსოფლიოში მრავალი გარე-

მოსდაცვითი პროგრამა მიმდინარეობს, უამრა-

ვი ორგანიზაცია ცდილობს, ხალხში აამაღლოს 

ცნობიერება მთიანი რეგიონების მნიშვნელო-

ბის შესახებ. 

ქვემოთ ჩამოთვლილია ის აქტივობები, 

რომლებიც მთების მნიშვნელობის წარმოჩენის-

თვის განხორციელდა: 

მთის საერთაშო-

რისო წელი (2002 წ.) – 

მთების საჭიროების 

აღნიშვნა გახშირდა 

მას შემდეგ, რაც 2002 

წელი დასახელდა საერთაშორისო „მთის წელი-

წადად“. სურსათისა და სოფლის მეურნეობის 

(FAO) და პარტნიორი ორგანიზაციების კოლა-

ბორაციის შედეგად კი მოხდა „საერთაშორისო 

სამთო პარტნიორობის“ ჩამოყალიბება.  

საერთაშორისო 

მთის დღე – 11 დეკემ-

ბერი. ასევე 2002 წელს, 

შემუშავდა გაერო-ს რე-

ზოლუცია 57/245, რომ-

ლითაც გენერალურმა 

ასამბლეამ 11 დეკემ-

ბერი მთის საერთაშორისო დღედ აღიარა და 

საზოგადოებას მოუწოდა მისი აღნიშვნისაკენ, 

რათა უფრო თვალსაჩინო გამხდარიყო მთის 

მდგრადი განვითარების მნიშვნელობა.  

2006 წელს აღნიშნული საერთაშორისო 

მთის დღე აღინიშნა დევიზით „მთის მრავალ-

ფეროვნების მართვა უკეთესი მომავლისთვის“. 

ამის შემდეგ მთის პრობლემებით მეტად დაინ-

ტერესდნენ ისეთი საერთაშორისო ორგანიზა-

ციები, როგორებიცაა: გაერო, იუნესკო, მსოფ-

ლიო ბანკი და სხვა.  

მსოფლიოს განვითარების პარალელურად, 

მთიანი რეგიონები საჭიროებს არა მხოლოდ 

გარემოსდაცვითი პროგრამების განხორციელე-

ბის, არამედ ეკონომიკური და სოციალური კე-

თილდღეობის უზრუნველყოფას. ამ მხრივ, გა-

ერო დიდ სამსახურს უწევს მსგავს ტერიტორი-

ებს, ის დღედღეობით აქტიურად მოუწოდებს 

და ასტიმულირებს სახელმწიფოებს, განსაკუთ-

რებული ყურადღება მიაქციონ და ჩართონ 

მთიანი რეგიონები სტრატეგიული განვითარე-

ბის გეგმებში. ეს განსაკუთრებით ეხებათ გან-

ვითარებად ქვეყნებს, რომლებსაც შესაძლებ-

ლობა აქვთ, გამოიყენონ განვითარებული ქვეყ-

ნების გამოცდილება. 

მთა და მთის პრობლემები კაცობრიობის 

მუდმივი მსჯელობის საგნად იქცა. მსჯელობი-

სა და კვლევების მიხედვით დგინდება, რომ 

ჩვენს საუკუნეში უმთავრეს მნიშვნელობას 

იძენს ბუნების დაცვა, მთაში არსებული კულ-

ტურული მემკვიდრეობის, ტრადიციების, სა-

მეურნეო ჩვევათა შენარჩუნება და მთასა და ბა-

რის რეგიონებს შორის ბალანსის დამყარება, 

დეცენტრალიზაცია, მთაში მცირე მრეწველო-

ბის განვითარება, ტურიზმის ადაპტირებული 

ფორმის დანერგვა, კონტროლირებადი მიგრა-

ცია, პოლიტიკურ-ეკონომიკური დეცენტრალი-

ზაცია და სხვა.  

ზემოთ ჩამოთვლილის გათვალისწინებით 

შეიქმნა უამრავი საერთაშორისო კონვენცია და 

პროგრამა, რომლებიც მთიან ტერიტორიებზე 

და მათ მდგრად განვითარებაზე ზრუნავენ:  

ალპების კონვენცია (Alpine Convention) მე-

20 საუკუნის 90-იანებში იყო მსოფლიოში პირ-

ველი საერთაშორისო ხელშეკრულება, რომე-

ლიც ითვალისწინებდა ტრანსნაციონალურ 

მთიან ტერიტორიას, მის გეოგრაფიულ მთლი-

ანობაში.  

ევროპის 

ცენტრში არსე-

ბული ეს მთია-

ნი ტერიტორია 14 მილიონზე მეტი ადამიანის-

თვის არის ბუნებრივი, კულტურული, საცხოვ-

რებელი და ეკონომიკური გარემო, ის ასევე 

ტურისტების დიდ ნაკადს იღებს მთელი წლის 

განმავლობაში.  

მას შემდეგ, რაც ხელშეკრულების ყოველი 

მხარე იზიარებს საერთო/მსგავსი გამოწვევების 

მქონე ტერიტორიას, ალპების კონვენციის მი-

ზანია ამ ტერიტორიის დაცვა და მდგრადი გან-

ვითარება. მისი ძირითადი მიმართულებებია: 

კლიმატის ცვლილება, სივრცული დაგეგმარე-

ბა, მწვანე ეკონომიკა, მოსახლეობა და კულტუ-

რა, ბიომრავალფეროვნება და ბუნების შენარ-

ჩუნება, მთის აგროკულტურა და სხვა.  

ალპების კონვენცია ფარავს 190, 700 კმ2 ფარ-

თობის მქონე გეოგრაფიულ არეალს, მისი პარ-

ტნიორი მხარეები არიან: ავსტრია, საფრანგე-

თი, გერმანია, იტალია, ლიხტენშტეინის სამ-

თავრო, მონაკოს სამთავრო, სლოვენია, შვეიცა-

რია და ევროკავშირი. 

კონვენცია შეიცავს ალპური კონვენციის 

ოქმებს. ამ ოქმებში კი არის განსაზღვრული ნა-

ბიჯები, რომლებიც უნდა გადაიდგას ალპების 

დაცვისა და მდგრადი განვითარებისთვის. არ-

სებული ოქმები მოიცავს მრავალ განსხვავე-

ბულ საკითხს, როგორიცაა: სივრცითი დაგეგ-

მარება და მდგრადი განვითარება, მთის მეურ-

ნეობა, ბუნების და ლანდშაფტების დაცვა, ტუ-

რიზმი, ენერგეტიკა და სხვა (www.alpconv.org). 

კარპატების კონვენცია (The Carpathian 
Convention) არის სუბრეგიონული ხელშეკრუ-

ლება კარპატების რეგიონის მდგრადი განვი-

თარებისა და დაცვისთვის. ჩარჩო კონვენცია 

კარპატების დაცვისა და მდგრადი განვითარე-

ბის შესახებ (კარპატების კონვენცია) მიღებულ 

და ხელმოწერილ იქნა შვიდი მხარის მიერ (ჩე-

ხეთის რესპუბლიკა, უნგრეთი, პოლონეთი, 

რუმინეთი, სერბეთი, სლოვაკეთის რესპუბლი-

კა და უკრაინა). კონვენცია ერთადერთია, რო-

მელსაც მრავალსაფეხურიანი მმართველობის 

მექანიზმი გააჩნია და მთელ კარპატების რეგი-

ონს მოიცავს. ის ალპების კონვენციის შემდეგ 

მეორე კონვენციაა მთელ მსოფლიოში, რომელ-

საც სუბრეგიონულ ხელშეკრულებაზე დაფუძ-

ნებული რეჟიმი გააჩნია მთების დაცვისა და 

მდგრადი განვითარების კუთხით.  

კონვენციის ხელმომწერი მხარეების მიზა-

ნია ისეთი პოლიტიკის განხორციელება, რომე-

ლიც გარანტი-

რებულად დაი-

ცავს და მდგრა-

დად განავითარებს მოცემულ ტერიტორიას, 

რაც ითვალისწინებს ცხოვრების დონის გაუმ-

ჯობესებას, ეკონომიკის გაძლიერებას, ბუნებ-

რივი ღირებულებების და კულტურული მემ-

კვიდრეობის ძეგლების შენარჩუნებას.  

კარპატების კონვენცია მიჰყვება ორმხრივ 

„ჩარჩო კონვენცია-ოქმი“ მიდგომას: რადგან ჩარ-

ჩო კონვენცია შედგება მრავალი ძირითადი დე-

ბულებებისგან, მხარეებს შეუძლიათ კონვენცი-

ას შესთავაზონ ოქმი, რომელიც შეიცავს კონ-

კრეტულ ვალდებულებებს. მოცემული ოქმის 

მიღება და ხელმოწერა კი ხდება მხარეთა კონ-

ფერენციაზე (Conference of the Parties (COP)). 

ამჟამად არსებული ოქმებია: ბიომრავალფე-

როვნება, ტყის მდგრადი მართვა, მდგრადი 

ტურიზმი, მდგრადი ტრანსპორტი, მდგრადი 

სოფლის მეურნეობა და სოფლის განვითარება 

(www.carpathianconvention.org).  

მთის ბიოსფერული ნაკრძალები (Mountain 
Biosphere Reserves). იუნესკომ (The United Nations 

Educational, Scientific and Cultural Organization) 

1971 წელს დააფუძნა მთავრობათშორისი სა-

მეცნიერო პროგრამა – ადამიანი და ბიოსფერო 

(the Man and the Biosphere – MAB), რომელიც 

მხარს უჭერს ბუნებრივი რესურსების შენახვი-

სა და მათი რაციონალური გამოყენების ინტერ-

დისციპლინარულ მიდგომებს. პროგრამის უმ-

ნიშვნელოვანესი მახასიათებელი არის იუნეს-

კოს მიერ ბიოსფერული ნაკრძალების შექმნა, 

სადაც ხორციელდება კონსერვაციისა და 

მდგრადობის სტრატეგიები.  

მთები წარმოად-

გენენ MAB პროგრა-

მის ერთ-ერთ ძირი-

თად ფოკუსს. ამის 

დასტური 1973 წელს 

გამოცემული სპეციალური პროგრამაა, რომ-

ლის ამოცანაც მთებისა და ტუნდრის ეკოსის-

ტემაზე ადამიანის ზემოქმედების შესწავლაა 

(MAB-6). ასევე იუნესკო ხელს უწყობს მთებთან 

დაკავშირებულ კვლევით პროგრამებს, კონფე-

რენციებს, გამოცემებს და ორი უნივერიტეტის 

კათედრას, რომლებიც მთების მდგრად განვი-

თარებაზე მუშაობენ (University of Highlands and 

Islands, Scotland; International University of Kyr-
gyzstan, Kyrgyzstan).  

MAB პროგრამამ ბოლო დროის განმავლო-

ბაში დაიწყო საუბარი მსოფლიოში გარემოს 

ცვლილებებზე, განსაკუთრებით ადამიანების 

ჩარევით გამოწვეულ კლიმატის ცვლილებაზე. 

მთიან ტერიტორიებზე არსბეული ნაკრძალები 

იყენებს კვლევებისა და დაკვირვებებისთვის, 

რათა მოხდეს იმ ზეგავლენების შეფასება, რომ-

ლებსაც განიცდის მთის ეკოსისტემები. ნაკრძა-

ლების დაკვირვების შედეგად კი ხდება დაგ-

როვილი ცოდნის გამოყენება მსოფლიო პრობ-

ლემების გადასაჭრელად (Sustainable Mountain 

Development Green Economy and Institutions, 2012). 

ევრომონტანა (Euromontana) არის ევროპის 

მულტისექტორული ასოციაცია, რომელიც 

მთიანი ტერიტორიების კოოპერაციასა და გან-

ვითარებაზე ზრუნავს. ის აერთიანებს რეგიო-

ნალური და ეროვნული დონის ორგანიზაციებს 

მთელი ევროპის მასშტაბით. მათ შორის რეგი-

ონალური განვითარების და გარემოსდაცვით 

სააგენტოებს, სოფლის-მეურნეობის და სატყეო 

მეურნეობის სექტორის წარმომადგენელ ორგა-

ნიზაციებს და კვლევით ინსტიტუტებს.  

ევრომონტანას მისია არის, რომ ხელი შე-

უწყოს მთიან ტერიტორიაზე ცხოვრების ინ-

ტეგრირებულ და მდგრად განვითარებას, ამას-

თანავე მისი ხა-

რისხის ზრდას. 

ამის მისაღწევად, 

ევრომონტანა ხელს უწყობს ისეთი სემინარე-

ბის და კონფერენციების ორგანიზებას, სადაც 

მოხდება მთიან ტერიტორიებს შორის გამოც-

დილების გაზიარება. ასევე ევრომონტანა აქტი-

ურად მონაწილეობს ევროპულ პროექტებში და 

თანამშრომლობს სხვადასხვა ინსტიტუტთან 

მთიანი ტერიტორიების საკითხებთან დაკავში-

რებით (www.euromontana.org). 

ალპური სივრცის პროგრამა (The Alpine 

Space programme) არის ევროპული ტრანსნაცი-

ონალური კოოპერაციის პროგრამა ალპების 

რეგიონისთვის. ის უზრუნველყოფს ეკონომი-

კური, სოციალური და გარემოსდაცვითი კოო-

პერაციის სტრუქტურას რამდენიმე ალპურ ქვე-

ყანაში.  

პროგრამა დაფინან-

სებულია ევროპის რეგი-

ონალური განვითარების 

ფონდის (ERDF) მიერ, 

ასევე თანადაფინანსება ხდება პარტნიორი შტა-

ტების საჯარო და კერძო სექტორების მხრიდან 

(www.alpine-space.eu).  

მეცნიერული შეხედულებები და სამეცნი-

ერო ჟურნალები – ძირითადი საშუალება, რომ-

ლის დახმარებითაც ხდება ახალი ცოდნის 

გავრცელება მსოფლიო მოსახლეობაში. მათ შო-

რისაა: 

• ალპების კვლევის ჟურნალი (The Revue de 
Géographie Alpine / Journal of Alpine Research) 

1913 წელს შეიქმნა ფრანგი გეოგრაფის რა-

ულ ბლანშარდის (Raoul Blanchard) მიერ. 

1968 წლიდან ასოციაცია ალპების გეოგრა-

ფიის (Association of Alpine Geography) მიერ 

იმართება. ჟურნალი არის საერთაშორისო, 

მრავალდისციპლინალური და ორენოვანი 

(ფრანგულ-ინგლისური), რომელიც აქვეყ-

ნებს იმ სამეცნიერო ნაშრომებს, რომლებიც 

ეხება ევროპის ფარგლებში არსებულ რეგი-

ონულ და გარემოსდაცვით პრობლემებს 

(Sustainable Mountain Development Green 
Economy and Institutions, 2012). 

• მთის კვლევა და განვითარება (Mountain 

Research and Development) დაფუძნდა 1981 

წელს ჯეკ ივსის (Jack Ives) მიერ. ჟურნალი 

წარმოადგენდა პიონერულ ძალას მსოფ-

ლიოს მდგრადი განვითარების პროგრამა-

ში. გაძლიერებულმა კონცეფციამ მოგვია-

ნებით ერთიანობაში მოიყვანა კვლევა და 

განვითარება. 2009 წლიდან კი ჟურნალი 

წარმოადგენს რიო 2012-სთვის სრულად 

განხილულ საბოლოო პროექტს და მოი-

ცავს 120 ქვეყნის აუდიტორიას. საერთაშო-

რისო სარედაქციო საბჭო ჟურნალის მაღა-

ლი ხარისხის სტატიებს უზრუნველყოფს, 

შემგომში ისინი ციტირებულია ყველაზე 

რეიტინგული ჟურნალების მიერ (Sustai-

nable Mountain Development Green Economy 

and Institutions, 2012). 

• ჟურნალი მთის მეცნიერება (The Journal of 
Mountain Science) დაფუძნდა 2004 წელს, ის 

საერთაშორისო ინგლისურენოვანი ჟურნა-

ლია მთების მეცნიერებების შესახებ. ბეჭ-

დავს კვლევით და ტექნიკურ ნაშრომებს 

მთების გარემოს, ეკოლოგიის, საფრთხეე-

ბის, რესურსებისა და მთის განვითარების 

შესახებ. ჟურნალი, რომლიც ორ თვეში ერ-

თხელ გამოდის, იმართება ჩინეთის სამეც-

ნიერო აკადემიის მიერ, მისი სარედაქციო 

საბჭო და რეცენზენტები წარმოადგენენ 

ხუთი კონტინენტის თვრამეტ ქვეყანას 

(Sustainable Mountain Development Green 
Economy and Institutions, 2012). 

საერთაშორისო დონეზე მიმდინარე პროგ-

რამების მიუხედავად, დიდი მნიშვნელობა აქვს 

სახელმწიფო დონეზე სწორი პოლიტიკის გან-

ხორციელებას, ამ შემთხვევაში განვიხილავთ 

მთის კანონის საჭიროებას – მთის კანონის შექ-

მნა ხდება სახელმწიფო დონეზე მთის განვითა-

რების ხელშეწყობისთვის, რაშიც სრულად ერ-

თვება ადგილობრივი მოსახლეობა. სურსათისა 

და სოფლის მეურნეობის ორგანიზაციის (FAO) 

მიერ ჩატარებული კვლევების მიხედვით, მთა-

ში მცხოვრები მოსახლეობა უფრო მეტად ცდი-

ლობს ბუნების დაცვას და მის მოვლას, რაც 

უფრო მეტად აქვთ ტერიტორიებზე და იქ არ-

სებულ რესურსებზე საკუთრების ან კონტრო-

ლის განცდა.  

მაგალითად მოვიყვანოთ ნეპალი, სადაც 

მოსახლეობის 80%-ზე მეტი მთის სოფლის ტი-

პის დასახლებაში ცხოვრობს და თითქმის სრუ-

ლიად არიან დამოკიდებული სოფლისა და 

სატყეო მეურნეობაზე, როგორც მდგრად საარ-

სებო წყაროზე. დაახლოებით 50 წლის წინ მათ 

არანაირი მოტივაცია არ ჰქონდათ, რომ დაეც-

ვათ სახელმწიფოს საკუთრებაში არსებული 

ტყე. თუმცა მას შემდეგ, რაც სატყეო მეურნეო-

ბის განვითარება სატყეო სექტორის გენერალუ-

რი გეგმის (Master Plan for the Forestry Sector, 

1989) მიხედვით დაიწყო, შეიცვალა მოსახლეო-

ბის უფლებები ტყეებთან მიმართებით, ამან გა-

მოიწვია მოსახლეობის დამოკიდებულების 

შეცვლაც. ტყის დეცენტრალიზებული მმარ-

თველობის ძირითადი ეტაპები მოიცავდა ტყის 

აქტს (The Forest Act-1993), რეგულაციას (Regula-

tion-1995) და მრავალ სხვა სახელმძღვანელოს. 

ისინი ადგილობრივ მოსახლეობას ხე-ტყის რე-

სურსის მართვის, დაცვის და გამოყენების უფ-

ლებას აძლევდა მათზე მორგებული მმართვე-

ლობის რეჟიმის მიხედვით. მას შემდეგ ჩატარე-

ბულმა კვლევებმა აჩვენა, რომ ტყეების მდგო-

მარეობა არსებითად უმჯობესდება და მდგრა-

დი განვითარების კარგ მაგალითს წარმოად-

გენს (FOREST TENURE POLICIES IN NEPAL: 

STATUS, GAPS AND WAY FORWARD, 2016). 

კვლევები გვიჩვენებს – იმის მიუხედავად, 

რომ მთის კანონს უამრავი დადებითი შედეგი 

მოაქვს, ქვეყნების უმეტესობა არ იზიარებს სპე-

ციფიური პოლიტიკის და კანონების ამოქმედე-

ბის იდეას, რომელიც მოსახლეობას საშუალე-

ბას მისცემდა, ეფექტურად ემართათ მთის ეკო-

სისტემები.  

სურსათისა და სოფლის მეურნეობის ორგა-

ნიზაციის (FAO) უახლესი ანგარიშის თანახმად 

(Mountain poverty poses unique problems, requires 

tailor-made solutions, 2003), მთებმა მხოლოდ ბო-

ლო პერიოდში მიიქცია პოლიტიკოსების და 

ეკონომისტების ყურადღება. მთის კანონი კი 

ჯერ კიდევ „პიონერია“, ამიტომ მხოლოდ რამ-

დენიმე ადგილობრივი და საერთაშორისო სპე-

ციფიკური ინსტრუმენტი მუშაობს გამართუ-

ლად. ამჟამად რამდენიმე ქვეყანა – საფრანგე-

თი, საქართველო, იტალია, შვეიცარია და უკ-

რაინა არიან მაგალითები, თუ როგორ უნდა 

მოქმედებდეს სპეციფიკური, მთის განვითარე-

ბაზე მორგებული ინსტრუმენტები სახელმწი-

ფოში, სხვა ქვეყნები კი კვლავ კანონმდებლო-

ბის დონეზე მათი ჩამოყალიბების პროცესში 

არიან.  

კვლევის პერსპექტივები 

მთიან რეგიონებში არსებული პრობლემე-

ბის კვლევის პერსპექტივა მით უფრო დიდია, 

რაც უფრო მეტი მხარეა დაინტერესებული ამა-

ვე ტერიტორიების განვითარებით. რადგან 21-ე 

საუკუნეში მთის მდგრადი განვითარება მთე-

ლი მსოფლიოსთვის მნიშვნელოვან მიმართუ-

ლებადაა მიჩნეული, ამიტომაც მათი პრობლე-

მატიკის კვლევაც აქტიურად მიმდინარეობს.  

მთის მცხოვრებთა მდგრადი არსებობა, 

რომელიც დაკავშირებულია ბუნებრივი სიმ-

დიდრის შენარჩუნება-დაზოგვასთან, წარმო-

ადგენს მონტოლოგიის შესწავლის საგანს. მათი 

მოგვარება საჭიროებს კომპლექსურ მიდგომას, 

რაც გულისხმობს ერთობლივ კვლევას მეცნიე-

რების ისეთი სხვადასხვა დარგისა, როგორიცაა: 

გეოგრაფიული, ეკონომიკური, ეკოლოგიური, 

დემოგრაფიული, კულტურული, ბუნებათსარ-

გებლობის და სხვა (გოიშვილი, 2004). არსებუ-

ლი რთული სოციალურ-ეკონომიკური და ეკო-

ლოგიური მდგომარეობის ფონზე, მეცნიერების 

ამ მიმართულების და ხელისუფლების გაერ-

თიანებული ძალებით მუშაობა წარმოადგენს 

უნიკალურ შანსს, რათა მოხდეს არა მხოლოდ 

პრობლემების მოგვარება, არამედ შემდგომში 

მთიანი რეგიონების მდგრადი განვითარებაც. 

როგორც ჩვენთვის გახდა ცნობილი, საქარ-

თველოში განხილვის პროცესშია „კანონი კავ-

კასიონის შესახებ“, რომელიც დაფუძნებულია 

ალპების და კარპატების ძირითად პოსტულა-

ტებზე. კანონის მიხედვით, კავკასიონის მთავა-

რი წყალგამყოფი ქედის მიმდებარე ტერიტო-

რიები, ადმინისტრაციული ერთეულები და აქ 

მცხოვრები მოსახლეობა კიდევ უფრო მეტი სო-

ციალურ-ეკონომიკური შეღავათებით ისარგებ-

ლებენ, რაც ამ რეგიონების მდგრადი განვითა-

რების არსებითი წინაპირობა შეიძლება გახდეს. 

მთიანი რეგიონების მდგრადი განვითარება კი 

ქართული გეოგრაფიული სკოლის არსებითი 

გამოწვევაა. 

დასკვნები 

მთები და მთიანი რეგიონები გამორჩეული 

ტერიტორიებია მთელ მსოფლიოში მათი რე-

სურსებით, ტურისტულ-რეკრეაციული პოტენ-

ციალით და უნიკალურობით. მართალია, 

მთებში ვაწყდებით უამრავ პრობლემას, როგო-

რიცაა – ეკონომიკური, სოციალური, ეკოლოგი-

ური თუ სხვა, თუმცა მსოფლიოში მთების 

მნიშვნელობის გაზრდასთან ერთად იზრდება 

მოცემული პრობლემებით დაინტერესებულ 

მხარეთა ჩართულობაც მათ მოგვარებაში – 

იგულისხმება, როგორც ცალკეული სახელ-

მწფოების მმართველი ორგანოები, ისე საერთა-

შორისო კონვენციები თუ პროგრამები.  

XX საუკუნის ბოლოდან მოყოლებული, 

მთიან რეგიონებში არსებული პრობლემების 

შესწავლასა და მოგვარებაში მსოფლიოში უამ-

რავი საერთაშორისო ორგანიზაცია ჩაერთო, შე-

იქმნა საერთაშორისო კონვენციები და ამოქ-

მედდა პროგრამები, რომლებიც მთის ეკოსის-

ტემების დაცვასა და მდგრად განვითარებაზე 

ზრუნავენ. ასევე ტარდება მრავალი კვლევა და 

გამოიცემა სამეცნიერო ჟურნალები, რომლებიც 

ძირითად აქცენტს მთებზე, მათ მნიშვნელობა-

სა და განვითარების პერსპექტივებზე აკეთებენ. 

ყველა ზემოთ ჩამოთვლილი იძლევა იმედს, 

რომ არსებული მდგომარეობის გამოსწორება 

და პრობლემების მოგვარებაში სამეცნიერო და 

სამოქალაქო საზოგადოების მნიშვნელოვანი 

ნაწილია ჩართული, რომელთა აქტიური მოქ-

მედებაც აუცილებლად გამოიღებს დადებით 

შედეგს. 

